
 

 

 

 

ᒪᓕᒐᓕᐅᕐᕕᒻᒥ ᑲᑎᒪᔾᔪᑎᒥᓃᑦ 

 

ᐋᖅᑭᒋᐊᖅᓯᒪᓐᖏᑦᑐᑦ ᓇᕿᑦᑕᖅᑕᐅᓯᒪᔪᑦ 

  

ᐊᐃᑉᐱᖅ, ᕕᕝᕗᐊᕆ 28, 2023 

 

ᐃᖃᓗᐃᑦ, ᓄᓇᕗᑦ 

 

 

 

ᐋᖅᑭᒋᐊᕈᑎᑦ: 

  

  

  

  

  

  

  

  

  

  

 

 

ᐊᑏ ᐅᑎᖅᑎᓯᐅᒃ ᐋᖅᑭᒋᐊᖅᑕᐅᔪᐃᑦ ᑎᑎᕋᖅᑎᒧᑦ ᐅᕝᕙᓘᓐᓃᑦ ᑐᖏᓕᐊᓄᑦ 

ᒪᓕᒐᓕᐅᕐᕕᒻᒥ ᑲᑎᒪᔾᔪᑎᒥᓃᑦ ᓇᕿᔾᔪᑕᐅᓐᖏᓚᑦ ᑐᑭᓕᐊᖅᑕᐃᓐᓇᕆᓗᒋᑦ ᒪᓕᒐᓕᐅᖅᑏᑦ 

ᐊᐃᕙᓂᖏᑦ. ᓇᕿᑕᐅᓯᒪᑐᐃᓐᓇᖅᑐᐃᑦ ᐅᖃᐅᓯᐅᓪᓗᐊᑕᖅᑐᑦ. ᐅᖃᖅᑕᐅᒃᑲᓂᖅᑐᒥᒃ 

ᐊᓯᐊᑎᒍᓪᓘᓐᓃᑦ ᓲᕐᓗ ᓇᓗᓇᐃᖅᑕᐅᔪᖃᒃᑲᓐᓂᕆᐊᖃᖅᐸᑦ ᐋᖅᑭᒋᐊᖅᑕᐅᔪᓐᓇᖅᑐᑦ 

ᑭᓇᑐᐃᓐᓇᖅ ᒪᓕᒐᓕᐅᕐᕕᒻᒥ ᑲᑎᒪᔾᔪᑎᓂᑦ ᐅᖃᓕᒫᖅᑐᑦ ᓱᖅᑯᐃᒪᓂᐊᕐᒪᑦ ᐅᖃᖅᑕᒥᓂᕐᒥᒃ. 

ᑲᑎᒪᐅᑎᒥᓂᓕᕆᔪᑦ ᐅᖃᓕᒫᕋᓐᓂᑦᑎᑦᓯᔭᕆᐊᓖᑦ ᐊᔾᔨᒌᑉᐸᓐᖏᒻᒪᑎᒃ ᐅᖃᖅᑕᐅᔪᖅ 

ᑎᑎᕋᖅᓯᒪᔪᕐᓗ. ᐊᐃᕙᔾᔪᑎᒥᓃᑦ, ᓯᑎᐱᕆ 20, 1983, ᒪᑉᐱᑐᒐᖓ 27299. 

 

ᐴᓯᔅᓂᐅᑉ 6-ᖓᓐᓂᒃ ᓇᕿᑕᐅᔾᔪᑎᖓ, ᑎᓕᓯᔾᔪᑎᒃ 55  



 

 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᑑᓂ ᐋᖁᐊᖅ 

(ᐅᖅᓱᖅᑑᖅ) 

 

ᐊᐅᓚᑦᑎᔩᑦ 

ᐊᓪᓚᑦᑎ 

ᔮᓐ ᑯᐊᒃ 
 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᐄᒥᓚᔪ ᐊᕐᓇᖅᑯᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ 

ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 

(ᖁᑦᑎᑦᑐᖅ) 

ᒥᓂᔅᑕ ᐊᕙᑎᓕᕆᓂᕐᒧᑦ; ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; 

ᒥᓂᔅᑕ ᐃᑯᒻᒪᖅᑯᑎᓕᕆᓂᕐᒧᑦ 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ 

(ᐃᖃᓗᐃᑦ-ᓂᐊᖁᓐᖒ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᑖᖅᐸᓕᐊᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᖃᖅᑳᖅᓯᒪᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᖃᖅᑐᖅ ᐃᑯᒻᒪᖅᑯᑏᑦ ᐊᑭᖏᓐᓂᑦ 

ᕿᒥᕐᕈᔩᑦ ᑲᑎᒪᔨᖏᓐᓂᑦ 

 

ᐹᐱ ᐊᓇᕕᓗᒃ 

(ᖁᕐᓗᖅᑑᖅ) 

 

ᐱᑦᓯᐅᓛᖅ ᐳᕉᔅᑐ 

(ᐃᖃᓗᐃᑦ-ᓯᓈ) 

 

ᐊᖓᔪᖅᑳᖅ ᐹᒥᓚ ᒍᕌᔅ 

(ᐃᖃᓗᒃᑑᑦᑎᐊᖅ) 

ᓯᕗᓕᖅᑎᐅᑉ ᑐᖏᓕᐊ; ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᑦ ᓯᓚᑦᑐᖅᓴᕐᕕᒃᑯᓐᓂᑦ 

 

ᔪᐊᔾ Hᐃᒃᔅ 

(ᐃᖃᓗᐃᑦ-ᑕᓯᓗᒃ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ ᐃᒃᓯᕙᐅᑕᖅ 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓐᓂᒃ 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ 

(ᕿᑭᖅᑖᓘᑉ ᓂᒋᐊ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; ᒥᓂᔅᑕ 

ᓄᓇᓕᓐᓄᑦ ᒐᕙᒪᒃᑯᓐᓄᓗ ᐱᔨᑦᑎᖅᑎᒃᑯᓐᓄᑦ 

ᔪᐃᓕ ᖃᐃᕐᓂᖅ 

(ᐊᒥᑦᑐᖅ) 

 

ᒥᐊᓕ ᕿᓕᖅᑎ 

(ᐅᖅᑯᒻᒥᐅᑦ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ 

(ᑲᖏᖅᖠᓂᐅᑉ ᓂᒋᐊ) 

ᒥᓂᔅᑕ ᑮᓇᐅᔭᓕᕆᓂᕐᒧᑦ, ᐃᒃᓯᕙᐅᑕᖅ 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᒥ 

ᐃᒡᓗᓕᕆᔨᕐᔪᐊᒃᑯᓐᓂᑦ 

 

ᐋᑕᒻ ᓚᐃᑦᓯᑑᓐ 

(ᐃᖃᓗᐃᑦ-ᒪᓂᕋᔭᒃ) 

 

ᐊᖓᔪᖅᑳᖅ ᐋᕐᓗᒃ ᒪᐃᓐ 

(ᐊᕐᕕᐊᑉ ᐅᐊᓐᓇᖓ-ᑎᑭᕌᕐᔪᐊᖅ) 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 

 

ᓵᓚᒪᓐ ᒪᓕᑭ 

(ᐊᐃᕕᓕᒃ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ 

(ᐸᓐᓂᖅᑑᖅ) 

ᒥᓂᔅᑕ ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐊᕐᓇᐃᑦ ᑲᑎᒪᔨᕐᔪᐊᖏᓐᓂᑦ; ᒥᓂᔅᑕ 

ᑲᒪᒋᔭᖃᖅᑐᖅ ᐃᖅᑲᓇᐃᔭᖅᑎᓄᑦ 

ᐊᑦᑕᓇᖅᑕᐃᓕᒪᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 
 

ᑭᐊᕆᓐ ᓄᑕᕋᖅ 

(ᑐᓄᓂᖅ) 

 

ᑖᓂᐅ ᖃᕝᕕᒃ 

 (ᑕᓯᐅᔭᕐᔪᐊᖅ) 

  

ᐊᖓᔪᖅᑳᖅ ᔪᐊᓇ ᖁᐊᓴ 

(ᐊᒡᒍ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐅᖃᐅᓯᕐᓄᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐃᓄᑐᖃᓕᕆᓂᕐᒥᒃ 

 

ᐃᓐᓇᖓᔪᖅ ᖂᑭᐊᖅ 

(ᓇᑦᓯᓕᒃ) 

 

ᐋᓕᒃᓵᓐᑐ ᓴᒻᒧᖅᑐᖅ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 

 

ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ 

(ᖃᒪᓂᑦᑐᐊᖅ) 

ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᖃᖅᑐᖅ 

ᐃᖅᑲᓇᐃᔭᖅᑐᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᓐᓂᑦ 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca



 

 

 

 

ᐃᓗᓕᖏᑕ ᓇᓕᖅᑲᖏᑦ 

1 

ᐃᖃᓗᐃᑦ, ᓄᓇᕗᑦ 

ᐊᐃᑉᐹ, ᕕᕝᕗᐊᕆ 28, 2023 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᓯᕗᓕᖅᑎ ᐸᐅᓗᓯ ᐊᕿᐊᕈᖅ, ᐅᖃᖅᑎ ᑑᓂ ᐋᖁᐊᖅ, ᐹᐱ ᐊᓇᕕᓗᒃ, 

ᐱᑦᓯᐅᓛᖅ ᐳᕉᔅᑐ, ᐊᖓᔪᖅᑳᖅ ᐹᒥᓚ ᒍᕌᔅ, ᔪᐊᔾ ᕼᐃᒃᔅ, ᐊᖓᔪᖅᑳᖅ ᑕᐃᕕᑎ ᔪᐊᓇᓯ, ᔪᐃᓕ ᖃᐃᕐᓂᖅ, ᒥᐊᓕ 

ᕿᓕᖅᑎ, ᐊᖓᔪᖅᑳᖅ ᖁᐊᓴ ᑯᓱᒐᖅ, ᐋᑕᒻ ᓚᐃᑦᓯᑑᓐ, ᓵᓚᒪᓐ ᒪᓕᑭ, ᐊᖓᔪᖅᑳᖅ ᒫᒡᒍᓚ ᓇᑲᓱᒃ, ᑭᐊᕋᓐ 

ᓄᑕᕋᖅ, ᑖᓂᐅ ᖃᕝᕕᒃ, ᐊᖓᔪᖅᑳᖅ ᔪᐊᓇ ᖁᐊᓴ, ᐃᓐᓇᖓᔪᖅ ᖂᑭᐊᖅ, ᐋᓕᒃᓵᓐᑐ ᓴᒻᒧᖅᑐᖅ, ᔫ ᓴᕕᑲᑖᖅ, 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ.  

 

>>ᑲᑎᒪᓯᒋᐊᖅᑐᑦ 13:29ᒧᐊᖅᑎᓪᓗᒍ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᑑᓂ ᐋᖁᐊᖅ): ᐅᓪᓗᒃᑯᑦ. ᐱᒋᐊᕐᓂᐊᓕᕼᐋᖅᑎᑉᓗᑕ, ᒥᔅᑕ ᓯᒪᐃᓛᒃ ᑐᒃᕼᐃᐊᓐᓂᒃᑯᑦ 

ᐊᖕᒪᐃᔪᓐᓇᖅᑮᑦ.  

 

>>ᑐᒃᓯᐊᖅᑐᑦ 

 

ᐅᖃᖅᑎ: ᐅᑉᓗᒃᑯᑦ ᒪᓕᒐᓕᐅᖃᑎᒃᑲᑦ. (ᑐᓵᔨᒃᑯᑦ) ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᒐᕙᒪᓕᕆᓂᒻᒧᑦ 

ᐃᒡᓗᕐᔪᐊᒧᓪᓗ ᓯᕗᓕᖅᑎ, ᒥᔅᑕ ᔪᐊᓇᓯ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 153 - 6(2): ᒥᓂᔅᑕ ᒪᐃᓐ ᐅᓪᓗᒥ ᐅᐸᒍᓐᓇᙱᑦᑐᖅ (ᔪᐊᓇᓯ) 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᐅᓪᓗᒃᑯᑦ ᐅᖃᖅᑏ, ᐊᒻᒪ ᒪᓕᒐᓕᐅᖅᑏᑦ.  

 

ᐅᖃᖅᑏ, ᖃᐅᔨᑎᑦᑎᒍᒪᕙᒃᑲ ᒪᓕᒐᓕᐅᖅᑎᐅᖃᑎᒃᑲ ᑖᓐᓇ ᐊᖓᔪᖅᑳᖅ ᔮᓐ ᒪᐃᓐ ᑕᕝᕙᓂ ᐃᒡᓗᕐᔪᐊᒥᔾᔮᖏᒻᒪᑦ 

ᐅᓪᓗᒥᐅᔪᖅ ᖃᓂᒻᒪᓯᕐᒥᒃ ᐱᔾᔪᑎᖃᖅᖢᓂ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. ᐃᓄᓕᕆᔨᒃᑯᑦ ᒥᓂᔅᑕᖓᑦ ᒥᔅ ᓇᑲᓱᒃ. 

 

ᐊᖓᔪᖅᑳᑉ ᐅᖃᐅᓯᖓ 154 - 6(2): ᐃᒡᓗᖃᖏᑦᑐᓕᕆᔨᒃᑯᑦ ᐱᓕᕆᐊᖏᓪᓗ ᐅᓪᓗᒥᒧᑦ (ᓇᑲᓱᒃ) 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐅᖃᖅᑏ. ᐅᓪᓗᒃᑯᑦ ᒪᓕᒐᓕᐅᖅᑎᐅᖃᑎᒃᑲ, ᓄᓇᕗᒻᒥᐅᓪᓗ 

ᐅᓪᓗᒃᑰᖅᐸᒃᑲ. 

 

ᐅᖃᖅᑎᑦᑎᔩ, ᐅᓪᓗᒥ ᓇᓗᓇᐃᖅᓯᒍᒪᕗᖓ ᐃᓄᓕᕆᔨᒃᑯᑦ, ᐊᖏᕐᕋᖃᙱᑦᑐᓕᕆᓂᕐᒧᑦ ᐱᓕᕆᖃᑦᑕᖅᑐᐃ ᑖᒃᑯᐊ 

ᐱᖓᓲᒻᒪᑕ, ᐃᖃᓗᒃᑑᑦᑎᐊᕐᒦᑦᑐᑦ, ᑲᖏᖅᖠᓂᕐᒥ ᐊᒻᒪ ᒥᑦᑎᒪᑕᓕᒻᒥ. ᑖᒃᑯᐊ ᐱᖓᓱᓂᒃ 

ᓄᓇᓕᓐᓃᑐᐃᓐᓇᕋᓗᐊᖅᑎᓪᓗᒋᑦ, ᑖᒃᑯᐊ ᐊᖏᕐᕋᖃᖏᑦᑐᓕᕆᓂᕐᒧᑦ ᐃᖅᑲᓇᐃᔭᖅᑎᐅᔪᐃᑦ ᐊᐅᓪᓚᖃᑦᑕᖅᐳᑦ 

ᓄᓇᓕᓐᓄᑦ. 

 

ᒫᓐᓇ ᐊᐅᓪᓚᕝᕕᒋᓯᒪᔭᖏᑦ, ᐅᖅᓱᖅᑑᖅ, ᑲᖏᖅᑐᒑᐱᒃ ᐊᒻᒪ ᐃᖃᓗᐃᑦ. ᑖᒃᑯᐊ ᐃᖅᑲᓇᐃᔭᖅᑎᐅᔪᑦ 

ᐱᓕᕆᖃᑦᑕᖅᐳᑦ ᖃᓄᖅᑑᕈᑎᒃᓴᒃᑲᓐᓂᕐᓂᒃ ᐊᒻᒪᓗ ᐃᑲᔪᖅᑐᑎᒃ ᐊᖏᕐᕋᖃᙱᑦᑐᓕᕆᓂᕐᒧᑦ ᐊᒃᓱᕉᑎᓕᓐᓂᒃ 

ᑐᐊᕕᕐᓇᖅᑐᓕᕆᓂᕐᒧᓪᓗ ᐃᑲᔫᑎᔅᓴᓂᒃ.  

 

ᑕᒫᓂ ᐊᕐᕌᒍᓚᐅᖅᑐᒥᒃ 2022−ᒥ, ᐃᓄᓕᕆᔨᒃᑯᑦ ᑐᓂᓯᖃᑦᑕᓚᐅᖅᐳᑦ ᐅᑭᐅᖅᓯᐅᑎᓂᒃ ᐊᓐᓄᕌᓂᒃ, ᓱᐴᔪᓂᒃ, 

ᐊᒻᒪᓗ ᖃᐅᒻᒪᑦᑕᔫᓂᒃ ᑖᒃᑯᓄᖓ 82−ᖑᔪᐃᑦ ᐊᖏᕐᕋᖃᖏᑦᑐᑦ ᓄᓇᕘᒥ. ᑖᒃᑯᐊ ᐃᓄᓕᕆᔨᒃᑯᑦ 

ᑮᓇᐅᔭᖃᖅᑎᑦᑎᖃᑦᑕᕆᕗᑦ ᐊᐅᓪᓚᖅᑎᑎᓪᓗᑎᒃ ᐊᖏᕐᕋᖃᙱᑦᑐᓕᕆᔨ, ᐃᓛᒃ, ᕿᒫᕕᐅᔪᓄᓪᓗ 

ᐊᐅᓪᓚᖅᑎᑦᑎᓪᓗᑎᒃ ᐃᑲᔫᑎᖃᖅᑐᑎᒃ ᑖᒃᑯᓄᖓ ᐃᓚᒌᓄᑦ. ᑖᒃᑯᐊ ᑲᑎᑦᑐᒋᑦ 31−ᖑᔪᐃᑦ ᓄᓇᓕᓐᓂ 

ᐃᑲᔪᖅᑕᐅᓯᒪᔪᑦ ᑕᕝᕘᓇ, ᑐᔪᕐᒥᕕᒻᒦᑎᑕᐅᓪᓗᑎᒃ ᐊᒻᒪᓗ 15−ᖑᓪᓗᑎᒃ ᐃᑲᔪᖅᑕᐅᒃᑲᓐᓂᖅᓯᒪᔪᑦ. 

 

(ᑐᓵᔨᒃᑯᑦ) ᐅᖃᖅᑏ, ᓱᓕ ᐱᔭᒃᓴᓕᕐᔪᐊᒻᒪᕆᐊᓘᔪᒍᑦ ᓄᓇᕗᒻᒥᐅᑦ ᐃᒡᓗᖃᑦᑎᐊᖏᓐᓂᖅ ᐱᓪᓗᒍ ᑭᓯᐊᓂ 

ᑕᒪᑐᒪᓂ ᐊᕐᕌᒎᓚᐅᖅᑐᒥᒃ ᖁᕕᐊᓱᒃᑐᖓ 6−ᖑᔪᑦ ᑲᒪᒋᖃᑦᑕᖅᑕᕗᑦ ᐃᒡᓗᑖᕈᓐᓇᖅᓯᓚᐅᖅᑐᑦ ᑭᒃᑯᑐᐃᓐᓇᐃᑦ 

ᐊᑐᖅᑐᐊᒐᖏᓐᓂᒃ ᐃᖅᑲᓇᐃᔭᖅᑎᓄᑦ ᐃᒡᓗᓂᒃ ᐊᒻᒪ ᓇᖕᒥᓂᕆᔭᐅᔪᓂᒃ. 

 

ᐱᕕᖃᕐᓂᓐᓂ ᓄᑖᒥᒃ ᐋᖅᑭᒃᓯᕙᓪᓕᐊᓕᕋᑦᑕ ᑕᐃᑲᓂ ᐅᖂᑕᐅᑉ ᑲᑐᔾᔨᖃᑎᒌᖏᑕ ᕿᒫᕕᖓᓂ. ᕕᕗᐊᕆ 

ᐱᒋᐊᓕᓵᖅᑎᓪᓗᒍ ᐅᓪᓗᒃᑯᑦ ᐅᐸᒃᑕᐅᓯᒪᔪᓐᓇᖅᓯᓚᐅᖅᑐᑦ ᑕᐃᓐᓇ ᐅᖅᑰᓴᕐᕕᒃ 10−ᒥ ᐅᓪᓛᒃᑯᑦ 6−ᒨᕋᓱᒃᑎᓪᓗᒍ 

ᓇᒡᒐᔾᔭᒥ ᐅᓪᓗᑐᐃᓐᓇᒧᑦ. ᒪᕐᕉᖕᓄᑦ ᑖᒃᑯᐊ ᐃᖅᑲᓇᐃᔭᖅᑏᑦ ᐊᒻᒪᓗ ᓂᕿᖃᖅᑎᑦᑎᓪᓗᑎᒃ ᐊᒻᒪᓗ ᑭᒃᑯᓐᓄᑦ 

ᐅᐸᒋᐊᖃᕌᖓᑕ ᐃᑲᔪᖃᑦᑕᖅᑐᑦ. 

 

ᐅᖃᖅᑏ, ᑖᒃᑯᐊ ᓄᑖᑦ ᓴᖅᑭᑕᐅᓚᐅᖅᐳᑦ ᓄᓇᕗᒻᒥᐅᑦ ᐱᔭᕐᓂᖏᑦᑐᒃᑰᖅᑎᓪᓗᒋᑦ ᐃᑲᔪᕈᓐᓇᕐᓂᐊᕋᑎᒍᑦ ᐊᒻᒪᓗ 

ᖁᔭᒋᔪᒪᔭᒃᑲ ᑕᐃᒃᑯᐊ ᐊᖏᖅᓯᒪᑦᑎᐊᖅᑐᑦ ᐸᖅᑭᑦᑎᐊᖃᑦᑕᖅᑐᑦ ᓇᒡᓕᒍᓱᒃᑐᓪᓗ ᐊᖏᕐᕋᖃᖏᑦᑐᓕᕆᔩᑦ ᐊᒻᒪᓗ 

ᖁᔭᒋᖕᒥᕙᒃᑲ ᐃᓕᓴᕆᔪᒪᓪᓗᒋᓪᓗ ᐃᖅᑲᓇᐃᔭᖅᑏᑦ, ᓄᓇᓕᖕᓂ ᑎᒥᙳᖅᑎᑕᐅᓯᒪᔪᑦ ᐊᑭᓕᖅᓱᖅᑕᐅᙱᖦᖢᑎᒃ 

ᐃᖅᑲᓇᐃᔭᖅᑐᑦ ᓄᓇᖅᑲᑎᒌᓪᓗ ᑲᒪᒋᔭᖃᑦᑎᐊᖃᑦᑕᖅᑐᑦ ᐃᒡᓗᖃᖅᑎᑦᑎᖃᑦᑕᖅᑐᓪᓗ ᓄᓇᕘᒻᒥᐅᓂᒃ 

ᐊᖏᕐᕋᖃᖏᑦᑐᓂᒃ.  

(ᑐᓵᔨᒃᑰᕈᓐᓃᖅᑐᖅ) ᖁᔭᓐᓇᒦᒃ ᐅᖃᖅᑏ. 

 

>>ᐸᑦᑕᒃᑐᖅᑐᑦ 

 

ᐅᖃᖅᑎ (ᑐᓵᔨᒃᑯᑦ): ᒥᓂᔅᑕᐃᑦ ᐅᖃᐅᓯᒃᓴᖏᑦ. ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ ᒥᓂᔅᑐᕆᔭᐅᔪᖅ, 

ᒥᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᑉ ᐅᖃᐅᓯᖓ 155 - 6(2): ᐃᖃᓗᐃᑦ ᒥᕝᕕᖓ ᖃᖓᑕᓲᓄᑦ ᖃᐅᔨᓴᐅᑕᐅᖃᑦᑕᕐᓂᖓ 

ᓂᒡᓚᓱᖕᓂᖓᓄᑦ (ᐊᕿᐊᕈᖅ) 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ ᐅᖃᖅᑎᑦᑎᔩ. ᐊᕐᕌᒍᒐᓴᐅᓕᖅᑐᑦ ᐃᖃᓗᐃᑦ ᖃᖓᑕᓲᒃᑯᕕᖓ 

ᓇᓗᓇᐃᖅᑕᐅᓯᒪᕗᖅ ᑖᒃᑯᓄᖓ ᓂᒡᓚᓱᒃᑐᓄᑦ ᖃᐅᔨᓴᐅᑎᒋᔭᐅᖃᑦᑕᖅᓱᑎᒃ ᑖᒃᑯᓄᖓ ᖃᖓᑕᓲᑦ 

ᓴᓇᔨᒋᔭᐅᖃᑦᑕᖅᑐᓄᑦ. 

(ᑐᓵᔨᒃᑰᓕᖅᑐᖅ) ᐊᖏᓂᖓ ᒥᕝᕕᒃ ᐱᓪᓗᒍ ᐊᒻᒪᓗ ᐋᖅᑭᒃᓯᒪᓂᖓ ᓂᒡᓚᓱᒐᔪᒃᑎᓪᓗᒍᓗ 

ᐸᕐᓈᕿᖃᑦᑕᖅᑎᓪᓗᒍᓗ ᑕᒫᓂ ᔮᓐᓄᐊᕆ−ᕕᕗᐊᕆᒥ, ᑖᒃᑯᐊ ᐱᓕᒻᒪᒃᓴᖃᑦᑕᖅᑐᓐ. ᖃᖓᑕᓲᓕᐅᖅᑎᑦ 

ᖁᔭᓕᖃᑦᑕᖅᐳᑦ ᐱᔨᑦᑎᕈᑎᖃᑦᑎᐊᕈᓐᓇᕋᑦᑕ ᐃᖃᓗᖕᓂ ᐊᒻᒪᓗ ᑖᒃᑯᐊ ᐃᑲᔫᓯᐊᕐᕕᒋᖃᑦᑕᖅᖢᑎᒃᑯᑦ ᑮᓇᐅᔭᓂᒃ 

ᐊᑐᖃᑦᑕᕐᒪᑕ, ᑕᐃᒪᓐᓇ ᓂᒡᓚᓱᒃᑎᓪᓗᒍ ᖃᐅᔨᓵᒥᓄᑦ. 

 

ᑐᔪᕐᒥᕖᑦ, ᓂᕿᓕᐅᖅᑏᑦ, ᑖᒃᓰᑦ, ᓄᓇᓯᐅᑎᓂᒃ ᐊᑐᖅᑐᐊᕐᓃᑦ, ᐸᓯᖃᖅᑎᑦᑎᔩᓪᓗ ᑕᒪᒃᑯᐊ 

ᑮᓇᐅᔭᓕᐅᕈᓐᓇᖃᑦᑕᖅᐳᑦ ᑕᐃᒪᐃᑦᑐᖅᑕᖃᖅᑎᓪᓗᒍ ᐊᒻᒪᓗ ᒥᑭᔪᑯᓗᐃᑦ ᐱᔅᓇᓰᑦ ᒪᑯᐊᓗ ᓴᓇᙳᐊᖅᑏᑦ 

ᒥᖅᓱᖅᑏᓪᓗ.  

 

ᐅᖃᖅᑏ, ᑕᐃᒪᓐᓇ ᓂᒡᓚᓱᓗᐊᖅᓯᒪᙱᓚᐅᖅᑎᓪᓗᒍ ᖁᕕᐊᓱᒃᑐᖓ ᑕᒪᑐᒪᓂ ᐊᕐᕌᒍᒥ ᓂᒡᓚᓱᒡᔪᐊᖅᓯᒪᖕᒪᑦ 

ᐅᑭᐅᖅ. ᔮᓐᓄᐊᕆ ᐃᓱᓕᑎᓪᓗᒍ ᐃᖃᓗᐃᑦ ᒥᕝᕕᖓ ᑕᓪᓕᒪᓂᒃ ᓂᒡᓚᓱᒃᑎᓪᓗᒍ ᖃᖓᑕᓲᑦ ᖃᓄᐃᖃᑦᑕᕐᒪᖔᑕ 

ᖃᐅᔨᓴᐃᔾᔪᑎᖃᓚᐅᖅᑐᑦ ᒪᕐᕉᖕᓂᒃ ᓄᑖᓂᒃ ᖃᖓᑕᓲᒃ A320 NEO, ᐊᒻᒪᓗ A321 XLR. 

 

ᐊᒻᒪᑦᑕᐅᖅ ᐱᑦᓯᑯᕌᕝᑦᑯᑦ ᒪᕐᕉᖕᓂᒃ ᓄᑖᖕᓂᒃ ᖃᖓᑕᓲᓂᒃ ᒪᐅᙵᖅᓯᓚᐅᕐᒥᔪᑦ, ᑎᓈᓕ−Denali 

ᖃᐅᔨᓴᕆᔭᐅᔪᒃᓴᒫᖑᓪᓗᓂ ᑕᒪᐃᓐᓂᒃ ᖃᖓᑕᓲᑉ ᐃᓗᓕᖏᓐᓂᒃ, ᐊᒻᒪᓗ ᓴᔅᓇ ᖃᖓᑕᓲᖅᓯᐅᑎᑦ 

ᖃᐅᔨᓴᐃᓂᐊᖅᑕᒥᓂᒃ ᓄᑖᒥᒃ ᒪᐅᓐᖓᖅᑎᑦᑎᓚᐅᕐᒥᔪᑦ 408 ᓯᑲᐃ ᑰᕆᐆ−Sky Courier ᖃᖓᑕᓲᕐᒥᒃ. 

 



ᐊᐃᑉᐱᖅ, ᕕᕝᕗᐊᕆ 28, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑏ, ᖁᕕᐊᓱᒃᑐᖓ ᑖᒃᑯᐊ ᐅᑎᕐᒪᑕ. ᖁᔭᓐᓇᒦᒃ ᐅᖃᖅᑏ. 

 

>>ᐸᑦᑕᒃᑐᖅᑐᑦ 

 

ᐅᖃᖅᑎ (ᑐᓵᔨᒃᑯᑦ): ᒥᓂᔅᑕᐃᑦ ᐅᖃᐅᓯᒃᓴᖏᑦ, ᐃᓕᖅᑯᓯᓕᕆᔨᒃᑯᑦ ᒥᓂᔅᑕᖓᑦ, ᒥᔅ ᖁᐊᓴ. 

 

ᐊᖓᔪᖅᑳᑉ ᐅᖃᐅᓯᖓ 156 - 6(2): ᕿᕐᓂᖅᑐᑦ ᐊᑐᖅᓯᒪᔭᖏᓐᓄᑦ ᑕᖅᑭᕆᔭᖓ (ᖁᐊᓴ) 

 

ᐊᖓᔪᖅᑳᖅ ᔪᐊᓇ ᖁᐊᓴ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑎᑦᑎᔩ. ᑖᒃᑯᐊ ᕿᓂᖅᑕᐃᑦ ᑕᖅᑭᖓᑦ ᐊᑐᖅᑎᓪᓗᒍ 

ᒪᑐᐃᖅᓯᕙᓪᓕᐊᓕᖅᑎᓪᓗᒋᑦ, ᐅᐸᒍᓐᓇᖅᓯᓚᐅᖅᑐᖓ ᕕᕗᐊᕆ 5, 2023. ᑕᒪᑐᒪᓂ ᐊᕐᕌᒍᒥ ᑖᒃᑯᐊ ᕿᓂᖅᑕᐃᑦ 

ᑲᑐᔾᔨᖃᑎᒌᖏᑦ ᒥᑭᐅᓪ ᔮᓐᒥᒃ ᑐᓂᓯᔪᓐᓇᓚᐅᖅᑐᖅ ᑕᐃᓐᓇ ᑯᐃᓐ ᑭᒡᒐᖅᑐᖅᑎᒋᓚᐅᖅᑕᖓ, ᓵᒃᑯᕙ 

ᐃᓕᓴᕆᔾᔪᒻᒥᒃ. 

 

ᐅᖃᖅᑏ, ᐱᕕᖃᓐᓂᓐᓂᒃ ᖁᔭᓐᓇᒦᕈᒪᔭᒃᑲ ᑕᐃᒃᑯᐊ ᓄᓇᕗᒻᒥ ᕿᓂᖅᑕᐃᑦ ᑲᑐᔾᔨᖃᑎᒌᖏᑦ 

ᑐᙵᓱᒃᑎᑦᑎᓚᐅᕐᒪᑕ ᒪᑐᐃᖅᓯᕙᓪᓕᐊᓕᖅᑎᓪᓗᒋᑦ. ᑕᒪᓐᓇ ᐊᒃᓱᐊᓗᒃ ᐃᒃᐱᖕᓇᓚᐅᖅᑐᖅ ᐊᒻᒪᓗ 

ᖁᔭᓐᓇᒦᕈᒪᓪᓗᒋᑦ ᑖᒃᑯᐊ ᑳᑐᔾᔨᖃᑎᒌᑦ ᑕᒪᑐᒪᓂ ᐱᓇᓱᐊᕈᓯᖃᖅᑎᓪᓗᒋᑦ ᐱᓕᕆᕈᓘᔭᖅᑎᑦᑎᓚᐅᕐᒪᑕ. 

 

ᑕᒪᑐᒪᓂ ᐊᕐᕌᒍᒥ ᐱᖃᓯᐅᔾᔭᐅᔪᑦ ᐃᓕᓐᓂᐊᕐᕖᑦ ᕿᒥᕐᕈᓇᒃᑕᐅᔭᖅᑐᓚᐅᖅᑐᑦ ᑕᕐᕆᔭᖅᑎᑦᑎᓪᓗᑎᒡᓗ 

ᐅᓂᒃᑳᖅᑐᐊᖃᑦᑕᖅᖢᑎᒃ ᐱᙳᐊᖅᑎᑦᑎᓪᓗᑎᒃ ᐅᖃᓪᓚᖃᑎᒌᖃᑦᑕᖅᖢᑎᒃ ᑕᒪᒃᑯᓂᖓᕈᓘᔭᖅ 

ᐱᓕᕆᔪᓐᓇᓚᐅᑦᒪᑕ, ᐊᑏᑦ ᑖᒃᑯᐊ ᖁᕕᐊᓲᑎᖃᖅᑎᓪᓗᒋᑦ. ᐅᐸᖃᑕᐅᓂᐊᖅᐳᓯ. 

 

(ᑐᓵᔨᒃᑰᕈᓐᓃᖅᑐᖅ) ᐅᖃᖅᑎᑦᑎᔩ, ᐱᓕᕆᕝᕕᒃᐳᑦ ᑮᓇᐅᔭᖃᖅᑎᑦᑎᓚᐅᖅᐳᖅ ᓄᓇᕗᒻᒥ ᕿᓂᖅᑕᑦ 

ᐱᖅᑯᓯᑐᖃᖏᓐᓄᑦ ᑲᑐᔾᔨᖃᑎᒌᖏᓐᓄᑦ, ᐃᑲᔪᖅᑐᐃᓂᐊᓪᓗᑎᒃ ᑕᒪᑐᒪᓂ ᐊᕐᕌᒍᒥ. ᕿᓂᖅᑕᑦ ᐱᐅᓯᑐᖃᖏᓐᓂᒃ 

ᑕᖅᑭᒥᒃ. ᐃᑲᔪᖅᑎᒌᖕᓂᒃᑯᑦ, ᐱᓕᕆᖃᑎᒌᖕᓂᒃᑯᓪᓗ ᐊᔾᔨᒌᓐᓂᑦᑎᓐᓂᒃ ᖃᐅᔨᓴᖅᐳᒍᑦ. ᖁᕕᐊᓲᑎᖃᖅᖢᑕ 

ᐊᔾᔨᒌᙱᓐᓂᑦᑎᓐᓂᒃ ᐊᒻᒪ ᐃᖅᑲᐅᒪᓪᓗᑕ ᐱᐅᓯᕆᕙᓚᐅᖅᑕᖏᓐᓂᒃ. 

 

ᐅᖃᖅᑎᑦᑎᔩ, ᐃᓕᑦᑎᕚᓪᓕᕈᑦᑕ ᐃᓕᖅᑯᓯᑦᑎᓐᓂᒃ ᐊᒻᒪ ᐊᒥᖃᐅᕈᑎᒋᕙᑦᑕᑦᑎᓐᓂᒃ ᑲᔪᓯᑦᑎᐊᕐᓂᖅᓴᐅᓗᑕ, 

ᐱᕙᓪᓕᐊᑎᑦᑎᓂᐊᖅᑐᒍᑦ ᐱᕙᓪᓕᐊᑦᑎᐊᕐᓂᖅᓯᒥᒃ ᐊᒻᒪ ᐱᕈᖅᐸᓪᓕᐊᔪᒥᒃ ᓄᓇᕗᒻᒥ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

>>ᐸᑦᑕᒃᑐᖅᑐᑦ 

 

ᐅᖃᖅᑎ (ᑐᓵᔨᒃᑯᑦ): ᒥᓂᔅᑕᐃᑦ ᐅᖃᐅᓯᒃᓴᖏᑦ. ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓ, ᒥᔅ ᒍᕌᔅ. 

 

ᐊᖓᔪᖅᑳᑉ ᐅᖃᐅᓯᖓ 157 - 6(2): ᓄᑖᙳᖅᓯᒪᔪᑦ ᑮᓇᐅᔭᒃᑯᑦ ᐃᑲᔫᓯᐊᖃᑦᑕᓲᖏᑦ ᓄᓇᕘᑉ 

ᐃᓕᓐᓂᐊᖅᑎᖁᑎᖏᑦ ᐃᓗᐃᑦᑑᔫᑉ ᕿᒥᕐᕈᔭᐅᓂᕆᔭᖓᑕ (ᒍᕌᔅ) 

 

ᐊᖓᔪᖅᑳᖅ ᐸᒥᓚ ᒍᕌᔅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ ᐊᒻᒪᓗ ᐅᓪᓗᖃᑦᑎᐊᕆᔅᓯ ᑖᒃᑯᐊᓗ ᑕᕝᕙᓃᖃᑕᐅᔪᑦ. 

 

ᐅᖃᖅᑏ, ᖁᕕᐊᓱᒃᑐᖓ ᐃᓕᓐᓂᐊᖅᑐᓕᕆᔨᒃᑯᑦ ᐱᕙᓪᓕᐊᓂᖏᓐᓂᒃ ᓇᓗᓇᐃᖅᓯᔪᓐᓇᕋᒪ ᑮᓇᐅᔭᖅᑎᒍᑦ 

ᐃᑲᔪᖅᑕᐅᖃᑦᑕᕐᓂᖏᑦ ᓄᓇᕗᒻᒥᖔᖅᑐᑦ ᐃᓕᓴᖅᑏᑦ ᐱᓪᓗᒋᑦ. ᑕᒪᓐᓇ ᐃᓕᓴᖅᑎᓄᑦ ᑮᓇᐅᔭᖅᑎᐅᑉ ᐃᑲᔫᑎᑦ 

ᕿᒥᕐᕈᓇᒃᑕᐅᕗᑦ ᑎᒥᐅᔪᓄᑦ ᐃᒃᓯᕚᕝᕕᐅᓪᓗᑎᒃ ᓄᓇᕘᑉ ᒐᕙᒪᒃᑯᖏᓐᓂᒃ, ᓄᓇᕗᑦ ᑐᙵᕕᒃᑯᓐᓂᓪᓗ 

ᑭᒡᒐᖅᑐᐃᔨᓂᒃ, ᐊᒻᒪᓗ ᑐᓴᐅᒪᑎᑦᑎᓪᓗᑎᒃ ᖃᓄᐃᓕᐅᖃᑦᑕᕐᒪᖔᕐᒥᓂᒃ. 

 

ᐅᖃᖅᑏ, ᑖᒃᑯᐊ ᑲᑎᒪᖃᑦᑕᖅᑐᑦ ᐊᑯᓚᐃᑦᑐᒃᑯᑦ ᐊᒻᒪᓗ ᑲᑎᒪᓂᖏᑦ ᐃᖅᑲᓇᐃᔮᖏᓪᓗ ᑐᙵᕕᖃᖅᐳᑦ 

ᑎᓴᒪᐃᓕᖓᔪᓂᒃ ᑲᑐᔾᔨᖃᑎᒌᖕᓂᕐᒥᒃ, ᓇᓖᕌᕐᕕᒃᓴᒥᒃ ᒪᑐᐃᖓᓂᕐᒥᓪᓗ, ᑖᒃᑯᐊ ᕿᒥᕐᕈᓇᖃᑦᑕᖅᐳᑦ ᓇᐅᒃᑯᑦ 

ᐱᐅᓂᖅᐹᓂᒃ ᐊᑐᕈᓐᓇᕐᒪᖔᑕ ᐃᓕᓴᖅᑏᑦ, ᐊᖓᔪᖅᑳᖏᑦ ᐸᖅᑭᔨᖏᓪᓘᓐᓃᑦ ᐊᐱᖅᓱᖅᑕᐅᕙᒃᖢᑎᒃ, 

ᑲᑎᒪᔾᔪᑎᕕᓂᕐᓂᒃ ᕿᒥᕐᕈᓂᖅ ᐊᒻᒪᓗ ᖃᐅᔨᓴᖅᑕᕕᓃᑦ ᕿᒥᕐᕈᓇᒃᑕᐅᓂᖏᑦ ᑲᔪᓯᑦᑎᐊᕐᓂᖏᓪᓗ ᐃᓄᐃᑦ. 

 



ᐊᐃᑉᐱᖅ, ᕕᕝᕗᐊᕆ 28, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᐱᖅᓱᖃᑦᑕᕐᒥᔭᕗᑦ ᐊᑕᐅᓯᐅᙱᑦᑐᑦ ᓲᕐᓗ ᐊᕕᒃᑐᖅᓯᒪᔪᓂᒃ ᐃᓄᐃᑦ ᖃᑐᔨᖃᑎᒌᖏᑦ, ᓄᓇᕗᑦ ᓯᕗᓂᒃᓴᕗᑦ 

ᐊᒻᒪᓗ ᓄᓇᕗᑦ ᓯᓚᑦᑐᖅᓴᕐᕕᒋᔭᖏᑦ. 

 

ᐅᖃᖅᑏ, ᑖᒃᑯᐊ ᑕᒪᑐᒥᖓ ᐱᓕᕆᐊᖃᖅᑐᑦ ᐅᓪᓗᓄᑦ ᐱᖓᓱᓄᑦ ᑲᑎᒪᕕᖃᓚᐅᖅᑐᑦ ᐃᖃᓗᖕᓂ, ᐊᒻᒪᓗ 

ᐃᓕᓴᖅᑏᑦ ᑲᑐᔾᔨᖃᑎᖃᑦᑎᐊᖁᓪᓗᒋᑦ ᑮᓇᐅᔭᖅᑎᒍᑦ ᐃᑲᔪᖅᓱᖅᑕᐅᑐᐃᓐᓇᕆᐊᖃᙱᑦᑐᑦ, ᐊᓯᖏᑦᑎᒍᑦᑕᐅᖅ 

ᐃᑲᔪᖅᓱᖅᑕᐅᔭᕆᐊᓖᑦ. 

 

ᐅᖃᖅᑏ, ᑕᒪᓐᓇ ᕿᒥᕐᕈᓂᖅ ᐱᔭᓐᓂᖏᑦᑐᖅ, ᑕᒪᓐᓇ ᐱᕙᓪᓕᐊᑎᓪᓗᒍ ᐃᖅᑲᓇᐃᔭᖅᑎᕗᑦ ᓱᓖᓛᒃ ᒫᓐᓇ 

ᓴᖅᑭᔮᖅᐸᒌᖅᑐᓂᒃ ᐱᐅᓯᑎᑦᑎᕙᓪᓕᐊᓇᓱᒃᑐᑦ. ᐃᓚᒃᑲᓐᓂᕐᓗᒍ, ᐱᐅᓯᒃᑲᓐᓂᖁᓪᓗᒋᑦ 7−ᓂᒃ 

ᐃᖅᑲᓇᐃᔭᓕᑕᐃᓐᓇᖅᑐᓂᒃ ᓴᓇᑎᑦᑎᔪᒍᑦ ᐊᑐᓕᖅᑎᑦᑎᓯᒪᓪᓗᑎᒍᓪᓗ ᒪᕐᕉᒃ ᐱᓇᓱᐊᕈᓰᑦ ᓈᔭᕌᖓᑕ 

ᐅᖃᓪᓚᖃᑎᒋᔭᐅᖃᑦᑕᕐᓗᑎᒃ. 

 

ᐅᖃᖅᑏ, ᐱᓕᕆᕝᕕᕗᑦ ᐃᓱᒫᓘᑎᒋᔭᐅᓯᒪᔪᓂᒃ ᐃᓚᒌᓄᑦ ᑕᒪᒃᑯᐊ ᐋᖅᑭᒃᓱᕋᓱᒃᑕᕗᑦ ᑮᓇᐅᔭᖅᑎᒍᑦ ᑕᒪᒃᑯᐊᓗ 

ᑮᓇᐅᔭᑦ ᑭᖑᕙᖅᖢᑎᒃ ᐋᖅᑭᒃᑕᐅᓚᐅᖅᓯᖕᒪᑕ. ᔮᓐᓄᐊᕆ 2023−ᒥ ᑕᐃᒃᑯᐊ ᐅᑭᐅᖅᓯᐅᕐᒥᒃ ᑮᓇᐅᔭᖅᑖᖅᓯᒪᔪᑦ 

ᑭᖑᕙᙱᖦᖢᑎᒃ ᐱᓚᐅᖅᑐᑦ ᑭᓯᐊᓂ ᐱᐅᓯᕙᓪᓕᐊᑎᒃᑲᓐᓂᕋᓱᒃᑕᕗᑦ. 

 

ᐅᖃᖅᑏ, ᑕᒪᓐᓇ ᕿᒥᕐᕈᓇᖕᓂᖅ ᐱᔭᕇᖅᑕᐅᓂᐊᖅᑐᖅ ᐅᐱᕐᖔᖅ ᐊᒻᒪᓗ ᐊᑐᖅᑕᐅᓂᐊᖅᖢᑎᒃ 

ᑐᑦᑕᕐᕕᓕᐊᖑᓗᑎᒃ ᑐᓴᖅᑕᕗᑦ ᐃᓱᒪᓕᐅᕈᑎᒋᓕᓪᓗᑎᒍᑦ ᐋᖅᑭᒋᐊᕐᓗᑎᒍᓗ ᒪᓕᒐᖓᑦ. ᑕᒪᓐᓇ ᐱᕙᓪᓕᐊᓂᖓ 

ᒪᓕᒡᓗᒍ, ᓄᑖᓂᒃ ᐊᑑᑎᖃᓛᓂᒃ ᐅᖃᐅᓯᖃᕋᓱᕋᑖᖅᐳᖓ. ᖁᔭᓐᓇᒦᒃ ᐅᖃᖅᑏ. 

 

>>ᐸᑦᑕᒃᑐᖅᑐᑦ 

 

ᐅᖃᖅᑎ (ᑐᓵᔨᒃᑯᑦ): ᒥᓂᔅᑕᐃᑦ ᐅᖃᐅᓯᒃᓴᖏᑦ. ᐃᖅᑲᓇᐃᔭᖅᑏᑦ ᐊᑭᓕᖅᓱᖅᑕᐅᓂᖏᓐᓄᑦ ᑲᒪᔪᖅ, ᒥᓂᔅᑐ 

ᓇᑲᓱᒃ. 

 

ᐊᖓᔪᖅᑳᑉ ᐅᖃᐅᓯᖓ 158 - 6(2): 2023 ᐊᑭᓕᐅᑎᒃᓴᒧᑦ ᓇᓗᓇᐃᖅᑕᐅᔪᖅ (ᓇᑲᓱᒃ) 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐅᖃᖅᑎᑦᑎᔩ ᐃᓕᓴᕆᒃᑲᓐᓂᕈᓐᓇᕋᕕᖓ.  

 

(ᑐᓵᔨᒃᑯᑦ) ᐅᖃᖅᑏ, ᐃᖅᑲᓇᐃᔭᖅᑏᑦ ᐊᑦᑕᓇᔾᔭᐃᖅᑕᐅᓯᒪᓂᖏᓐᓄᑦ ᐊᑭᓕᖅᓱᖅᑕᐅᓂᖏᓐᓄᓪᓗ ᑲᒥᓴᓇᐃᑦ 

2023−ᒥ ᖃᐅᔨᓴᕐᓂᖏᑦ ᐊᑐᓯᒋᐊᓚᐅᖅᐳᑦ ᔮᓐᓄᐊᕆ 1, 2023−ᒥ ᐃᖅᑲᓇᐃᔭᖅᑏᑦ ᑕᒫᓂ $2.40 

ᐋᖅᑭᒃᓯᒪᔪᒧᑦ $100 ᑮᓇᐅᔭᓕᐊᖓᓄᑦ ᑕᑯᓐᓇᕈᑦᑎᒍᑦ ᐊᑭᓕᐅᑎᖃᓚᐅᖅᑐᑦ. 

 

ᐅᖃᖅᑏ, ᐃᓚᐃᓐᓈᕆᔪᒪᓇᑕ ᑖᒃᑯᐊ ᐊᑐᖃᑦᑕᖅᑕᕗᑦ ᐱᒋᐊᕈᑎᒋᓪᓗᑎᒃᑯᓐ ᑐᕉᖓᓪᓚᕆᒃᑐᓄᑦ ᓴᓇᔪᓕᕆᔨᕐᔪᐊᑦ 

ᐊᑭᓕᐅᑎᖏᓐᓄᑦ ᐊᒻᒪᓗ ᐊᑭᖏᑦ ᑐᙵᕕᖃᖅᐳᑦ ᑮᓇᐅᔭᖅᑐᕈᑎᕕᓂᕐᓂᒃ ᐊᑐᓂ ᐊᑐᖅᑕᐅᖃᑦᑕᖅᑐᓂᒃ. ᑕᒪᒃᑯᐊ 

ᓴᓇᕝᕕᓪᓚᕇᑦ ᑮᓇᐅᔭᖅᑐᕈᑎᖏᑦ ᐊᑭᑦᑐᖅᐸᓪᓕᐊᓂᖏᑦ ᐊᖑᒻᒪᑎᓇᓱᒃᐸᕗᑦ ᐊᒻᒪᓗ 

ᐊᑭᑭᒡᓕᒋᐊᖅᑕᐅᖃᑦᑕᖅᖢᑎᒃ. 

 

2023−ᒥ ᖁᓕᑦ ᐊᑭᑭᓪᓕᒋᐊᕈᑎᓂᒃ ᐊᑐᓚᐅᖅᑐᑦ 6 ᐃᓚᒋᐊᖅᓯᓪᓗᑎᒃ. ᓱᕐᕋᓗᐊᖅᓯᒪᙱᑦᑐᑦ ᑕᒪᓐᓇ 

ᐊᑭᓕᐅᑎᖓ, ᑮᓇᐅᔭᓪᓗ ᐊᐅᓚᑦᑎᐊᕐᓂᖏᑦ ᓇᓗᓇᙱᔾᔪᑎᒋᔭᐅᓪᓗᑎᒃ ᐱᔭᕐᓂᖏᑦᑐᒦᑎᓪᓗᑕ. ᐅᓪᓗᒥᐅᔪᖅ 

ᒫᓐᓇ ᐊᑭᑦᑐᖅᐸᓪᓕᐊᓂᖏᑦ ᐱᔭᕐᓂᖏᑦᑑᑎᑦᑎᓕᖅᑐᖅ ᓄᓇᕗᒻᒥ ᐃᖅᑲᓇᐃᔭᖅᑎᓕᒫᓄᑦ ᑕᒪᒃᑯᐊ 

ᐱᔭᓐᓂᖏᑦᑑᑎᒋᖃᑦᑕᕐᒪᒍ ᐊᓯᔾᔨᖅᑐᖃᖅᐸᑦ, ᐅᑎᕝᕕᐅᔪᓐᓇᖅᐳᑦ ᓴᓇᕕᓪᓚᕇᑦ ᑮᓇᐅᔭᓕᐊᖏᓐᓄᑦ. 

 

ᑮᓇᐅᔭᖅᑐᕈᑏᓄᑦ ᐊᑭᑦᑐᖅᐸᓪᓕᐊᓂᖏᑦ ᑖᒃᑯᐊ ᐊᑕᓂᖃᙱᑦᑐᑦ ᑖᒃᑯᓄᖓ ᑲᒥᓴᓇᐅᔪᓄᑦ. ᐃᖅᑲᓇᐃᔭᖅᑏᑦ 

ᖃᐅᔨᓴᖅᑕᐅᓂᖏᑦ ᐊᐅᓚᑕᐅᖃᑦᑕᖅᐳᑦ ᐃᖅᑲᓇᐃᔭᕐᕕᖏᓐᓂᒃ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 

ᐊᑦᑕᕐᓇᔾᔭᐃᖅᓯᒪᓂᕐᒧᓪᓗ ᐃᖅᑲᓇᐃᔭᕐᕕᖓᑕ ᐃᓗᐊᓂ. 

 



ᐊᐃᑉᐱᖅ, ᕕᕝᕗᐊᕆ 28, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᖅᑲᓇᐃᔭᖅᑏᑦ ᐊᑦᑕᕐᓇᖏᑦᑑᔭᕆᐊᓖᑦ ᐅᓗᕆᐊᓇᖏᑦᑐᒥᒃ ᓴᓇᕝᕕᖃᕆᐊᓖᑦ, ᐊᒻᒪ ᐊᔭᐅᖅᑐᖅᐸᒃᑯ ᑐᒪᐃᓐᓂᒃ 

ᐃᖅᑲᓇᐃᔭᖅᑎᑦᑎᔨᐅᔪᑦ ᑲᒪᒋᔭᖃᓪᓗᑎᒃ ᑕᒪᒃᑯᓂᖓ ᐅᓗᕆᐊᓇᔾᔭᐃᒃᑯᑎᓄᑦ ᐃᓕᐅᖅᑲᑦᑎᐊᖅᓯᒪᔪᒥᓇᖅᑐᑦ 

ᐃᖅᑲᓇᐃᔭᕐᕕᖕᒥ ᐋᓐᓂᖅᑐᖃᓐᓂᕈᓂ ᐱᕐᕈᐊᕿᔪᖃᖁᓇᒍᓗ. ᖁᔭᓐᓇᒦᒃ ᐅᖃᖅᑏ. 

 

>>ᐸᑦᑕᒃᑐᖅᑐᑦ 

 

ᐅᖃᖅᑎ (ᑐᓵᔨᒃᑯᑦ): ᒥᓂᔅᑕᐃᑦ ᐅᖃᐅᓯᒃᓴᖏᑦ. ᐊᕙᑎᓕᕆᔨᒃᑯᑦ ᒥᓂᔅᑕᖓᑦ, ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᑉ ᐅᖃᐅᓯᖓ 159 - 6(2): ᒪᓕᒐᓂᒃ ᒪᓕᑦᑎᐊᖅᑐᓕᕆᔨᑦ ᑲᑎᒪᓂᖓ (ᐊᕿᐊᕈᖅ, ᑕ) 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᓇᖏᖅᓯᕗᖓ 

ᓇᓗᓇᐃᖅᓯᔪᒪᓪᓗᖓ ᑕᐃᒃᑯᐊ ᑲᑎᒪᕐᔪᐊᓚᐅᖅᓯᒪᖕᒪᑕ ᐊᕐᕌᒍᑕᒫᖅᓯᐅᖕᒥᒃ ᒪᓕᒐᓂᒃ ᐊᑐᓕᖅᑎᑦᑎᔩ. 

ᑕᐃᒪᙵᓂᒃ ᕖᕝᕗᐊᕆ 29−ᒥᓂᑦ ᑲᑎᓪᓚᕆᖦᖢᑎᒃ −ᓚᐅᖅᓯᒪᙱᒻᒪᑕ. ᑕᒫᓂ ᐱᓇᓱᐊᕈᓯᐅᓚᐅᖅᑐᒥᒃ 

ᔮᔮᓐᓄᐊᕆ ᑭᖑᓪᓕᖅᐹᖓᓂᒃ ᑕᒫᓃᓚᐅᖅᑐᑦ, ᕖᕝᕗᐊᕆᓗ ᐱᒋᐊᓕᖅᑎᓪᓗᒍ. 

 

ᐊᕙᑎᓕᕆᔨᒃᑯᓐᓄᑦ ᐃᖅᑲᓇᐃᔭᖅᑏᑦ ᑲᑎᒪᖃᑕᐅᓚᐅᖅᑐᑦ ᒥᕐᖑᐃᓯᕐᕕᖕᒥ ᑲᒪᔨᐅᔪᑦ, ᐊᕙᑎᒥᒡᓗ ᓴᐳᒻᒥᐅᓯᔩᑦ. 

ᐊᕐᕌᒍᑕᒫᑦ ᑖᒃᑯᐊ ᑲᑎᒪᖃᑦᑕᖅᐳᑦ ᓄᑖᓂᒃ ᐃᓕᑉᐹᓪᓕᖁᓪᓗᒋᑦ ᐱᐅᓂᖅᓴᓂᒃ ᐱᔨᑦᑎᕈᑎᓂᒃ 

ᓴᖅᑭᑦᑎᔪᓐᓇᕐᓂᐊᕐᒪᑕ ᓄᓇᒥᖕᓂᒃ. 

 

ᑖᓐᓇ ᑲᑎᒪᕐᔪᐊᕐᓂᖅ ᐱᕚᓪᓕᐅᑎᓪᓚᕆᐅᒍᓐᓇᖅᑐᖅ ᐱᓕᕆᕖᑦ ᐊᔾᔨᒌᒋᑦᑐᓂᒃ. 

 

ᐅᖃᖅᑏ, ᐱᓇᓱᐊᕈᓰᖕᓂᒃ ᒪᕐᕉᖕᓂᒃ ᑲᑎᒪᕐᔪᐊᓚᐅᖅᑎᓪᓗᒋᑦ, ᑲᒪᔨᕗᑦ ᐱᔭᕇᖅᓯᓚᐅᖅᑐᑦ ᐃᓄᐃᓪᓚᓂᒃ 

ᐋᓐᓂᖅᑐᖃᖅᑎᓪᓗᒍ ᑲᒪᔾᔪᑏᑦ, ᐃᒻᒥᓂᒃ ᓴᐳᒻᒥᐅᓯᖅᓯᒪᓂᖏᑦ, ᕿᓯᓕᕆᓂᕐᓗ. ᑕᒪᒃᑯᓂᖓ 

ᐃᓕᓐᓂᐊᖅᑎᑕᐅᓪᓗᑎᒃ ᐅᖃᓪᓚᖃᑎᒌᑦᑎᐊᖃᑦᑕᖅᑐᑦ ᖃᓄᕐᓗ ᐱᐅᓯᒃᑲᓐᓂᕈᓐᓇᕐᓂᐊᕐᒪᖔᑦᑎᒍᑦ ᓄᓇᕗᒻᒥ 

ᐊᐅᓚᑕᕗᑦ ᓴᖅᑭᑎᑕᕗᓪᓗ. 

 

(ᑐᓵᔨᑎᒎᕈᓐᓃᖅᑐᖅ) ᐅᖃᖅᑎᑦᑎᔩ, ᐊᕙᑎᓕᕆᔨᒃᑯᑦ ᐱᒻᒪᕆᐅᒋᔭᖃᖅᐳᑦ ᑕᒪᒃᑯᓂᖓ ᐃᖅᑲᓇᐃᔭᖅᑎᑦᑎᓐᓂᒃ 

ᐃᓕᓐᓂᐊᖅᑎᑦᑎᐊᖅᓯᒪᔭᕆᐊᖃᕐᓂᑦᑎᓐᓂᒃ. ᑕᒪᓐᓇᓗ ᐃᓕᓐᓂᐊᕐᓂᖅ ᓴᖅᑭᑦᑎᖃᑦᑕᖅᑕᕗᑦ ᓄᓇᕗᒻᒧᑦ 

ᑐᕌᖓᑦᑎᐊᖅᑐᓂᒃ. 

 

ᑕᐃᒪᓐᓇᐃᓕᖓᑎᓪᓗᒍ ᑖᒃᑯᓂᖓ ᐊᔪᕈᓐᓃᕈᑎᔅᓴᖏᓐᓂᒃ ᐊᒻᒪᓗ ᐱᓕᕆᔾᔪᑎᔅᓴᖏᓐᓂᒃ ᓴᖅᑭᔮᖅᑎᑦᑎᓗᑕ 

ᑖᒃᑯᐊ ᐊᑦᑕᕐᓇᙱᑦᑐᒦᑦᑎᐊᖁᖃᑦᑕᕋᑦᑎᒍᑦ ᓄᓇᓕᑦᑎᓐᓃᑦᑐᐃᑦ ᑖᒃᑯᓂᖓ ᑭᒡᒐᖅᑐᖅᑕᑦᑎᓐᓂᒃ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᓇᑦᓯᓕᖕᒧᑦ, ᒥᔅᑕ ᖂᑭᐊᖅ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᖃᖅᑎᑦᓯᔩ, ᓇᖏᖅᓯᕗᖓ ᐅᓪᓗᒥ ᐃᓕᑕᕆᔪᒪᓪᓗᖓ 2023 

ᕗᑦ ᐸᕙᓗᒥ ᐱᙳᐊᓂᕐᔪᐊᕐᓂᖃᖅᑎᓪᓗᒍ. ᑕᓗᕐᔪᐊᕐᒥ ᒪᕐᕉᓚᐅᖅᐴᒃ ᐅᐸᒃᑑᒃ ᔭᔅᑎᓐ ᑐᖏᓕᒃ ᐊᒻᒪᓗ ᑭᓕᐳᑦ 

ᓄᑲᖅᑎᖅ ᐃᓚᐅᓚᐅᖅᑑᒃ ᕚᓕᕚᖅᑐᓂᒃ ᑰᒑᕐᔪᖕᒥᓪᓗ ᐅᑭᐅᖅᑕᖅᑐᒥ ᑳᓚᓐ ᓄᑲᖅᑎᖅ ᐃᓄᒃᓴᖅ, ᓗᐃ 

ᐊᕐᓇᐃᑦᑐᖅ ᐊᒻᒪᓗ ᕕᓕ ᓈᓗᙳᐊᖅ, ᐸᐅᓗᓯ ᐃᒥᙶᖅ, ᐊᒻᒪᓗ ᐃᓕᓴᐃᔨᖓ ᕗᕌᓐᑎ ᓇᖅᑑᖅ, ᐊᒻᒪᓗ ᒪᒃ 

ᒪᑯᕕᓇᖅᑐᖅ ᑖᓐᓇ ᑲᒪᔨᐅᖃᑕᐅᓚᐅᖅᑐᖅ ᐱᙳᐊᖅᑐᓂᒃ. 

ᐊᒻᒪᓗ ᐅᖃᖅᑏ, ᐃᓄᐃᑦ ᓄᓇᕗᒻᒥ ᐅᑭᐅᖅᑕᖅᑐᒨᖅᐸᑦᑐᑦ ᐃᓇᒍᒪᕙᒃᑲ ᐃᓅᓱᑦᑐᐃᑦ ᐅᓪᓗᒥ ᓄᓇᕗᑦ 

ᐱᙳᐊᓚᐅᖅᑐᓂᒃ ᑲᔪᖏᖅᓴᕈᑎᒋᓯᒪᕙᕋ ᐱᙳᐊᖅᑐᓄᑦ ᓱᓕ ᐃᓚᐅᖃᑕᑦᑕᕈᒪ ᐅᐱᒋᔪᑦᓴᕆᔭᓯ. ᐅᓪᓗᒥ 

ᐊᑲᐅᓂᖅᓴᐅᕙᓕᕐᖓᑦ ᐃᓚᐅᑎᒋᐊᒥᒃ ᐱᙳᐊᖅᑐᓅᖃᑕᐅᒋᐊᖅ ᐅᑭᐅᖅᑕᖅᑐᒥ ᐱᙳᐊᓂᕐᔪᐊᕐᓇᖃᖅᑎᓪᓗᒍ. 

ᐱᙳᐊᕆᐊᖅᑐᓚᐅᖅᑐᓕᒫᑦ ᐅᐱᒋᔭᐃᓐᓇᕆᕙᔅᓯ ᐊᒻᒪᓗ ᓱᓕ ᐅᐱᒍᓱᑉᐳᖓ ᐱᙳᐊᕆᐊᖅᑐᕈᓐᓇᓚᐅᕋᔅᓯ 

ᐃᓚᐅᓪᓚᑦᑖᖅᑐᓯ. ᐊᑦᓱᐊᓗᒃ ᐅᐱᓐᓇᖅᑑᒻᒪᑦ, ᑲᔪᖏᕐᓇᖅᑑᒻᒪᑦ. ᓄᓇᕗᒻᒥᐅᑦ ᐃᓂᓪᓚᖓᑦᓯᐊᕋᑉᓯ 

ᐃᓚᐅᖃᑦᑕᕆᑦᓯ ᐃᓕᓐᓂᐊᕆᐊᑦᓴᐃᓐᓇᖅᐸᒡᓗᓯ ᐃᒻᒪᖄ ᐃᓚᐅᓕᕈᒫᖅᐳᓯ. ᐅᑭᐅᖅᑕᖅᑐᒥᓗ ᐱᙳᐊᖅᑕᐅᓕᕐᓗᓯ. 

ᐊᓪᓛᑦ ᐅᕙᖓᓘᓐᓃᑦ ᐃᓚᐅᔪᒪᖃᑦᑕᕋᓗᐊᕋᒪ ᐱᙳᐊᕐᔪᐊᖅᑐᓄᑦ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᑦᓴᖏᑦ. ᒪᓕᒐᓕᐅᖅᑎ ᑐᓄᓂᕐᒧᑦ. ᒥᔅ ᓄᑕᕋᖅ. 

ᓄᑕᕋᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑲᑎᒪᔨᐅᖃᑎᒃᑲ ᒥᑦᑎᒪᑕᓕᖕᒥᐅᑦ, ᓄᓇᕗᒻᒥᐅᓪᓗ ᐅᓪᓗᖃᑦᑎᐊᖁᕙᒃᑲ. 

 

ᐅᖃᖅᑎᑦᑎᔩ, ᐃᓕᓴᖅᓯᔪᒪᒐᒪ ᐃᓕᓐᓂᐊᖅᑎᒥᒃ ᒥᑦᑎᒪᑕᓕᖕᒥ ᐊᐅᓛᔮᖅᑐᕐᒥ ᐃᓕᓐᓂᐊᓚᐅᖅᑐᑦ ᖁᕕᐊᓱᒡᕕᐅᑉ 

ᓯᕗᓂᖔᖓᓂ. ᑖᒃᑯᐊ ᐃᓕᓐᓂᐊᖅᑏᑦ ᐱᕙᓪᓕᐊᓂᖏᑦ ᐃᓕᓐᓂᐊᕐᕕᖕᒥ ᓴᖅᑭᔮᓚᐅᖅᑐᑦ ᐊᒡᓛᑦ ᐊᖏᕐᕋᖏᓐᓂ 

ᐱᕚᓪᓕᓚᐅᕐᒪᑕ. 

 

ᐋᔩᖃᑎᒌᒃᖢᑎᒃ ᐱᖓᓱᓂᒃ ᐱᓕᕆᔪᒪᔭᖏᓐᓂᒃ ᓄᓇᓕᑦᑎᓐᓂ ᓴᖅᑭᑦᑎᓇᐅᕐᒪᑕ. ᓯᕗᓪᓕᖅᐹᒥᒃ ᐱᓕᕆᓚᐅᖅᑐᑦ 

ᐱᓇᓱᐊᕈᓯᕐᓄᑦ ᐱᖓᓱᓄᑦ ᐃᖃᐃᓕᓴᖅᑎᑦᑎᓪᓗᑎᒃ ᐃᓕᓐᓂᐊᕇᕌᖓᑕ ᖁᑦᑎᓐᓂᓕᑦ 4-ᒥᑦ 6-ᒧᑦ. 

ᐊᖅᑭᒃᓯᓚᐅᖅᑐᑦ ᑖᔅᓱᒥᖓ ᓄᑕᖅᑲᓄᑦ ᐱᓕᕆᐊᒃᓴᖃᖃᑦᑕᙱᑦᑐᑦ ᐅᔾᔨᕈᓱᓚᐅᕐᒪᑕ ᓄᓇᓕᑦᑎᓐᓂ ᐊᒻᒪ ᑭᖑᓪᓕᐊ 

ᐱᓕᕆᐊᕆᓚᐅᖅᑕᖓ ᖁᕕᐊᓱᒡᕕᖕᒥ ᐱᙳᐊᖅᑎᑦᑎᓗᑎᒃ ᓴᓇᔭᒥᖕᓂᒃ ᓵᓚᒃᓴᐅᓯᐊᖃᖅᑎᑦᑎᓪᓗᑎᒃ ᐅᓈᕐᓂᒃ, 

ᓴᒃᑯᕐᓂᒃ, ᐳᐊᓗᖕᓂᒃ ᐊᓯᖏᓐᓂᒡᓗ. 

 

ᐃᓕᓐᓂᐊᖅᑎᒥᒃ ᐊᑕᐅᓯᕐᒥᒃ ᐅᖃᖅᑐᖃᓚᐅᖅᑐᖅ ᐱᓕᕆᔪᒪᒐᑦᑕ ᓄᓇᑦᑎᓐᓂ ᑲᑎᑎᑦᑎᔪᓐᓇᕐᓗᑕ.  

 

ᐊᒻᒪ ᐱᖓᔪᖓᑦ ᐱᓕᕆᐊᕆᔭᐅᓚᐅᖅᑐᖅ ᐸᕐᓚᑎᒃᑎᓪᓗᑎᒃ ᖁᕕᐊᓱᖃᑎᒌᒃᖢᑎᒃ ᐊᖑᒋᐅᓚᐅᖅᑐᓂᒃ 2022-ᒥ. 

 

ᑖᒃᑯᐊ ᐃᓕᓐᓂᐊᖅᑏᑦ ᐊᔩᖃᑎᒌᖕᓂᒃᑯᑦ ᐱᓕᒻᒪᒃᓴᕐᓂᒃᑯᓪᓗ ᐱᓕᕆᓚᐅᖅᑐᑦ. ᐱᓕᕆᖃᑎᒌᓄᑦ 

ᐃᔾᔪᐊᕈᒥᓇᓚᖅᑐᑦ. ᓯᕗᓕᖅᑎᐅᖃᑎᒌᒃᖢᑎᒃ ᑲᔪᓯᑎᑦᑎᓪᓗᑎᒃ ᐱᓕᕆᐊᕆᔪᒪᔭᖕᒥᓂᒃ ᓄᓇᓕᖕᓄᑦ 

ᐱᕚᓪᓕᕈᑎᒃᓴᓄᑦ. 

 

ᐅᖃᖅᑎᑦᑎᔩ, ᐃᓕᓐᓂᐊᖅᑎᒥᒃ ᐃᒪᓐᓇ ᐅᖃᖅᑐᖃᓚᐅᕐᒥᔪᖅ, “ᑲᔪᖏᖅᓴᐃᔭᕆᐊᖃᖅᐳᒍᑦ ᐃᓄᐃᑦ 

ᐱᓕᕆᑦᑎᐊᕌᖓᑕ ᐅᕝᕙᓘᓐᓃᑦ ᐊᓂᒍᐃᔭᕌᑕ ᓄᓇᑦᑎᓐᓂ.” ᑖᓐᓇ ᓱᓕᑦᑎᐊᖅᑐᖅ. ᑲᔪᖏᖅᓴᐃᒃᑲᓐᓂᖅᑕ 

ᐃᓅᖃᑎᑦᑎᓐᓂᒃ ᑲᔪᓯᑦᑎᐊᖁᔨᓪᓗᑕ. 

 

ᐅᑯᐊ ᐃᓕᓴᕆᔪᒪᒐᒃᑭᑦ ᐃᓕᓐᓂᐊᓚᐅᖅᑐᑦ ᐊᐅᓚᔮᖅᑐᕐᒥ, ᐋᔅᑎᓐ ᐊᒡᓚᒃ, ᓴᐃᑎ ᐃᓅᑎᖅ, ᑳᓚ ᕿᓕᖅᑎ, 

ᐋᓐᑕᓂ ᒪᒃᑖᖅ, ᑳᓐᑕᔅ ᐸᓪᓗᖅ, ᔮᓂᔅ ᐸᓂᒃᐸᑐᑦᑐᒃ. 

 

ᐅᖃᖅᑎᑦᑎᔩ, ᐱᔭᕇᕈᒪᒐᓗᐊᖅᐳᖓ ᐊᔪᕐᓇᙱᑉᐸᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐊᖏᖅᑕᐅᔪᒪᖕᒪᑦ ᐱᐊᓂᒃᓯᒍᒪᓪᓗᓂ ᐅᖃᓕᒫᖅᑕᒥᓂᒃ. ᐋᒡᒑᖅᑐᖃᖅᐹ? ᐱᑕᖃᙱᒻᒪᑦ, 

ᑲᔪᓯᑐᐃᓐᓇᕆᑦ. 

 

ᓄᑕᕋᖅ: ᖁᔭᓐᓇᒦᒃ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 



ᐊᐃᑉᐱᖅ, ᕕᕝᕗᐊᕆ 28, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᒃᑯᐊ ᐅᖃᐅᓯᕆᓚᒃᑲ ᐃᓕᓐᓂᐊᓚᐅᖅᑐᑦ:  

 

 ᔭᓃᓐ ᐸᓂᒃᐸᑯᑦᑐᒃ,  

 ᒪᐃᕋ ᐲᑦᑐᓘᓯ,  

 ᔭᐃᓴᓐ ᓯᖒᕆ,  

 ᔪᐊᓇᓯ ᐊᒡᓚᒃ,  

 ᒪᕆᓴ ᐃᓪᓚᐅᖅ,  

 ᓲᓯ ᓴᐃᒨᓂ,  

 ᔭᐃᒥᓯ ᓴᐃᒨᓂ ᓄᑲᖅᑎᖅ,  

 ᓗᐊᑦ ᑎᒍᓪᓚᒐᖅ,  

 ᐊᑎᐅᓪ ᐊᒡᓚᒃ,  

 ᑎᓛᓄ ᐊᑕᒍᑦᑕᒃ,  

 ᔨᓂᐊᓪ ᑯᓄᒃ,  

 ᓵᓐ ᐱᐅᒑᒃᑐᐊᓗᒃ,  

 ᒍᕋᐃᔅ ᓴᐃᒨᓂ,  

 

ᐊᒻᒪ ᐃᓕᓴᐃᔨᖓ ᐊᒃᓱᐊᓗᒃ ᐅᐱᒋᓯᒪᔭᕋ ᓇᑖᓴ ᒪᑉᓕᒃ−ᓴᐃᒨᓂ ᑕᒪᒃᑯᓂᖓ ᑲᔪᓯᑎᑦᑎᔪᓐᓇᑦᑎᐊᓚᐅᕐᒪᑦ. 

ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ ᐊᕐᕕᐊᑦ ᓂᒋᐊᓄᑦ, ᒥᔅᑕ ᓴᕕᑲᑖᖅ. 

ᒪᓕᒐᓕᐅᕐᕕᒻᒥ (ᓴᕕᑲᑖᖅ)  

 

ᓴᕕᑲᑖᖅ: ᒪ’ᓇ, ᐅᖃᖅᑏ. ᐊᕐᕕᐊᕐᒥᐅᑦ ᐅᑉᓗᒃᑰᑦᓯᐊᖅᐸᑉᓯ. (ᑐᓵᔨᑎᒎᓕᖅᑐᖅ) ᐅᖃᖅᑏ, ᐋᓐᓂᐊᖅᑐᓕᕆᔨᑐᖅ 

ᐊᑏᑐᖅ ᖃᓄᐃᒍᓐᓃᔅᓵᓕᓂᐊᖅᐳᖅ ᐅᑎᑦᓵᓕᕈᓐᓇᕐᓗᓂ.  

 

ᐅᖃᖅᑎᑦᓯᔩ, ᐊᓯᔾᔨᕈᑎᒋᓚᐅᖅᑕᖏᑦ ᑐᖑᔪᖅᑕᒦᑦᑐᑦ ᑲᑎᒪᐅᑎᒥᓃᑦ ᕖᕝᕗᐊᕆ 24-ᒥ ᐅᖃᓕᒫᕐᓗᒋᒃ, 

ᐋᓐᓂᐊᖅᑐᓕᕆᔨ ᐅᖃᓚᐅᕐᒪᑦ ᖃᐃᖁᒐᑉᑯ ᐅᖃᖃᑎᖃᑦᓯᐊᓪᓚᑦᑖᕈᒪᓪᓗᖓ ᐃᒡᓘᑉ ᓯᓚᑖᓂ 

ᐅᖃᐅᓯᖃᑦᓯᐊᕈᓐᓇᕐᓂᐊᕋᑦᑕ ᐃᓗᓕᒃᑲᓐᓂᖏᓐᓂᒃ. ᐋᖅᑭᒍᑎᐅᓂᖅᓴᐅᒍᓐᓇᕐᒪᑕ ᐊᓯᖏᓐᓂᓪᓗ 

ᐱᒋᐊᕈᑕᐅᒃᑲᓐᓂᕐᓗᓂ. 

 

ᐅᖃᖅᑎᑦᓯᔩ, ᐅᕙᒍᓪᓕ ᓇᕝᕚᕋᓱᑦᑎᐅᒐᑦᑕ ᓂᕈᐊᖅᑎᖁᑎᕗᑦ ᐱᓪᓗᒋᑦ ᓄᓇᕗᒻᒥᐅᓗ ᑕᑯᔪᓐᓇᕐᓂᐊᕐᒪᑕ ᑕᒪᒃᑯᐊ 

ᑐᓴᕋᑦᓴᐃᑦ ᖃᓄᖅ ᓯᐊᒻᒪᑦᑕᐅᕙᓐᓂᖏᑦ ᐃᒡᓗᒥ. 

 

ᐅᖃᖅᑎᑦᓯᔩ, ᑲᙳᓇᖅᑐᓂᒃ ᐊᐱᖅᓲᑎᖃᓚᐅᙱᑦᑐᖓ. ᐊᒻᒪᓗ, ᑲᙳᓇᖅᑐᒃᑰᖅᑐᓂᒃ ᓯᕗᓕᖅᑎᓃᙶᖅᑐᑦ 

ᐊᐱᖅᑯᑎᒋᓚᐅᙱᑕᒃᑲ. ᒐᕙᒪᖓᒡᒎᖅ ᒪᑐᐃᖓᑦᓵᓂᐊᕐᒫᓚᐅᖅᓯᒪᒻᒪᑦ. ᒪᑐᐃᖓᑦᓵᕐᓂᐊᕈᕕᑦ ᑕᕝᕙ ᑐᓴᑎᑦᓯᓂᖅ 

ᐊᐱᖅᓱᕐᓇᐅᑎᓪᓗᒍ ᑐᓴᖅᑎᑦᑎᓯᔭᕆᐊᖃᕐᒪᑦ ᒥᓂᔅᑕᐅᔪᑦ. ᐄ, ᐃᓚᖏᓐᓂᒃ ᑐᓴᑎᑦᓯᒋᐊᖃᙱᑦᑑᒐᓗᐊᑦ 

ᑐᑭᓯᑦᓯᐊᖅᑕᕋ. ᐊᐱᖅᑯᑎᖃᓚᐅᕋᒪᓕ ᑕᒪᒃᑯᐊ ᑮᓇᐅᔭᖃᖅᑎᑦᓯᓂᖅ ᐱᓕᕆᐊᕐᒧᑦ ᑲᔪᓯᓂᐊᖅᐹᑦ? 

ᐊᐱᖅᓲᑎᕈᓗᑐᐃᓐᓇᖅ.  

 

ᑕᐃᒪᐃᒻᒪᑦ ᐅᖃᖅᑎᑦᓯᔩ, ᖃᐅᔨᒪᖁᑉᓗᒋᑦ ᖃᓄᑐᐃᓐᓇᑦᓯᐊᖅ ᐊᐱᖅᓱᕈᓐᓇᑦᓯᐊᕆᐊᖃᕋᑉᑕ ᐊᒻᒪ 

ᑭᐅᒍᓐᓇᑦᓯᐊᕆᐊᖃᖅᑐᓂ ᒥᓂᔅᑕ ᓯᐊᒻᒪᒃᑕᐅᔪᓐᓇᖅᐸᑦ ᑐᓴᕋᑦᓴᐅᔪᖅ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᑦᓴᖏᑦ. ᐊᑎᖁᑎᖃᕈᓐᓃᕋᒪ. ᓯᑕᒫᓄᑦ. ᑭᐅᔾᔪᑏᑦ ᐅᖃᐅᓯᒃᑯᑦ 

ᐊᐱᖅᑯᑎᐅᓯᒪᔪᓄᑦ. ᑕᓪᓕᒫᑦ. ᐃᓕᑕᖅᓯᓂᖅ ᐳᓛᕆᐊᖅᓯᒪᔪᓂᒃ. ᒥᔅᑕ ᓚᐃᑦᓯᑑᓐ. 



ᐊᐃᑉᐱᖅ, ᕕᕝᕗᐊᕆ 28, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᖕᒧᑦ 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᓪᓗᒃᑯᑦ ᑲᑎᒪᔨᐅᖃᑎᒃᑲ ᓄᓇᕗᒻᒥᐅᓪᓗ. ᐅᖃᖅᑎᑦᓯᔩ, 

ᐅᐱᒍᓱᓪᓚᕆᒃᐳᖓ ᐃᓕᑕᖅᓯᒋᐊᒥᒃ ᖃᐃᓯᒪᔪᒥᒃ ᐳᓛᕐᕕᖕᒦᑦᑐᖅ ᐅᓪᓗᒥ. ᐋᓪᓚᐅᙱᓚᖅ ᑕᕝᕙᓂ. ᐊᒡᓛᑦ 

ᑕᕝᕙᓃᒐᔪᓚᐅᖅᑐᖅ ᑕᖅᑭᓂᒃ ᐊᕐᕕᓂᓕᖃᓕᖅᑎᓪᓗᒍ ᑕᕝᕙᓃᖃᑦᑕᖅᓯᒪᖕᒪᑦ. ᒪᓕᒐᓕᐅᖅᑏᑦ 

ᑐᙵᓱᑎᑦᓯᖃᑎᒋᔪᒪᕙᒃᑲ ᒥᔅᑕ ᐊᐃᑕᓐ ᐅᑲᓕᐊᓐᓄᒃ ᓚᐃᑦᓯᑑᓐ. 

 

>>ᐸᑦᑕᑐᖅᑐᑦ 

 

ᖁᔭᓐᓇᒦᒃ, ᐅᖃᖅᑎᑦᓯᔩ ᒪᓕᒐᓕᐅᖅᑏᓪᓗ. ᐅᖃᖅᑎᑦᓯᔩ, ᒥᔅᑕ ᓚᐃᑦᓯᑑᓐ ᑖᓐᓇ ᐊᑦᓱᐊᓗᒃ ᓯᓚᑕᔫᖕᒪᑦ 

ᑕᓪᓕᒪᓂᒃ ᐅᑭᐅᖃᖅᑐᓂ. ᖁᕕᐊᓱᓲᖑᕗᖓ ᐃᓕᓴᐃᔨᖓᓂᒃ ᑐᓴᕈᒥᓇᖅᑐᒥᒃ ᐅᖃᐅᑎᔭᐅᕌᖓᒪ ᖃᓄᖅ 

ᐱᕕᐊᕆᖃᑦᑕᕐᒪᒍ ᒥᔅᑕ ᓚᐃᑦᓯᑑᓐ ᑕᓪᓕᒪᓂᑦ ᐅᑭᐅᖃᑐᐃᓐᓇᑎᓪᓗᒍ ᓈᓴᐅᑎᓂᒃ ᐃᖅᑲᓇᐃᔮᒥᓂᒃ ᐱᓕᕆᒥᓂᒃ 

ᑕᑯᑎᑦᓯᙱᒃᑲᓗᐊᖅᓱᓂ. ᑭᓯᐊᓂᑦᑕᐅᖅ, ᐅᖃᓕᒫᒃᑳᓘᖕᒪᑦ ᒥᑭᔫᑕᐅᓂᖅᐹᒦᑦᑎᓪᓗᒍ ᐅᖃᓕᒫᖃᑦᑕᓕᖅᑐᖅ. 

 

ᐅᖃᖅᑎᑦᓯᔩ, ᐅᐱᓐᓇᓪᓚᕆᒃᑐᖅ ᒥᔅᑕ ᓚᐃᑦᓯᑑᓐ ᑕᒫᓃᖃᑕᐅᒍᓐᓇᕐᒪᑦ ᒪᓕᒐᓕᐅᕐᕕᖕᒥ. ᖃᐅᔨᒪᔭᐅᖁᑉᓗᒍ 

ᐊᑖᑕᖓᑕ ᐅᐱᒋᓪᓚᕆᖕᒫᑎᑦ. ᐃᓛᓐᓂᒃᑯᑦ ᐊᐱᕆᖃᑦᑕᖅᓯᒪᒐᒃᑯ ᑭᓲᓛᕈᒪᒻᒪᖔᑦ ᐃᓐᓇᐅᓕᕈᓂ. 

ᐊᓯᔾᔨᖃᑦᑕᖅᓯᒪᔫᒐᓗᐊᑦ ᓘᒃᑖᖑᕈᒪᓚᐅᖅᑐᓂ, ᐊᓂᕐᓂᖃᕐᓇᙱᑦᑐᒨᖅᑎᐅᔪᒪᓕᖅᖢᓂ, ᐃᓕᓴᐃᔨᐅᒍᒪᓯᒪᓪᓗᓂᓗ. 

ᒫᓐᓇᓵᕐᓗ ᖃᕆᑕᐅᔭᓕᕆᔨᐅᒍᒪᓕᖅᐳᖅ. ᓇᓗᓇᙱᓚᖅ ᐃᖅᑲᓇᐃᔮᖃᕈᓐᓇᓛᕐᓂᖓᓂᒃ ᑕᐃᒪᐃᑦᑐᒥᒃ. 

 

ᑕᕝᕗᖓ ᐅᖃᕈᒪᑐᐃᓐᓇᕋᑖᕋᒃᑯ ᐃᓕᑕᕆᔪᒪᓪᓗᒍ ᖃᐃᓯᒪᙳᐊᑕᖅᓯᓇᖅᑐᐊᐱᒃ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑐᙵᓱᒋᑦ ᐊᐃᑕᓐ ᓚᐃᑦᓯᑑᓐ. 

 

>>ᐸᑦᑕᑐᖅᑐᑦ 

 

ᐊᕐᕕᓂᓕᐊᓄᑦ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐃᖃᓗᐃᑦ−ᑕᓯᓗᒃ, ᒥᔅᑕ ᕼᐃᒃᔅ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 303 - 6(2): ᒐᕙᒪᒃᑯᑦ ᑎᑎᕋᕐᕕᖏᑕ ᒪᑐᔭᐅᓂᖏᑦ ᐊᒻᒪ ᐃᒡᓗᒋᔭᐅᔪᓄᑦ (Hᐃᒃᔅ) 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᖃᖅᑎᑦᓯᔩ, ᐊᐱᖅᑯᑎᖃᕈᒪᓪᓗᖓ ᓄᓇᓕᓐᓂ ᒐᕙᒪᒃᑯᓐᓂᓪᓗ 

ᐱᔨᔅᓯᖅᑐᒃᑯᓐᓄᑦ ᐅᓪᓗᒥ, ᑲᒪᓇᕐᓂᐊᙱᓚᖅ ᒥᓂᔅᑕᒧᑦ ᒪᑯᐊ ᒪᑐᔭᐅᖃᑦᑕᖅᓯᒪᓕᖅᑐᑦ ᒐᕙᒪᒃᑯᑦ 

ᐊᓪᓚᕝᕕᖏᓐᓂᒃ ᓂᓪᓚᓱᑉᐸᓐᓂᖓᓄᑦ ᐃᖃᓗᓐᓂᓗ ᖃᐅᔨᓚᐅᖅᓯᙱᓐᓇᒪ ᐊᒥᓱᐊᖅᑎᐊᓗᒃ ᒪᑐᔭᐅᖃᑦᑕᑎᓪᓗᒋᑦ 

ᐃᓚᖓᓪᓘᓐᓃᑦ ᒪᑐᔭᐅᓪᓚᕆᓕᖅᖢᓂ. 

 

ᒫᓐᓇ ᑐᓴᕈᒪᑐᐃᓐᓇᖅᑐᖓ ᒥᓂᔅᑕᒥᒃ ᐊᓪᓚᕝᕕᒻᒥ ᖃᓄᐃᓕᕐᓂᖏᓐᓂᒃ ᒐᕙᒪᒃᑯᑦ ᐊᓪᓚᕝᕕᖁᑎᖏᑦ. ᖁᔭᓐᓇᒦᒃ, 

ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᓕᓐᓂ ᒐᕙᒪᒃᑯᓐᓂᓗ ᐱᔨᑦᓯᖅᑎᒃᑯᓐᓄᑦ, ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᒐᕙᒪᒃᑯᑦ ᐊᓪᓚᕝᕕᖁᑎᖏᑦ ᐃᖃᓗᓐᓂ 

ᐊᑦᑐᖅᑕᐅᖃᑦᑕᖅᓯᒪᓕᖅᓱᑎᒃ ᒪᓐᓇ ᖃᑦᑎᐅᒻᒪᖔᑕ ᖃᐅᔨᒪᖏᒃᑲᓗᐊᖅᑐᖓ ᑭᓯᐊᓂ, ᖃᐅᔨᓴᖅᑕᐅᓯᒪᔪᑦ 

ᓇᓪᓕᖏᑦ ᒪᑐᔭᐅᖃᑦᑕᖅᓯᒪᓕᕐᒪᖔᑕ ᓇᐅᔅᓯᖅᑐᖅᑕᐅᔫᒐᓗᐊᑦ ᐃᒻᒪᖃ ᑐᓴᖅᑎᑦᑎᒍᓐᓇᒐᔭᓛᖅᐳᖓ 

ᐅᐊᑦᑎᐊᕈᒃᑲᓐᓂᖅ ᖃᐅᑉᐸᐅᖏᑉᐸᑦ. ᖁᔭᓐᓇᒦᒃ ᐅᖃᖅᑎᑦᑎᔩ. 



ᐊᐃᑉᐱᖅ, ᕕᕝᕗᐊᕆ 28, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᐃᓚᒋᐊᕈᑏᑦ ᓯᕗᓪᓕᖅᐹᖅ, ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ, ᑖᒃᑯᐊ ᖁᕕᐊᓇᖅ ᑐᓴᖅᑎᑕᐅᓛᕋᑦᑕ ᒥᓂᔅᑕᒥᒃ. ᐅᖃᖅᑏ, 

ᐅᓄᑲᓪᓚᑦᑐᑦ ᐊᖏᕐᕋᕆᔭᐅᔪᑦ ᐱᓕᕆᕖᑦ ᐃᓪᓗᕈᓯᖃᖅᑐᓪᓗ ᐅᓄᖅᑐᓂᒃ ᑕᐃᒃᑯᐊ ᐃᓪᓗᕐᔪᐊᑦ ᖁᐊᑲᑕᒻᒪᑕ 

ᓱᓪᓗᖏᓪᓗ ᐅᕝᕙᓘᓐᓃᑦ ᑭᓈᓗᒃᑯᕕᖓᑕ ᓱᓪᓗᖏᑦ, 

 

ᐃᒪᒃᑯᕖᓪᓗ ᑐᓴᖃᑦᑕᕋᑦᑕ ᐃᖃᓗᓐᓂ ᓇᓗᓇᖏᑦᑎᐊᖅᑐᓂᒃ ᑭᓯᐊᓂ ᓱᓪᓗᑦ ᑕᐃᒃᑯᐊ ᑲᒪᒋᔭᐅᒻᒪᑕ ᑕᐃᒃᑯᐊ 

ᑕᕝᕗᖓ ᐃᓪᓗᕐᔪᐊᒨᖓᐅᔪᑦ ᑖᒃᑯᐊ ᓇᒻᒥᓂᖃᖅᑏᑦ ᐃᓪᓗᒋᔭᐅᔪᑦ ᑲᒪᒋᒻᒪᒋᑦ ᓱᓪᓗᖏᑦ ᖁᐊᕐᓂᖅᐸᑕ ᑖᒃᑯᐊ 

ᐅᓄᑲᓪᓚᒃᑐᑕ ᐅᖃᖃᑎᖃᖅᓯᒪᒐᒪ ᐱᓕᕆᕕᐅᔪᓂᒃ ᑖᒃᑯᐊ.  

 

ᐱᓕᕆᕕᖕᓂᒃ ᑖᒃᑯᐊ ᐃᒥᕐᒧᑦ ᖁᐊᖃᑦᑕᖅᑐᑦ ᑖᒃᑯᐊ ᐃᒪᑭᔅᓴᕐᓂᕐᒧᑦ ᑕᐃᒪᓐᓇ ᐋᖅᑭᖃᑦᑕᖅᑐᐃᑦ ᐃᒪᑭᒃᓴᕋᒥᒃ 

ᖁᐊᖃᑦᑕᖅᑐᑦ ᐊᖏᕐᕋᖃᖅᑐᓪᓗ ᓇᒻᒥᓂᖃᖅᑐᑦ ᑕᐃᒪᓐᓇ ᓂᐅᕕᕐᕕᖃᖅᑐᓪᓗ ᑕᐃᒪᓐᓇ ᐱᖃᑦᑕᖅᓯᒪᒻᒪᑕ ᑖᒃᑯᐊ.  

 

ᑖᒃᑯᐊ ᑲᒪᒋᔭᐅᒻᒪᑦ ᐃᓪᓗᖃᖅᑐᑦ ᐊᒻᒪᓗᑦᑕᐅᖅ ᓯᑎᒃᑯᑦ ᓇᓕᐊᒃᑕ ᑲᒪᒋᒻᒪᖔᒍᑦ ᑕᐃᒃᑯᐊ ᑕᐃᒪᓐᓇ 

ᓇᓗᓇᐃᖅᓯᓯᒪᒻᒪᑕ ᓇᒻᒥᓂᖃᖅᑐᑦ ᕕᓯᓇᓯᖃᖅᑐᓪᓗ ᐊᑭᓖᖔᕆᐊᖃᕐᓗᑎᒃ ᑭᓯᐊᓂᓕ ᑖᓐᓇ ᐱᔪᖅ ᑕᐃᒃᑯᓇᖓᑦ 

ᓯᓚᑖᓃᖔᖅᑐᓂᒃ ᐃᒪᖃᖅᑎᑦᑎᖏᓐᓂᕐᒧᑦ ᑕᐃᒪᓐᓇ ᖁᐊᑲᑕᒻᒪᑕ ᑕᐃᒪᐃᑲᑕᒻᒪᑕ ᑭᓇᐅᓪᓕ ᑲᒪᒋᕙᐅᒃ ᑕᒪᓐᓇ 

ᒥᓂᔅᑕᐅᑉ ᐅᖃᐅᓯᕆᔪᓐᓇᖅᐸᐅᒃ ᓇᓕᐊᒃ ᐊᑭᓖᔭᕆᐊᖃᕐᒪᖔᖅ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᓕᓐᓄᑦ ᒐᕙᒪᒃᑯᓄᓪᓗ ᒥᓂᔅᑕ, ᒥᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᒋᑦᑎᐊᖅᐸᕋ ᑖᓐᓇ ᒪᓕᒐᓕᐅᖅᑎ 

ᓂᓪᓕᐊᒻᒪᑦ ᐊᐱᖅᑯᑎᖃᕐᒪᑦ ᖃᐅᔨᒪᑦᑎᐊᖅᐳᖓ ᐅᓄᖅᑐᑦ ᓯᑎᒥᒃ ᐊᑦᑐᖅᑕᐅᓯᒪᔪᑦ ᓄᓇᖃᖅᑐᑦ. ᑖᒃᑯᐊ 

ᐱᓇᓱᐊᕈᓯᕐᓄᑦ ᑎᓴᒪᓐᖑᖅᐸᓪᓗᐊᓕᕐᒪᑦ ᑕᐃᒃᑯᐊᓗ ᐃᓚᖏᑦ ᓄᑦᑎᕆᐊᖃᖅᑐᑎᒃ ᐃᓪᓗᖏᓐᓂ ᖁᐊᕐᒪᑕ 

ᐃᓪᓗᓕᕆᔨᒃᑯᑦ ᐃᓪᓗᖁᑎᖏᓐᓂᒃ ᐅᕝᕙᓘᓐᓃᑦ ᐃᖅᑲᓇᐃᔭᖅᑏᑦ ᐃᓪᓗᖁᑎᒋᔭᖏᓐᓄᑦ, 

 

ᑖᒃᑯᐊ ᐱᖁᑎᕐᔪᐊᖏᑦ ᓄᓇᓕᐸᐅᔭᐅᔪᐃᑦ ᐊᐱᕆᓚᐅᕋᒃᑭᑦ ᑖᓐᓇ ᓱᓪᓗᖏᑦ ᐊᖅᑯᑎᓪᓗᐊᑕᕆᔭᖓᑦ ᐃᓪᓗᐃᑦ 

ᓯᓚᑖᓃᑦᑐᖅ ᑖᒃᑯᐊ ᓱᓪᓗᖁᑏᑦ ᓄᓇᓕᓐᓄᑦ ᐃᓪᓗᒧᑦ ᐱᑐᒃᓯᒪᔪᐃᓐᓇᐅᒻᒪᑕ, ᓲᕐᓗ ᐃᓪᓗ ᐅᓇ 

ᒪᓕᒐᓕᐅᕐᕕᒡᔪᐊᖅ ᑖᒃᑯᐊ ᑕᐃᓐᓇ ᓇᓃᒻᒪᖔᖅ ᐱᑐᒃᓯᒪᔪᖅ ᓱᓪᓗ ᑭᓇᐅᑉ ᑲᒪᒋᔭᕆᐊᖃᖅᐸᐅᒃ ᖁᐊᖅᐸᑦ 

ᑭᓇᐅᓪᓗ ᑲᒪᒋᔭᕆᐊᖃᖅᐸᐅᒃ ᐃᓪᓗᓪᓘᓐᓃᑦ ᐱᓕᕆᕕᕗᑦ ᑖᒃᑯᐊ ᐃᖅᑲᓇᐃᔭᖃᑎᖃᕐᒪᑕ ᓯᑎᑐᐊᖑᓐᖏᑦᑐᓂᒃ 

ᑭᓯᐊᓂ ᓇᒻᒥᓂᖃᖅᑎᐅᒻᒥᔪᓂᒃ ᐃᓪᓗᕐᔪᐊᓂᒃ.  

 

ᑕᐃᒪᓐᓇ ᐃᖅᑲᓇᐃᔭᖃᑎᖃᕐᓂᐊᖅᑐᒍᑦ ᑕᐃᒃᑯᓂᖓ ᐊᒃᑐᖅᑕᐅᓯᒪᔪᓂᒃ ᓱᖅᑯᐃᖅᓯᓯᒪᔪᖓ ᑖᒃᑯᐊ ᓯᑎᒃᑯᑦ 

ᑲᑎᒪᓂᐊᖅᑐᑦ ᐅᓐᓄᒃ ᐱᒻᒪᕆᐅᔪᒥᒃ ᑖᓐᓇ ᐅᖃᐅᑕᐅᓂᐊᕐᒪᑦ ᑭᖑᓪᓕᕐᒥᒃ ᐱᓕᕆᐊᒃᓴᐃᑦ ᓴᖅᑭᖅᑕᐅᓂᐊᕐᒪᑕ 

ᓂᕆᐅᑦᑎᐊᖅᐳᒍᑦ ᐅᓐᓄᒃ ᐅᖃᖃᑎᒋᔭᐅᓕᖅᐸᑕ ᓯᑎᒃᑯᑦ ᑲᑎᒪᔨᖏᑦ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᑐᓪᓕᐊ ᑭᖑᓪᓕᖅᐹᒥᓪᓗ ᐊᐱᖅᑯᑏᑦ, ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᑏ. ᖁᔭᓐᓇᒦᒃ, ᑐᓴᕈᒥᓇᕐᓂᐊᖅᑐᑦ ᐅᓐᓄᒃ ᑲᑎᒪᑎᓪᓗᒋᑦ ᐅᓐᓄᒃ. ᑕᐃᒃᑯᐊ 

ᐅᓄᑲᓪᓚᒃᑐᑦ ᓂᕈᐊᖅᑎᒋᔭᒃᑲ ᓇᒻᒥᓂᖃᖅᑐᑦ ᐃᓪᓗᒥᒃ ᐊᖏᕐᕋᒥᒃ ᐃᓪᓗᕐᔪᐊᓪᓗ ᑕᐃᒃᑯᐊ ᑲᑎᓐᖓᐅᖅᑐᑦ 

ᑕᐃᒃᑯᐊ ᑯᐊᐳᕋᐃᓴᒃᑯᑦ ᐃᓪᓗᕐᔪᐊᖁᑎᒋᔭᖏᑦ ᐊᒃᓱᐊᓗᒃ ᖄᒃᑲᓐᓂᐊᒍᑦ ᐊᑭᓖᔭᕆᐊᖃᓕᕐᒪᑕ ᖁᐊᖃᑦᑕᖅᑐᑦ 

ᓱᓪᓗᑦ ᐱᔾᔪᑎᒋᓪᓗᒋᑦ ᑖᒃᑯᐊ ᑭᖑᓪᓕᖅᐹᒥᒃ ᐊᐱᖅᑯᑎᒋᔪᒪᓂᐊᖅᑕᕋ.  

 

ᑐᒃᓯᕋᖅᑐᖃᕐᓂᖅᐹᑦ ᖃᓄᐃᑦᑐᓂᒃ ᐃᑲᔪᖅᑕᐅᔪᒪᔪᖃᖃᑦᑕᖅᐹ, ᓄᓇᕗᑦ ᒐᕙᒪᒃᑯᖏᓐᓄᑦ ᐃᖃᓗᐃᑦ ᓯᑎᖏᓐᓄᑦ 

ᐃᑲᔪᖅᑐᐃᓐᓇᐅᒻᒪᑕ ᑖᓐᓇ ᑕᖅᑭᓕᒫᕌᓗᒃ ᑕᒪᓐᓇ ᖁᐊᖃᑦᑕᓕᕐᒪᑦ ᓱᓪᓗᖏᑦ. ᖁᔭᓐᓇᒦᒃ ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐅᑉ ᓄᓇᓕᖕᓄᑦ ᒐᕙᒪᒃᑯᓐᓄᓪᓗ ᐱᔨᔅᓯᖅᑎᒃᑯᓐᓄᑦ, ᒥᔅᑕ ᔪᐊᓇᓯ. 

 



ᐊᐃᑉᐱᖅ, ᕕᕝᕗᐊᕆ 28, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑲᐅᒐᒪᐃᓛᒃ ᐃᓚᖏᓐᓄᑦ 

ᒪᓕᒐᓕᐅᖅᑎᓄᑦ ᐅᓪᓗᒥ ᑕᕝᕙᓃᓐᖏᑦᑐᒧᑦ. ᐱᓕᕆᕕᕗᑦ ᒪᕐᕉᓐᓂᒃ ᑐᓂᔭᐅᓚᐅᖅᑐᑦ ᑐᒃᓯᕋᖅᑐᓂᒃ 

ᐃᑲᔪᖅᑕᐅᔪᒪᔪᓂᒃ ᓯᑎᒃᑯᓐᓃᓐᖔᖅᑐᓂᒃ ᓄᓇᓕᐸᐅᔭᕐᓂᒃ ᑕᐃᒪᓐᓇ ᐱᓕᕆᕕᒃᑎᓐᓄᑦ ᑭᓱᓂᒃᑭᐊᖅ ᐱᔪᒪᕋᑖᕐᒪᑕ 

ᓄᓇᖃᖄᖅᑐᑦ ᐃᓛᒃ ᓄᓇᓖᑦ ᑕᕝᕙᓂ ᓄᓇᓕᖅᐸᐅᔭᕐᒥ ᐃᑲᔪᖅᑕᐅᔪᒪᓪᓗᑎᒃ.  

 

ᐊᒻᒪᓗᑦᑕᐅᖅ ᓄᓇᓕᓐᓂ ᒐᕙᒪᐅᔪᑦ ᑖᒃᑯᐊ ᐱᓕᕆᕕᒋᔭᖏᑦ ᐅᓄᖅᑐᐃᖅᓱᖅᑐᑎᒃ ᑳᓐᑐᕌᒃᑕᐅᖃᑦᑕᖅᓯᒪᔪᑦ 

ᑐᓴᖅᑎᑕᐅᖃᑦᑕᖅᓯᒪᔪᑦ ᖃᓄᖅ ᑖᓐᓇ ᓯᕗᒧᐊᒃᑎᑕᐅᔪᓐᓇᒪᖔᑦ ᖃᐅᑕᒫᑦ ᐱᕙᓪᓕᐊᔪᑦ ᒪᓕᒃᑐᒋᑦ. ᑖᓐᓇᓗ 

ᒪᓕᒐᓕᐅᖅᑎᐅᖃᑎᒃᑲ ᐃᖃᓗᒻᒥᐅᓄᓪᓗ ᐅᖃᕈᓐᓇᖅᑐᖓ ᐱᓕᕆᕕᕗᑦ ᑎᑎᕋᖅᐸᓪᓕᐊᔪᑦ ᖃᐅᔨᓴᐃᕙᓪᓕᐊᔪᑦ 

ᐊᒻᒪ ᕿᓄᐃᓵᒃᑲᓐᓂᐊᕐᔪᖁᔨᕗᖓ. ᑖᓐᓇ ᓯᑎᒃᑯᑦ ᓄᓇᓕᖅᐸᐅᔭᐃᑦ ᐅᓐᓄᒃ ᑲᑎᒪᓂᐊᕐᒪᑕ ᑕᐃᔅᓱᒪᓂᐅᓕᖅᐸᑦ 

ᑖᒃᑯᐊ ᖃᓄᕐᓕ ᐃᑲᔪᖅᑕᐅᔪᓐᓇᕐᓂᐊᕐᒪᖔᑦᑕ ᐃᑲᔪᖅᑕᐅᔪᒪᒻᒪᖔᑦᑕ ᑲᑎᒪᐅᑕᐅᓂᐊᕐᒪᑦ ᑕᕝᕗᖓ ᐃᓱᓕᓪᓗᒍ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᑲᑎᒪᔨ ᐊᒥᑦᑐᕐᒧᑦ, ᒥᔅᑕ ᖃᐃᕐᓂᖅ.  

 

ᐊᐱᖅᑯᑦ 304 - 6(2): ᓇᒦᓕᕐᓂᖓ ᓄᓇᕗᑦ 3000 ᐃᒡᓗᓕᕆᓂᕐᒧᑦ ᐸᕐᓈᖑᓯᒪᔪᖅ (ᖃᐃᕐᓂᖅ) 

 

ᖃᐃᕐᓂᖅ: ᐊᒥᑦᑐᕐᒥᐅᑦ ᓄᓇᕗᒻᒥᐅᓪᓗ, ᐅᖃᖅᑎᑦᑎᔩᑦ. ᐊᐱᖅᑯᑎᒐᓕ ᑐᕌᖅᑎᓐᓂᐊᖅᐸᕋ ᐃᒡᓗᓕᕆᔨᕐᔪᐊᒃᑯᑦ 

ᒥᓂᔅᑕᖓᓄᑦ. ᑖᒃᑯᐊ ᐃᒡᓗᓕᐅᖃᑎᒌᖕᓂᖅ 3000-ᓂᒃ ᐱᔾᔪᑎᖃᖅᑐᖓ. ᑕᐃᒪ ᒥᓂᔅᑕ ᖃᐅᔨᒪᑦᑎᐊᖅᑐᖅ ᑕᕝᕙᓂ 

ᓂᓪᓕᐊᔾᔪᑎᒌᓐᓇᖃᑦᑕᓚᐅᕋᒃᑯ ᑕᒪᓐᓇ ᐃᒡᓗᓕᕆᓂᖅ ᐅᖁᓕᕆᓂᕐᓗ ᑕᒫᓂ ᓄᓇᕗᒻᒥ ᑲᒪᒋᔭᐅᑦᑎᐊᖁᓪᓗᒍ.  

 

ᑕᐃᒪᓕ ᐅᖃᖅᑎᑦᑎᔩ, ᑕᕝᕙᓂ ᐃᒡᓗᓕᐅᖃᑎᒌᒡᓗᑕ ᐸᕐᓇᐃᔾᔪᑎᒥᒃ ᑕᕝᕙᓂ ᐸᕐᓇᐃᔾᔪᑎᒥᒃ 

ᐃᒡᓗᓕᐅᖃᑎᒌᖕᓂᕐᒥᒃ. ᑕᐃᒪ ᑖᒃᑯᐊ ᐃᒡᓗᓕᕆᔨᕐᔪᐊᒃᑯᑦ ᐸᕐᓇᐃᓯᒪᖕᒪᑕ ᑕᑉᐱᑲᓂ ᑭᒡᒐᖅᑐᖅᑕᓐᓂᒃ ᐊᒥᑦᑐᕐᒥ 

ᐃᒡᓗᓕᐅᕈᒪᓪᓗᑎᒃ 185-ᓂᒃ. ᑕᐃᒪᓕ ᑖᒃᑯᐊ ᐃᒡᓗᓕᐅᕐᓂᐊᖅᑎᓪᓗᒋᑦ ᑕᒪᒃᑯᓂᖓ ᐊᑭᑭᑦᑐᓂᒡᓗ, ᐊᒻᒪᓗ 

ᑕᒪᒃᑯᓂᖓ ᐃᒡᓛᒃ ᐃᒡᓗᓕᐅᕐᓂᖅ, ᑕᐃᑲᓂ ᑭᒡᒐᖅᑐᖅᑕᓐᓂᒃ ᓴᓂᕋᔭᖕᒥ ᐃᒡᓗᓕᖕᒥᓗ ᑖᒃᑯᐊ ᐊᕐᕌᒍᐃᑦ ᐊᒡᒋᖅᑐᑦ 

ᑖᒃᑯᓂᖓ 185-ᓂᒃ ᐃᒡᓗᓕᐅᕈᒪᖕᒪᑕ.  

 

ᒥᓂᔅᑕ ᑕᕝᕗᖓᖃᐃ ᐃᒡᓗᕐᔪᐊᒧᑦ ᓇᓗᓇᐃᖅᓯᔪᓐᓇᖅᐳᖅ ᑕᒪᒃᑯᐊ ᖃᓄᖅ ᓴᓇᔭᐅᖃᑦᑕᕐᓂᐊᕐᓂᖏᑦ ᐃᒡᓗᐃᑦ  

ᑭᒡᒐᖅᑐᕐᕕᒋᔭᓐᓂᒃ ᐸᕐᓇᐅᑕᐅᓚᐅᕐᒪᖔᑕ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᔪᖅ ᐃᒡᓗᓕᕆᔨᕐᔪᐊᑯᓐᓄᑦ ᓄᓇᕗᒻᒥ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᐅᖃᖅᑎᑦᑎᔩ, ᖁᕕᐊᓇᖅᐳᕐᓗ ᑖᑉᓱᒥᖓ ᐅᖃᓕᒫᖅᐸᓪᓕᐊᖃᑕᐅᖕᒪᑦ ᓄᓇᕗᑦ 

3000 ᒥᒃᓵᓄᑦ. ᑖᒃᑯᐊ ᓴᓇᔭᐅᓂᐊᕐᓂᖏᑦ ᐊᕕᒃᑐᖅᓯᒪᔪᓂᒃ ᓄᓇᓕᖕᓂᒃ ᑕᒪᐃᓐᓂᒃ ᑕᒪᕐᒥᓗᒃᑖᑦᑎᐊᑦ ᓄᓇᕗᒻᒥ 

ᐃᒡᓗᓕᐅᕐᕕᒋᔪᒪᒐᑉᑎᒍᑦ. ᐅᖃᕐᒪᒍ ᐊᔾᔨᒌᓐᖏᑦᑑᑕᐅᓗᑎᒃ ᑕᐃᒃᑯᐊ ᓴᖅᑭᒃᐸᓪᓕᐊᔪᑦ ᐊᔾᔨᒌᖃᑦᑕᔾᔮᖏᒻᒪᑕ. 

ᐃᓚᖏᑦ ᑐᒃᓯᕋᖃᑦᑕᕐᓂᐊᖅᑕᕗᑦ ᑕᐃᒃᑯᐊ ᐃᒡᓗᕐᔪᐊᕐᓂᒃ ᓴᓇᕙᒃᑐᑦ, ᐊᐱᕆᓗᑎᒍᑦ ᐃᒪᓐᓇ ᐃᒡᓗᑕᓕᖕᓂᒃ 

ᐃᒪᓐᓇ ᖃᕆᐊᖃᐅᖅᑐᓂᒃ ᐃᒡᓗᓂᒃ ᓴᓇᔪᒪᔪᒍᑦ ᓲᕐᓗ ᓴᓂᕋᔭᖕᒥ.  

 

ᓴᓇᔪᒪᔪᒍᑦ ᐊᕙᑎᓂᒃ ᐊᕐᕌᒎᓛᓯᖕᒪᒃᐸᑦ ᑕᐃᒃᑯᐊ ᐱᔪᒥᓵᖅᑎᖔᕐᓗᒋᑦ ᖃᓄᖅ ᑕᐅᑦᑐᖃᖅᑐᓂᒃ ᖃᓄᖅ 

ᐃᓗᓕᖃᖅᑐᓂᒃ ᖃᓄᕐᓗ ᐊᑭᑐᑎᒋᔪᓂᒃ ᑐᓂᓯᓂᐊᖅᐱᓰᖅᓯᒪᔪᓂᒃ ᑕᑯᖃᑦᑕᕐᓂᐊᖅᑐᒍᑦ. ᐊᒻᒪ ᐃᓚᖏᑦ ᑕᐃᒃᑯᐊ 

ᑖᒃᑯᓄᖓ ᐱᓕᕆᖃᑎᒋᔭᑦᑎᓐᓄᑦ NCC-ᑯᓐᓄᑦ ᓴᓇᔭᐅᓂᐊᖅᑐᑦᑕᐅᖅ ᑕᐃᒃᑯᐊ ᑕᐃᒪᓐᓇ ᓇᓗᓇᐃᖅᓯᒪᓗᑎᒃ 

ᖃᓄᖅ ᑕᐅᑦᑐᖃᕐᓂᐊᒪᖔᑕ ᒪᕐᕈᐃᖑᔪᓂᖃᐃ ᑕᑯᖃᑦᑕᕐᓂᐊᖅᑐᒍᑦ.  

 

ᑕᐃᑉᓱᒪᓂ ᑕᑯᕙᓚᐅᖅᓯᒪᔪᒍᑦ ᐃᒡᓗᓕᕆᔨᕐᔪᐊᒃᑯᑦ ᐅᑯᓂᖓ ᐃᒡᓗᕐᔪᐊᓕᐅᖁᔨᔪᒍᑦ ᑎᑎᕋᐅᔭᖅᓯᒪᕋᑕᖅᑐᒋᑦ 

ᐱᖃᑦᑕᓚᐅᕋᑦᑕ. ᐊᓯᖓᓂᒃᑕᐅᖅ ᕿᒥᕐᕈᓂᐊᖅᑐᒍᑦ ᐃᒻᒪᖄ ᑕᐃᒃᑯᐊ ᐃᒡᓗᕐᔪᐊᓕᐅᖃᑦᑕᖅᑐᑦ 

ᑎᑎᕋᐅᔭᖅᓯᒪᔭᖏᖅᑳᑦ ᓴᓇᖔᖅᐸᔾᔪᒃ ᐊᑭᓗᖕᓂᖅᓴᐅᓇᔭᖅᐸᑦ ᑕᒪᒃᑯᓂᖓ ᕿᒥᕐᕈᔪᒍᑦ. ᐅᖃᖅᑎᑦᑎᔩ ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᐃᓚᒋᐊᕈᑏᑦ ᓯᕗᓪᓕᖅᐹᒥᒃ, ᒥᔅᑕ ᖃᐃᕐᓂᖅ.  

 



ᐊᐃᑉᐱᖅ, ᕕᕝᕗᐊᕆ 28, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᐃᕐᓂᖅ: ᐅᖃᖅᑎᑦᑎᔩ ᖁᔭᓐᓇᒦᒡᓗ ᒥᓂᔅᑕ ᐸᕐᓇᐅᑎᖏᓐᓂᒃ ᓇᓗᓇᐃᔭᖅᓯᖕᒪᑦ. ᑕᒪᒃᑯᐊ 

ᐊᖏᖃᑎᒌᓚᐅᖅᑎᓪᓗᒋᑦ ᐊᑎᓕᐅᖃᑎᒌᓚᐅᖅᑎᓪᓗᒋᑦ ᑖᒃᑯᐊ NCC-ᑯᑦ ᐊᒻᒪ ᐃᒡᓗᓕᕆᔨᕐᔪᐊᒃᑯᑦ ᑖᒃᑯᐊ 

ᐃᒡᓗᓕᐅᖃᑎᒌᖕᓂᐊᖅᑎᓪᓗᒋᑦ 3000−ᓂᒃ ᓄᓇᕗᒻᒥ, ᑕᐃᒪ ᒥᓂᔅᑕ ᖃᐅᔨᒪᑦᑎᐊᕐᒥᔪᖅ ᑕᒪᒃᑯᐊ 

ᐃᒡᓗᓕᐅᖃᑦᑕᕐᓂᖅ ᑕᒪᓐᓇᑦᑕᐅᖅ ᓄᓇ ᐊᑐᐃᓐᓇᐅᖃᑦᑕᕆᐊᖃᕐᓂᖏᓐᓂᒃ ᑖᒃᑯᐊ ᐱᔾᔪᑎᒋᓪᓗᒋᑦ 

ᐃᓚᖏᓐᓂᒃᑕᐅᖅ ᓄᓇᓕᖕᓂ ᐊᑲᐅᖏᔾᔪᑕᐅᖃᑦᑕᖅᑐᒃᓴᐅᖕᒥᖕᒪᑦ. ᑕᒪᓐᓇ ᓄᓇᒥᒃ ᐊᑐᐃᓐᓇᖅᑕᖃᖏᑎᓪᓗᒍ 

ᐃᒡᓗᓕᐅᖅᑐᖃᕈᓐᓇᖏᒻᒪᑦ ᑖᓐᓇ ᒥᓂᔅᑕᐅᑉ ᖃᐅᔨᒪᑦᑎᐊᕐᒥᔭᖓ. 

 

ᑕᐃᒪᓕᖃᐃ ᑖᓐᓇ ᒥᓂᔅᑕ ᓇᓗᓇᐃᖅᓯᒃᑲᓐᓂᕈᓐᓇᖅᐳᖅ ᖃᓄᖅ ᑖᒃᑯᐊ ᐃᒡᓗᓕᕆᔨᕐᔪᐊᒃᑯᓪᓗ ᓄᓇᓕᖕᓂ 

ᒐᕙᒪᒃᑯᓐᓂᒃ ᐱᔨᑦᑎᕋᖅᑎᒃᑯᓪᓗ ᑖᒃᑯᓂᖓ ᓄᓇᓕᖕᓂ ᕼᐊᒻᒪᓚᒃᑯᓐᓂᒃ ᓴᓂᕋᔭᖕᒥᐅᑦ ᐃᒡᓗᓕᖕᒥ ᖃᓄᖅ ᑕᒪᓐᓇ 

ᓄᓇᐅᑉ ᐊᒥᒐᖃᑦᑕᕐᓂᖓ ᖃᓄᕐᓕ ᑕᒪᓐᓇ ᑕᑯᒋᐊᖅᑕᐅᓯᒪᖕᒪᖔᑦ. ᑕᕝᕙ ᑐᑭᓯᕝᕕᒋᔪᒪᓕᕆᕙᕋ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᔪᖅ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓄᑦ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓇᕐᓗ ᑖᒃᑯᓂᖓ ᐊᐱᖅᓱᕐᒪᑦ ᑐᑭᓯᔪᒪᑦᑎᐊᕐᓇᖅᑐᐊᓘᖕᒪᑕ. ᑕᒪᓐᓇᐃᓛᒃ ᓄᓇ 

ᓄᓇᕗᒻᒥ ᓄᓇᖅᑯᖅᑐᓂᖅᐹᑦᑎᐊᖑᖅᑰᖅᑐᒎᒐᓗᐊᖅ ᑭᓯᐊᓂ ᐸᕐᓇᒃᓯᒪᓂᖏᑦ ᐋᖅᑭᐅᒪᓂᖏᑦ 

ᐊᑉᖁᓯᐅᖅᑕᐅᓂᖏᑦ ᐃᑭᑦᑕᖅᑐᖃᕐᕕᖃᕆᐊᖃᕐᓂᖏᑦ ᑕᐃᒃᑯᐊᓗ ᐃᒡᓗᕐᔪᐊᑦ ᑕᒪᒃᑯᐊ ᓇᑉᐸᖅᑕᐅᒃᐸᑕ 

ᐃᒥᖅᑕᐅᑎᓄᑦ ᐊᓇᖅᑕᐅᑎᓄᓪᓗ ᑎᑭᑕᐅᔪᓐᓇᑦᑎᐊᖃᑦᑕᕆᐊᖃᕐᓂᐊᕐᒥᖕᒪᑕ ᑕᒪᒃᑯᐊ ᐸᕐᓇᖕᓂᖏᑦ ᐅᖃᕐᒪᑐᑦ 

ᐊᑐᐃᓐᓇᐅᕌᓂᖃᑦᑕᖏᒻᒪᑕ ᓄᓇᓕᖕᓂ. 

 

ᑕᐃᒪᓐᓇᐃᑎᓪᓗᒍ ᑖᑉᑯᐊ ᓄᓇᓕᖕᓂ ᒐᕙᒪᒃᑯᑦ ᐱᔨᑦᑎᕋᖅᑏᑦ ᐱᓕᕆᔨᖏᑦ ᐃᒡᓗᓕᕆᔨᕐᔪᐊᒃᑯᓪᓗ ᐱᓕᕆᔨᖏᑦ 

ᐅᖃᖃᑎᖃᖅᐸᒌᖃᑦᑕᕐᓂᐊᖅᑐᑦ ᐅᖃᖃᑎᖃᖅᐸᒌᖅᐸᒃᖢᑎᒡᓗ ᑖᒃᑯᓂᖓ ᕼᐊᒻᒪᓚᒃᑯᑦ ᓄᓇᓕᕆᔨᖏᓐᓂᒃ. 

ᑕᒪᕐᒥᒃ ᑖᒃᑯᐊ ᕼᐊᒻᒪᓚᖑᔪᑦ ᓄᓇᓕᕆᔨᓄᑦ ᑲᑎᒪᔨᐊᓛᖃᐅᓲᖑᖕᒪᑕ ᑕᐃᒃᑯᐊ ᐱᓕᕆᖃᑎᒋᔭᐅᖃᑦᑕᖅᑐᑦ ᐊᕐᕌᒍ 

ᒪᕐᕉᒃ ᑎᑭᓚᐅᖅᑎᓐᓇᒋᑦ. 

 

ᓲᕐᓗ ᐊᐅᔭᖅ ᓴᓇᔭᐅᓂᐊᖅᑐᑦ ᐃᓂᖅᓯᒪᕙᒌᓕᕐᒪᑕ ᒫᓐᓇ ᑕᕝᕙ ᐱᓕᕆᖃᑎᒋᓕᖅᐸᕗᑦ ᑕᐃᒃᑯᐊ ᓄᓇᓖᑦ ᓲᕐᓗ 

ᓴᓂᕋᔭᒃ ᐊᒻᒪ ᐃᒡᓗᓕᒃ ᐊᕐᕌᒍ ᓴᓇᕝᕕᐅᖔᕈᒫᖅᑐᑦ ᓄᓇᖏᑦ. ᒫᓐᓇ ᓇᓗᓇᐃᖅᑐᖅᐸᒌᕋᓱᒃᖢᑎᒍᑦ 

ᐊᑐᐃᓐᓇᐅᑦᑎᐊᕆᐊᖃᕐᓂᐊᕐᒪᑕ ᐊᒡᓛᑦ ᓄᓇᖏᑦ ᐃᓂᖅᓯᒪᕙᒌᕆᐊᖃᕐᓂᐊᕐᒪᑕ ᐃᒡᓗᕐᔪᐊᓕᐅᕐᕕᐅᖅᑳᖅᑎᓐᓇᒋ.ᑦ 

ᑖᒃᑯᐊ ᒫᓐᓇ ᓴᓇᔭᐅᕙᓪᓕᐊ, ᐱᓕᕆᐊᖑᓕᐊᓂᒃᑐᑦ ᑕᐃᑯᖓ ᓴᓇᒋᐊᖃᓚᐅᙱᓐᓂᑉᑎᓐᓂᒃ.  

 

ᐃᓂᖅᑕᐅᓕᖅᓱᑎᒡᓗ ᐃᒡᓗᕐᔪᐊᓕᐅᕐᕕᐅᔭᕌᖓᑉᑕ ᐃᓛᓐᓂᒃ ᓄᓇ ᐊᐅᓚᑎᓪᓗᒍ ᓱᓕ ᐃᖢᐊᖃᑦᑕᖏᒻᒥᖕᒪᑦ. 

ᐅᑭᐅᖅ ᐊᑕᐅᓯᖅ ᒪᕐᕉᒡᓘᓐᓃᑦ ᓯᕗᓂᖔᖓᓂᒃ ᓄᓇᒥᒃ ᐊᑐᐃᓐᓇᕈᖅᓴᐃᓇᓱᖃᑦᑕᖅᑐᒍᑦ ᕼᐊᒻᒪᓚᒃᑯᑦ 

ᐱᓕᕆᖃᑎᒋᑉᓗᑎᒍ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᑭᖑᓪᓕᖅᐹᖅ ᐊᐱᖅᑯᑏᑦ, ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᐄ, ᖁᔭᓐᓇᒦᒡᓗ, ᑖᓐᓇ ᓇᓗᓇᐃᔭᕐᒪᐅᒃ. ᑕᒪᓐᓇ ᓄᓇ ᐊᑐᐃᓐᓇᐅᓐᖏᑎᓪᓗᒍ ᐊᒻᒪᓗ ᑕᒪᒃᑯᐊ 

ᓴᓇᖃᑦᑕᓕᖅᑎᓪᓗᒋᑦ ᑲᑎᙵᔪᓂᒃ ᑕᒪᒃᑯᐊ ᑕᓯᕕᓂᕐᒥᒃ ᓴᓇᔭᐅᔪᐃᑦ ᓈᒻᒪᖏᓐᓂᖅᐹᖑᖃᑦᑕᕐᒥᖕᒪᑕ 

ᐅᖃᖅᑎᑦᑎᔩ, ᑕᐃᒪᓐᓇ ᐅᖃᖅᑎᓪᓗᖓ. 

 

(ᑐᓵᔨᑎᒎᓕᖅᑐᖅ) ᑕᐃᒪᓐᓇ ᐅᖃᖅᑎᓪᓗᒍ ᖃᐅᔨᒪᔪᖓ ᒥᓂᔅᑕ ᐊᖏᖃᑎᖃᕐᓂᐊᖅᑐᔅᐅᔪᖅ ᐅᕙᓐᓂᒃ. 

ᐱᒻᒪᕆᐅᖕᒪᑦ ᐅᖃᕈᒪ ᓄᓇᕗᒻᒥᐅᑦ ᐅᒃᐱᕈᓱᑦᑎᐊᕐᓗᑎᒃ ᓄᓇᓕᖕᓂ ᐃᒡᓗᑖᖅᑎᑕᐅᓂᐊᖅᑐᑦ ᑐᓂᔭᐅᓗᑎᒃ 

ᐃᓚᐃᓐᓈᖏᓪᓗᑎᒃ ᓴᖅᑭᔮᑦᑎᐊᕐᓗᑎᒃ ᐃᓚᐃᓐᓈᕆᙱᓪᓗᑎᒡᓗ, ᑐᓂᓯᐅᖅᑲᐃᖁᓪᓗᒋᓪᓗ ᐃᓪᓗᒃᓴᓂᒃ ᓄᓇᕗᒻᒥ 

ᐃᒡᓗᑖᓵᑦ. 3000 ᐸᕐᓇᐅᑎ ᐅᖃᖅᓯᒪᖕᒪᑦ 25 ᓄᑖᓂᒃ ᐃᒡᓗᑖᕐᓂᐊᖅᑐᑦ ᓴᓂᕋᔭᒃ ᐊᒻᒪ 160-ᓂᒃ ᐃᒡᓗᑖᕐᓗᑎᒃ 

ᐃᒡᓗᓕᖕᒥ.  

 

ᑕᕝᕙᓂ ᐃᒡᓗᓕᐅᖃᑎᒌᖕᓂᖅ 3000 ᑕᐃᒪᐃᓕᓚᐅᖅᑎᓪᓗᖓ, ᒥᓂᔅᑕ ᑐᓂᓯᔪᓐᓇᖅᐹ ᓇᓗᓇᐃᖅᓯᑦᑎᐊᕐᓗᑎᒃ 

ᖃᓄᖅ ᓈᓴᐅᑏᑦ ᐋᖅᑭᒃᓱᖅᑕᐅᓐᓂᕐᒪᖔᑕ ᐅᓄᕐᓂᕆᔭᖏᑦ? ᖁᔭᓐᓇᒦᒃ, ᐅᖃᖅᑏ. 



ᐊᐃᑉᐱᖅ, ᕕᕝᕗᐊᕆ 28, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᔪᖅ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓄᑦ, ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᑕᒪᓐᓇ ᐅᖁᒪᐃᑦᑑᕙᖕᒪᑦ ᐃᒡᓗᕐᔪᐊᑦ ᓇᒧᑦ ᐃᓕᐅᖅᑲᖅᑕᐅᔭᕆᐊᖃᕐᓂᕆᔭᖏᑦ. 

ᐊᕐᕌᒍᑕᒫᓪᓗ ᑕᑯᕙᒃᖢᑕ ᐃᓚᖏᑦ ᓄᓇᓖᑦ ᐊᑯᓂ ᐃᒡᓗᕐᔪᐊᓕᐅᕐᕕᐅᓯᒪᙱᓐᓂᕆᔭᖏᑦ 

ᐱᔪᑐᖃᐅᔭᕆᐊᖃᓕᕋᓗᐊᖅᑎᓪᓗᒋᑦ. ᐊᒡᓛᑦ ᐃᓚᖏᑦ ᐅᑕᖅᑭᔪᖅᑕᖃᐅᓗᐊᓚᐅᖅᓯᒪᙱᑦᑐᖅ ᐊᒥᓱᓂᒃ 

ᐅᑕᖅᑭᔪᖅᑕᖃᐅᓕᖃᑦᑕᕐᒪᑕ ᐃᒡᓗᑦ ᓴᓇᔭᐅᓚᐅᖅᐸᑕᓕ ᑕᐃᑲᓂ ᐅᑕᖅᑭᔪᖃᙱᑦᑎᐊᑯᓗᒐᔭᖅᑎᓪᓗᒍ. 

 

ᐅᖃᖅᑎᑦᑎᔩ, ᑖᓐᓇ ᑭᐅᑦᑎᐊᕐᓗᒍ ᐊᐱᖅᑯᑎᒋᔭᖓ, ᑖᒃᑯᐊ ᕿᒥᕐᕈᔭᐅᖃᑦᑕᕐᒪᑕ ᓄᓇᓕᖕᓂᒃ ᖃᑉᓯᓂᒃ ᐃᓄᖕᓂᒃ 

ᐃᒡᓗᓂᒃ ᐅᑕᖅᑭᔪᖅᑕᖃᕐᒪᖔᑦ. ᑖᒃᑯᐊ ᐊᒥᓱᒻᒪᕆᐊᓘᖕᒪᑕ ᐅᑕᖅᑭᔪᑦ ᑕᐃᒃᑯᐊ. ᐅᑕᖅᑭᔪᑦ ᖃᐅᔨᓴᖅᑕᐅᓪᓗᑎᒃ 

ᓇᓗᓇᖃᑦᑕᖏᒻᒪᑦ ᐊᑕᐅᓯᖅ ᐃᓄᒃ ᐅᑕᖅᑭᒃᐸᑦ ᐃᒻᒪᖄ ᓄᓕᐊᖓᓗ ᓄᑕᕋᖏᓪᓗ ᑕᕝᕙᐅᖕᒥᖕᒪᑕ ᐅᑕᖅᑭᔪᓂᒃ 

ᐃᓕᓯᒪᙱᒃᑲᓗᐊᖅᖢᑎᒃ ᐊᒥᓱᙳᕈᑕᐅᓲᖑᖕᒪᑕ. 

 

ᖃᐅᔨᓴᖅᑕᐅᖃᑦᑕᖅᑐᑦ ᓄᓇᓕᖕᓂᒃ ᖃᑉᓯᓂᒃ ᐅᑕᖅᑭᔪᖅᑕᖃᕐᒪᖔᑦ, ᐊᒻᒪ ᑕᐃᒃᑯᐊ ᖃᓄᖅ ᐊᒥᓲᑎᒋᔪᓂᒃ 

ᐃᒡᓗᖃᕆᐊᖃᕐᒪᖔᑕ ᖃᑯᒍᓗ ᐃᓂᖅᑕᐅᔪᓐᓇᕐᓂᕆᔭᖏᑦ. ᑖᒃᑯᐊ ᑕᒪᕐᒥᒃ ᐅᖁᒪᐃᓐᓂᖅᓯᐅᖅᑕᐅᔪᑎᑐᑦ 

ᕿᒥᕐᕈᔭᐅᓪᓗᑎᒃ ᓇᓕᐊᒃ ᓯᕗᓪᓕᐅᔭᕆᐊᖃᕐᒪᖔᑕ ᖃᓄᕐᓗ ᐊᒥᓲᑎᒋᔪᓂᒃ ᐃᓕᐅᖅᑲᐃᖃᑦᑕᕈᓐᓇᕐᒪᖔᑕ. 

ᑕᒪᒃᑯᐊ ᑕᒪᕐᒥᒃ ᖃᐅᔨᓴᖅᑕᐅᑦᓯᐊᖃᑦᑕᖅᑐᑦ ᐅᖃᖅᑎᑦᑎᔩ, ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ ᖁᕐᓗᖅᑐᕐᒧᑦ ᒪᓕᒐᓕᐅᖅᑎ, ᒥᔅᑕ ᐊᓇᕕᓗᒃ.  

 

ᐊᐱᖅᑯᑦ 305 - 6(2): ᐆᒪᔪᓂᒃ ᑲᒪᒋᔭᖃᑦᑎᐊᕐᓂᖅ ᕿᑎᕐᒥᐅᒥᑦ (ᐊᓇᕕᓗᒃ) 

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐊᐱᖅᑯᑎᒋᓂᐊᖅᑕᕋ ᒥᓂᔅᑕᖓᓐᓄᑦ ᐊᕙᑎᓕᕆᔨᒃᑯᓐᓄᑦ 

ᐆᒪᔪᓕᕆᓂᕐᒧᑦ ᐱᓪᓗᒍ. 

 

ᐊᐱᖅᑯᑎᒋᓚᐅᖅᓯᒪᔭᕋ, ᐆᒪᔪᐃᑦ ᑲᒪᒋᔭᐅᓂᖏᑦ ᕿᑎᕐᒥᐅᓂ. ᒥᓂᔅᑐ ᖃᐅᔨᒪᒻᒪᑦ ᑖᒃᑯᐊ ᐃᓱᒫᓘᑎᖃᕐᒪᑕ 

ᐅᐊᓕᓂᕐᒥᐅᑦ ᑐᒃᑐᖁᑎᒋᔭᖏᓐᓂᒃ, ᒥᓂᐊᓂᖅᓯᔾᔪᑎᒋᔭᙱᓐᓂᒃ. 

 

ᓯᑎᐱᕆ 2022−ᖑᑎᓪᓗᒍ ᒐᕙᒪᑐᖃᒃᑯᑦ ᐊᕙᑎᓕᕆᔨᒃᑯᑦ ᒥᓂᔅᑕᖓᑦ ᑎᑎᕋᓚᐅᕐᒪᑕ ᓄᓇᕗᒻᒥ 

ᐆᒪᔪᓕᕆᔨᕐᔪᐊᒃᑯᓐᓄᑦ ᐊᖏᓚᐅᖅᑕᖓ. ᑲᑎᒪᔩᑦ ᐃᓱᒪᓕᐅᕈᑎᒋᓚᐅᖅᑕᖓ ᑎᑎᕋᖅᑕᐅᒪᕕᒻᒧᑦ ᐃᓕᔭᐅᖁᓪᓗᒍ 

ᐅᐊᓕᓂᕐᒥᐅᑦ ᑐᒃᑐᖏᑦ ᓄᖑᓐᓂᐊᖅᑐᒋᔭᐅᓕᖅᑐᑦ ᑎᑎᕋᖅᑕᐅᒪᕕᖏᓐᓄᑦ. 

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᓄᖅ ᑖᓐᓇ ᐊᒃᑐᐃᓂᖃᕐᓂᐊᕐᒪᖔᑦ ᖃᓄᑎᒋ ᑐᒃᑐᓯᐅᖅᐸᑦᑐᓄᑦ ᖁᕐᓗᑐᕐᒥᐅᓄᑦ? 

ᖁᐊᓇᖅᑯᑎᑦ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑐᒋᔭᐅᔪᖅ ᐊᕙᑎᓕᕆᔨᒃᑯᓐᓄᑦ, ᒥᔅᑐ ᑕᐃᕕᑦ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑖᓐᓇ ᑐᑦᑐᒐᓱᓐᓂᖅ 

ᑐᑦᑐᑦᑕᐅᒍᓐᓇᖅᑐᑦ ᐋᖅᑭᑦᑕᐅᓯᒪᓕᖅᑐᑦ ᑐᑦᑐᖏᑦ ᑖᓪᕕᓐ ᔫᓂᐊᓐ ᑕᐃᔭᐅᓂᖃᖅᑐᐃᑦ 105−ᓂᒃ 

ᐃᓚᓐᖓᖅᑕᐅᒍᓐᓇᖅᑐᑎᒃ ᑖᒃᑯᐊ ᑐᑦᑐᓕᒫᑦ ᐊᐅᓚᑦᑎᔾᔪᑎᒋᔭᑦᑎᓐᓃᖔᖅᑐᑦ ᑖᒃᑯᐊ. 

 

ᓈᓴᐃᑎᑦᑎᓲᖑᒐᑦᑕ ᐊᒻᒪᓗ ᐆᒪᔪᓕᕆᔨᕐᔪᐊᑯᓐᓄᑦ ᑲᑎᒪᔨᖏᓐᓄᑦ ᓴᖅᑭᖅᓯᓲᖑᒐᑦᑕ ᖃᑦᑎᓂᒃ 

ᐃᓚᖓᑎᑦᑕᐅᖃᑦᑕᖅᑲᑕ ᓄᖑᑉᐸᓪᓕᐊᓂᐊᖅᑐᒋᔭᐅᓇᑎᒃ. ᑕᐃᒫᒃ ᑕᕝᕙ ᐋᖅᑭᓚᐅᖅᑲᕗᑦ ᑕᐃᒪᐃᓕᐅᖅᑐᑕ. 

 

ᒐᕙᒪᑐᖃᒃᑯᓪᓕ ᐋᖅᑭᔅᓯᓂᐊᖅᑲᑕ, ᐃᓱᒫᓘᑎᖃᕐᓂᐊᖅᑲᑕ ᑕᐃᒪᓕ ᐱᓕᕆᔾᔪᑎᔅᓴᓂᒃ 

ᓴᖅᑭᔅᓯᒃᑲᓂᑦᑎᐊᒻᒪᕆᓲᖑᒻᒥᔪᑦ ᐃᑲᔪᕈᑎᐅᓂᐊᖅᑐᓂᒃ ᑐᑦᑐᓂᒃ. 

 



ᐊᐃᑉᐱᖅ, ᕕᕝᕗᐊᕆ 28, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᑎᒪᕈᓘᔭᐅᑕᐅᖃᑦᑕᓂᖅᓴᐅᓗᑎᓪᓗ ᐊᐅᓚᔅᓯᒍᑏᓂᓪᓗ ᐋᖅᑭᔅᓯᓯᒪᓂᖅᓴᐅᓗᑎᒃ. ᑖᓐᓇ ᐱᐅᒋᓪᓗᒍ. 

ᑕᑯᓐᓈᕋᔅᓴᐅᒻᒥᔫᒐᓗᐊᖅ, ᐊᑦᑐᐃᓗᐊᖏᑦᑐᖅ ᑭᓯᐊᓂ ᐃᓚᖓᑎᖅᑕᐅᖃᑦᑕᕐᓂᖏᑕ ᐃᓱᒫᓗᒋᔭᐅᓂᖏᓐᓂᒃ. 

ᖁᔭᓐᓇᒦᒃ, ᐅᖃᖅᑏ.   

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅᑐ ᐊᓇᕕᓗᒃ. 

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᑭᐅᒐᕕᖓ. ᑕᐃᒪ ᐊᑕᐅᓯᐊᕐᓇᖓ ᐃᓱᒫᓗᓐᓂᕋᖅᑐᓂᒃ 

ᐅᖃᐅᔾᔭᐅᖃᑦᑕᖅᓯᒪᒐᒪ. ᓄᓇᕘᑦ ᒐᕙᒪᖓ ᐱᖃᑕᐅᖏᓗᐊᖃᑦᑕᕐᖓᑦ, ᐊᕕᑦᑐᖅᓯᒪᔪᓂ ᐆᒪᔪᓕᕆᔨᒃᑯᑦ 

ᑲᑎᒪᐅᑎᖃᖅᑎᓪᓗᒋᑦ ᐹᕼᐅᔅ ᐊᒻᒪ ᐳᓘᕼᐅᔅ ᑐᑦᑐᖏᓐᓂᒃ. 

 

ᒥᓂᔅᑐ ᐅᖃᐅᔾᔨᒍᓐᓇᖅᑳ ᐅᕙᓐᓂᒃ, ᐱᓕᕆᕕᖓ ᐱᒐᓱᐊᕐᔫᒥᖃᑦᑕᓂᐊᕐᓂᕋᕐᓗᓂᐅᒃ ᐅᐸᑦᑎᑦᑎᒐᓱᖃᑦᑕᕐᓗᓂ 

ᐱᓕᕆᔨᖏᓐᓂᒃ ᐱᒻᒪᕆᐊᓗᓐᓂᒃ ᑲᑎᒪᓕᕋᐃᑉᐸᑕ ᕿᑎᕐᒥᐅᓂ? ᖁᔭᓐᓇᒦᒃ, ᐅᖃᖅᑏ.   

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑐᒋᔭᐅᔪᖅ ᐊᕙᑎᓕᕆᔨᒃᑯᓐᓄᑦ, ᒥᔅᑐ ᑕᐃᕕᑦ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᒐᕙᒪᒃᑯᓐᓄᑦ 

ᐃᓚᒋᔭᐅᒐᓗᐊᖅᑐᖓ, ᑭᓯᐊᓂ ᒐᕙᒪᐅᑉ ᐃᓚᐅᓗᐊᕋᐃᒻᒪᑕ ᓱᒃᑲᐃᓪᓕᑎᑦᑎᓲᖑᒻᒥᒻᒪᑕ. 

 

ᑕᐃᒃᑯᐊ ᒪᕐᕉᒃ ᐱᒋᐊᖅᑎᑕᐅᓯᒪᓪᓚᕆᑦᑑᒃ ᓄᓇᑦᓯᐊᑉ ᒐᕙᒪᖓᓄᑦ ᓄᓇᕘ ᒐᕙᒪᖓᓄᓪᓗ, ᑕᐃᒃᑯᓂᖓ 

ᑐᑦᑐᒐᓱᖃᑦᑕᖅᑐᓂᒃ ᓵᖓᑦᑎᓂᖅᓴᐅᒐᓱᑦᑐᑦ, ᐃᓛᒃ ᐃᑲᔪᖅᑎᑦᑎᓂᖅᓴᐅᒐᓱᑦᑐᑦ ᑐᑦᑐᒐᓱᖃᑦᑕᓲᓂᑦ. 

ᓄᓇᕘ ᒐᕙᒪᖓ ᑕᑯᕋᓐᓈᖅᑎᐅᓪᓗᓂ ᑕᑯᓐᓈᖅᑎᑐᐃᓐᓇᐅᓪᓗᓂ ᐱᖃᑕᐅᓲᖅ ᑲᑎᒪᓪᓚᕆᑦᑐᖃᓕᕋᐃᒻᒪᑦ. 

ᑭᓯᐊᓂ ᑕᐃᒃᑯᐊ ᑲᑎᒪᓪᓚᕆᓲᖑᒻᒪᑕᐃᓛᒃ ᐊᖑᓇᓱᑦᑏᑦ ᓂᓪᓕᐊᕕᖃᖅᑎᑕᐅᒐᓱᐊᖅᑐᑎᒃ ᑲᑎᒪᒋᐊᖃᓕᕋᐃᒻᒪᑕ,  

ᒐᕙᒪᒃᑯᓪᓗ ᐃᑲᔪᖅᓰᑐᐃᓐᓇᓲᖑᓪᓗᑎᒃ. 

 

ᑭᖑᓪᓕᖅᐹᒥᒃ ᑲᑎᒪᓂᐅᔪᔪᒥ ᐅᐸᑦᑐᓴᖅᑕᖃᙱᑐᐃᓐᓇᔪᒻᒪᑦ ᐊᓯᐊᓅᕆᐊᖃᖅᓯᒪᑦᑕᐅᑎᒋᔪᒻᒪᑕ 

ᐃᖅᑲᓇᐃᔭᖅᑎᕗᑦ. 

 

ᒐᕙᒪᕗᑦ ᐃᑲᔪᖅᓰᖏᓐᓇᖅᑑᒐᓗᐊᖅ ᐊᔅᓱᐊᓗᒃ ᑲᑎᒪᓂᐅᖃᑦᑕᖅᑐᓂᒃ ᐊᒻᒪᓗᑦᑕᐅᖅ ᐊᐅᓚᑕᐅᓂᖏᑦ 

ᐱᓪᓗᒋᑦᑕᐅᖅ ᐱᒻᒪᕆᐊᓘᑎᑉᐸᒻᒥᔭᕗᑦ ᒐᕙᒪᐅᓪᓗᑕ ᓈᒻᒪᑦᑐᓂᓪᓗ ᐊᐅᓚᑦᑎᔪᓐᓇᖅᑐᓂᒃ ᑲᑎᒪᔨᓂᒃ 

ᐋᖅᑭᑦᑎᕆᑎᑦᑎᓲᖑᔪᒍᑦ ᓴᐳᒻᒥᔭᐅᓂᐊᕐᖓᑕ ᐊᐅᓚᑕᐅᑦᑎᐊᕐᓗᑎᓪᓗ ᑐᑦᑐᐃᑦ. 

 

ᑕᐃᒃᑯᐊ ᑐᑦᑐᒐᓱᖃᑦᑕᖅᑐᐃᑦ ᑲᑎᒪᔭᖅᑐᖃᑦᑕᖅᑐᐃᑦ ᖁᔭᓕᔭᒃᑲ ᐱᖃᑕᐅᒋᐊᖃᓪᓚᕆᒻᒪᑕ ᑕᐃᒪᐃᑦᑐᓕᕆᑎᓪᓗᑕ. 

ᐃᓛᓐᓂᒃᑯᑦ ᒐᕙᒪᒃᑯᑦ ᐊᖅᑯᑎᑦᓯᐊᕙᐅᓲᖑᖏᒻᒪᑦ, ᐊᖑᓇᓱᑦᑎᖔᑦ ᐊᖅᑯᑎᐅᓪᓗᑎᒃ ᐱᐅᓂᖅᓴᐅᓲᒍᒻᒪᑕ 

ᐃᓱᒪᓕᐅᖅᑎᐅᖃᑦᑕᖅᑲᑖ ᖃᐅᔨᒪᑦᑎᐊᕋᓱᓪᓗᑎᒃ ᐊᓪᓗᐃᓯᒪᖏᒃᑲᓗᐊᕐᒪᖔᑕ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓ ᐊᒻᒪ ᑭᖑᓪᓕᖅᐹᖅ ᐃᓚᒋᐊᕈᑎ, ᒥᔅᑐ ᐊᓇᕕᓗᒃ. 

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑐ ᑕᐃᒪ ᖃᐅᔨᒪᓪᓚᕆᒻᒫᑦ, ᐊᐅᔭᐅᕆᔾᔪᑎᖃᖃᑦᑕᖅᓯᒪᓕᕋᒪ 

ᐊᖏᓪᓕᒋᐊᖅᑕᐅᖁᓪᓗᒍ ᐊᒥᕉᑉ ᐃᓚᖏᓐᓂᒃ ᓄᐊᑦᑎᓂᐅᖃᑦᑕᖅᑐᐃᑦ ᖃᐅᔨᓴᕋᔅᓴᓂᒃ. ᑖᒃᑯᐊ 

ᐊᑦᑐᖅᓯᖃᑕᐅᓪᓚᕆᑉᐸᒻᒪᑕ ᑐᑦᑐᓂᒃ ᓄᖑᑉᐸᓪᓕᐊᓂᕋᖅᑕᐅᔪᓂᒃ. 

 

ᐊᑐᕈᒫᕐᓂᐊᖅᑐᓂᒃ ᐅᖃᐅᓯᖃᖅᑐᓂᒃ ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ ᐱᓇᓱᐊᕈᓯᐅᓚᐅᖅᑐᒥᒃ ᐅᖃᓕᒫᕐᓗᒋᑦ: 

“ᓴᖏᓕᖅᑎᑦᑎᒋᐊᕐᓂᐊᖅᑐᐃᒡᒎᖅ ᐊᒪᕈᒥᓂᕐᓂᒃ ᓄᐊᑦᑎᓂᐅᖃᑦᑕᖅᑐᓂᒃ”. 

 

ᐅᖃᖅᑏ, ᖁᕕᐊᓱᑦᑐᖓ ᒐᕙᒪᕗᑦ ᑐᓴᖅᓯᒪᒻᒪᑦ ᐊᖑᓇᓱᑦᑎᑦᑎᓐᓂᒃ ᑕᒪᓐᓇ ᐱᓪᓗᒍ. 

 

ᐊᕙᑎᓕᕆᔨᒃᑯᑦ ᒥᓂᔅᑐᖓᑦ ᓇᓗᓇᐃᖅᓯᒍᓐᓇᖅᑳ ᖃᑦᑎᑲᓐᓂᕐᓂᒃ ᑮᓇᐅᔭᓂᒃ ᑕᕝᕗᖓ ᐃᓕᐅᖅᑲᐃᓂᐊᕐᒪᖔᑕ 

ᐱᒻᒪᕆᐊᓘᔪᒧᑦ? ᖁᔭᓐᓇᒦᒃ, ᐅᖃᖅᑏ. 



ᐊᐃᑉᐱᖅ, ᕕᕝᕗᐊᕆ 28, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᒥᓂᔅᑐᒋᔭᐅᔪᖅ ᐊᕙᑎᓕᕆᔨᒃᑯᓐᓄᑦ, ᒥᔅᑐ ᑕᐃᕕᑦ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᖁᔭᓕᔭᕋ ᑮᓇᐅᔭᓕᕆᔨᒃᑯᑦ 

ᒥᓂᔅᑕᖓᑦ ᐅᖃᓯᕆᔪᒻᒪᒍ ᑕᒪᓐᓇ ᐊᑐᕈᒫᕐᓂᐊᖅᑐᓂᒃ ᐅᖃᐅᓯᖃᖅᑎᓪᓗᒍ. 

 

ᐃᑲᔪᖅᓯᑕᐅᒃᑲᓐᓂᕆᐊᖃᓪᓚᕆᒻᒪᑕᐃᓛᒃ ᐊᖑᓇᓱᑦᑎᖁᑎᕗᑦ, ᐃᑲᔪᖅᓯᑕᐅᓪᓚᕆᓪᓗᑎᒃ 

ᑎᒍᓪᓚᒋᖃᑦᑕᓂᐊᖅᑕᖏᑎᒍᑦ, ᑕᒪᐅᓇ ᐃᓚᖃᖅᑐᑎᒃ ᐊᒪᕈᒥᓂᕐᒥᒃ ᓄᐊᑦᑎᓂᕐᒥᒃ ᖃᐅᔨᓴᕋᔅᓴᓂᒃ. 

 

ᖁᔭᓕᔭᕋ ᒪᓕᒐᓕᐅᖅᑎᐅᖃᑎᒐ ᑕᒪᑐᒥᖓ ᐅᖃᐅᓯᖃᓕᖅᑭᑖᖃᑦᑕᕐᖓᑦ ᐅᕙᓐᓄᑦ. ᑕᐃᒃᑯᐊᓗᑦᑕᐅᖅ ᕿᑎᕐᒥᐅᑦ 

ᓄᓇᓕᖁᑎᖏᑦ ᐊᔭᐅᕆᔾᔪᑎᒋᓪᓗᓂᒋᑦ ᐊᒥᓲᓂᖅᓴᓂᒃ ᐊᒪᕈᕐᓂᒃ ᖃᐅᔨᓴᕋᔅᓴᓂᒃ ᓄᐊᑦᑎᖃᑦᑕᖁᔨᓪᓗᑎᒃ. 

 

ᐱᓕᕆᕕᕗᑦ ᑎᑎᕋᕆᐊᕐᖓᐅᑎᓂᒃ ᓴᓇᓯᒪᓕᖅᑐᖅ ᐊᑐᐊᒐᓕᐊᖑᓂᐊᖅᑐᓂᒃ. ᑖᓐᓇ ᐃᓛᓐᓂᒃᑯᑦ ᐊᑯᓂ 

ᐱᓕᐊᖑᒋᐊᖃᓲᖑᒻᒪᑦ ᐊᓯᐊᒎᕕᖃᕋᓂ ᒫᓐᓇ ᑕᐃᒪᐃᑦᑐᑰᕐᖓᑦ. ᐊᒻᒪᓗ ᐊᖏᖅᑕᐅᖁᓇᓛᕐᒥᔫᒐᓗᐊᖅ ᑖᓐᓇ 

ᐱᔭᕇᕈᑦᑎᒍ, ᒫᓐᓇᓕ ᑭᓯᐊᓂ ᑎᑎᕋᕆᐊᕐᖓᐅᑎᖏᓐᓃᕐᒪᑕ. 

 

ᖁᕕᐊᓱᓪᓚᕆᒃᑲᔭᖅᑐᖓ ᑲᑎᒪᑐᐃᓐᓚᓕᕈᔅᓯ ᑖᓐᓇ ᐅᖃᐅᓯᕆᒃᑲᓐᓂᕈᓐᓇᓛᕋᒃᑯ. ᐃᑲᔪᖅᓯᖃᑦᑕᕐᖓᑕᓗ ᑕᐃᓐᓇ 

ᒪᓕᒐᓕᐅᖅᑎ ᖁᔭᓕᒻᒥᔭᕋ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᓇᑦᓯᓕᒃ ᒪᓕᒐᓕᐅᖅᑎᖓ, ᒥᔅᑐ ᖂᑭᐊᖅ. 

 

ᐊᐱᖅᑯᑦ 306 - 6(2): ᓇᒦᓕᕐᓂᖓ ᓄᓇᕗᑦ 3000 ᐃᒡᓗᓕᕆᓂᕐᒧᑦ ᐸᕐᓈᖑᓯᒪᔪᖅ (ᖂᑭᐊᖅ) 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᐱᖅᑯᑏᒃᑲ ᑐᕌᖓᙳᓱᑦᑐᑦ ᒥᓂᔅᑑᔪᒧᑦ ᑲᒪᔨᐅᔪᒧᑦ 

ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕇᓴᖓᓄᑦ. 

 

ᒥᓂᔅᑐ ᑕᐃᒪ ᐃᖅᑲᐅᒪᒻᒪᑦ, ᐊᑕᐅᓯᐊᕐᓇᖓ ᐊᐱᖅᓱᕈᑎᒋᖃᑦᑕᖅᓯᒪᒐᒃᑯ ᐅᓇ, ᑐᐊᕕᕐᓇᓪᓚᕆᓕᕐᓂᖓ 

ᐃᓪᓗᑖᒃᑲᓐᓂᕆᐊᖃᕐᓂᖓᑦ ᑕᓗᕐᔪᐊᕐᒥ ᐊᒻᒪ ᑰᒑᔪᒻᒥ. 

 

ᐅᖃᖅᑏ, ᖃᐅᔨᒪᒐᕕᑦ ᑕᐃᒪ ᐊᑭᑦᑐᐸᓪᓕᖅᓯᒪᔪᐊᓗᐃᑦ ᐊᑦᑐᖅᓯᓯᒪᓪᓚᕆᒻᒪᑕ ᐃᓪᓗᓕᕆᔨᕐᔪᐊᒃᑯᑦ 

ᐃᓪᓗᓕᐅᖅᑎᑦᑎᒐᓱᖃᑦᑕᕐᓂᕆᔭᖏᓐᓂ, ᑖᓐᓇᓗ ᑭᒃᑯᓕᒫᓄᑦ ᐱᔭᕆᐊᑐᓕᖅᓯᒪᒻᒪᑦ.  

 

ᐅᖃᖅᑏ, ᖁᕕᐊᓱᓪᓚᕆᓚᐅᖅᑐᖓ ᖃᐅᔨᒐᒪ ᒐᕙᒪᒃᑯᑦ ᓄᑖᖁᑎᖓᑦ ᓄᓇᕗᑦ 3000 ᐃᓪᓗᓕᐅᕐᓂᕐᒧᑦ ᐸᕐᓇᐅᑎ 

ᐅᖃᖅᓯᒪᒻᒪᑦ; “100−ᓅᒻᒪᕆᒎᖅ ᐃᓪᓗᓕᕆᔨᒃᑯᑎᒎᖓᔪᓂᒃ ᐸᕐᓇᒻᒪᑕ ᐊᑭᑐᓗᐊᖏᑦᑐᓂᓪᓗ ᐃᓪᓗᓕᐅᓛᕐᓗᑎᒃ 

ᑰᒑᕐᔪᒻᒧᑦ ᑕᓗᕐᔪᐊᒧᓪᓗ ᐊᕐᕌᒎᓂᒃ ᐊᒡᒋᖅᑐᓂᒃ.” 

 

ᒥᓂᔅᑐ ᓇᓗᓇᐃᖅᓯᒋᐊᕈᓐᓇᖅᑳ ᖃᖓ ᐃᓪᓗᓕᐅᕆᐊᖅᑐᖃᓛᕐᒪᖔᑦ ᑕᒪᒃᑮᓐᓂ ᓄᓇᓖᓐᓂ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑐᒋᔭᐅᔪᖅ ᓄᓇᕗᒻᒥ ᐃᓪᓗᓕᕆᔨᕐᔪᐊᑯᓐᓄᑦ ᑯᐊᐳᕇᓴᖓᓄᑦ, ᒥᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᖁᔭᓐᓇᒦᒡᓗ ᐊᐱᕆᒻᒪᑦ ᑖᑉᓱᒥᖓ. ᐅᖃᖅᑎᑦᓯᔩ 2023-

2024 ᐅᑭᐅᖓ ᐊᑐᖅᑎᓪᓗᒍ ᓴᓇᔭᐅᓂᐊᖅᑐᑦ ᑕᐃᑲᓂ ᑕᓗᕐᔪᐊᒥ 20 ᐃᒡᓗᐃᑦ. ᐊᒻᒪ ᑕᐃᑲᓂ 2024-2025 

ᐅᑭᐅᖓᓂ ᑰᒑᕐᕈᒻᒥ ᖁᓕᑦ ᐃᒡᓗᐃᑦ ᓴᓇᔭᐅᓂᐊᖅᖢᑎᒃ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅᑐ ᖂᑭᐊᖅ. 

 



ᐊᐃᑉᐱᖅ, ᕕᕝᕗᐊᕆ 28, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ ᒥᓂᔅᑑ ᑭᐅᒻᒫᖓ. ᒥᓂᔅᑐ ᑕᐃᒪ ᖃᐅᔨᒪᒻᒪᑦ 

ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᒫᓐᓇᕈᓘᓚᐅᖅᑐᖅ ᑳᓐᑐᕌᓐᓂᒃ ᐱᒐᓱᐊᕋᔅᓴᓂᒃ ᓴᖅᑭᑦᑎᓚᐅᕐᖓᑕ 

ᑎᑎᕋᐅᔭᖅᑕᐅᓂᖏᓐᓄᑦ, ᓴᓇᔭᐅᓂᖏᓐᓄᓪᓗ ᑲᑎᖓᐅᖅᑐᐃᑦ ᖃᐅᓱᐃᑦᑐᕐᒥ, ᒥᑦᑎᒪᑕᓕᒻᒥ, ᑭᙵᕐᓂ, 

ᐸᓐᓂᖅᑑᒥ, ᓴᓪᓕᕐᓂ ᐊᒻᒪ ᖁᕐᓗᒃᑑᒥ.  

 

ᐅᖃᖅᑏ, ᒥᓂᔅᑐ ᓇᓗᓇᐃᖅᓯᒋᐊᕈᓐᓇᖅᑳ, ᖃᓄᖅ ᑖᒃᑯᐊ ᓄᓇᓖᑦ ᓂᕈᐊᖅᑕᐅᓂᕐᒪᖔᑕ ᑕᒪᑐᒧᖓ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑐ ᑲᒪᔨᐅᔪᖅ ᓄᓇᕗᒻᒥ ᐃᓪᓗᓕᕆᔨᕐᔪᐊᑯᑦ ᑯᐊᐳᕇᓴᖓᓄᑦ, ᒥᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᑕᐃᒃᑯᐊ ᐅᑭᐅᓂ ᐊᑐᖅᓯᒪᔭᑉᑎᓐᓂ ᐊᕐᕌᒍᓂᒃ ᒪᕐᕉᓐᓂᒃ 

ᑎᑭᖦᖢᒍ ᐃᓪᓗᕐᔪᐊᓕᐅᕐᓂᐊᖅᐸᓚᐅᖅᓯᒪᔭᕋᓗᐊᕗᑦ ᐊᑭᑐᓗᐊᕐᓂᖏᓐᓄᑦ ᓯᕗᒧᑉᐸᓪᓕᐊᔪᓐᓇᓚᐅᖏᒻᒪᑕ, ᑕᒪᒃᑯᐊ 

ᕿᒥᕐᕈᑉᓗᑎᒍᑦ ᐊᖑᑎᔭᕆᐊᖃᕐᓂᕗᑦ ᑕᐃᒃᑯᓄᖓ ᓄᓇᓕᒡᓄᑦ ᐃᒡᓗᕐᔪᐊᓕᐅᕐᕕᒋᔪᓐᓇᓚᐅᖏᑕᑉᑎᓐᓄᑦ 

ᑕᐅᑐᒃᖢᒋᑦ, ᐃᒡᓗᑭᑦᓴᕐᓂᓪᓗ ᑕᐅᑐᒃᖢᒍ ᑕᒪᒃᑯᐊ ᐃᓱᒪᓕᐅᖅᑕᐅᓚᐅᖅᑐᑦ ᑖᒃᑯᐊ ᓴᓇᔭᐅᔭᕆᐊᖃᕐᓂᕆᔭᖏᑦ 

ᐃᒡᓗᐃᑦ ᑕᒡᕘᓇ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓ ᐊᒻᒪᓗ ᑭᖑᓪᓕᖅᐹᖅ ᐃᓚᒋᐊᕈᑎ, ᒥᔅᑐ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓃᑦᑕᐅᖅ ᒥᓂᔅᑐ ᑭᐅᒐᕕᖓ. ᒥᓂᔅᑐ ᑕᐃᒪᑦᑕᐅᖅ 

ᖃᐅᔨᒪᒻᒪᑦ ᓄᓇᕗᑦ ᑐᙵᕕᒃᑯᑦ ᑎᒥᖁᑎᖓ ᑐᓴᖅᑕᐅᑎᑦᑎᓚᐅᕐᒥᒻᒪᑦ ᓴᖅᑭᓯᒻᒪᑕᒎᖅ ᓄᑖᖑᔪᒥᑦ ᐃᓄᓐᓄᑦ 

ᐃᓪᓗᓕᕆᔨᐅᓂᐊᖅᑐᓂᒃ ᑎᒥᐅᔪᒥᒃ. 

 

ᐅᖃᖅᑏ, ᒥᓂᔅᑐ ᑲᒪᔨᐅᔪᑦ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕇᓴᖓᓄᑦ ᓇᓗᓇᐃᖅᓯᒍᓐᓇᖅᑲ, ᖃᓄᖅ ᑖᓐᓇ 

ᐃᓄᓐᓂᒃ, ᐃᓄᐃᑦ ᐃᓪᓗᓕᐅᖅᑎᖓᑕ ᑎᒥᖓ ᐱᖃᑕᐅᓂᖃᕐᓂᐊᕐᒪᖔᑦ ᑎᑎᕋᐅᔭᖅᑕᐅᓂᖏᓐᓄᑦ, 

ᓴᓇᔭᐅᓂᖏᓐᓄᓪᓗ ᓄᑖᑦ ᐃᓪᓗᐃᑦ ᓄᓇᕘᒥ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑐ ᑲᒪᔨᐅᔪᖅ ᓄᓇᕗᒻᒥ ᐃᓪᓗᓕᕆᔨᕐᔪᐊᑯᑦ ᑯᐊᐳᕇᓴᖓᓄᑦ, ᒥᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᖃᖅᑎᑦᓯᔩ ᑕᐃᒻᓇ ᑎᒥ ᐅᖃᐅᓯᕆᔭᖓ ᑲᑎᒪᔨᐅᖃᑎᒪ 

ᓄᓇᕗᑦ ᒐᕙᒪᒃᑯᖏᓐᓄᑦ ᐊᒃᑐᐊᖏᒻᒪᑦ. ᑮᓇᐅᔭᖅᑐᕐᓂᕆᓂᐊᖅᑕᖏᓪᓗ, ᐱᓕᕆᐊᕆᓂᐊᖅᑕᖏᓪᓗ ᓄᓇᕗᑦ 

ᒐᕙᒪᒃᑯᓐᓄᑦ ᐊᒃᑐᐊᓇᑎᒃ.  

 

ᐅᖃᕈᓐᓇᓐᖏᓚᖓ ᖃᓄᐃᓕᐅᕐᓂᐊᕐᒪᖔᑕ ᑭᓯᐊᓂ ᐃᒪᓐᓇ ᐅᖃᕈᓐᓇᖅᐳᖓ ᐃᒡᓗᕐᔪᐊᓕᐅᒃᑲᓐᓂᓱᖓᖅᐸᑕ 

ᑭᑐᒥᐊᑦ ᓄᓇᕗᒻᒥ ᑕᒪᒃᑯᐊ ᑕᐃᓐᓇ ᑎᒥ ᐅᖃᐅᓯᕆᔭᕋ ᑐᙵᕕᒃᑯᑦ. ᖁᕕᐊᓇᖅᑐᖅ ᐃᒡᓗᕐᔪᐊᑦ ᐊᒥᒐᕐᒪᑕ 

ᓄᓇᕗᒻᒥ. 

 

ᓄᓇᕗᒻᒥᐅᑎᒍᑦ ᐃᒡᓗᕐᔪᐊᓕᐅᕈᔾᔭᐅᒐᓗᐊᕈᑉᑕ ᓄᓇᕗᑦ ᒐᕙᒪᒃᑯᖏᓐᓂᒃ, ᑐᙵᕕᒃᑯᓐᓂᒃ, ᐊᓯᖏᓐᓄᓪᓗ 

ᑎᒥᐅᔪᓂᒃ ᐃᓄᐃᑦ ᐃᒡᓗᑖᒃᑲᓐᓂᖅᐹᓪᓕᕈᓐᓇᓱᖓᖅᐸᑕᓕ ᒎᑏ, ᒎᑎ... 

 

>>ᐃᒡᓚᖅᑐᖅ 

 

ᐅᖃᖅᑎᑦᓯᔩ, ᑖᓐᓇ ᐊᑭᑐᒋᕙᕋ. ᒎᑎᙳᖏᓐᓂᕐᓂᒃ ᑭᐅᒃᑲᓐᓂᕐᓂᐊᓐᖏᓚᖓ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐅᖅᑯᕐᒥᐅᑦ ᒪᓕᒐᓕᐅᖅᑎᖓ, ᒥᔅ ᕿᓕᖅᑎ. 

 

ᐊᐱᖅᑯᑦ 307 - 6(2): ᐃᑲᔫᓯᐊᖅᐸᒃᑐᓄᑦ ᐊᑐᐊᒐᑦ ᕿᓚᒻᒥᐅᔪᓄᑦ ᐃᖅᑲᓇᐃᔭᑲᐃᓐᓇᓲᓄᓪᓗ (ᕿᓕᖅᑎ) 

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑎᑦᓯᔩ. ᑐᕌᖅᑎᒍᒪᓪᓗᒍ ᑖᓐᓇ ᐅᖃᖅᑏ ᑕᕝᕗᖓ ᐃᓄᓕᕆᔨᒃᑯᑦ ᒥᓂᔅᑐᖓᓐᓄᑦ. 



ᐊᐃᑉᐱᖅ, ᕕᕝᕗᐊᕆ 28, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑏ, ᐱᔾᔪᑎᖃᖅᑐᖅ ᑖᓐᓇ ᒪᕐᕉᖕᓂᒃ ᓄᓇᓖᖕᓂᒃ ᑭᒡᒐᖅᑐᖅᑕᓐᓂᒃ ᑐᓂᔭᐅᓯᒪᓂᖓ ᐱᔾᔪᑎᒋᓗᒍ 

ᐅᖃᐅᓯᕆᔪᒪᒐᒃᑯ.  

 

>>ᐃᒡᓚᖅᑐᖅ 

 

(ᑐᓵᔨᑎᒎᓕᖅᑐᖅ) ᓂᕈᐊᖅᑕᐅᓯᒪᕕᓐᓃᖔᖅᑐᐃᑦ ᐅᑯᐊ ᐅᖃᐅᓯᐅᓯᒪᒻᒪᑕ ᐅᕙᓐᓄᑦ, ᐊᓪᓚᕕᓐᓅᖅᑕᐅᓯᒪᒻᒪᑕ. 

ᐱᔭᕆᐊᑐᔪᖅᓯᐅᕐᖓᑕᒎᖅ ᑳᖃᑦᑕᓂᕐᒥᒃ ᐊᑲᐅᖏᓪᓕᐅᕈᑎᖃᓪᓚᕆᓕᕐᖓᑕᒎᖅ. ᑭᓇᑐᐃᓐᓇᖅ ᑐᕚᖃᓲᖅ 

ᓂᐊᖃᐃᓲᑎᔅᓴᓕᕆᓂᕐᒥᒃ ᐃᖅᑲᓇᐃᔭᑲᐃᓐᓇᕈᓐᓇᕋᐃᒻᒪᑕ, ᒪᕐᕉᓐᓄᑦ ᐱᓇᓱᐊᕈᓰᒃ ᐱᖓᓱᓄᓪᓘᓐᓃᑦ 

ᐃᖅᑲᓇᐃᔭᑲᐃᓐᓇᕋᐃᒻᒪᑕ ᐊᒻᒪᓗ ᐃᖅᑲᓇᐃᔭᕈᓐᓃᑎᓪᓗᒋᑦ ᐊᑲᐅᖏᓪᓕᐅᕈᒻᒨᑦᑎᐊᒻᒪᕆᑉᐸᒻᒪᑕ. 

 

ᒥᓂᔅᑐ ᓇᓗᓇᐃᖅᓯᒍᓐᓇᖅᑳ ᑕᒪᒃᑯᐊ ᓂᖃᐃᓲᑎᔅᓴᑖᖅᐸᑦᑐᐃᑦ ᐃᖅᑲᓇᐃᔮᑦᓯᐊᖃᑦᑕᖅᑐᐃᑦ ᐱᖓᓱᓄᑦ ᑕᖅᑭᓄᑦ 

ᐅᑕᖅᑭᒋᐊᖃᑦᑕᓕᖃᑦᑕᕐᖓᑕ ᓂᕿᑖᕈᑎᔅᓴᓂᒃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑐᒋᐅᔪᖅ ᐃᓄᓕᕆᔨᒃᑯᓐᓄᑦ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᓯᔩ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. ᑖᒃᑯᐊ 

ᐃᑲᔫᓯᐊᖃᑦᑕᖅᑐᐃᑦ ᐊᓪᓚᕕᒻᒧᑦ ᐅᑎᖅᑕᖅᑎᓪᓗᒋᑦ ᑮᓇᐅᔭᖅᑖᕆᖃᑦᑕᖅᑕᖏᑦ ᕿᒥᕐᕈᔭᐅᒋᐊᖃᓲᖑᒻᒪᑕ, 

ᓱᕐᕋᓗᐊᖅᑎᓐᓇᒋᑦ ᑮᓇᐅᔭᖅᑖᕆᖃᑦᑕᖅᑕᖏᑦ ᐃᑲᔫᓯᐊᖏᑦ ᑕᐃᒫᒃ ᑲᔪᓯᓂᖃᑦᑎᐊᓂᖅᓴᐅᓲᖑᒻᒪᓂᓛᒃ.  

 

ᑕᒪᓐᓇ ᐃᓕᓴᕆᓯᒪᔭᕗᑦ ᑭᓱᑐᐃᓐᓇᐃᑦ ᓂᖀᑦ ᐱᓗᐊᖅᑐᖅ ᐊᑭᑦᑐᐸᓪᓕᐊᓯᒪᓂᖏᓐᓄᑦ ᑖᒃᑯᐊ 

ᕿᒥᕐᕈᕙᓪᓕᐊᓯᒪᔭᕗᑦ. 

ᐊᒻᒪᓗ ᑕᒫᓂ ᐊᐅᔭᖅ ᑲᑎᒪᓂᖃᖅᑎᓪᓗᑕ ᐊᔪᖅᓴᕐᓂᕈᔪᒻᒧᑦ ᑭᓱᑐᐃᓐᓇᐃᑦ ᐊᑭᑦᑐᐸᓪᓕᐊᔪᑦ, ᑖᒃᑯᐊ ᐊᕐᕌᒍᑕᒫᑦ 

ᕿᒥᕐᕈᔭᐅᕙᓪᓕᐊᖏᓐᓇᖅᓯᒪᒻᒪᑕ. 

 

ᑖᓐᓇ ᑭᓯᐊᓂ ᐃᑲᔫᓯᐊᕐᓂᐅᔪᖅ ᖃᐅᔨᒪᒐᑦᑎᒍᑦ ᐱᔭᔅᓴᖃᖏᑉᐸᑕ ᑭᖑᓪᓕᖅᐹᖑᒋᐊᖃᕐᓂᖓᑦ ᐃᑲᔫᓯᐊᕐᓂᖅ 

ᓱᒃᑯᐊᕿᑎᒍᑦ. ᐃᖅᑲᓇᐃᔭᕈᓐᓇᖅᑲᑕ ᐃᖅᑲᓇᐃᔮᔅᓴᒃᑯᑦ ᑲᔪᓯᒐᓱᐊᖏᓐᓇᖁᓂᖅᓴᒐᑦᑎᒍᑦ ᑎᒥᒃᑯᑦ 

ᐊᔪᕈᑎᖃᙱᑉᐸᑦᑕ ᐃᖅᑲᓇᐃᔮᔅᓴᖅᑕᖃᑦᑎᐊᖅᑲᓪᓗ.  

 

ᑭᓯᐊᓂ ᑕᐃᒫᒃ ᐃᖅᑲᓇᐃᔭᑲᐃᓐᓇᖃᑦᑕᖅᑎᓪᓗᒋᑦ ᕿᒥᕐᕈᔭᐅᓕᓵᖑᒻᒪᑕ ᐃᓪᓗᒥᐅᖃᑎᒌᑦ ᖃᑦᑎᐅᒻᒪᖔᑦ ᒪᓕᑦᑐᒍ. 

ᐊᒻᒪᓗ ᑮᓇᐅᔭᖅᑖᕆᖃᑦᑕᖅᑕᖏᑕ ᐅᖓᑕᐅᔾᔨᑎᓪᓗᒋᑦ ᑕᐃᒪ ᐃᓚᙵᖅᑕᐅᕙᓪᓕᐊᓕᓲᖑᒻᒪᑕ ᑕᖅᑭᑦ ᐱᖓᓱᓄᑦ 

ᑮᓇᐅᔭᖅᑖᕆᖃᑦᑕᖅᓯᒪᔭᖏᑦ ᕿᒥᕐᕈᔭᐅᓲᑦ ᐅᖓᑕᐅᔾᔨᓂᕐᒪᖔᖅ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ ᐃᓗᓕᖃᕐᖓᑦ ᐆᒥᖓ ᑕᐃᒫᖑᖏᑦᑐᖅ ᐊᑑᑎᓂᖃᓯᐅᖑᓂᖓᓂᒃ 

ᐅᖃᖃᑖᖅᑕᕋᓗᐊᑦ. ᐃᒫᖔᖅ, ᐃᑲᔫᓯᐊᖅᑐᖅ ᑖᓐᓇ ᐃᑲᔫᓯᐊᖃᑦᑕᖅᑐᖅ, ᐃᖅᑲᓇᐃᔭᑲᐃᓐᓇᖅᑐᒥᓂᐅᓪᓗᓂ 

ᒪᕐᕉᓐᓂᒃ ᐱᓇᓱᐊᕈᓰᓐᓂᒃ ᐱᖓᓱᓂᓪᓘᓐᓃᑦ ᑭᖑᕐᕕᖅᑎᑕᐅᑲᐃᓐᓇᖅᑐᓂ ᓄᓇᓕᓐᓂ ᕿᑲᖅᑐᖃᕐᒪ 

ᐃᖅᑲᓇᐃᔭᖅᑎᓪᓚᕆᒻᒥᒃ.  

 

ᑖᓐᓇ ᐃᖅᑲᓇᐃᔭᕈᓐᓃᑲᐅᖅᑐᖅᑐᓂᒌᖅᑐᓂᓗ, ᐃᖅᑲᓇᐃᔭᒃᑲᓐᓂᔾᔮᒍᓐᓃᕆᓪᓗᓂᓗ ᐊᕐᕌᒎᓛᖅᑐᒧᑦ ᑭᓯᐊᓂ 

ᑭᖑᕐᕕᖅᑎᑕᐅᒐᔭᕐᒥᒍᓂ, ᐊᓯᔾᔨᖅᑐᖃᕐᓂᖏᑉᐸᑦ. ᑕᖅᑭᓂᑦ ᐱᖓᓱᓂᒃ ᐱᔪᓐᓇᐃᓕᑎᑕᐅᖃᑦᑕᕐᓂᖓ ᑕᕝᕙ ᑖᓐᓇ, 

ᑕᐃᒪᐃᓕᖓᑉᐸᑦ ᓱᓕ ᑖᓐᓇ ᕿᒥᕐᕈᔭᐅᒋᐊᖃᕐᓂᖓ ᑎᓕᐅᕈᑎᒋᕙᕋ ᒥᓂᔅᑕᐅᑎᓪᓗᑎᑦ ᑕᕝᕗᖓ.  

 

ᐊᑐᐊᒐᖓ ᐋᖅᑭᑕᐅᓯᒪᔪᖅ ᒪᓕᑦᑕᐅᔭᕆᐊᓕᒃ ᑖᓐᓇ ᐃᓂᓪᓚᑎᖅᓯᒪᓂᖓ ᑐᑭᓯᔭᐅᓯᒪᑦᑎᐊᖅᑰᔨᒋᐊᖃᕐᒪᑦ. 

ᑳᓕᖅᑐᐃᑦ ᐱᔾᔪᑎᔅᓴᖃᙱᑦᑐᑦ ᐱᔾᔪᑎᒋᓪᓗᒋᑦ ᑕᐃᒪᐃᑦᑑᖃᑦᑕᕐᓂᑯᖓᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐃᓄᓕᕆᔨᒃᑯᑦ ᒥᓂᔅᑕᖓᑦ, ᒥᔅ ᓇᑲᓱᒃ. 

 



ᐊᐃᑉᐱᖅ, ᕕᕝᕗᐊᕆ 28, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ ᐅᖃᐅᓯᕆᔭᐃᑦ ᓱᓕᔪᕆᑦᑎᐊᖅᑕᕋ. 

ᐃᖅᑲᓇᐃᔭᑲᐃᓐᓇᖃᑦᑕᖅᑐᐃᑦ ᐃᑲᔫᓯᐊᖃᑦᑕᖅᑎᓪᓗᒋᑦ ᐊᑦᑐᖅᑕᐅᓂᖃᕐᓂᐅᓴᑐᐃᓐᓇᕐᖓᑕ 

ᑮᓇᐅᔭᖅᑖᕈᑎᒋᔭᖓᑕ ᐅᖓᑕᐅᔾᔨᑎᓪᓗᒍ, ᐱᖃᑦᑕᖅᑕᖏᑕ. 

 

ᑖᓐᓇ ᑲᑎᒪᓂᕗᑦ ᐱᒋᐊᖅᐸᓪᓕᐊᓕᖅᑎᓪᓗᒍ ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ ᐅᖃᐅᓯᖃᓚᐅᕐᖓᑦ, ᐃᑲᔫᓯᐊᕐᓂᕐᒧᑦ 

$7-ᒥᓕᐊᓐᓂᒃ ᑮᓇᐅᔭᓂᒃ ᑐᔅᓯᕋᕐᓂᐅᓴᒻᒪᑕ ᐃᓄᓕᕆᔨᒃᑯᑦ ᐃᑲᔫᓯᐊᕐᓂᕐᒧᑦ ᑐᕌᖓᔪᒥᒃ. ᑕᕝᕙ ᑖᓐᓇ 

ᑲᑎᒪᓂᖃᓕᕈᑦᑕ ᖄᒃᑲᓐᓂᐊᒍᑦ ᐃᓛᒃ, ᐃᓗᓂᖏᑦ ᐅᖃᐅᓯᕆᕙᓪᓕᐊᓂᐊᖅᑑᒐᓗᐊᑦ ᐃᓕᓴᕆᒐᑦᑎᒍᑦ ᑕᒪᒃᑯᐊ 

ᐊᑭᑦᑐᐸᓪᓕᐊᔪᑦ ᒪᓕᑦᑐᒋᑦ. 

 

ᑖᓐᓇ ᓴᖅᑭᒃᑲᓐᓂᕐᓂᐅᓴᔫᒐᓗᐊᖅ ᐊᒻᒪᓗ ᐅᖃᖅᑲᐅᒐᒪ ᐊᔾᔨᒌᙱᑦᑑᑕᐅᖃᑦᑕᕐᖓᑕ ᐃᑲᔫᓯᐊᖅᑐᐃᑦ ᐊᒥᓲᓂᖏᑦ 

ᐃᓪᓗᒥᐅᑕᖃᑎᒌᑦ ᒪᓕᑦᑐᑎᒃ. ᑖᓐᓇ ᐱᔾᔪᑎᒋᓪᓗᒍ ᐃᓚᖏᑦ ᐊᑦᑐᖅᑕᐅᕙᖏᒻᒥᔫᒐᓗᐊᑦ ᑭᓯᐊᓂ ᐅᖃᖅᑲᐅᒐᒪ 

ᑮᓇᐅᔭᖅᑖᕆᖃᑦᑕᖅᑕᖏᑦ ᕿᒥᕐᕈᔭᐅᓂᐊᓴᑐᐃᓐᓇᓲᖑᒻᒪᑕ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ, ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ ᑐᑭᓯᔭᕋ ᑐᑭᓯᓯᒪᓪᓗᒍᓗ. ᐅᓇ ᐅᕝᕙ ᕿᓪᓗᑎᓯᒪᖃᑦᑕᕐᖓᑦ ᑖᓐᓇ 

ᐃᖅᑲᓇᐃᔭᑲᐃᓐᓇᖅᑐᖅ ᒪᕐᕉᓐᓂᒃ ᐱᓇᓱᐊᕈᓰᓐᓂᒃ ᐱᖓᓱᓂᓪᓘᓐᓃᑦ ᑲᑎᓕᒫᖅᑐᒋᑦ ᐃᒫᒃ, ᓱᒃᑯᐊᕿᒦᖃᑦᑕᕐᒪᑕ 

ᓂᕿᑖᕈᑎᑖᖃᑦᑕᖅᑐᑎᒃ. ᐃᖅᑲᓇᐃᔭᑲᐃᓐᓇᕋᒥᒃ ᑕᐃᓐᓇ ᐃᖅᑲᓇᐃᔭᑲᐃᓐᓇᖅᑐᓄᑦ ᑮᓇᐅᔾᔭᔅᓵᕆᕙᑦᑕᖏᑦ 

ᐊᑐᖅᑕᐅᓂᐊᓴᑐᐃᓐᓇᕐᖓᑦ ᑭᖑᕝᕕᖅᓯᒪᑲᐃᓐᓇᑎᓪᓗᒋᑦ.  

 

ᐃᒻᒪᖃ, ᐲᔭᐃᕕᐅᒌᕐᖓᑦ ᒪᕐᕉᒃ ᐱᓇᓱᐊᕈᓰᒃ ᐱᖓᓱᓄᓪᓘᓐᓃᑦ ᑭᒃᓯᑖᕈᓂ $1,000.00-ᒦᓗᐊᒐᓛᑐᐃᓐᓇᖅᑐᖅ. 

ᑕᕝᕙ ᑖᓐᓇ $1,000.00-ᒦᑦᑐᖅ ᐆᑦᑑᑎᒋᓗᒍ, ᑕᖅᑭᓄᑦ ᐱᖓᓱᓄᑦ ᓂᕿᑖᕈᑎᑖᕈᓐᓇᐃᓕᑎᑕᐅᖃᑦᑕᕐᓂᖏᑦ ᑕᕝᕙ 

ᑖᓐᓇ ᐅᖃᐅᓯᕆᓇᓱᑦᑕᕋ. 

 

ᑐᑭᓯᔭᕋ ᐅᓇ ᐲᖅᑕᐅᖃᑦᑕᖅᑐᐃᑦ ᑮᓇᐅᔭᓕᐅᖅᑐᒥᓂᐅᑐᐊᕋᒥᒃ, ᐅᕝᕙᓂ ᓱᒃᑯᐊᕿᒋᐊᖅᑐᕋᓱᓕᕐᖓᑕ ᐊᕙᓂ 

ᐃᖅᑲᓇᐃᔭᓚᐅᕐᖓᑲᐃᓐᓇᓚᐅᕐᖓᑦ. $500.00-ᑖᖅᑐᒥᓂᐅᒻᒪᑦ ᐲᖅᑕᐅᔪᖅ. ᑖᓐᓇᐅᒌᖅᑎᓪᓗᒍᑦ, ᑭᓯᐊᓂᓕ ᐅᓇ 

ᐊᔪᖅᓴᕈᑕᐅᓪᓚᕆᓕᖃᑦᑕᕐᖓᑦ ᓇᑭᑦ ᐱᕕᖃᒃᑲᓐᓂᕈᓐᓇᕋᑎᒃ ᑕᖅᑭᓄᑦ ᐱᖓᓱᓄᑦ, ᑮᓇᐅᔭᓕᐅᖅᑐᒥᓂᐅᒐᒥᒃ 

ᒪᕐᕉᓐᓄᒃ ᐱᓇᓱᐊᕈᓰᓐᓅᓕᖓᔪᒥᒃ. ᐅᑕᖅᑭᑎᑕᐅᒃᑲᓐᓂᓕᖃᑦᑕᕐᓂᖏᑦ ᐊᔪᕈᓐᓃᓛᖅᑐᑦ ᑭᓯᐊᓂ ᑕᖅᑭᑦ ᐅᑯᐊ 

ᐱᖓᓱᑦ ᐊᓂᒍᖅᐸᑕ. ᑕᕝᕙ ᑖᓐᓇ ᑖᔅᓱᒥᖓ ᓇᓗᓇᐃᖅᓯᒐᓱᑉᐳᖓ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐃᓄᓕᕆᔨᒃᑯᑦ ᒥᓂᔅᑕᖓᑦ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᔅᓱᒥᖓ ᐅᖃᐅᓯᖃᕆᐊᒃᑲᓐᓂᕋᕕᑦ, 

ᑐᑭᓯᑦᑎᐊᖅᑕᕋ ᐃᖅᑲᓇᐃᔭᕐᓂᕈᓂ ᐊᕐᕌᒍᓕᒫᕐᒥᒃ ᒪᕐᕉᒃ ᐱᓇᓱᐊᕈᓯᑐᐃᓐᓈᕐᓂᒃ ᐃᖅᑲᓇᐃᔭᖅᑐᒥᓂᐅᑎᓪᓗᒍ 

ᐊᑦᑐᖅᑕᐅᓂᖃᖅᑎᓪᓗᒍ ᐃᑲᔫᓯᐊᖏᓐᓄᑦ. 

 

ᖃᐅᔨᒪᒐᑦᑎᒍᑦ ᑖᒃᑯᐊ ᐃᑲᔫᓯᐊᕐᓂᕐᒧᑦ ᑐᕌᖓᒻᒪᑕ ᐱᔪᓐᓇᖏᑦᑐᓐᓄᑦ, ᐃᖅᑲᓇᐃᔭᖃᑦᑕᖏᑦᑐᓐᓄᑦ. 

ᐅᒡᒍᓇᖅᑑᒐᓗᐊᖅ, ᐊᒻᒪᓗ ᐅᑯᐊ ᐃᓄᓕᕆᔨᒃᑯᑎᒍᑦ ᐃᑲᔫᓯᐊᕐᓂᕐᒧᑦ ᖃᓄᖅᑑᕈᑎᔅᓴᑲᓐᓂᕐᓂᒃ ᓄᖅᑲᙱᑦᑐᒍᑦ, 

ᐋᖅᑭᒋᐊᕆᐊᓕᓐᓂᒃ ᕿᒥᕐᕈᐃᓇᖅᑐᒍᑦ. ᑖᒃᑯᐊ ᐅᖃᐅᓯᕆᓯᓐᓈᕐᓗᒋᑦ ᑭᖑᓪᓕᖅᐹᒥᒃ ᒐᕙᒪᐅᑎᓪᓗᒋᑦ $700.00 

ᑮᓇᐅᔭᒥᒃ ᓵᓚᖃᕐᓂᕈᓂ ᕕᙴᒧᓪᓘᓐᓃᑦ, ᐊᑦᑐᖅᑕᐅᕙᒍᓐᓃᕐᖓᑕ. ᐊᒻᒪᓗ ᓱᕈᓯᐊᖀᑦ ᐃᓚᙵᑎᖅᑕᐅᕙᔪᒻᒥᒻᒪᑕ, 

ᑖᒃᑯᐊ ᐃᓚᙵᑎᖅᑕᐅᖃᑦᑕᕈᓐᓃᖅᑐᐃᑦ ᐅᓪᓗᒥ.  

 

ᑕᒪᒃᑯᐊ ᕿᒥᕐᕈᕙᓪᓕᐊᓪᓗᑎᒍᑦ ᐊᔪᖅᓴᓂᕐᒦᖁᔨᖏᒃᑲᓗᐊᕋᑦᑕ. ᑭᓯᐊᓂ, ᑖᒃᑯᐊ ᖃᓄᖅᑑᕈᑎᔅᓴᑲᓐᓃᑦ 

ᐊᖅᑭᒋᐊᕈᑎᔅᓴᐃᑦ ᕿᒥᕐᕈᐃᓐᓇᕋᑦᑕᒍᑦ, ᑖᓐᓇ ᐃᓱᒪᒋᒋᐊᒃᑲᓐᓂᕈᓐᓇᕐᒥᔪᑦ ᑭᓯᐊᓂ ᐅᖃᐅᓯᕆᔭᐃᑦ ᓱᓕᑦᑎᐊᖅᑐᖅ 

ᑭᓱᑐᐃᓐᓇᐃᑦ ᐊᑭᑦᑐᐸᓪᓕᐊᑎᓪᓗᒋᑦ ᐱᔭᕆᐊᑐᔪᒦᓐᓂᖅᓴᐅᖃᑦᑕᓕᖅᑐᒍᑦ ᓄᓇᕗᒻᒥ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᑲᖏᖅᖠᓂᐅᑉ ᐅᐊᓐᓇᖓᓄᑦ−ᐃᒡᓗᓕᒑᕐᔪᖕᒧᑦ ᒪᓕᒐᓕᐅᖅᑎ, 

ᒥᔅᑕ ᓴᒻᒧᖅᑐᖅ. 



ᐊᐃᑉᐱᖅ, ᕕᕝᕗᐊᕆ 28, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᐱᖅᑯᑦ 308 - 6(2): ᐃᒡᓗᓕᒑᕐᔫᑉ ᑲᑎᖅᓱᖅᓯᒪᔪᓄᑦ ᓄᓇᓕᖓᓄᑦ ᑲᔪᓰᓐᓇᕈᓐᓇᖅᑐᒃᑯᑦ ᐸᕐᓇᐅᑎᓕᐊᖓ 

(ᓴᒻᒧᖅᑐᖅ) 

ᓴᒻᒧᖅᑐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᑉᓗᒃᑰᖅᐸᒃᑲᓄ ᓄᓇᕗᒻᒥᐅᑦ, ᐃᒡᓗᓕᒑᕐᔪᖕᒥᐅᑦ, ᑲᖏᖅᖠᓂᕐᒥᐅᑦ.  

 

(ᑐᓵᔨᑎᒎᓕᖅᑐᖅ) ᐅᑯᐊ ᐊᐱᖅᑯᑎᒋᓂᐊᖅᑕᒃᑲ ᓄᓇᓕᖕᓂᑦ ᒐᕙᒪᒃᑯᓂᓪᓗ ᐱᔨᑦᑎᖅᑏᑦ ᒥᓂᔅᑕᖓᓐᓄᑦ. ᑖᓐᓇ 

ᒥᓂᔅᑕ ᖃᐅᔨᒪᔪᒃᓴᐅᕗᖅ ᑐᓴᐅᒪᔾᔪᑏᑦ ᐱᓕᕆᕝᕕᖏᑦᑕ ᓴᖅᑭᓚᐅᖅᑕᖏᑦ ᐅᖃᖅᓯᒪᕗᑦ, ᑕᒪᒃᑯᐊ ᑲᑎᙵᔪᑦ 

ᓄᓇᓖᑦ ᒪᑭᒪᐅᑎᖏᑕ ᐸᕐᓇᐅᑎᖏᑦ ᐃᒪᐃᓕᖓᔪᑦ, ᐃᒪᐃᓕᓚᐅᕋᕕᑦ “ᓄᓇᓕᖕᓄᑦ ᑐᕌᖓᔪᑦ ᓇᓗᓇᐃᔭᐃᕗᑦ 

ᐊᑐᓂ ᓄᓇᓖᑦ ᑭᓱᓂ ᐱᖁᑎᕐᔪᐊᓂᒃ ᐱᖃᓕᕇᕐᒪᖔᖏᑦ. ᐊᒻᒪᓗ, ᑖᒃᑯᐊ ᐊᑐᖅᑕᐅᓪᓗᑎᒃ ᓯᕗᓂᒃᓴᒥᒃ 

ᖃᓄᐃᑦᑐᓂᒃ ᑭᙴᒪᔭᖃᕐᓂᐊᕐᒪᖔᖏᑦ ᐋᖅᑭᒃᓱᒃᑕᐅᕙᖦᖢᑎᒃ. ᑖᒃᑯᐊ ᐸᕐᓇᐅᑏᑦ ᓇᓗᓇᐃᖅᑕᐅᕙᒃᐳᑦ 

ᑐᕌᒐᕆᔭᐅᓪᓗᑎᒃ ᕼᐊᒻᓚᒃᑯᑦ ᑲᑎᒪᔨᖏᓐᓄᑦ ᐊᒻᒪ ᐊᒃᑐᐃᓂᖃᖅᖢᑎᒃ ᐱᖅᑯᓯᑐᖃᕐᓄᑦ, ᐃᓅᓯᓕᕆᕐᒧᑦ 

ᑮᓇᐅᔭᓕᐅᕋᓱᐊᕐᓂᖏᑦ ᐊᒻᒪᓗ ᐊᕙᑎᒧᑦ.”  

 

ᐅᖃᖅᑏ, ᐱᕕᖃᕐᓂᕐᓂ ᖁᔭᓐᓇᒦᕈᒪᔪᖓ ᐃᒡᓗᓕᒑᕐᔫᑉ ᒪᐃᔭᖓᓄᑦ ᑲᑎᒪᔨᖏᓐᓄᓪᓗ ᐊᒃᓱᕉᑎᖃᖅᖢᑎᒃ 

ᑕᒪᒃᑯᓂᖓ ᐸᕐᓇᐅᑎᓂᒃ ᐋᖅᑭᓱᐃᓚᐅᕐᒪᑕ. 

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᒫᓐᓇᕈᓘᓚᐅᖅᑐᖅ ᑲᑎᒪᑎᓪᓗᒋᑦ ᓄᓇᓕᖕᓂ ᓄᓇᓖᑦ ᑲᑐᔾᔨᖃᑎᒌᓂᒃ ᑭᓱᓂᒃ 

ᐅᖃᐅᑎᖃᓚᐅᕐᒪᖔᖏᑦ ᐱᔾᔪᑎᒋᓪᓗᒋᑦ ᑕᐃᒃᑯᐊ ᑲᑎᒪᙵᔪᑦ ᓄᓇᓖᑦ ᒪᑭᒪᐅᑎᖏᑕ ᐸᕐᓇᐅᑎᖏᑦ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᓕᖕᓂᑦ ᒐᕙᒪᒃᑯᓂᓪᓗ ᐱᔨᑦᑎᖅᑏᑦ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᒃ, ᑖᓐᓇ ᐊᐱᖅᑯᑎᒋᒐᖕᓂ. 

ᑲᑎᒪᖃᑎᒋᓚᐅᕋᒃᑭᑦ ᑖᒃᑯᐊ ᓄᓇᕗᒻᒥ ᓄᓇᓖᑦ ᑲᑐᔾᔨᖃᑎᒌᖏᑦ. ᐊᒻᒪᓗ ᐅᓄᖅᑐᓂᒃ ᐅᖃᐅᓯᖃᓚᐅᖅᖢᑕ 

ᐃᓚᓕᐅᓪᓗᒋᑦ ᑕᐃᒃᑯᐊ ᐱᖁᑎᕐᔪᐊᑦ ᕼᐊᒻᓚᒃᑯᓐᓄᑦ ᑎᒍᒥᐊᖅᑕᐅᔪᑦ. 

 

ᐊᒻᒪ ᖃᓄᐃᑦᑐᓂᒃ ᐸᕐᓇᐅᓯᐅᕐᒪᖔᑦ ᐸᕐᓇᐅᓯᐅᖅᐸᓪᓕᐊᑎᓪᓗᒋᑦ ᓄᓇᒥᖕᓄᑦ ᑐᕌᖓᔪᓂᒃ, ᓇᓕᐊᒡᓗ 

ᓯᕗᓪᓕᐅᔾᔭᐅᓂᐊᕐᒪᖔᖏᑦ. ᐊᑭᑐᔪᖅᑐᕈᑎᒃᓴᐃᑦ ᑕᒪᒃᑯᐊ ᐱᓪᓗᒋᑦ ᓄᓇᒥᖕᓄᑦ ᐊᒻᒪᓗ ᓄᓇᕗᒻᒥᐅᓄᑦ. 

 

ᐱᖁᔨᕗᖓᕐᒥᒃ ᓴᖅᑭᑦᑐᖃᓚᐅᖅᓯᒪᔪᖅ ᑖᒃᑯᐊ ᑲᑐᔾᔨᖃᑎᒌᑦ ᑲᑎᒪᑎᓪᓗᒋᑦ ᐊᕐᕌᒍᑕᒫᖅᓯᐅᑎᒥᖕᓂᒃ, ᐊᒻᒪ 

ᑕᐃᒃᑯᓄᖓ ᐱᖁᔨᕗᖔᓕᐊᕆᓚᐅᖅᑕᖏᓐᓄᑦ ᑮᐅᕙᓪᓕᐊᓂᐊᖅᑐᒍᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᓴᒻᒧᖅᑐᖅ. 

 

ᓴᒻᒧᖅᑐᖅ: ᖁᔭᓐᓇᒦᒃ ᐅᖃᖅᑎᑦᑎᔩ. (ᑐᓵᔨᑎᒍᑦ) ᐃᒡᓗᓕᒑᕐᔪᖕᒥ ᑲᑎᙵᔪᑦ ᓄᓇᓖᑦ ᒪᑭᒪᐅᑎᖏᑦᑕ 

ᐸᕐᓇᐅᑎᖏᑦ ᐃᓚᖃᖅᐳᑦ 30ᓂᒃ ᓇᓗᓇᐃᖅᑕᐅᓯᒪᔪᓂᒃ ᓯᕗᓪᓕᐅᔾᔭᐅᓯᒪᔪᓂᒃ. ᐊᒻᒪᓗ ᑖᒃᑯᐊ 

ᑐᖏᓕᕇᒃᓱᖅᑕᐅᓪᓗᑎᒃ ᐋᖅᑭᒃᓱᖅᑕᐅᓚᐅᖅᑐᑦ ᕼᐋᒪᓚᒃᑯᓐᓄᑦ. ᐅᓇ ᓯᕗᓪᓕᖅᐸᐅᔾᔭᐅᓚᐅᖅᑐᖅ 

ᓄᓇᓯᐅᑎᒃᑯᕕᒃ. 

 

ᑖᓐᓇ ᒥᓂᔅᑕ ᖃᐅᔨᒪᔪᒃᓴᐅᕗᖅ ᐱᓕᕆᕕᖓ ᒫᓐᓇ, ᒫᓐᓇᕈᓘᓚᐅᖅᑐᖅ ᓴᖅᑭᑦᑎᓚᐅᕐᒪᑕ ᓄᓇᓯᐅᑎᒃᑯᕕᖕᓄᑦ 

ᑐᕌᖓᔪᓂᒃ ᐊᑐᐊᒐᓂᒃ. ᑖᒃᑯᑎᒎᓇᖅ ᕼᐋᒪᓚᒃᑯᑦ ᑮᓇᐅᔭᓂᒃ ᑐᒃᓯᕌᖃᕈᓐᓇᖅᑐᑦ ᓄᑖᓂᒃ ᓄᓇᓯᐅᑎᒃᑯᕕᖕᓂᒃ 

ᓴᓇᔪᓐᓇᖅᓯᖁᓪᓗᒋᑦ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᐱᓕᕆᕝᕕᖓ ᒪᑯᓂᖓ ᑐᒃᓯᕋᐅᑎᓂᒃ ᐋᖅᑭᒃᓱᖅᓯᒪᓕᕐᒪᖔᑦ ᑐᓂᓯᓚᐅᕐᒪᖔᖏᓪᓗ 

ᐃᒡᓗᓕᒑᕐᔫᑉ ᕼᐋᒪᓚᒃᑯᖏᓐᓄᑦ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᓕᖕᓂ ᒐᕙᒪᒃᑯᖏᓐᓂᓪᓗ ᐱᔨᑦᑎᖅᑏᑦ ᒥᓂᔅᑕᖓᑦ, ᒥᔅᑕ ᔪᐊᓇᓯ. 

 



ᐊᐃᑉᐱᖅ, ᕕᕝᕗᐊᕆ 28, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐅᖃᖅᑎ, ᐃᒃᑯᐊ ᓄᓇᓯᐅᑎᒃᑯᕕᓕᕆᓂᕐᒧᑦ 

ᑐᕌᖓᔪᑦ ᖁᕕᐊᒋᕐᔪᐊᖅᑕᕗᑦ ᐊᒻᒪᓗ ᕼᐋᒪᓚᒃᑯᑦ ᑕᒪᒃᑯᓂᖓ ᑕᑯᕙᓪᓕᐊᓂᐊᖅᑐᒃᓴᐅᓕᖅᐳᑦ ᓄᓇᓯᐅᑎᒃᑯᕕᖕᓂᒃ 

ᓴᓇᔭᐅᓂᖏᑦ. ᑕᐃᒃᑯᐊ ᑐᒃᓯᕋᐅᑏᑦ ᐃᓛᒃ, ᕼᐋᒪᓚᒃᑯᓕᒫᖅ ᓄᓇᕗᒻᒥ ᐃᖅᑲᓇᐃᔭᖃᑎᒋᖃᑦᑕᖅᑕᕗᑦ ᐊᒻᒪᓗ 

ᑕᒪᓐᓇ ᑐᒃᓯᕋᐅᑎᑎᒎᕆᐊᖃᕐᒪᑦ ᑕᐃᒪᙵᓕᒫᑦ ᐅᖃᓪᓚᖃᑎᖃᖃᑦᑕᖅᑐᒍᑦ ᕼᐋᒪᓚᒃᑯᓐᓂᒃ. 

 

ᐃᒡᓗᓕᒑᕐᔪᖕᒥ ᑕᐃᒃᑯᐊ ᑕᑕᑎᕆᐊᓖᑦ ᐊᔾᔨᖏᓐᓂᒃ ᐱᔪᒪᒍᕕᑦ ᐊᑐᐃᓐᓇᕈᐃᔪᓐᓇᑦᑎᐊᖅᑐᖓ. ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ, ᒥᔅᑕ ᓴᒻᒧᖅᑑᖅ. 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᒥᓂᔅᑕ ᑭᐅᖕᒪᑦ. ᐄ, ᐊᔾᔨᖏᓐᓂᒃ 

ᐱᔪᒪᔪᖓ. 

 

ᐃᔨᓗᓕᒑᕐᔪᖕᒥ ᓯᕗᓪᓕᐅᔾᔨᓯᒪᔪᖅᑕᖃᕐᒥᔪᖅ ᑖᒃᑯᐊ ᐸᕐᓇᐅᑏᑦ ᐱᓪᓗᒋᑦ ᓄᑖᙳᕆᐊᖅᑎᑕᐅᖁᓪᓗᒍ ᑕᐃᓐᓇ 

ᐃᒥᕐᒧᑦ ᓴᓗᒻᒪᖅᓴᐃᕕᒃ. ᐊᓯᔾᔨᖅᑕᐅᖁᓪᓗᒍ ᓄᑖᙳᕆᐊᖅᑎᑕᐅᖁᓪᓗᒍᓗ. ᒥᓂᔅᑕ ᖃᐅᔨᒪᔪᖅ ᖃᔅᓯ 

ᒥᓕᐊᓐᕌᓗᖕᓂᒃ ᑲᓇᑕᐅᑉ ᒐᕙᒪᒃᑯᖏᓐᓂᒃ ᑮᓇᐅᔭᖅᑖᖃᑦᑕᖅᓯᒪᔪᑦ ᑕᒪᒃᑯᐊ ᐃᒥᓕᕆᓂᕐᒧᑦ ᑐᕌᖓᔪᑦ ᐃᖃᓗᖕᓂ 

ᓴᓇᔭᐅᖁᓪᓗᒍ. 

 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐸ ᐱᓕᕆᕕᖓ ᖃᓄᐃᓕᐅᖅᐸᓪᓕᐊ`ᖕᒪᖔᖏᑦ ᐃᒡᓗᓕᒑᕐᔪᖕᒥ ᐃᒥᕐᒧᑦ 

ᓴᓗᒻᒪᖅᓴᐃᕕᒃ ᓄᑖᙳᕆᐊᖅᑕᐅᖁᓪᓗᒍ ᐊᓯᔾᔨᖅᑕᐅᓗᓂᓘᓐᓃᑦ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᓕᖕᓂ ᒐᕙᒪᒃᑯᖏᓐᓂᓪᓗ ᐱᔨᑦᑎᖅᑏᑦ ᒥᓂᔅᑕᖓᑦ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐱᓕᕆᕕᒃᐳᑦ ᕼᐋᒪᓚᒃᑯᓐᓂᒃ 

ᐃᖅᑲᓇᐃᔭᖃᑎᖃᖅᖢᑎᒃ ᓇᓗᓇᐃᔭᐃᓲᑦ ᓇᓪᓕᐊᒃ ᓯᕗᓪᓕᐅᔭᕆᐊᖃᕐᒪᖔᑦ ᓄᓇᓕᖕᓂ ᐊᒻᒪᓘᓐᓃᑦ 

ᓄᑖᙳᕆᐊᖅᑎᑕᐅᔭᕆᐊᖃᕐᒪᖔᑦ ᐃᒥᕐᒧᑦ ᓴᓗᒻᒪᖅᓴᐃᕖᑦ ᓄᑖᑦᑎᐊᒻᒪᕆᖕᒥᒡᓘᓐᓃᑦ ᐱᓂᐊᕐᒪᖔᑦ.  

 

ᐃᒡᓗᓕᒑᕐᔪᖕᒧᑦ ᐱᓕᕆᕕᒃᐳᑦ ᑮᓇᐅᔭᖅᑖᕋᓱᒃᓯᒪᔪᑦ ᑲᓇᑕᐅᑉ ᒐᕙᒪᒃᑯᖏᓐᓂᑦ. ᐃᒡᓗᓕᒑᕐᔪᖕᒥ ᐃᒥᓕᕆᕕᐊ 

ᓴᓗᒻᒪᖅᓴᖅᑕᐅᖁᓪᓗᒍ ᑭᓯᐊᓂ ᐃᒥᕐᒧᑦ ᒪᓕᒐᐃᑦ ᑕᐃᒃᑯᐊ ᐃᓗᓕᖏᓐᓄᑦ ᓈᒻᒪᖅᑯᓚᐅᙱᒻᒪᑦ ᐊᓯᖏᓐᓂᒃ 

ᕿᓂᕋᓱᒃᑐᒍᑦ ᐊᒻᒪᓗ ᐊᓯᖏᓐᓂᒃ ᓇᓖᕌᕈᑎᓂᒃ ᕿᒥᕐᕈᓇᒃᐸᓪᓕᐊᓪᓗᑕ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐊᕐᕕᐊᑦ ᓂᒋᐊᓄᑦ, ᒪᓕᒐᓕᐅᖅᑎ ᒥᔅᑕ ᓴᕕᑲᑖᖅ. 

 

ᐊᐱᖅᑯᑦ 309 - 6(2): ᐃᒻᒥᒃᑰᖅᑐᑦ ᓄᒃᑭᓪᓕᐅᑎᒧᑦ ᐆᒪᖅᑯᓯᐅᓲᓄᑦ ᐊᑐᐊᒐᖅ (ᓴᕕᑲᑖᖅ) 

 

ᓴᕕᑲᑖᖅ: ᒪ’ᓇ ᐅᖃᖅᑎ. ᐊᕐᕕᐊᕐᒥᐅᑦ ᐅᑉᓗᒃᑰᑦᓯᐊᒃᑲᓐᓂᓕᕐᒥᒋᕙᑉᓯ. (ᑐᓵᔨᑎᒍᑦ) ᐅᖃᖅᑎ, ᐅᑯᐊ 

ᐊᐱᖅᑯᑎᒋᔪᒪᔭᒃᑲ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖᓄᑦ. 

 

ᒥᓂᔅᑕ ᐃᖅᑲᐅᒪᔪᒃᓴᐅᕗᖅ ᑖᒃᑯᐊ ᖁᓪᓕᒃᑯᑦ ᑕᖅᑳᙵ ᐃᓱᒪᒋᔭᐅᔪᓂᒃ ᑐᒃᓯᕋᓚᐅᖅᓯᒪᖕᒪᑕ ᐊᒃᑑᐸ 22ᒥ 

ᐱᔾᔪᑎᒋᓪᓗᒋᑦ  

ᐆᒻᒪᖅᑯᑎᓄᑦ ᐊᑐᐊᒐᑦ. ᑕᒪᓐᓇ ᐅᖃᐅᓯᕆᓪᓗᓂᐅᒃ ᒥᓂᔅᑕ ᐅᖃᓚᐅᖅᓯᒪᔪᑦ ᐃᒪᐃᓐᓇᒎᖅ ᐱᔾᔪᑎᒃᓴᑦ ᑕᐃᒃᑯᐊ 

ᐆᒻᒪᖅᑯᑎᓕᕆᔨᒃᑯᖏᓐᓂᙶᖅᑐᑦ ᓴᓇᔪᓐᓇᖁᓪᓗᒋᑦ ᐆᒻᒪᖅᑯᓯᐅᕈᑎᓂᒃ ᐊᒻᒪ ᓂᐅᕐᕈᑎᒋᓗᒋᑦ ᖁᓪᓕᒃᑯᓐᓄᑦ. 

ᑖᓐᓇ ᒥᓂᔅᑕᕆᔭᐅᔪᒧᑦ ᐊᐱᖅᑯᑎᒋᔪᒪᔭᕋ. 

 

ᒥᓂᔅᑕ ᐅᕙᑦᑎᓐᓄᑦ ᐅᖃᕈᓐᓇᖅᐸ ᓇᓕᐊᒃ ᑎᒥᐅᔪᑦ ᐃᓄᐃᓪᓘᓐᓃᑦ ᖁᓪᓕᒃᑯᓐᓄᑦ ᑐᓐᓂᖅᑯᑎᖃᖅᓯᒪᖕᒪᖔᑦ 

ᐱᔾᔪᑎᒋᓪᓗᒍ ᐆᒻᒪᖅᑯᓯᐅᕐᓂᕐᒧᑦ ᐊᑐᐊᒐᖅ ᒐᕙᒪᐃᑦ ᓯᓚᑖᓂ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖓᓄᑦ ᒥᓂᔅᑕᕆᔭᐅᔪᖅ, ᒥᔅᑕ ᓯᒪᐃᓚᒃ. 



ᐊᐃᑉᐱᖅ, ᕕᕝᕗᐊᕆ 28, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐅᓪᓗᒥ ᑖᓐᓇ ᐊᐱᖅᑯᑎᒋᓯᒪᒐᑦᑎᒃᑯᑦ. ᑭᒃᑯᑦ 

ᐆᒃᑐᓚᐅᕐᒪᖔᖏᑦ ᐊᓪᓚᕕᓕᕆᓂᕐᒧᑦ ᑐᕌᖓᖕᒪᑦ, ᑭᒃᑯᑦ ᐆᒃᑐᖃᑦᑕᖅᓯᒪᖕᒪᖔᑦ ᑲᒪᙱᑦᑐᖓ. ᐊᓪᓚᕕᖕᒥ 

ᐃᖅᑲᓇᐃᔭᖅᑎᓄᓪᓕ ᑕᒪᓐᓇ ᐃᖅᑲᓇᐃᔮᕆᔭᐅᖕᒪᑦ. ᖁᔭᓐᓇᒦᒃ ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐅᖃᖅᑎ, ᐅᐊᒃ! ᑖᓐᓇ ᒥᓂᔅᑕ ᐅᖃᕐᒪᑦ 

ᑕᐃᒪᐃᑦᑐᓕᕆᔨᐅᙱᑦᑐᖓᓖᓚᕈᓗᑐᐃᓐᓇᖅᐳᖅ ᑖᓐᓇ ᒥᓂᔅᑕᕆᔭᐅᔪᖅ. 

 

ᐅᖃᖅᑎ, ᐱᓕᕆᕕᓕᒫᑦ ᑕᕝᕙ ᐃᓱᒪᓕᐅᖅᑎᐅᕗᑎᑦ ᑖᒃᑯᓄᖓ. ᑖᓐᓇ ᐊᐱᖅᑯᑎᒋᔪᒪᓕᖅᖢᒍ, ᐅᖃᖅᑎ, 

ᐅᖃᖅᑲᐅᖕᒪᑦ ᒥᓂᔅᑕ ᐃᓄᐃᑦ ᑎᒥᖏᑦ ᓄᓇᓖᓪᓗ ᓯᕗᓪᓕᐅᔾᔭᐅᓯᒪᒋᕗᑦ ᑕᒪᑐᒧᖓ ᐊᒻᒪᓗ 

ᐱᕕᖃᖅᑎᑕᐅᖅᑳᕐᓂᐊᖅᐳᑦ ᓇᒻᒥᓂᖃᕐᓂᐊᕐᓗᑕ ᐊᐅᓚᑦᓯᒍᓐᓇᕐᓗᑎᓪᓗ ᓄᓇᓕᓐᓂ ᐋᖅᑭᑦᑕᐅᔪᓂᒃ. 

 

ᐊᒡᓚᒃᓯᒪᓂᐊᕐᒪᑦ ᒥᓂᔅᑕᐅᔪᖅ ᐅᖃᕈᓐᓇᖅᐸ ᑕᒪᓐᓇ, ᑕᒪᒃᑯᐊ ᑮᓇᐅᔭᓕᐅᕋᓱᒃᑐᑦ ᑲᒻᐸᓂᐅᔪᑦ ᓲᕐᓗ 

ᑎᒥᖁᑎᖏᑦᑕ ᐱᖓᓱᐃᓂᒃ ᐃᓄᐃᑦ ᑲᑐᔾᔨᖃᑎᒌᖏᑦ ᐱᓇᓱᖅᑳᕈᓐᓇᖁᓪᓗᒋᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᓪᓕᒃᑯᓐᓄᑦ ᒥᓂᔅᑕ, ᒥᓂᔅᑕ ᓯᒪᐃᓚᒃ. ᖁᔭᓐᓇᒦᒃ ᐅᖃᖅᑎᑦᓯᔨ. ᐄ, ᐃᓄᐃᑦ ᑎᒥᖁᑎᖏᑦ 

ᓄᓇᓖᓪᓗ ᐱᓇᓱᒍᓐᓇᕆᕗᑦᑕᐅᖅ ᓯᕗᓪᓕᐅᔾᔭᐅᓯᒪᖃᑕᐅᓪᓗᑎᒃ ᐃᓄᐃᑦ ᓇᒻᒥᓂᖁᑎᖏᑦ, ᓇᒻᒥᓂᖁᑎᒋᔭᐅᑉᐸᑦ 

ᐋᒡᒐᓘᓐᓃᑦ. 

 

ᑖᒃᑯᐊ ᐊᔾᔨᒌᙱᑦᑐᑦ ᐱᓇᓱᒍᓐᓇᑦᓯᐊᖅᑐᑦ ᑐᒃᓯᕋᕐᓗᑎᒃ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᑭᖑᓪᓕᖅᐹᕆᓗᒍ, ᐃᓚᒋᐊᕈᑎ, ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᓯᔨ, ᐅᖃᖅᑎᑦᓯᔨ ᒥᓂᔅᑕᐅᔪᖅ ᐅᖃᕐᒪᑦ ᑖᒃᑯᐊ ᓇᒻᒥᓂᖁᑎᒋᔭᐅᔪᑦ 

ᐃᓄᐃᑦ ᑎᒥᖁᑎᖏᓐᓄᓪᓗ ᓇᒻᒥᓂᕆᔭᐅᔪᑦ ᑮᓇᐅᔭᓕᐅᕋᓱᑦᑎᐅᔪᓪᓘᓐᓃᑦ ᑐᑦᓯᕋᕈᓐᓇᖅᑐᑦ ᖁᓪᓕᒃᑯᓐᓂᑦ. 

ᐊᐱᖅᑯᑎᒋᓕᖅᐸᕋ ᐅᖃᖅᑎ, ᖃᓄᐃᑦᓴᙱᑦᓯᐊᖅᑐᖓ ᐱᕕᖃᖅᑎᑦᓯᓇᓱᒋᐊᒥᒃ ᐃᓄᐃᑦ ᑎᒥᖁᑎᖏᓐᓄᑦ 

ᓄᓇᕗᒻᒥ. ᑭᐅᔪᓐᓇᕐᓗᑎᑦ, ᐃᓚᒋᔭᐅᔪᓐᓇᕐᓗᑎᑦ ᒐᕙᒪᒃᑯᑦ ᐱᓇᓱᑦᑕᖏᓐᓂᒃ ᑭᓯᐊᓂ ᑐᑭᓯᓯᒪᕗᖓ ᒥᓂᔅᑕᐅᔪᖅ 

ᑐᒃᓯᕋᖅᓯᒪᒻᒪᑦ ᓄᓇᕗᑦ ᑐᙵᕕᒃᑯᓐᓄᑦ ᐃᓄᐃᑦ ᑎᒥᖁᑎᖏᓐᓄᓪᓗ ᐋᖅᑭᑦᓰᖃᑕᐅᖁᑉᓗᒋᑦ ᐃᑯᒪᖁᑎᓕᐅᕐᓂᕐᒥᒃ. 

 

ᐊᕗᖓᐅᔨᒃᑲᓐᓂᕐᓂᖅᓴᐅᒻᒪᑦ ᑐᓴᑐᐃᓐᓇᕐᓂᐅᑉ ᓴᓂᐊᓂ. ᐅᖃᖅᑎ, ᑎᒥᐅᔪᖅ ᐃᑲᔪᕈᒪᓪᓗᐊᖅᑑᒐᓗᐊᖅ ᖁᓪᓕᒃᑯᑦ 

ᖃᓄᖅ ᓇᒻᒥᓂᖁᑎᖃᖅᑐᓂᒃ ᓂᐅᕕᖃᑕᐅᑦᓯᐊᕐᒪᖔᑕ ᐃᑯᒻᒪᖅᑯᑎᓕᐊᖑᓯᒪᔪᓂᒃ ᐊᒻᒪᓗ ᐃᓱᒪᒋᓪᓗᒋᑦ 

ᑮᓇᐅᔭᓕᐅᕋᓱᑦᑐᑦ ᐃᓄᐃᑦ ᑎᒥᖁᑎᖏᑦ ᐱᕚᓪᓕᕈᑎᖃᓚᖓᒻᒪᑕ ᓂᐅᕕᐅᑎᖃᕈᑎᒃ ᓄᓇᕗᒻᒥ 

ᐃᑯᒻᒪᖅᑯᑎᒋᔭᑦᑎᓐᓂᒃ. 

 

ᒥᓂᔅᑕ ᐅᖃᑦᑎᐊᕈᓐᓇᖅᐸ ᐊᑦᑐᐊᓗᐊᕐᓂᖃᖅᑎᓪᓗᒍ ᑕᕝᕘᓇ ᑭᐅᒍᓐᓇᖅᐸ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᖁᓪᓕᒃᑯᓐᓄᑦ, ᒥᓂᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᑎᔨ. ᖁᔭᓐᓇᒦᓪᓗ ᐊᐱᖅᑯᑎᖃᕋᕕᑦ. 

ᐱᔭᕆᑐᓂᖅᓴᐅᒻᒪᑦ ᐅᖃᑐᐃᓐᓇᖅᑖᑕ ᓴᓂᐊᓂ. ᑖᓐᓇ ᑎᒍᓚᐅᖅᓯᒪᒐᒃᑯ ᐱᐅᓯᐅᖏᓐᓇᖅᑐᖅ 

ᐊᕐᕌᒍᕋᓴᐅᓕᖅᑐᓂᒃ. ᓄᓇᕗᑦ ᑐᙵᕕᒃᑯᑦ ᐃᓄᐃᓪᓗ ᑎᒥᖁᑎᒋᔭᖏᑦ ᑐᑦᓯᕋᕈᓐᓇᖅᐳᕈᑦ ᐊᑐᓕᖁᔭᒥᓂᒃ. 

ᒐᕙᒪᒃᑯᑦ ᐊᖅᑯᑕᐅᓯᒪᒻᒪᑦ ᑭᓯᐊᓂ ᑲᑎᓯᒪᖃᑎᖃᖅᓯᒪᒻᒪᕆᙱᑦᑐᒍᑦ ᕿᑲᕐᓇᐅᖃᑦᑕᓚᐅᕐᓂᖓᓄᑦ ᐊᒻᒪᓗ 

ᖃᕆᑕᐅᔭᕗᑦ ᐱᕋᔭᑦᑕᐅᒐᓱᓚᐅᖅᑎᓪᓗᒍ. ᐱᔭᕇᑐᓂᖅᓴᐅᔫᒐᓗᐊᖅ ᐅᖃᖅᑖᑕ ᓴᓂᐊᓂ ᓄᓇᕗᑦ 

ᐊᖏᕈᑎᖓᓃᖃᓯᐅᑎᒻᒪᑦ ᑖᓐᓇ. ᖁᔭᓐᓇᒦᒃ ᐅᖃᖅᑎᑦᓯᔨ. 

 

ᐅᖃᖅᑎ (ᑐᓵᔨᑎᒍᑦ): ᐊᖃᐊᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐊᐃᕕᓕᖕᒧᑦ, ᒥᔅᑕ ᒪᓕᑭ. 



ᐊᐃᑉᐱᖅ, ᕕᕝᕗᐊᕆ 28, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᐱᖅᑯᑦ 310 - 6(2): ᓇᐅᔮᑦ ᒥᕝᕕᐊᓂ ᐅᑕᖅᑭᕕᖓ 

 

ᒪᓕᑭ: ᖁᔭᓐᓇᒦᒃ ᐅᖃᖅᑎᑦᑎᔨ. ᐅᓪᓗᒃᑯᑦ ᑭᒡᒐᖅᑐᖅᑕᒃᑲ ᓴᓪᓕᕐᒥᐅᑦ, ᓇᐅᔮᕐᒥᐅᑦ. ᐅᓪᓗᖃᑦᑎᐊᕆᑦᑎ. 

 

ᐅᖃᖅᑎᑦᑎᔨ, ᐊᐱᖅᓲᑎᖃᕈᒪᔪᖓ ᒥᓂᔅᑕᐅᔪᖅ ᐃᖏᕐᕋᖃᑦᑕᖅᑐᓕᕆᔨᒃᑯᑦ ᒥᓂᔅᑕᖓᓄᑦ. (ᑐᓵᔨᑎᒍᑦ) ᒥᓂᔅᑕ 

ᖃᐅᔨᒪᒻᒪᑦ ᓇᐅᔮᑦ ᓄᑖᒥᒃ ᒥᑦᑕᕐᕕᒻᒥ ᐅᑕᖅᑭᕕᑦᑖᕆᐊᖃᓪᓚᕆᓕᕐᒪᑕ. ᒪᓕᒐᓕᐅᕐᕕᒻᒥ ᓯᕗᓂᐊᓂ 

ᐊᖏᕈᑎᖃᓚᐅᕋᓗᐊᖅᑐᑦ ᒥᓕᐊᓐᖏᓐᓃᑦᑐᓂᒃ ᑕᒪᑐᒧᖓ. ᒐᕙᒪᒃᑯᑦ ᖁᔭᓈᖅᓯᓯᒪᓕᕐᒪᑕ ᐊᑭᑦᑐᕋᐅᑎᐅᓚᐅᖅᑐᓂᒃ 

ᐊᑭᑐᓗᐊᓚᐅᕐᒪᑕᒎᖅ.  

 

ᒥᓂᔅᑕ ᐅᖃᕈᓐᓇᖅᐸ ᑭᑐᒥᒃ ᓄᑖᒥᒃ ᒪᓂᒪᑎᑦᓯᓕᕐᒪᖔᑕ ᐊᑭᑦᑐᕋᐅᑎᑦᓴᐅᓂᖓᓄᑦ ᓇᐅᔮᓂ ᒥᑦᑕᕐᕕᐅᑉ 

ᐅᑕᖅᑭᕕᖓ? ᒫᓐᓇᓵᕐᓗ ᐊᑭᑦᑐᕋᐅᑕᐅᓚᐅᕐᓂᖓ ᒪᑐᓵᔪᒻᒪᑦ ᐊᓪᓚᑦᓯᒪᔭᖏᑦ ᒐᕙᒪᒃᑯᑦ ᐅᖃᖅᓯᒪᒻᒪᑕ ᑖᒃᑯᐊ 

ᒪᕐᕉᒃ ᐊᑭᑦᑐᕋᐅᑎᓖᒃ ᐱᔭᐅᓐᓂᕐᒪᑎᒃ. 

 

ᒥᓂᔅᑕ ᐅᖃᕈᓐᓇᖅᐸ ᖃᓄᐃᓕᕐᒪᖔᑦ ᑕᒪᓐᓇ ᑐᓂᔭᐅᓯᒪᓕᕐᒪᖔᓪᓘᓐᓃᑦ ᓴᓇᓛᖅᑐᓄᑦ ᓇᐅᔮᓂ? ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᑦ ᒥᓂᔅᑕ, ᑕᐃᕕᑦ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ(ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᓯᔨ. ᐅᖃᖅᑎᑦᓯᔨ, ᖁᔭᓐᓇᒦᖅᐸᕋ 

ᒪᓕᒐᓕᐅᖅᑎ ᐱᒻᒪᕆᐊᓗᒻᒥᒃ ᐊᐱᖅᑯᒻᒥᒃ ᖁᕕᐊᓱᑉᐳᖓ ᐊᒻᒪ ᓂᕆᐅᒃᖢᖓᓗ ᑕᕝᕙᓂ ᐃᒡᓗᒥ 

ᑐᓂᓯᒍᓐᓇᖅᓯᓛᓕᕋᑦᑕ ᑳᓐᑐᕌᒃᒥᒃ. ᑖᒃᑯᐊ ᐃᖅᑲᓇᐃᔮᒃᓴᑦ ᐊᑭᑦᑐᕋᐅᑕᐅᓯᒪᓂᖏᑦ ᑖᒃᑯᓄᖓ ᒥᑦᑕᕐᕖᑦ 

ᐅᑕᖅᑭᕕᖏᓐᓄᑦ ᑕᓪᓕᒪᓄᑦ. 

 

ᐅᓪᓗᓄᑦ 60ᓄᑦ ᐱᕕᖃᖅᓯᒐᓱᒃᓯᒪᕗᒍᑦ ᓱᖅᑯᐃᒐᓱᓐᓂᑦᑎᓐᓂ ᓇᓕᐊᓐᓄᑦ. ᑖᓐᓇ ᒪᓕᒐᒃᓴᖅ 17 

ᑲᔪᓯᑕᐅᒋᐊᖃᕐᓂᐊᕐᒥᔪᖅ ᑕᕝᕙᓂ. ᑲᔪᓯᑉᐸᑦ ᑕᕝᕙ ᐃᓱᒪᓕᐅᕈᓐᓇᖅᓯᓂᐊᖅᑐᒍᑦ ᑭᖑᓪᓕᖅᐹᖓᓐᓂᒃ. ᑕᐃᒪ 

ᑕᕝᕘᓇ ᐃᑲᔪᖅᑕᐅᒍᒪᒻᒪᕆᓐᓂᐊᖅᑐᖓ ᐃᓕᔅᓯᓐᓄᑦ ᑕᒪᔅᓯᓐᓄᖅ ᐱᒻᒪᕆᐊᓗᒻᒧᑦ ᒪᓕᒐᔅᓴᒧᑦ. ᖁᔭᓐᓇᒦᒃ 

ᐅᖃᖅᑎᑦᓯᔨ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑏᑦ, ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ ᐅᖃᖅᑎᑦᑎᔨ. ᑖᓐᓇ ᐅᖃᐅᓯᕆᔭᖓ ᒥᓂᔅᑕᐅᑉ, ᐱᖁᔭᒃᓴᖅ 17 ᐊᓂᒍᖁᑦᑎᐊᕐᒥᒐᒃᑯ ᑖᒃᑯᐊ 

ᒥᓂᔅᑕ ᑕᐃᒪᐃᓕᑎᓪᓗᒍ ᑖᓐᓇ ᐊᓂᒍᖅᐸᑦ ᑲᔪᓯᓂᖃᕐᓂᐊᕐᒪᖔᑦ ᑖᒃᓱᒥᖓ ᓇᓗᓇᐃᖅᓯᒃᑲᓐᓂᖁᓂᐊᖅᑕᕋ. 

 

(ᑐᓵᔨᑎᒍᑦ) ᒐᕙᒪᑐᖃᒃᑯᑦ ᑮᓇᐅᔭᖃᖅᑎᑦᓯᓂᖓ ᓇᐅᔮᓂ ᒥᑦᑕᕐᕕᐅᑉ ᐅᑕᖅᑭᕕᖓᓂᒃ ᑮᓇᐅᔭᖃᖅᑎᑕᐅᓚᖓᒻᒪᑦ 

ᑲᓇᑕᐅᑉ ᐃᓚᖓᓂᒃ. ᑲᓇᑕᒥ ᐊᖅᑯᑕᐅᕙᑦᑐᓄᑦ ᑮᓇᐅᔭᐅᔪᓂᒃ. ᑲᓇᑕᒥ ᐃᑦᑐᐃᑦ ᑲᓄᐊᕐᔪᐊᕐᓂᖃᖅᑎᓪᓗᒋᑦ 

ᐊᒃᑑᐸ 27, 2022 ᒐᕙᒪᑐᖃᒃᑯᑦ ᐃᖏᕐᕋᔪᓕᕆᔨᒃᑯᖏᑕ ᒥᓂᔅᑕ ᐅᖃᔪᒻᒪᑦ ᑖᒃᑯᐊ ᒪᑐᐃᖓᑎᑦᓯᓚᐅᕐᒪᑕ 

ᐃᑲᔪᕆᐊᕈᑎᐅᒍᓐᓇᖅᑐᓂᒃ ᐊᑭᑦᑐᕈᑎᐅᕙᓪᓕᐊᔪᑦ ᐱᔾᔪᑎᒋᓪᓗᒋᑦ.  

 

ᒥᓂᔅᑕ ᐅᖃᕈᓐᓇᖅᐸ ᑖᒃᑯᐊ ᑐᓂᓯᓚᐅᕐᒪᖔᑕ ᐃᑲᔪᕈᑎᐅᓂᐊᖅᑐᓂᒃ ᒐᕙᒪᑐᖃᒃᑯᑦ ᐃᖏᕐᕋᔪᓕᕆᔨᒃᑯᖏᓐᓄᑦ, 

ᖃᓄᕐᓗ ᑭᐅᔭᐅᓚᐅᖅᐸ? ᖁᔭᓐᓇᒦᒃ ᐅᖃᖅᑎᑦᓯᔨ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᖏᕐᕋᔪᓕᕆᓂᕐᒧᑦ, ᑕᐃᕕᑦ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᓯᔨ. ᐅᖃᖅᑎᑦᓯᔨ, ᖃᐅᔨᒪᔭᐅᕗᖅ ᑕᒪᓐᓇ 

ᐊᖅᑯᑎᒋᒋᐊᖃᖅᑕᕗᑦ ᑮᓇᐅᔭᒃᑲᓐᓂᕐᓂᒃ ᐱᖁᔭᒃᓴᖅ 17 ᐱᓪᓗᒍ ᕿᒥᕐᕈᓯᒪᕗᒍᑦ ᐊᑭᑦᑐᕋᐅᑎᐅᓯᒪᔪᓂᒃ. 

ᑮᓇᐅᔭᖅᑖᒃᑲᓐᓂᕆᐊᖃᖅᓯᒪᔪᒍᑦ ᑕᑯᓚᐅᖅᓱᑎᒍᑦ ᑕᒪᑦᓱᒪᐅᑉ ᐃᓚᒋᓗᓂᐅᒃ ᑖᓐᓇ ᑲᔪᓯᑦᓴᐃᓐᓇᕐᒪᑦ.  

 



ᐊᐃᑉᐱᖅ, ᕕᕝᕗᐊᕆ 28, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᒃᑯᐊ ᑲᓇᑕᒥ ᐃᖏᕐᕋᔪᓕᕆᔨᒃᑯᑦ ᕿᓂᕐᕕᒋᓂᐊᖅᐸᕗᑦ 75%ᒥᒃ ᐊᑭᓕᖅᑐᐃᒍᓐᓇᖁᑉᓗᒋᑦ ᐊᒻᒪ ᑐᓴᖅᓯᒪᑕᐅᓗᑕ 

ᖃᓄᐃᑦᑐᓐᓇᕐᒪᖔᑕ ᑲᓇᑕᒥ ᐃᖏᕐᕋᔪᓕᕆᔨᒃᑯᓐᓄᑦ. ᑕᐃᒪᐃᑐᐊᖅᐸᑦ ᑲᔪᓯᒋᐊᕈᓐᓇᖅᓯᓛᖅᑕᕗᑦ ᑖᒻᓇ 

ᐊᓯᖏᓐᓂᓪᓗ ᑮᓇᐅᔭᓂᒃ ᓇᕝᕚᕋᓱᒃᓯᒪᔭᑦᑎᓐᓂᒃ ᑲᓇᑕᒥ ᐊᖅᑯᑕᐅᕙᑦᑐᑦ ᑮᓇᐅᔭᓂᒃ, 75%−ᒧᑦ 

ᑎᑭᙱᕈᑎᒋᓯᒪᔭᑦᑎᓐᓄᑦ ᐱᓕᕆᕙᓪᓕᐊᔭᕗᑦ ᑖᒃᑯᐊ ᑕᓪᓕᒪᐅᔪᑦ ᒥᑦᑕᕐᕕᖕᓄᑦ ᐅᑕᖅᑭᕖᑦ ᑕᐅᑐᓪᓗᐊᑕᖅᑕᕗᑦ. 

ᑖᓐᓇᓗ ᐃᓚᒋᓪᓗᓂᐅᒃ ᐅᑕᐅᓯᖅ. ᐅᖃᐅᑎᒍᓐᓇᖅᐸᕋ ᒪᓕᒐᓕᐅᖅᑎ ᐊᒃᓱᕉᑎᒋᒐᑉᑎᒍᑦ ᑲᓇᑕᒧᑦ 75%−ᖓᑦ 

ᐊᑭᓕᖅᑕᐅᖁᑉᓗᒋᑦ ᑖᒃᑯᐊ ᐱᓕᕆᐊᑦᓴᑦ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᐃᓚᒋᐊᕈᑎᖕᓄᑦ, ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒃ, ᒥᓂᔅᑕ ᑖᒃᓱᒥᖓ ᓇᓗᓇᐃᕆᔪᓐᓇᕋᕕᑦ ᑖᒃᑯᐊ ᒐᕙᒪᑐᖃᒃᑯᑦ 

ᐊᖏᖅᓯᒪᓂᖃᖅᑎᓪᓗᒋᑦ ᑖᒃᓱᒧᖓ 75% ᐊᒻᒪ 25% ᒐᕙᒪᑦ, ᓄᓇᕗᑦ ᒐᕙᒪᖏᑦ ᐊᑭᓖᓂᐊᖅᑎᓪᓗᒋᑦ ᑖᒃᑯᐊ 

ᑮᓇᐅᔭᐃᑦ ᐊᑐᕐᓂᐊᖅᑐᐃᑦ ᑲᔪᓯᑎᒃᑯᑦᑎᒍᑦ ᑕᕝᕙᓂ ᐃᒡᓗᒥ. ᑖᓐᓇ ᑲᔪᓯᓂᖃᕐᓂᐊᕐᒪᖔᖅ. 

ᐊᖏᖅᑕᐅᔪᒪᒐᓗᐊᖅᐳᖓ ᓇᓗᓇᐃᖅᕝᕕᐅᔪᒪᒐᓗᐊᖅᐳᖓ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᖏᕐᕋᔪᓕᕆᓂᕐᒧᑦ, ᐃᖏᕐᕋᔪᓕᕆᓂᕐᒧᓪᓗ, ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᕌᓗᒃ, ᐃᒃᓯᕙᐅᑖᖅ, ᐅᖃᖅᑎᑦᑎᔩ. ᑖᓐᓇᐃᓛᒃ ᑖᒃᑯᐊ 

ᐱᒻᒪᕆᕐᔪᐊᕌᓗᒋᒐᑦᑎᒍᑦ, ᑕᑯᔪᒪᑦᑎᐊᖅᓱᑎᒍᓪᓗ. ᐃᓕᔅᓯᓐᓂᒃ ᑕᕝᕙ ᐊᐱᖅᓱᓕᖅᐳᒍᑦ ᑕᕝᕙᓂ ᐱᖁᔭᒃᓴᖅ 

17−ᒃᑯᑎᒍᑦ ᑮᓇᐅᔭᒃᑲᓐᓂᕐᓂᒃ ᑐᔅᓯᕋᕐᓗᑕ ᐊᒻᒪᓗ ᓯᕗᓂᒃᓴᕆᓂᐊᖅᑕᑦᑎᓐᓂᒃ. L75-25−ᖑᔾᔮᙱᑉᐸᑦ 

ᐃᓕᒃᓯᖕᓄᑦᑕᐅᖅ ᓱᓕ ᑐᑦᓯᕋᕆᐊᖃᒃᑲᓐᓂᕐᓂᐊᕋᑦᑕ. ᐃᓛᒃ ᐅᕙᑦᑎᓐᓄᓕᒫᖅ. 

 

ᑕᐃᒪᓐᓇᐃᑦᑎᓪᓗᒍ ᑖᓐᓇ ᐃᓚᖏᑦ ᑕᕝᕙᓂ ᒐᕙᒪᑐᖃᒃᑯᓐᓂ 75-25−ᖑᓯᒪᔫᒐᓗᐊᑦ, ᐱᔭᕇᖅᑕᐅᓯᒪᔪᐃᑦ ᑕᕝᕘᓇ 

ᐃᒡᓗᕐᔪᐊᒃᑯᑦ ᐊᖏᖅᑕᐅᓯᒪᓪᓗᑎᒃ ᐊᔾᔨᒌᙱᑦᑐᑎᒃ. ᓲᕐᓗ ᑎᒍᔭᐅᒪᕕᒃ ᐊᔾᔨᒋᔪᓐᓃᓚᐅᖅᓯᒪᒻᒪᐅᒃ 75-

25−ᖑᖏᐊᖃᕋᓗᐊᖅᓱᓂ, ᐊᔾᔨᒌᓕᖅᑕᐅᔭᖅᑎᓪᓗᒋᑦ ᓴᓇᔭᐅᑦᑎᐊᖅᑕᐃᓐᓇᓚᐅᕐᒪᑦ. 

ᑕᐃᒪᓐᓇᐃᑦᑐᒪᙱᒃᑲᓗᐊᖅᑐᖓ, ᑭᓯᐊᓂ, ᑕᐃᒪᓐᓇᐃᒋᐊᖃᕈᑦᑕ ᐃᓕᔅᓯᑎᒍᑦ ᐊᖏᖅᑕᐅᓯᒪᓗᑕ 

ᑭᓯᐊᓂᐅᓂᐊᕋᑦᑕ ᐅᕙᒍᓕᒫᖅ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅ ᓄᑕᕋᖅ. 

 

ᐊᐱᖅᑯᑦ 311 - 6(2): ᒥᑦᑎᒪᑕᓕᐅᑉ ᐃᒥᖅᑕᖅᑐᓕᕆᔾᔪᑎᐊᑕ ᐱᖁᑎᕐᔪᐊᖓ (ᓄᑕᕋᖅ) 

 

ᓄᑕᕋᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᐊᐱᖅᑯᑎᒐ ᓄᓇᓕᓐᓂ ᒐᕙᒪᒃᑯᓐᓂᓪᓗ ᐱᔨᔅᓯᖅᑎᒃᑯᓐᓄᑦ. 

ᐅᖃᐅᓯᖃᖅᑐᖅ ᒥᑦᑎᒪᑕᓕᒻᒥ ᐃᒥᓕᕆᓂᖅ.  

 

ᐅᖃᖅᑏ, ᒥᓂᔅᑕ ᖃᐅᔨᒪᒻᒪᑦ ᒪᓂᒪᑎᑦᓯᔪᒻᒪᑕ ᐊᑭᑦᑐᕋᐅᑎᑦᓴᓄᑦ ᔫᓂ 2021-ᒥ ᐱᔾᔪᑎᑦᓴᕆᔭᐅᓂᐊᖅᑐᒧᑦ ᓄᑖᒥᒃ 

ᐃᒥᕐᒥᒃ ᓴᓗᒻᒪᖅᓴᐃᕕᑦᓴᒥᒃ ᒥᑦᑎᒪᑕᓕᒻᒥ, ᐃᒃᐱᐊᕐᔪᒻᒥ, ᐊᐅᓱᐃᑦᑐᒥᓪᓗ. 

 

ᐋᒡᒌᓯ 2021-ᒥ, ᒐᕙᒪᑐᖃᒃᑯᑦ ᑐᓴᖅᑎᑦᓯᔪᕗᑦ $1.8 ᒥᓕᐊᓐᓂᒃ ᑮᓇᐅᔭᓂᒃ ᐃᑲᔪᖅᑐᐃᒍᑕᐅᓂᐊᖅᑐᓂᒃ 

ᐸᕐᓇᑕᐅᓂᑦᓴᖓᓄᑦ ᐋᖅᑭᓱᖅᑕᐅᓂᒃᓴᖓᓄᑦ, ᐊᒻᒪᓗ ᓴᓇᔭᐅᓂᒃᓴᖓᓄᓪᓗ ᓄᑖᕐᒥᒃ ᐃᒥᕐᒧᑦ ᓴᓗᒻᒪᖅᓴᐃᕕᐅᔪᑦ 

ᑖᒃᑯᓇᓂ ᓄᓇᓕᐅᔪᓂᒃ.  

 

ᐅᖃᖅᑏ, ᐱᕕᖃᕋᑖᓚᐅᕋᒪ ᑲᑎᒪᖃᑕᐅᔪᓐᓇᓚᐅᕋᒪ ᒥᓂᔅᑕᓗ, ᒪᐃᔭᓗ ᒥᑦᑎᒪᑕᓕᒻᒥ ᐱᔾᔪᑎᖃᖅᑐᑕ ᓄᓇᓕᐅᔫᑉ 

ᓄᑖᖅ ᐃᒥᕐᒧᑦ ᓴᓗᒻᒪᖅᓴᐃᕕᒃᓴᒥᒃ. ᖁᔭᓐᓇᒦᖅᐸᕋ ᒥᓂᔅᑕ ᓈᓚᒍᓐᓇᑦᓯᐊᓚᐅᕐᒪᑦ. ᐃᓱᒪᒋᓪᓗᒋᑦ 

ᓂᕈᐊᖅᑕᐅᕝᕕᒋᔭᓐᓃᑦᑐᑦ. ᐅᓪᓗᒥ ᐱᓕᕆᓂᑦᑎᓐᓄᑦ, ᑐᓴᖅᑎᑦᓯᔪᓐᓇᖅᐹ ᒥᓂᔅᑕ ᑭᓱᒥᒃ ᓴᖅᑮᓚᐅᕐᒪᖔᑖ 

ᑲᑎᒪᓚᐅᖅᑎᓪᓗᒋᑦ? ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᓕᓐᓂ ᒐᕙᒪᒃᑯᓐᓂᓪᓗ ᐱᔨᔅᓯᖅᑎᒃᑯᓐᓄᑦ, ᒥᓂᔅᑕ ᔪᐊᓇᓯ. 

 



ᐊᐃᑉᐱᖅ, ᕕᕝᕗᐊᕆ 28, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᖁᔭᓐᓇᒦᖅᐸᕋᓗ ᐊᐱᖅᑯᑎᒋᔮᓄᑦ 

ᒪᓕᒐᓕᐅᖅᑎᐅᑉ.  

 

ᐅᖃᖅᑎᑦᓯᔩ, ᒥᑦᓯᒪᑕᓕᒻᒥ ᓴᓗᒻᒪᖅᓴᐃᕕᒃ ᐃᒥᕐᒧᑦ ᐊᑯᓂ ᑲᒪᒋᔭᐅᓯᒪᓕᕐᒪᑦ ᓴᓇᒪᓂᑦᓴᖓ ᐊᒻᒪ ᐱᔾᔪᑎᑦᓴᖏᑦ 

ᓴᓇᔭᐅᓂᑦᓴᖓᓄᑦ ᐱᐊᓂᒃᓯᒪᔫᒐᓗᐊᑦ. ᑭᓯᐊᓂ ᓄᓇᓕᐅᑉ ᕼᐊᒻᓚᒃᑯᖏᑦ ᐱᒋᐊᖅᑎᑦᓯᔪᔭᖓᑦ ᓄᓇ 

ᐃᓱᒪᒋᔭᐅᓪᓗᓂ ᐅᖃᐅᓯᐅᑉᓗᓂ ᐅᓗᕆᐊᓇᖅᑐᕆᔭᐅᓚᐅᕐᒪᑦ. ᑖᒃᑯᐊ ᓱᓪᓗᓖᑦ ᑭᓱᓪᓗ ᓴᓇᓯᒪᔪᑦ 

ᐊᑭᑦᑐᕆᐊᕈᑕᐅᒃᑲᓐᓂᓂᐅᔭᕈᑎᒋᒻᒪᒍ ᐱᓕᕆᐊᒃᓴᐅᔪᒥᒃ. ᕿᒥᕐᕈᓗᒍ, ᑕᒪᓐᓇ ᐱᓪᓗᒍ ᖁᔭᓈᖅᓯᓯᒪᖅᑰᓕᖅᑐᑦ 

ᑖᒃᑯᐊ ᕼᐊᒻᓚᒃᑯᖏᑦ ᐱᒋᐊᖅᑎᒋᐊᙵᓚᐅᖅᑕᕕᓂᕐᒥᓂᒃ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅ ᓄᑕᕋᖅ. 

 

ᓄᑕᕋᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒃ ᒥᓂᔅᑕ ᐊᒻᒪ ᖁᔭᓐᓇᒦᒃ ᕼᐊᒻᓚᒃᑯᑦ ᒥᑦᑎᒪᑕᓕᖕᒥ. 

(ᑐᓵᔨᑎᒎᓕᖅᑐᖅ) ᒥᓂᔅᑕ ᖃᐅᔨᒪᑦᓯᐊᕐᒪᑦ ᐱᔾᔪᑕᐅᑦᓴᐃᓐᓇᕐᒪᑦ ᐃᒥᓕᕆᓂᐅᔪᖅ ᓄᓇᓕᒻᒥ. ᑖᓐᓇ ᓄᑖᖅ ᐃᒥᕐᒥᒃ 

ᓴᓗᒻᒪᖅᓴᐃᕝᕕᒃ ᐱᓪᓚᕆᐊᖃᓪᓚᕆᑦᑐᖅ. ᐅᓪᓗᖅᓯᐅᑎᖓᓂᒃ ᐅᖃᕈᓐᓇᖅᐸ ᒥᓂᔅᑕ ᐊᑭᑦᑐᕋᐅᑕᐅᒍᓐᓇᓛᕐᓂᖓ 

ᓄᑖᑉ ᐃᒥᕐᒥᒃ ᓴᓗᒻᒪᓴᐃᕕᐅᑉ ᒥᑦᑎᒪᑕᓕᒻᒥ? ᖁᔭᓐᓇᒦᒃ, ᐅᖃᖅᑎᑦᓯᔩ.  

 

ᐅᖃᖅᑎ (ᑐᓵᔨᑎᒍᑦ): ᓄᓇᓕᓐᓂ ᒐᕙᒪᒃᑯᓐᓂ ᐱᔨᔅᓯᖅᑎᒃᑯᓐᓄᑦ, ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᒪᓕᒡᓗᒋᑦ ᑕᐃᒃᑯᐊ ᓂᕆᐅᓇᙱᑦᑐᑦ 

ᓴᖅᑭᑳᓪᓚᑐᐃᓐᓇᕆᐊᓖᑦ. ᐱᓕᕆᕕᕗᑦ ᑖᒃᑯᐊ ᓴᓇᒪᓂᖓᓂᒃ, ᑎᑎᕋᐅᔭᖅᓯᒪᓂᖓᓂᒃ ᐱᓕᕆᕕᕗᑦ ᑲᒪᓕᖅᑐᑦ 

2023-2024 ᐊᕐᕌᒍᐊᓂ. 

 

ᓴᓇᒋᐊᓕᕐᓗᑎᒃ ᓇᑉᐸᖅᑎᕆᓗᑎᒃ 2025-2026-ᒥ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊᓂᒃ ᑭᖑᓪᓕᖅᐹᒥᓗ ᐊᐱᖅᑯᑎ, ᒥᔅ ᓄᑕᕋᖅ. 

 

ᓄᑕᕋᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᓱᖅᑯᐃᖅᓯᔪᖓ ᐃᓕᓴᖅᓯᓪᓗᖓᓗ ᒐᕙᒪᒃᑯᑦ 

ᑮᓇᐅᔭᖏᑦ ᐊᒥᒐᕐᒪᑕ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᒥᒃᓴᐅᓴᑦᑕᐅᓯᒪᔪᑦ ᑮᓇᐅᔭᖅᑐᕈᑎᒃᓴᖓᑦ ᑎᑎᕋᐅᔭᖅᓯᒪᓂᖓᑕ ᓴᓇᔭᐅᓂᖓᑕ 

ᒪᑭᑎᑕᐅᓂᖓᑕ ᒥᑦᑎᒪᑕᓕᖕᒥ ᐃᒥᕐᒧᑦ ᓴᓗᒻᒪᖅᓴᐃᕕᒃ, ᓇᓗᓇᐃᖅᓯᔪᓐᓇᖅᐱᓰ ᒐᕙᒪᑐᖃᒃᑯᓐᓂᒃ ᖃᔅᓯᓂᒃ 

ᑮᓇᐅᔭᓂᒃ ᐃᑲᔪᖅᑐᐃᔾᔪᑎᑖᕐᓂᐊᕐᒪᖔᑕ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᓕᓐᓂ ᒐᕙᒪᒃᑯᓐᓂ ᐱᔨᔅᓯᖅᑎᒃᑯᓐᓄᑦ, ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒪᓕᒡᓗᒋᑦ ᑎᑎᕋᖅᓯᒪᔪᖁᑎᒃᑲ ᒪᓕᒃᖢᒋᑦ 

ᑖᒃᑯᐊ ᒥᑦᑎᒪᑕᓕᖕᒥ ᓴᓗᒻᒪᖅᓴᐃᕕᒃ ᐃᒥᕐᒧᑦ $6.284 ᒥᓕᐊᓐ ᑮᓇᐅᔭᓂᒃ ᐊᑭᖃᕋᔭᖅᑐᖅ ᑎᑎᕋᐅᔭᖅᓯᒪᓂᖓ 

ᓇᑉᐸᖅᑎᑕᐅᓂᖓᓄᓪᓗ, ᐊᒻᒪᓗᑦᑕᐅᖅ ᐱᓕᕆᕕᒃ ᑐᒃᓯᕋᖅᑐᖅ 75%−ᒥᒃ ᑎᑎᕋᐅᔭᖅᓯᒪᓂᖏᑦ 

ᓇᑉᐸᖅᑎᑕᐅᓂᖓᓗ ᑮᓇᐅᔭᖃᖅᑎᑕᐅᖁᓪᓗᒍ. ᑖᓐᓇ 25%−ᒥᒃ ᐱᓕᕆᕕᑦᑎᒎᕐᓗᑎᒃ, 75% ᒐᕙᒪᑐᖃᒃᑯᑎᒍᑦ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᑲᑎᒪᔨ ᐃᖃᓗᐃᑦ−ᒪᓂᕋᔭᖕᒧᑦ, ᒥᔅᑕ ᓚᐃᑦᓯᑑᓐ. 

 

ᐊᐱᖅᑯᑦ 312 - 6(2): ᑲᒪᒋᔭᐅᔪᒃᓴᓄᑦ ᐸᕐᓈᖑᓯᒪᔪᓄᑦ ᓇᓗᓇᐃᒃᑯᑕᖏᑦ (ᓚᐃᑦᓯᑑᓐ) 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒋᓂᐊᖅᑕᕋ ᑖᒃᑯᐊ ᓯᕗᓕᖅᑎᒧᑦ ᐊᐱᖅᑯᑎᒋᔪᒪᔭᕋ. 

ᒥᓂᔅᑕᖓᓄᑦ ᒐᕙᒪᒃᑯᑦ ᐊᐅᓚᑦᑎᔨᒃᑯᓪᓗ ᒐᕙᒪᐅᖃᑎᒌᑦᑐᓕᕆᔨᒃᑯᓪᓗ.  

 



ᐊᐃᑉᐱᖅ, ᕕᕝᕗᐊᕆ 28, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᒃᑯᐊ, ᐅᖃᖅᑎ, ᓯᕗᓕᖅᑎ ᐃᖅᑲᓇᐃᔭᖅᑎᖏᓪᓗ ᐱᓕᕆᕕᖓᓂᓪᓗ ᒐᕙᒪᓕᕆᔨᒃᑯᑦ ᑲᒪᖃᑦᑕᕐᒪᑕ 

ᒪᓕᑦᑎᐊᖃᑦᑕᖁᓪᓗᒋᑦ ᐸᕐᓇᐅᑎᓕᐊᕆᔭᐅᔪᓂᒃ ᑮᓇᐅᔭᖅᑐᕈᑎᒃᓴᓄᑦ ᐸᕐᓇᐅᑎᓂᒃ. ᐱᓕᕆᐊᒃᓴᓄᑦ ᐸᕐᓇᐅᑎ 

ᐊᒃᓱᐊᓗᒃ ᑐᓴᒐᒃᓴᖃᕐᒪᑦ ᐊᒻᒪᓗᑦᑕᐅᖅ ᑕᐃᒃᑯᐊ ᐅᓂᒃᑳᖅᓯᒪᔪᑦ ᖃᓄᐃᓕᐅᕐᒪᖔᑕ ᐅᓂᒃᑳᖅᓯᒪᓪᓗᑎᒃ 

ᓇᓃᒻᒪᖔᑕ ᐊᒻᒪ ᐊᕙᑎᖓ ᖃᓄᐃᒻᒪᖔᖅ, ᖃᓄᕐᓗ ᐋᖅᑭᒃᓱᖅᓯᒪᓂᐊᕐᒪᖔᑕ. ᐃᓚᖏᓪᓗ ᐊᒃᓱᕈᕐᓇᖃᑦᑕᕐᒪᑕ 

ᑖᒃᑯᐊ ᓵᙵᖃᑦᑕᖅᑕᕗᑦ.  

 

ᐅᓄᑲᓪᓚᑦᑐᑦ ᐃᓅᓯᓕᕆᓂᕐᒧᑦ, ᐃᓕᖅᑯᓯᕐᒧᓪᓗ ᐊᔾᔨᒌᖃᑦᑕᙱᒻᒪᑕ. ᑕᐃᒪᙵᑦ 2015-ᖑᑎᓪᓗᒍ ᐊᒻᒪᓗᑦᑕᐅᖅ 

2015-ᒥ 2018−ᒥ ᐸᕐᓇᐅᑏᑦ ᐱᓕᕆᐊᒃᓴᓄᑦ ᑖᒃᑯᐊ ᐃᓄᓕᕆᔨᖃᑦᑕᖅᑐᓪᓗ ᑐᓴᒐᒃᓴᖃᖅᑎᑦᑎᓚᐅᕐᒪᑕ 

ᓂᖃᐃᓱᖃᑦᑕᖅᑐᓄᑦ ᐊᒡᒍᑐᖅᑕᐅᓯᒪᓪᓗᑎᒃ. ᐅᓪᓗᒥ ᑭᓯᐊᓂ ᑕᐃᒪᐃᓕᖓᓕᕐᒪᑕ. 

 

ᒥᓂᔅᑕ ᑐᓂᓯᔪᓐᓇᖅᐹ ᓇᓗᓇᐃᖅᓯᒪᑦᑎᐊᖅᑐᓂᒃ ᖃᓄᐃᒻᒪᑦ ᑖᓐᓇ ᑐᓴᒐᒃᓴᖅ ᑕᒪᓐᓇ 

ᐊᑐᐃᓐᓇᐅᑎᑕᐅᔪᓐᓃᕆᐊᕐᓂᖅ ᒐᕙᒪᒃᑯᑦ ᐱᓕᕆᐊᒃᓴᖏᑕ ᐸᕐᓇᐅᑎᖏᑕ ᐃᓗᐊᓂ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐊᐅᓚᑦᓯᔨᒃᑯᓐᓄᑦ ᒐᕙᒪᐅᖃᑎᒌᒃᑐᓕᕆᔨᒃᑯᓐᓄᓪᓗ, ᒥᔅᑕ ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋᓗ ᐱᐅᑦᑎᐊᖅᑐᒥᒃ 

ᐊᐱᖅᑯᑎᒃᓴᖃᕐᒪᑦ ᒪᓕᒐᓕᐅᖅᑎᐅᖃᑎᒐ. ᐊᖏᖃᑎᖃᖅᑐᖓ ᑖᒃᑯᐊ ᑐᓴᒐᒃᓴᑦᑎᐊᕙᖃᕋᑦᑕ ᖃᕋᓴᐅᔭᒃᑯᑦ 

ᐃᓱᒪᓕᐅᑦᑎᐊᕈᓐᓇᖁᓪᓗᒍ ᑕᕝᕙᓂ ᒪᓕᒐᓕᐅᕐᕕᖕᒥ ᑲᑎᒪᐅᑎᒋᔭᕗᑦ ᒪᓕᒐᒃᓴᖏᑦ ᑕᐃᒃᑯᐊ ᑲᒪᒋᔭᕗᑦ. 

 

ᑐᓴᒐᒃᓴᐃᑦ ᖃᕋᓴᐅᔭᒃᑯᑦ ᐱᓯᒪᑦᑎᐊᖁᓪᓗᑕ ᑖᒃᑯᐊ ᕿᒥᕐᕈᓇᒃᑎᐊᖁᓪᓗᖓ ᓱᖅᑯᐃᖅᓯᓯᒪᔪᒍᑦ ᑖᒃᑯᐊ ᐱᓯᒪᔭᐅᔪᑦ 

ᑐᓴᒐᒃᓴᐃᑦ ᖃᕆᓴᐅᔭᒃᑯᑦ. ᑖᒃᑯᐊ ᐅᓂᒃᑳᖅᓯᒪᔪᓪᓗ ᑕᐃᒃᑯᐊ ᑎᑎᕋᖅᓯᒪᔪᓪᓗ ᐱᓕᕆᐊᒃᓴᒧᑦ ᐸᕐᓇᐅᑎᖓᓄᑦ 

ᐃᑲᔪᖅᑕᐃᓂᖅ ᕿᒥᕐᕈᓇᖕᓂᐊᖅᑕᒃᑲ ᖃᓄᖅ ᑖᒃᑯᐊ ᐱᖃᓯᐅᔾᔭᐅᔪᓐᓇᕐᓂᐊᕐᒪᖔᑕ. ᐊᕐᕌᒎᓛᖅᑐᖅ 

ᐱᖃᓯᐅᔾᔭᐅᔪᓐᓇᓛᕐᒪᑕ ᐸᕐᓇᐅᑎᖏᓐᓄᑦ ᐱᓕᕆᐊᒃᓴᓄᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᒥᒃ ᐃᓚᒋᐊᕈᑎ, ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᒋᑦᑎᐊᖅᐸᕋ ᑖᓐᓇ ᓯᕗᓕᖅᑎᐅᔪᖅ ᑭᐅᑦᑎᐊᕐᒪᑦ. ᒪᒥᐊᓇᖅ, 

ᒫᓐᓇᐅᔪᖅ ᑐᓴᒐᒃᓴᖁᑎᒋᔭᐅᔪᑦ ᖃᕋᓴᐅᔭᒃᑯᑦ ᐅᓪᓗᒥᒧᑦ ᑐᕌᕐᒪᑕ. ᑭᓯᐊᓂ ᑕᖅᑲᒃᑯᓄᖓ ᐊᑐᐃᓐᓇᐅᖕᒥᓗᑎᒃ.  

 

ᐅᖃᖅᑏ, ᓇᓗᓇᒐᓚᖕᒪᑦ ᖃᓄᐃᒻᒪᑦ ᑐᓴᒐᒃᓴᐃᑦ ᓴᖅᑭᔮᖅᑎᑕᐅᔪᓐᓃᕐᒪᖔᑕ ᑕᐃᒃᑯᐊ ᐱᓕᕆᐊᒃᓴᐃᑦ 

ᐸᕐᓇᐅᑎᖏᓐᓃᑉᐸᓚᐅᖅᑑᒐᓗᐊᑦ ᐊᒃᓱᐊᓗᒃ ᐊᑑᑎᖃᓪᓚᕆᓚᐅᕐᒪᑦ ᑕᖅᑲᒃᑯᓄᖓᖅᑕᐅᒋᓪᓗᒋᑦ. 

ᖁᔭᒋᑦᑎᐊᕋᔭᖅᐸᕋ ᑖᓐᓇ ᑲᒪᑎᒋᔭᐅᑦᑎᐊᖁᓪᓗᒍ ᓴᖅᑭᑕᐅᖃᑦᑕᕐᓂᖅ. 

 

ᐅᖃᖅᑏ, ᐊᕐᕌᒍᒥ ᑐᒡᓕᕆᓕᕐᒧᑦ ᑖᒃᑯᐊ ᑲᖔᖅᓯᒪᒐᒪ ᑕᑯᖃᑦᑕᖅᓯᒪᔭᒃᑯᑦ ᐊᒡᒍᖅᑐᖅᓯᒪᔭᖏᑦ ᑖᒃᑯᐊ 

ᓂᖃᐃᓱᖃᑦᑕᖅᑐᑦ ᑎᑎᕋᖅᓯᒪᓂᖏᑦ ᐊᑐᐃᓐᓇᐅᑦᑕᙱᒻᒪᑕ ᑎᑎᕋᖅᓯᒪᓂᖏᑦ ᐃᓱᒪᓕᐅᑦᑎᐊᖃᑦᑕᕆᐊᓖᑦ 

ᓇᓕᖅᑯᑦᑎᑦᑎᐊᖅᓯᒪᔪᓂᒡᓗ ᑎᑎᖅᑲᖁᑎᖃᕐᓗᑎᒃ.  

 

ᐊᖏᖅᑕᐅᔪᒪᖕᒪᑕ ᑮᓇᐅᔭᖅᑐᖁᑎᒃᓴᐃᑦ ᐊᐅᓚᑦᑎᔾᔪᑎᓄᑦ $60-ᒥᓕᐊᓐᓄᑦ ᑮᓇᐅᔭᓂᒃ ᑕᐃᒃᑯᐊ 

ᐊᑭᓕᖅᓱᐃᔾᔪᑕᐅᓂᐊᖅᑐᑦ ᐊᓯᖏᓐᓄᓪᓗ ᐅᓄᖅᑐᓄᑦ ᐱᓕᕆᔾᔪᑕᐅᓂᐊᕐᓗᑎᒃ. ᐃᓄᓕᕆᔨᒃᑯᓐᓂᒃ 

ᓂᖃᐃᓱᑐᐃᓐᓇᖃᑦᑕᕈᓐᓃᕐᓂᐊᕐᒪᑕ ᐃᒻᒥᓂᒃ ᒪᑭᒪᒍᓐᓇᖅᓯᓂᐊᕐᒪᑕ.  

 

ᐊᐱᕆᔪᓪᓗᒍ ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᓄᖅ ᐱᓕᕆᕕᖓᑦ ᐃᓱᒪᓕᐅᖃᑦᑕᕐᒪᖔᑕ ᓲᕐᓗ ᑕᐃᑲᓂ 

ᐅᓂᒃᑳᖅᓯᒪᔪᓂᒃ ᖃᓄᖅ ᓴᖅᑭᑦᑎᖃᑦᑕᕐᓂᐊᕐᒪᖔᑕ ᐸᕐᓇᐅᑎᖏᓐᓂᒃ ᒐᕙᒪᒃᑯᓐᓄᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒐᕙᒪᐅᖃᑎᒌᑦᑐᓕᕆᔨᒃᑯᓐᓄᑦ ᓯᕗᓕᖅᑎᒃᑯᓐᓄᑦ, ᒥᔅᑕ ᐸᐅᓗᓯ ᐊᕿᐊᕈᖅ. 

 



ᐊᐃᑉᐱᖅ, ᕕᕝᕗᐊᕆ 28, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓯᕗᓪᓕᖅᐹᒥᒃ ᐃᓕᓴᖅᓯᔪᒪᔪᖓ ᑖᒃᑯᐊ ᒥᓂᔅᑕ 

ᓇᑲᓱᒃ ᐊᒃᓱᐊᓗᒃ ᓯᕗᓕᖅᑎᑦᑎᐊᖑᓯᒪᖕᒪᑦ ᑖᒃᑯᐊ ᑮᓇᐅᔭᖅᑐᕈᑎᒃᓴᓂᒃ ᐅᓂᒃᑳᖅᑎᓪᓗᒍ ᐱᒻᒪᕆᐅᔪᓄᑦ 

ᐅᓂᒃᑳᓚᐅᖅᓯᒪᔪᖅ ᑭᒃᑯᑐᐃᓐᓇᐃᑦ ᓂᖃᐃᓱᖃᑦᑕᖅᑐᑦ ᑕᐃᒃᑯᐊ.  

 

ᐊᑭᑐᔪᐊᓘᓕᕐᒪᑕ ᑭᓱᑐᐃᓐᓇᐃᑦ ᓂᖀᑦ ᑕᒫᓂ, ᑕᒪᒃᑯᐊ ᓇᓕᖅᑭᑎᑦᑎᓯᒪᑦᑎᐊᖅᑐᓂᒃ ᐱᓯᒪᑦᑎᐊᕆᐊᖃᑦᑕᕋᑦᑕ 

ᑐᓴᒐᒃᓴᓂᒃ ᐃᓱᒪᓕᐅᕈᓐᓇᖁᓪᓗᑕ. ᑖᒃᑯᐊ ᐊᖏᖅᓯᒪᔭᒃᑲ ᑖᓐᓇ ᕿᒥᕐᕈᓇᑦᑎᐊᒃᑲᓐᓂᕈᒪᓪᓗ ᐊᒻᒪ ᑲᑎᒪᔨᐅᔪᑦ 

ᑖᒃᑯᐊ ᐊᑭᑦᑎᐊᑦᑎᓃᑦᑐᑦ ᐃᖃᓗᓐᓄᑦ ᒪᓕᒐᓕᐅᖅᑎᒋᔭᐅᔪᑦ ᐱᓗᐊᖅᑐᒥᒃ ᐱᔪᒪᔭᖏᑦ ᑐᓂᔪᓪᓗᒋᑦ ᑐᓴᒐᒃᓴᐃᑦ 

ᓯᕗᒧᐊᒃᑎᐊᕈᒪᓪᓗᑕ. ᐱᖃᓯᐅᔾᔨᔪᒪᑦᑎᐊᓛᖅᑐᖓ ᓯᕗᓂᒃᓴᒃᑎᓐᓂ ᐸᕐᓇᐅᑎᖏᓐᓄᒃ ᒐᕙᒪᒃᑯᑦ ᐱᓕᕆᐊᒃᓴᖏᑦ 

ᐊᕐᕌᒎᓛᖅᑐᖅ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊᓂᒃ ᑭᖑᓪᓕᖅᐹᖑᓪᓗᓂᓗ ᐊᐱᖅᑯᑎᒃᓴᐃᑦ, ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓕᑦᑎᐊᖅᐳᖓ ᑖᔅᓱᒥᖓ ᑐᓴᒐᒃᓴᒥᒃ ᑐᓂᓯᔪᒪᖕᒪᑦ. 

ᓇᓗᓇᐃᖅᓯᓯᒪᑦᑎᐊᖏᒻᒪᑦ ᓱᓕ ᑭᓇᒃᑯᑦ ᐃᓱᒪᓕᐅᖃᑦᑕᕐᒪᖔᑕ ᑭᓇᒃᑯᓪᓗ ᑕᒪᒃᑯᓂᖓ ᐅᓂᒃᑳᖏᑦ 

ᖃᓄᐃᒃᑑᖕᒪᖔᑕ ᖃᓄᐃᑦᑐᓂᑦ ᐃᓗᓕᖃᕐᒪᖔᑕ. ᖃᓄᐃᒻᒪᒃᑭᐊ ᒫᓐᓇᐅᔪᖅ ᐸᕐᓇᐅᑎᖏᓐᓂᒃ ᖃᓄᐃᒻᒪᑦ 

ᑐᓴᒐᒃᓴᑦ ᐊᑐᐃᓐᓇᐅᑎᑕᐅᖏᒻᒪᖔᑦ.  

 

ᖁᔭᓐᓇᒦᒃ, ᐃᓱᒪᓕᐅᕐᒪᑦ ᑖᒃᑯᐊ ᑐᓴᒐᒃᓴᐃᑦ ᐱᖕᒪᕆᐊᓗᑐᐊᖑᙱᒻᒪᑦ ᐅᕙᑦᑎᓐᓄᑐᐊᖑᙱᑦᑐᖅ ᑭᓯᐊᓂ 

ᐊᓯᖏᓐᓄᑦ ᐊᒃᑐᖅᑕᐅᓯᒪᔪᓄᑦ ᓄᓇᕗᓕᒫᒥᒃ ᐃᑉᐱᓐᓂᐊᒋᔭᐅᖕᒥᖕᒪᑕ ᐃᓕᓴᕆᓪᓗᒋᑦ. ᐃᓕᓴᕆᓪᓗᒍ ᓯᕗᓕᖅᑎᐅᑉ 

ᐊᖏᖅᓯᒪᓂᕆᕋᑖᖅᑕᖓ ᐅᓂᒃᑳᕈᒪᓪᓗᖓ, ᒫᓐᓇᐅᔪᖅ ᐊᑐᖅᑕᐅᑲᐃᓐᓇᖅᑐᖅ ᑕᐃᒃᑯᐊ ᐊᕐᕌᒎᑉ ᐃᓗᐊᓂ 

ᓂᖃᐃᓱᖃᑦᑕᖅᑐᑦ.  

 

ᓯᕗᓪᓕᖅᐹᑦᑎᐊᖅ ᑕᐃᓐᓇ ᐱᖃᓯᐅᔾᔭᐅᓚᐅᖅᓯᒪᖕᒪᑦ ᑐᓴᒐᒃᓴᖁᑎᖓᓂᒃ ᓂᖃᐃᓱᖃᑦᑕᖅᑐᑦ, 

ᐅᓂᒃᑳᖅᓯᒪᑦᑎᐊᖅᖢᑎᒡᓗ ᐊᑐᕈᒫᖅᑕᖏᑕ ᐸᕐᓇᐅᖏᓐᓂᒃ. ᑖᒃᑯᐊ ᑭᓇᒃᑯᑦ ᖃᔅᓯᐅᒻᒪᖔᑕᓗ ᓄᓇᓕᖕᓂ 

ᓂᖃᐃᓱᖃᑦᑕᖅᑐᑦ ᐅᓂᒃᑳᖅᓯᒪᑦᑎᐊᖅᖢᑎᒃ, ᖃᔅᓰᓪᓗ ᐃᒡᓗᐃᑦ ᐃᓄᖃᕐᒪᖔᑕ ᕿᑐᕐᖓᖏᓪᓗ. 

ᓂᖃᐃᓱᖃᑦᑕᖅᑐᑦ ᑕᒪᒃᑯᐊ ᐊᒻᒪᓗᑦᑕᐅᖅ ᓄᓇᓖᑦ ᐃᓄᒋᐊᓐᓂᕆᔭᖓ ᐳᓴᓐᑎ-ᖏᓪᓗ ᓄᓇᓖᑦ ᑕᐃᒃᑯᐊ 

ᓂᖃᐃᓱᖃᑦᑕᕐᒪᖔᑕ ᐊᓯᖅᑯᕐᕕᖃᕋᓂ.  

 

ᐅᖃᖅᑎᑦᑎᔩ, ᐊᐱᕆᔪᒪᓪᓗᖓ ᓯᕗᓕᖅᑎ ᕿᒥᕐᕈᓇᓕᕈᓂ ᑖᒃᑯᓂᖓ ᑐᓴᒐᒃᓴᐅᔪᓂᒃ. ᓯᕗᓂᒃᓴᑦᑎᓐᓃᒃᑐᓂᒃ 

ᓯᕗᒧᐊᒃᑎᑦᑎᔪᓐᓇᕐᒪᖔᑕ ᓈᓴᖅᑕᐅᓯᒪᓂᑯᓂᒃ ᑕᐃᒃᑯᓂᖓ ᓂᖃᐃᓱᖃᑦᑕᖅᑐᕕᓂᕐᓂᒃ ᖃᔅᓯᐅᖕᒪᖔᑕ. 

 

ᐅᓂᒃᑳᖅᓯᒪᑦᑎᐊᕐᓗᑎᒃ ᐃᓗᓕᑯᓘᔭᖃᕐᓗᑎᒃ, ᐱᖃᓯᐅᔾᔭᐅᓯᒪᓗᑎᒃ 2015 ᑐᓴᒐᒃᓴᖁᑎᒋᓚᐅᖅᑕᖏᑦ 

ᐱᖃᓯᐅᔾᔭᐅᓯᒪᓗᑎᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᒐᕙᒪᐅᖃᑎᒌᑦᑎᓕᕆᔨᒃᑯᓐᓄᑦ ᐊᒻᒪ ᐊᐅᓚᑦᑎᔨᒃᑯᓐᓄᑦ, ᒥᔅᑕ ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᔅᓱᒪᑉ ᒥᒃᓵᓄᑦ 

ᐃᖅᑲᓇᐃᔭᖃᑎᒋᖃᑦᑕᖅᑕᕗᑦ ᐱᓕᕆᕕᖓ ᑕᐃᒃᑯᐊ ᓄᐊᑦᑎᑎᓪᓗᒋᑦ ᑕᒪᒃᑯᓂᖓ ᖃᕋᓴᐅᔭᒃᑯᑦ ᑐᓴᒐᒃᓴᐅᔪᓂᒃ. 

ᐱᓕᕆᐊᑎᒌᑦᑎᐊᖅᑐᑦ ᑖᒃᑯᐊ ᓯᕗᓕᖅᑎ ᐊᒡᓚᒡᕕᖓ ᐊᒻᒪᑦᑕᐅᖅ ᐃᓄᓕᕆᔨᒃᑯᑦ. ᑭᓯᐊᓂᓕ ᑖᒃᑯᐊ 

ᖁᕕᐊᓱᑦᑎᐊᖅᑐᖓ ᐅᖃᖃᑎᒋᔪᓐᓇᑦᑎᐊᕐᓂᐊᖅᑕᕋ ᑲᑎᒪᔨᐅᖃᑎᐅᔪᖅ ᖃᓄᖅ ᐱᐅᓯᒋᐊᖅᑕᐅᔪᓐᓇᕐᒪᖔᑕ 

ᑕᐃᒃᑯᐊ ᐸᕐᓇᐅᑎᓄᑦ ᑎᑎᕋᖅᑕᐅᖃᑦᑕᖅᓯᒪᔪᑦ ᐱᓕᕆᐊᒃᓴᕆᓂᐊᖅᑕᖏᑦ ᒐᕙᒪᒃᑯᑦ ᑎᓕᔭᐅᓯᒪᔾᔪᑎᖏᓪᓗ 

ᖃᓄᖅ ᑎᑎᕋᖅᑕᐅᓯᒪᓗᑎᒃ ᐱᓕᕆᔾᔪᑎᒃᓴᕆᓂᐊᖅᑕᖏᑦ. 

 

ᑕᐃᒃᑯᐊ ᖃᓄᖅ ᕿᒥᕐᕈᓇᖃᑎᒋᔪᓐᓇᖅᑕᕋ ᑕᐃᒃᑯᐊ ᑐᓴᒐᒃᓴᐃᑦ ᐱᐅᓯᒋᐊᖅᑕᐅᔪᓐᓇᕐᒪᖔᑦ ᑭᓱᓂᒡᓗ 

ᐱᔭᕆᐊᖃᕐᒪᖔᑕ. 

 

ᑕᐃᒃᑯᐊᓗ ᐅᓂᒃᑳᖅᓯᒪᔪᑦ ᖃᔅᓯᓪᓚᒃᑖᖑᖕᒪᑖ ᑭᓯᐊᓂᓕ ᐅᓂᒃᑳᖅᓯᒪᑦᑎᐊᖅᑐᑦ ᐱᓯᒪᙱᑕᕋᓗᐊᒃᑲ. ᐃᒻᒪᖄ, 

ᑭᖑᓪᓕᕐᒥᒃ ᐸᕐᓇᐅᑎᓕᐅᓕᕈᑦᑕ ᑖᒃᑯᐊ ᐱᓕᕆᐊᒃᓴᑦᑎᓐᓄᑦ ᐱᖃᓯᐅᔾᔭᐅᔪᒫᖅᑐᑦ. ᖁᔭᓐᓇᒦᒃ, ᐅᖃᖅᑏ. 



ᐊᐃᑉᐱᖅ, ᕕᕝᕗᐊᕆ 28, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᑲᑎᒪᔨ ᑕᓯᐅᔭᕐᔪᐊᕐᒧᑦ, ᒥᔅᑕ ᖃᕝᕕᒃ. 

 

ᐊᐱᖅᑯᑦ 313 - 6(2): ᓇᓄᓕᕆᓂᐅᑉ ᐊᐅᓚᑦᑎᔾᔪᓯᕆᓲᖏᓐᓄᑦ (ᖃᕝᕕᒃ) 

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓐᓄᓴᒃᑯᑦ ᓴᓂᑭᓗᐊᕐᒥᐅᑕᐃᑦ. ᐅᖃᖅᑏ, ᐊᐱᖅᑯᑎᒋᓂᐊᖅᑕᕋ 

ᒥᓂᔅᑕᖓᓐᓄᑦ ᐊᕙᑎᓕᕆᔨᒃᑯᑦ.  

 

ᒥᓂᔅᑕ ᐊᖑᓇᓱᒃᑎᐅᖕᒪᑦ, ᓇᑭᖔᕐᒪᖔᕐᒪ ᖃᐅᔨᒪᔪᖅ. ᒥᓂᔅᑕ ᖃᐅᔨᒪᖕᒪᑦ ᓇᓴᐅᑎᖓ 9, ᒪᓕᒐᕐᔪᐊᓂᒃ 

ᐆᒪᔪᓕᕆᔨᖏᑕ ᓇᓐᓂᐊᕆᐊᖃᖏᒻᒪᑕ ᑐᖔᓂ ᐊᕐᕌᒍᖃᖅᑐᑦ ᐱᖓᓱᑦ. ᑭᓯᐊᓂ ᐱᑐᐃᓐᓇᐅᖏᑦᑐᒃᑯᑦ ᒪᓕᒐᖏᑦ 

ᒪᓕᒡᓗᒋᑦ ᐱᔪᓐᓇᖅᑎᑕᐅᑉᐸᑕ.  

 

ᐅᖃᖅᑎᑦᑎᔩ, ᑎᑎᕋᖅᓯᒪᔪᖅ 764-767-ᒧᑦ ᑎᑭᓪᓗᒍ, ᓄᓇᕗᒻᒥ ᓇᓄᓕᕆᓂᕐᒧᑦ ᐊᐅᓚᑦᑎᔾᔪᑎᐅᔪᑦ 

ᐃᓱᒫᓘᑎᖃᕐᒪᑕ 8, ᖃᔅᓯᓂᒃ ᐅᑭᐅᖃᕐᓗᑎᒃ ᓇᓐᓄᒍᓐᓇᕐᒪᖔᑕ ᐅᑭᐅᖃᖅᑐᓂᒃ ᑖᒃᑯᐊ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᐅᓂᒃᑳᖅᑎᐊᖅᓯᒪᔪᓂᒃ ᑖᒃᑯᐊ, ᑖᒃᑯᐊ ᑕᐃᒪᓐᓇ ᐱᑎᑦᑎᔪᓐᓇᕐᒪᖔᑕ? ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐊᕙᑎᓕᕆᔨᒃᑯᓐᓄᑦ, ᒥᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑲᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᓄᖅᑐᐊᓘᖕᒪᑕ ᐃᓗᓕᕆᔭᖏᑦ 

ᑖᒃᑯᐊ ᒪᓕᒐᕐᔪᐊᑦ ᐅᓄᖅᑐᓪᓗ ᐊᐅᓚᑦᑎᔨᐅᖃᑎᒋᔭᑦᑎᓐᓄᑦ ᑐᓂᔭᐅᖃᑦᑕᖅᓯᒪᓪᓗᑎᒃ ᐊᖑᓇᓱᒃᑐᓕᕆᔨᒃᑯᓐᓄᓪᓗ 

ᑲᒪᒋᔭᐅᖃᑦᑕᕆᓪᓗᑎᒃ. ᖃᓄᐃᒃᑐᓂᒃ ᒪᓕᒐᖃᕐᓂᐊᕐᒪᖔᑕ ᐃᒪᓐᓇ ᐱᑦᑎᐊᖅᑐᓂᒃ ᐸᕐᓇᐅᑎᖃᑦᑎᐊᕐᓗᑎᒃ 

ᐊᐅᑦᑎᔾᔪᑎᒃᓴᐅᓂᐊᖅᑐᓂᒃ ᐆᒪᔪᕋᓱᐊᕐᓂᕐᒧᑦ. 

 

ᑖᒃᑯᐊ ᑐᕌᖓᔪᑦ ᐊᖏᓂᕆᔭᖏᓐᓄᑦ ᓂᕐᔪᑏᑦ ᑕᐃᒃᑯᐊ ᓴᖅᑭᑕᐅᓯᒪᔪᑦ ᑕᐃᒃᑯᐊ ᑐᓴᕋᓱᐊᕐᓂᒃᑯᑦ ᐋᖅᑭᒃᑕᐅᓯᒪᔪᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐃᓚᒋᐊᕈᑎ ᓯᕗᓪᓕᖅᐹᖅ, ᒥᔅᑕ ᖃᕝᕕᒃ. 

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᒥᓂᔅᑕ ᑭᖑᓂᑦᑎᓐᓂ ᐃᓕᓴᖅᓯᖃᑦᑕᖅᓯᒪᖕᒪᑦ 

ᒥᐊᓂᕆᐅᓂᖏᑦᑕ ᑕᓯᐅᔭᕐᔪᐊᑉ ᓇᓄᖁᑎᖏᑕ ᑕᐅᓇᓂ, ᑕᐅᓄᖓ ᑎᑭᑦᑕᖅᑐᑦ ᐊᒃᓱᐊᓗᒃ ᐱᔭᕐᓂᙱᑦᑐᕈᓘᖕᒪ 

ᐊᐅᓚᑦᑎᔾᔪᑎᒋᔭᖏᑦ ᐱᔾᔪᑎᒋᓪᓗᒋᑦ. ᐊᔾᔨᒌᖏᑦᑐᑦ ᒐᕙᒪᖃᕐᕕᐅᔪᑦ ᓇᓐᓂᐊᖃᑦᑕᕐᒪᑕ ᑎᒥᐅᔪᓪᓗ ᑕᑲᓄᖓ. 

 

ᒥᓂᔅᑕ ᐅᓂᒃᑳᕈᓐᓇᖅᐹ ᐅᓪᓗᒥ ᖃᓄᐃᓕᖓᓕᕐᒪᖔᑕ ᐱᓕᕆᕕᔅᓯ ᐃᖅᑲᓇᐃᔭᖃᑦᑕᖅᓯᒪᔭᖏᑦ ᐊᓯᑦᑎᓐᓂᒃ 

ᒐᕙᒪᐅᖃᑎᒋᔭᐅᔪᓂᒃ ᑯᐸᑭᒥᐅᓂᒃ, ᓄᑖᓂᒃ ᓈᓴᐃᓂᐊᖅᑎᓪᓗᒋᑦ ᑕᐅᕙᓂ ᑎᑭᑦᑕᖅᑐᓂᒃ ᑕᐅᓄᖓ 

ᑕᓯᐅᔭᕐᒧᐊᕐᒧᑦ ᓇᓄᕐᓄᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕙᑎᓕᕆᔨᒃᑯᓐᓄᑦ, ᒥᔅᑕ ᑕᐃᕕᑎ ᐊᕿᐊᕈᖅ.   

 

ᐊᖓᔪᖅᑲᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐃᖅᑲᓇᐃᔭᖃᑎᒋᓪᓗᒍ 

ᐱᓕᕆᕕᕗᑦ, ᐃᖅᑲᓇᐃᔭᖃᑎᖃᖅᓯᒪᔪᑦ ᐋᓐᑎᐅᕆᔪᒥᐅᑦ ᒐᕙᒪᒃᑯᖏᓐᓂᒃ ᑯᐸᐃᒃᒥᐅᓪᓗ ᒐᕙᒪᒃᑯᖏᓐᓂᒃ 

ᐃᖅᑲᓇᐃᔭᖃᑎᖃᖅᓯᒪᔪᑦ ᓯᕗᒃᑲᑦᑕᖅᑎᐅᓪᓗᑎᒃ ᑕᓯᐅᔭᕐᔪᐊᑉ ᓇᓄᖏᓐᓄᑦ ᑕᐅᓄᖓ ᑎᑭᑦᑕᖅᑐᓄᑦ. 

 

ᐊᐅᔭᖓᓂ 2021, ᑐᓴᖅᑎᑦᑎᓇᓱᒃᖢᑎᒃ ᒥᒃᓴᐅᓴᒃᑕᐅᓂᖓᓄᑦ ᐅᓄᕐᓂᖏᑕ ᓇᓄᐃᑦ. ᖁᕕᐊᓱᒃᑐᖓ 

ᒥᒃᓴᐅᓴᒃᑕᐅᓯᒪᔪᑦ ᐅᓄᕐᓂᕆᔭᖏᓐᓄᑦ ᓇᓄᐃᑦ, ᐋᖅᑭᑕᐅᖕᒪᑕ ᑭᖑᓪᓕᖅᐹᓯᐅᑎᒋᔭᖓ ᐊᒻᒪ ᑭᖑᓪᓕᖅᐹᒥᒃ 

ᐅᑭᐅᖑᓂᐊᖅᑐᖅ ᐱᓕᕆᔭᕆᐊᖃᕐᓂᐊᓕᖅᑐᖅ ᑐᓴᖅᑎᑦᑎᓗᑎᒃ ᐊᐅᓚᑦᑎᔨᐅᖃᑎᒋᔭᑦᑎᓐᓂᒃ ᑕᐃᒃᑯᓂᖓ 

ᓄᓇᓕᖕᓂᓗ ᐊᒃᑐᖅᑕᐅᓯᒪᔪᓂᒃ. ᖁᔭᓐᓇᒦᒃ, ᐅᖃᖅᑏ. 



ᐊᐃᑉᐱᖅ, ᕕᕝᕗᐊᕆ 28, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊᓂᒃ ᑭᖑᓪᓕᖅᐹᒥᓗ ᐊᐱᖅᑯᑏᑦ, ᒥᔅᑕ ᖃᕝᕕᒃ. 

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᒥᓂᔅᑕ ᐃᖅᑲᐃᒪᒃᑎᐊᖅᑐᒃᓴᐅᖕᒪᑦ 

ᐊᐱᖅᑯᑎᒋᓚᐅᖅᓯᒪᖕᒥᒐᒃᑯᑦ ᐅᓄᖅᑐᑲᓪᓚᖕᓂᒃ ᒫᓐᓇᕋᑖᖑᓚᐅᖅᑐᖅ ᐅᐱᕐᖔᒃᑯᑦ ᑲᑎᒪᑎᓪᓗᑕ ᐱᒻᒪᕆᐅᓂᖏᑦ 

ᓇᓄᓕᕆᓂᕐᒧᑦ ᒥᐊᓂᖅᓯᔾᔪᑏᑦ.  

 

ᑖᒃᑯᐊ ᖃᐅᔨᒪᖕᒪᑕ ᒥᓂᔅᑕ ᓴᓂᑭᓗᐊᕐᒥ ᐊᖑᓇᓱᒃᑐᓕᕆᔨᒃᑯᑦ ᑎᒥᖁᑎᒋᔭᖓ ᐊᒻᒪ ᕿᑭᖅᑖᓗᖕᒥ ᐆᒪᔪᓕᕆᔩᑦ 

ᑲᑎᒪᔨᖏᑦ ᐋᖅᑭᒋᐊᖅᓯᒋᐊᖅᓚᐅᖅᓯᒪᒻᒪᑕ ᐊᐅᓚᔾᔭᐃᓪᓗᑎᒃ ᓄᓇᕘᑦ ᒐᕙᒪᒃᑯᖏᑕ ᐱᓇᓱᒃᑕᖏᓐᓂᒃ 

ᐋᒃᓴᖅᑐᖅᓱᐃᒋᐊᖅᖢᑎᒃ. ᐱᔾᔪᑎᒋᓗᒍ ᓇᓄᓕᕆᓂᕐᒧᑦ ᐊᐅᓚᑕᐅᖃᑦᑕᕐᓂᕆᖏᑦ ᐊᒻᒪ ᐊᒥᐊᒃᑯᓂ 

ᐋᖅᑭᒃᓱᐃᖃᑦᑕᕐᓂᖏᑦ ᖃᔅᓯᐅᓂᐊᕐᒪᖔᑕ. 

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᐊᐃᕙᖃᑎᒌᓐᓂᕆᓚᐅᖅᑕᖏᖕᓂᒃ ᑖᒃᑯᐊ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕙᑎᓕᕆᔨᒃᑯᑦ, ᒥᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑲᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐃᓗᓕᑯᓘᔭᖏᓐᓄᑦ 

ᐅᖃᐅᓯᖃᔾᔮᙱᑦᑐᖓ. ᑖᓐᓇ ᐃᓚᒋᖕᒪᒍ ᕿᒥᕐᕈᓇᒃᑕᐅᖕᒪᑦ ᐃᖅᑲᖅᑐᐃᕕᒃᑯᑦ. ᑭᓯᐊᓂ ᓴᓂᑭᓗᐊᕐᒥᐅᓄᑦ 

ᐅᖃᕈᒪᔪᖓ. ᐃᓘᓐᓇᖏᑦ ᑕᐃᒃᑯᐊ ᐱᓕᕆᖃᑎᒋᔭᕗᑦ ᑲᔪᓯᔪᒃᑯᑦ ᑲᑎᒪᖃᑎᒌᖃᑦᑕᕋᑦᑕ ᑕᐃᒪᙵᓂᑦ ᐊᒻᒪ 

ᑖᔅᓱᒧᖓ ᐱᔾᔪᑕᐅᔪᒧᑦ. 

 

ᑕᐃᒪᐃᓕᐅᓚᖓᔪᒍᑦ−ᖏᓐᓇᓚᖓᔪᒍᓪᓗ ᑕᒪᒃᑯᐊ ᖃᐅᔨᒪᔭᒃᑲᓂᒃ ᑖᒃᑯᐊ ᑐᓂᓚᐅᖅᑐᒍᑦ ᐊᖏᓚᐅᖅᓯᒪᔭᕗᑦ 

ᑕᐃᒃᑯᐊ ᐊᒥᐊᒃᑯᐃᑦ ᓴᓂᑭᓗᐊᕐᒥᐅᑦ ᖃᔅᓯᓂᒃ ᐊᒥᐊᒃᑯᓃᖔᖅᑐᓂᒃ ᓇᓐᓄᒍᓐᓇᕐᒪᖔᑕ. ᐊᐱᖅᑯᑎᒋᔭᖓ 

ᑲᑎᒪᔨᐅᖃᑎᒋᔭᑦᑕ ᑭᐅᔭᒃᓴᕆᕙᕋ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᖃᐅᔨᒪᓂᐊᖅᑯᓯ ᐊᐱᖅᓱᕐᓇᖅ ᐃᓱᓕᒻᒥᒻᒪᑦ. ᓈᓴᐅᑎᓕᒃ 7. ᑎᑎᖅᑲᖅᑎᒍᑦ 

ᐊᐱᖅᑯᑏᑦ. ᓈᓴᐅᑎᓕᒃ 8. ᑭᐅᔾᔪᑏᑦ ᑎᑎᖅᑲᖅᑎᒍᑦ ᐊᐱᖅᑯᑎᒥᓂᕐᓄᑦ. ᓈᓴᐅᑎᓕᒃ 9-ᖓ. ᑭᐅᔾᔪᑏᑦ 

ᒪᑐᐃᖅᓯᒍᑎᓄᑦ. ᖁᓕᖓᑦ. ᐊᑐᕈᒫᕐᓂᐊᖅᑐᓂ ᐅᖃᐅᓯᔅᓴᖃᕐᓂᖅ. 11-ᖓᑦ. ᐊᑎᓕᐅᖃᑎᒌᔅᓯᒪᔪᑦ. 12. ᑭᐅᔾᔪᑏᑦ 

ᐊᑎᓕᐅᖃᑎᒌᔅᓯᒪᔪᓄᑦ. 13-ᖓᑦ. ᐅᓂᒃᑳᖏᑦ ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᔅᓴᓂᒃ ᐊᓯᖏᓐᓂᓪᓗ. 

ᐃᓕᓴᕆᕙᕋ ᐊᕐᕕᐊᑦ ᓂᒋᐊᑕ ᒪᓕᒐᓕᐅᖅᑎᖓᑦ, ᒥᔅᑕ ᓴᕕᑲᑖᖅ. 

 

ᑲᑎᒪᔾᔪᑎᒃᓴᖅ 13: ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᓂᒃ ᐊᓯᖏᓐᓂᓪᓗ ᐅᓂᒃᑳᖏᑦ 

 

ᑲᑎᒪᔨᕋᓛᑦ ᐅᓂᒃᑳᖓᑦ 011 - 6(2): ᒪᓕᒐᒃᓴᖅ 19, ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᐃᓐᑲᒻ 

ᑖᒃᓯᓕᕆᓂᕐᒧᑦ ᒪᓕᒐᖅ (ᓴᕕᑲᑖᖅ) 

 

ᑲᑎᒪᔨᕋᓛᑦ ᐅᓂᒃᑳᖓᑦ 012 - 6(2): ᒪᓕᒐᒃᓴᖅ 20, ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᓐᓄᑦ ᒪᓕᒐᖅ (ᓴᕕᑲᑖᖅ) 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᓂᒃᑳᕈᒪᔪᖓ ᒪᓕᒐᔅᓴᖅ 19, ᑖᓐᓇ ᒪᓕᖁᔭᐅᔪᑦ 

ᐋᖅᑭᒋᐊᕆᔾᔪᑕᐅᔪᖅ ᐃᓐᑲᒻ ᑖᒃᓯ ᒪᓕᒐᕐᔪᐊᖓᓂ ᐊᒻᒪ ᒪᓕᒐᖅ 20, ᐊᖅᑭᒋᐊᕆᔾᔪᑕᐅᔪᖅ ᒐᕙᒪᒃᑯᑦ 

ᐱᔨᑦᑎᕋᕐᓂᖏᓐᓄᑦ ᒪᓕᒐᕐᔪᐊᖓᓂᒃ ᕿᒥᕐᕈᔭᐅᓯᒪᓕᕐᖓᑕ ᑲᑎᒪᔨᕋᓛᖑᔪᓄᑦ ᒪᓕᒐᓕᕆᓂᕐᒧᑦ ᐊᒻᒪᓗ 

ᐊᑐᐃᓐᓇᐅᓕᖅᑐᑎᒃ ᑲᑎᒪᑐᐃᓐᓇᕐᓄᒥ ᕿᒥᕐᕈᔭᐅᒍᓐᓇᖅᓯᔪᑦ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᔅᓴᖅ 19 ᐊᒻᒪ ᒪᓕᒐᔅᓴᖅ 20, ᑲᑎᒪᔾᔪᑎᔅᓴᓃᓛᓕᖅᑯᑦ ᑎᓴᒻᒥᕐᒧᑦ, ᒫᑦᓯ 

2. 

 

ᑎᑎᖅᑲᓂᒃ ᓴᖅᑭᑦᑎᕆᓂᖅ. ᒥᓂᔅᑕᕆᔭᐅᔪᖅ ᐅᖃᐅᓯᓕᕆᓂᕐᒧᑦ, ᒥᔅᑕ ᖁᐊᓴ. 



ᐊᐃᑉᐱᖅ, ᕕᕝᕗᐊᕆ 28, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᑎᒪᔾᔪᑎᒃᓴᖅ 14: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᖅ 102 - 6(2): 2019-20 ᒥᓂᔅᑕᖓᑕ ᐅᖃᐅᓯᓕᕆᓂᐅᑉ ᐊᕐᕌᒍᑕᒫᒧᑦ ᐅᓂᒃᑳᖏᑦ 

(ᖁᐊᓴ) 

ᓴᖅᑭᑕᐅᔪᖅ ᑎᑎᖅᑲᖅ 103 - 6(2): 2020-21 ᒥᓂᔅᑕᖓᑕ ᐅᖃᐅᓯᓕᕆᓂᐅᑉ ᐊᕐᕌᒍᑕᒫᒧᑦ ᐅᓂᒃᑳᖏᑦ 

(ᖁᐊᓴ) 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᕕᐊᓱᒃᐳᖓ ᑐᓂᓯᔭᕆᐊᒃᓴᖅ ᒪᕐᕉᓐᓂᒃ 

ᐅᓂᒃᑳᓕᐊᖑᓯᒪᔫᓐᓂᒃ. 2019-ᒥ 2020-ᒧᑦ ᐊᒻᒪ 2020-ᒥ 2021-ᒧᑦ. ᒥᓂᔅᑕ ᐅᖃᐅᓯᓕᕆᓂᕐᒧᑦ ᑖᒃᑯᐊ 

ᐅᓂᒃᑳᓕᐊᕆᓯᒪᔭᖏᑦ. ᖁᔭᓐᓇᒦᒃ , ᐅᖃᖅᑎᑦᑎᔩ. 

 

>>ᐸᒃᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑎᑎᖅᑲᓂᒃ ᓴᖅᑭᑦᑎᕆᓂᖅ. ᒪᓕᒐᓕᐅᖅᑎᐅᔪᑦ ᑲᖏᖅᓯᓂᐅᑉ ᐊᐅᓐᓇᖓᓄᑦ ᐊᒻᒪᓗ 

ᐃᓪᓗᓕᒑᕐᔪᒻᒧᑦ, ᒥᔅᑕ ᓴᒻᒧᖅᑐᖅ. 

 

ᓴᖅᑭᑕᐅᔪᖅ ᑎᑎᖅᑲᖅ 104 - 6(2): ᑲᑉᐱᐊᓱᐊᖃᕐᓇᖏᑦᑐᖅ ᐃᒡᓗᕐᔪᐊᖅ ᐃᒡᓗᓕᒑᕐᔪᖕᒥ (ᓴᒻᒧᖅᑐᖅ) 

 

ᓴᒻᒧᖅᑐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᒪᓕᒐᓕᐅᕐᕕᒻᒧᑦ ᓴᖅᑭᖅᓯᒍᒪᔪᖓ ᑎᑎᖅᑲᒥᒃ 

ᐃᓗᓕᖃᖅᑐᒥᒃ ᐊᑎᕐᓂᒃ ᐊᑎᓕᐅᕈᓯᖏᓐᓂᓪᓗ 23-ᖑᔪᐃᑦ ᐊᕙᑎᑦ ᐱᖓᓱᓪᓗ ᐃᓪᓗᓕᒑᕐᔪᒻᒥᐅᑕᐃᑦ, 

ᐊᑎᐅᓕᖃᑎᒌᔅᓯᒪᒻᒪᑕ ᐃᓪᓗᓕᐅᖅᑕᐅᖁᔨᓪᓗᑎᒃ ᕿᒫᕕᔅᓴᐅᒐᔭᖅᑐᒥᒃ ᓄᓇᓕᖓᓂ.  

 

ᑖᓐᓇ ᑎᑎᖅᑲᖅ ᑐᔅᓱᐅᑎᓪᓚᕆᐊᓘᙱᑦᑑᒐᓗᐊᖅ ᐊᑎᓕᐅᖃᑎᒌᓐᓂᒃᑯᑦ ᒪᓕᒐᖅ ᓈᓴᐅᑎᓕᒃ 43-ᒥᑦ 

ᒪᓕᑦᑎᐊᙱᑦᑑᒐᓗᐊᖅ ᑭᓯᐊᓂ ᖃᓄᐃᓐᓂᕆᓕᖅᑕᖏᓐᓂᒃ ᓂᕈᐊᖅᑎᒋᓯᒪᔭᒪ ᐅᖃᐅᓯᖃᕐᖓᑦ ᐱᒻᒪᕆᐊᓗᒻᒥᒃ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓈᓴᐅᑎᓕᒃ 14. ᑎᑎᖅᑲᓂᒃ ᓴᖅᑭᑎᕆᓂᖅ. ᓈᓴᐅᑎᓕᒃ 15. ᖃᐅᔨᒃᑲᐃᔾᔪᑎ 

ᐱᖁᔨᕗᖔᕈᑎᒃᓴᓄᑦ. 16-ᖓ. ᖃᐅᔨᒃᑲᐃᔾᔪᑎᑦ ᐱᖁᔨᕗᖔᕈᑎᑕᕐᓂᐊᕐᖓ ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᓐᓄᑦ 

ᒪᓕᒐᔅᓴᓄᑦ. 17-ᖓ. ᐱᖁᔨᕗᖔᕈᑏᑦ. 18. ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᒪᓕᒐᔅᓴᑦ. 19-ᖓ. ᐊᐃᑉᐹᓂᒃ 

ᐅᖃᓕᒫᖅᑕᐅᓂᖏᑦ ᒪᓕᒐᔅᓴᑦ. 20. ᐃᓱᒪᔅᓴᖅᓯᐅᕈᑎᖃᖅᑐᑦ ᑲᑎᒪᑐᐃᓐᓇᓂᕐᒥᒃ ᒪᓕᒐᔅᓴᓂᒃ ᐊᓯᖏᓐᓂᓪᓗ. 

ᒪᓕᒐᔅᓴᖅ 16, 17, 18 ᐊᒻᒪ 21. ᒥᔅᑕ ᕼᐃᒃᔅ, ᐃᔅᓯᕙᐅᑕᐅᓗᓂ. 

 

ᐱᔪᓐᓇᐅᑎᑖᕆᓯᒪᔭᕋ ᐱᖁᔨᕗᖔᕈᑎ 14(2), ᑲᑎᒪᔪᑦ ᑲᑎᒪᓂᐊᖅᑐᑦ ᐅᓂᒃᑳᕋᓱᐊᕐᓂᓕᒫᖏᓐᓂᒃ 

ᐱᕙᓪᓕᐊᓂᕆᓯᒪᔭᖓᓂᒃ. ᑲᔪᓯᒋᐊᓚᐅᖏᓂᑦᑎᓐᓂ ᑲᑎᒪᑐᐃᓐᓇᓂᕐᒧᑦ 20 ᒥᓂᑦᓯᒥᒃ ᓄᖅᑲᖓᑲᐃᓐᓇᙳᓱᑦᑐᒍᑦ.  

 

ᐃᖅᓱᖅᑏ.  

 

>>ᓄᖅᑲᖓᑲᐃᓐᓇᖅᑐᑦ 15:20ᒥ 15:44ᒧᑦ 

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᒥᔅᑕ ᕼᐃᒃᔅ)(ᑐᓵᔨᑎᑦᒍᑦ): ᑐᙵᓱᒃᑲᓐᓂᓕᕐᒥᒋᔅᓯ ᑲᑎᒪᔪᑦ ᐱᒋᐊᒃᑲᓐᓂᖁᓕᕐᒥᔭᒃᑲ. 

ᑲᑎᒪᑐᐃᓐᓇᓂᕐᒥ ᐱᓕᕆᐊᔅᓴᖃᖅᑐᒍᑦ ᒪᓕᒐᒃᓴᖅ 16, 17, 18, ᐊᒻᒪ 21. ᑲᑎᒪᔨᕋᓛᑦ ᓱᔪᒪᕙᑦ? ᒥᔅᑕ ᒪᓕᑭ.  

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᔪᓯᒍᒪᔪᒍᑦ ᐱᒋᐊᕈᒪᔪᒍᑦ ᕿᒥᕐᕈᒋᐊᕐᓂᕆᔭᑦᑎᓐᓂ ᒥᔅᓴᐅᓯᔭᐅᓯᒪᔪᓂᒃ 

ᑮᓇᐅᔭᖅᑐᕈᑎᔅᓴᖏᓐᓂᒃ ᓄᓇᓕᓐᓂ ᒐᕙᒪᒃᑯᓐᓂ ᐱᔨᑦᑎᕋᖅᑎᒃᑯᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᑭᑖ ᒪᓕᒐᒃᓴᖅ 18 ᓯᕗᓪᓕᕐᒥᒃ ᐱᓕᕆᐊᕆᓂᐊᕐᓗᒍ?  



ᐊᐃᑉᐱᖅ, ᕕᕝᕗᐊᕆ 28, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᒪᓕᒐᒃᓴᖅ 18 - ᑮᓇᐅᔭᐃᑦ ᐊᑐᖅᑐᒃᓴᓄᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 2023-2024 - 

ᓄᓇᓕᓐᓄᑦ ᒐᕙᒪᒃᑯᓐᓄᓪᓗ ᐱᔨᑦᑎᕋᖅᑎᒃᑯᑦ - ᑲᑎᒪᔨᕋᓛᓂᒃ ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᑦᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ ᐊᐱᕆᒍᒪᔭᕋ ᐱᓕᕆᔨᓂᒃ ᓴᓂᓕᖃᕈᒪᓂᐊᖅᑮᑦ ᑕᑉᐹᓂ? 

ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ.  

 

ᐃᒃᓯᕙᐅᑕᖅ (ᑐᓵᔨᑎᑦᒍᑦ): ᑲᑎᒪᔩᑦ ᐊᖏᖅᑳᑦ ᐱᓕᕆᔨᖏᑦ ᓵᔅᓯᓐᓃᖃᑕᐅᖁᔭᐅᓗᑎᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᑦᒍᑦ): ᐄ, ᐃᓚᖏᑦ ᐊᖏᑦᑎᐊᖅᑑᔮᙱᑦᑐᑦ ᐊᖏᖅᑑᒐᓗᐊᑦ. ᒥᓂᔅᑕ ᔪᐊᓇᓯ, 

ᑎᑎᕋᖅᑕᐅᔪᓐᓇᓂᐊᕐᖓᑦ ᐃᖅᓱᖅᑏ, ᑖᒃᑯᐊ ᐅᖃᕆᐊᖅᑐᕕᒨᖅᑎᓚᐅᕐᒥᒃᑭᒃ. ᐅᖃᕆᐊᖅᑐᖅᑐᐃᑦ 

ᐊᑐᐃᓐᓇᕈᑲᓚᐅᕐᓕᑦ.  

 

ᒥᓂᔅᑕ ᔪᐊᓇᓯ ᐱᓕᕆᔩᒃᑭᒃ ᑭᒃᑰᒻᒪᖔᑎᒃ ᓇᓗᓇᐃᓚᐅᕐᓗᒋᑦ ᒪᑐᐃᖅᓯᒍᑎᓅᕈᓐᓇᖅᓯᔪᑎᑦ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᕕᐊᑦᑐᖓ ᐅᓪᓗᒥ ᓵᔅᓯᓐᓃᒍᓐᓇᕋᑦᑕ 

ᑮᓇᐅᔭᖅᑑᑎᒋᔪᒪᔭᑦᑎᓐᓂ ᐊᒻᒪᓗ ᐸᕐᓇᐅᑎᑦᑎᓐᓂ ᓄᓇᓕᓐᓂ ᒐᕙᒪᒃᑯᑦ ᐱᔨᑦᑎᖅᑏᑦ ᐸᕐᓈᕆᓯᒪᔭᖏᓐᓂᒃ. 

ᐅᓪᓗᒥ ᐅᕙᓃᖃᑎᒋᔮᒃᑲ ᑖᒃᑯᐊ ᑐᖏᓕᕋ, ᑲᐃᔪᓪ ᓰᓕ ᐊᒻᒪᓗ ᑮᓇᐅᔭᓕᕆᓂᕐᒧᑦ ᑐᑭᒧᐊᑦᑎᑦᑎᔨ ᒫᓐᑎ ᕼᐃᑭ.  

 

(ᑐᓵᔨᑎᒍᑦ): ᐃᒃᓯᕙᐅᑖᖅ, ᐱᔨᑦᑎᕋᖅᑎᐅᓪᓗᑕ ᓄᓇᓕᓐᓂ ᒐᕙᒪᒃᑯᓐᓂ ᐱᔨᑦᑎᕋᖅᑎᒃᑯᑦ ᐊᒥᓱᐊᓗᓐᓂᒃ 

ᐱᓕᕆᔾᔪᑎᖃᖃᑦᑕᖅᑐᐃᑦ ᐱᔨᑦᑎᕋᐅᑎᓂᓪᓕ ᐃᑲᔪᖅᓰᓪᓗᑎᒃ ᓄᓇᓕᓐᓂ ᒐᕙᒪᐅᔪᓂᒃ 

ᑮᓇᐅᔭᓕᐅᕋᓱᑦᑎᐅᖏᑦᑐᓂᒃ ᑎᒥᐅᔪᓂᒃ ᐊᒻᒪ ᓄᓇᕗᑦ ᒐᕙᒪᖏᑕ ᑎᒥᖁᑎᖏᓐᓂᒃ ᐱᓕᕆᕕᖏᓐᓂᓪᓗ ᑲᑐᔾᔨᓗᑕ 

ᑐᕌᖓᓕᐊᖑᓯᒪᔪᓂᒃ ᒪᓕᒐᓱᑦᑎᓪᓗᑕ.  

 

2023-2024 ᑮᓇᐅᔭᓕᕆᔾᔪᑏᑦ ᐊᕐᕌᒍᖓᓄᑦ ᓄᓇᓕᓐᓂ ᒐᕙᒪᒃᑯᓐᓂ ᐱᔨᑦᑎᕋᖅᑎᒃᑯᑦ ᑐᔅᓯᕌᕆᔭᖏᑦ 

ᐊᐅᓚᑦᑎᒍᑎᔅᓴᐃᑦ ᐋᖅᑭᐅᒪᑎᑦᑎᒍᑎᔅᓴᐃᑦ $293,797,000-ᖑᔪᑦ. ᑖᓐᓇ ᐊᖏᓪᓕᒋᐊᖅᑕᕗᑦ $26,046,000-ᓂᒃ 

ᐊᕐᕌᓂ ᐱᔪᒐᑦᑕ $267,751-ᓂᒃ. ᖃᐅᔨᒪᑦᑎᐊᕋᓱᑦᑐᑕ ᑖᒃᑯᐊ ᓄᓇᓕᓐᓂ ᒐᕙᒪᒃᑯᓐᓂ ᐱᔨᑦᑎᕋᖅᑎᒃᑯᑦ 

ᑲᔪᓰᓐᓇᕈᓐᓇᓂᐊᕐᖓᑕ ᐱᒻᒪᕆᐊᓗᓐᓂᒃ ᐱᔨᑦᑎᕋᐃᓐᓇᕐᓗᑕ ᐱᓕᕆᕕᓐᓂᒃ ᐃᑲᔪᖃᑦᑕᑕᑦᑎᓐᓂᒃ ᓄᓇᓕᓐᓂ 

ᒐᕙᒪᒃᑯᓐᓂᒃ ᑎᒥᐅᔪᓂᓪᓗ ᐃᑲᔪᖅᐸᑕᑦᑎᓐᓂ.  

 

ᐱᔨᑦᑎᕋᐅᑎᕗᑦ ᐊᑐᐃᓐᓇᐅᑎᑉᐸᑕᕗᑦ ᑕᓪᓕᒪᐃᓕᖅᑲᖓᓪᓗᑎᒃ ᐊᒡᒍᑐᖅᓯᒪᓪᓗᑎᒃ ᐃᓛᒃᑯᑦ ᑲᒪᒋᐊᖃᖅᑐᐃᑦ 

ᐸᕐᓇᓂᕐᒥᒃ ᐊᐅᓚᑦᑎᓂᕐᒥᒃ ᓄᓇᕗᑦ ᒐᕙᒪᖏᑕ ᑐᕌᒐᓕᐊᕆᓯᒪᔭᖏᑦ ᓯᕗᓪᓕᐅᖁᓯᒪᔭᖏᓐᓂᓪᓗ. ᐊᖏᔪᖅᑳᖃᕐᕕᒃ 

ᑖᓐᓇ ᑐᔅᓯᕋᖅᑐᖅ ᐊᐅᓚᒍᑎᔅᓴᖏᓐᓂᒃ $13,658,000-ᓂᒃ 2023-2024-ᒧᑦ. ᑖᓐᓇ ᐊᒡᒍᑐᖅᓯᒪᓂᐅᔪᖅ 

ᐃᓗᓕᖃᖅᑐᖅ ᒥᓂᔅᑕᐅᑉ ᑐᖏᓕᖓᑕ ᐊᓪᓚᕝᕕᖓᓂ ᐊᒻᒪᑦᑕᐅᖅ ᐃᖅᑲᓇᐃᔭᖅᑐᓕᕆᔨᒃᑯᑦ ᐊᓪᓚᕝᕕᖓᓂᒃ, 

ᑮᓇᐅᔭᓕᕆᔨᒃᑯᓐᓂᒃ, ᐊᑐᐊᒐᓕᕆᔨᒃᑯᓐᓂᒃ, ᐸᕐᓇᐃᔨᓂᒃ ᐊᒻᒪ ᓂᐅᕕᖅᑐᓕᕆᔨᒃᑯᓐᓂᒃ.  

 

ᖄᖓᒍᒃᑲᓐᓂᖅ ᐱᓕᕆᕕᐅᑉ ᐃᓗᐊᓂ ᑮᓇᐅᔭᓕᕆᓂᕆᕙᑦᑕᖏᑎᒍᑦ ᓄᓇᓕᓐᓂ ᒐᕙᒪᒃᑯᓐᓂ ᐱᔨᑦᑎᕋᖅᑎᒃᑯᑦ 

ᑮᓇᐅᔭᓕᕆᔨᖓᑦ ᐊᒡᒍᑐᖅᓯᒪᓂᖓ ᓂᐅᕕᖅᑎᐅᖃᑦᑕᖅᑐᐃᑦ ᓂᕿᐅᙱᑦᑐᓂᑦᑕᐅᖅ ᑎᑭᑎᑦᑎᖃᑦᑕᖅᑐᑎ 

ᖃᖓᑕᓲᓂᒃ ᓂᐅᕕᖅᓯᒪᖃᑦᑕᖅᑐᑎᓪᓗ ᐃᑲᔪᖅᓰᒐᓱᑦᑐᑎᒃ ᓄᓇᕗᑦ ᒐᕙᒪᒃᑯᖏᑕ ᐱᓕᕆᕕᓕᒫᖏᓐᓂᒃ.  

ᑖᓐᓇ $13,658,000 ᑐᔅᓯᕌᕆᔭᕗᑦ ᐊᐅᓚᒍᑎᔅᓴᕆᒍᒪᓪᓗᑎᒍ ᐊᖏᔪᖅᑳᖃᕐᕕᖓᓂ $550,000-ᓂᒃ 

ᐊᖏᓂᖅᓴᐅᒻᒪᑦ 2022-2023 ᐱᔪᔭᑦᑎᓐᓂᒃ. ᑖᓐᓇ 4.2%−ᒥ ᐊᖏᓪᓕᒋᐊᕆᓯᒪᔭᕗᑦ ᑕᐃᒪᒋᐊᖃᓕᖅᓯᒪᒻᒪᑦ 

ᓄᑖᒥᒃ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᑦ ᓄᓇᕗᑦ ᒐᕙᒪᖓᑕᓗ ᓄᑖᒥᒃ ᐊᖏᖃᑎᒌᒍᑎᖃᓕᕐᖓᑕ.  

 

ᓄᓇᓕᓐᓂ ᒐᕙᒪᓂ ᐱᔨᑦᑎᕋᖅᑏᑦ ᐃᑲᔪᖃᑦᑕᖅᑐᑦ ᐊᓪᓚᕕᒻᒥ ᐃᑲᔪᖅᓰᖃᑦᑕᖅᑐᑎᒃ ᐱᐅᔪᓂᒃ ᑲᔪᓰᓐᓇᕈᓐᓇᖅᑐᓂᒃ 

ᓄᓇᓕᓐᓂ ᐱᓕᕆᔾᔪᑎᓂᒃ ᐱᔨᑦᑎᕋᐅᑎᓂᓪᓗ ᓴᖅᑭᔮᖅᑎᑦᑎᒐᓱᐊᖅᑐᑎᒃ ᓄᓇᕗᒻᒥ 25-ᓂ ᓄᓇᓕᖁᑎᖏᓐᓂᒃ. 

ᑖᒃᑯᐊ ᑐᔅᓯᕌᖏᑦ ᐊᐅᓚᒍᑎᔅᓴᐃᑦ ᐋᖅᑭᐅᒪᒍᑎᔅᓴᐃᑦ ᓄᓇᓕᓐᓂ ᒐᕙᒪᓕᕆᓂᕐᒧᑦ 2023-2024-ᒥ 

$95,146,000-ᖑᔪᑦ. ᑖᓐᓇ 7.03%-ᒥᒃ ᐊᖏᓪᓕᒋᐊᕋᓱᑦᑕᕗᑦ ᐊᖏᓂᖅᓴᐅᓗᓂ $88,930,000-ᓂᒃ ᐱᔪᔭᑦᑎᓐᓂᒃ 

2022-2023-ᒥ. ᑖᒃᑯᐊ ᐊᖏᓪᓕᒋᐊᕋᓱᑦᑕᕗᑦ 2023-2024-ᒧᑦ ᓄᓇᓕᓐᓂ ᒐᕙᒪᓕᕆᓂᕐᒧᑦ 

ᐃᓄᒋᐊᔅᓯᒪᓯᑲᓪᓚᓐᓂᖏᓐᓂᒃ ᐱᔾᔪᑎᖃᖅᑐᖅ.  $400,000-ᓂ ᐱᖁᑎᓄᑦ ᑖᒃᓰᔭᖅᑕᐅᒋᐊᖃᖃᑦᑕᖅᑐᓄᑦ ᓄᓇᕗᑦ 

ᒐᕙᒪᒃᑯᖏᑕ ᐱᖁᑎᖏᓐᓂᒃ ᐃᖃᓗᓐᓃᑦᑐᓄᑦ ᓄᓇᖏᓐᓄᑦ ᑖᒃᓰᔭᕈᑏᑦ.  

 

$5,228,000 ᐃᑲᔫᓯᐊᔅᓴᓂᒃ ᐊᖏᖃᑎᒌᒍᑎᑎᒍᑦ ᕼᐋᒻᒪᓚᓄᑦ ᐊᑐᐃᓐᓇᖃᕋᓱᐊᖅᑐᑎᒃ ᐊᒻᒪ ᐱᔾᔪᑎᖃᓗᐊᖅᑐᑎᒃ 

ᐆᒻᒪᖅᑯᑏᑦ ᐊᑭᑦᑐᕆᐊᖅᓯᒪᓂᕆᔭᖓᓂᒃ. $618,000 ᓄᓇᕗᒻᒥ ᒐᕙᒪᒃᑯᖏᑦ ᐃᖅᑲᓇᐃᔭᖅᑎᖏᑦ ᖁᑦᑎᓂᖅᓴᒥᒃ 

ᑮᓇᐅᔾᔭᔅᓴᓂᐊᓕᕐᖓᑕ ᓄᓇᓕᓐᓂ ᒐᕙᒪᒃᑯᓐᓂᒃ ᐱᓕᕆᔨᕗᑦ. ᑕᐃᑲᙶᕐᒥᔪᑦ ᓄᑖᒥᒃ ᐊᖏᖃᑎᒌᒍᑎᖃᓕᕐᖓᑕ 

ᓄᓇᕗᑦ ᒐᕙᒪᖓᑦ ᐊᒻᒪᓗ ᐃᖅᑲᓇᐃᔭᖅᑎᖏᑕ ᑲᑐᔾᔨᖃᑎᒌᖓᑦ.  

 

ᐅᖃᖅᑏ, ᐄ ᐃᔅᓯᕙᐅᑖᖅ, ᑕᕝᕙᙵᑦ $95,146,000−ᓂᒃ ᑐᔅᓯᕌᕆᔭᐅᔪᓂᒃ ᓄᓇᓕᓐᓂ ᒐᕙᒪᓕᕆᓂᕐᒧᑦ 

ᐊᒡᒍᑐᖅᓯᒪᓂᕆᔭᖓᓂᒃ 2023-2024−ᒧᑦ, $77,394,000 ᑕᕝᕙᙵᑦ ᑮᓇᐅᔭᓂᒃ ᑐᓂᕐᕈᑎᑐᐃᓐᓇᒃᓴᐅᔪᖅ ᐊᒻᒪ 

ᐊᖏᖃᑎᒌᒍᑎᑎᒍᑦ ᐃᑲᔫᑎᔅᓴᐅᔪᑦ ᕼᐊᒻᒪᓚᐅᔪᓄᑦ ᑮᓇᐅᔭᓕᐅᕋᓱᑦᑎᐅᖏᑦᑐᓄᑦ ᑎᒥᐅᔪᓄᑦ ᐊᒻᒪ ᐃᓛᓐᓂᒃᑯᑦ 

ᐃᓄᑐᐃᓐᓇᕐᓄᑦ.  

 

ᑖᒃᑯᐊ ᑮᓇᐅᔭᑦ ᐊᑐᖅᑕᐅᖃᑦᑕᖅᑐᐃᑦ ᑎᒥᐅᔪᓄᑦ ᐊᐅᓚᒍᑎᖏᓐᓄᑦ ᐃᑲᔪᕈᑎᐅᓪᓗᑎᒃ ᐊᒻᒪ 

ᐱᔨᑦᑎᕋᕐᓂᕆᖃᑦᑕᖅᑕᖏᓐᓄᑦ ᐃᑲᔪᕈᑎᐅᓪᓗᑎᒃ ᓄᓇᕗᒻᒥᐅᑕᕐᓄᑦ ᐱᔨᑦᑎᕋᖃᑦᑕᕐᓂᖏᓐᓄᑦ. 

ᐊᖏᖅᑕᐅᒍᓐᓇᖅᑲᑕ ᒪᓕᒐᓕᐅᕐᕕᒻᒧᑦ 2023-2024-ᒥᑦᑕᐅᖅ ᑕᓪᓕᒪᒋᓂᐊᓕᕐᖓᒍ ᐊᕐᕌᒍᖓ ᑖᒃᑯᐊ ᓄᓇᓕᓐᓂ 

ᒐᕙᒪᒃᑯᑦ ᐱᔨᑦᑎᕋᖅᑎᒃᑯᑦ ᑮᓇᐅᔭᓂᒃ ᐃᓕᓯᓂᖅᓴᐅᖃᑦᑕᓕᕐᓂᕆᔭᖏᓐᓄᑦ ᕼᐊᒻᒪᓚᐃᑦ 

ᑮᓇᐅᔭᖅᑖᕈᑎᒌᖃᑦᑕᖅᑕᖏᑎᒍᑦ.  

 

ᐃᒃᓯᕙᐅᑖᖅ, ᖄᖓᒍᒃᑲᓐᓂᖅ ᑮᓇᐅᔭᑎᒍᑦ ᐃᑲᔪᖅᓰᕙᑦᑐᑎᑦ ᕼᐊᒻᒪᓚᓂᒃ ᐊᒻᒪᑦᑕᐅᖅ 

ᑮᓇᐅᔭᓕᐅᕋᓱᑦᑎᐅᖏᑦᑐᓂᒃ ᑎᒥᐅᔪᓂᒃ ᑕᒪᐅᓇ ᑐᓂᓯᑐᐃᓐᓇᖃᑦᑕᓂᒃᑯᑦ ᐊᖏᖃᑎᒌᒍᑎᑎᒍᓪᓗ ᐃᑲᔪᕐᓂᒃᑯᑦ 

ᑮᓇᐅᔭᑎᒍᑦ CGS-ᑯᑦ ᐃᑲᔪᖅᓰᓪᓚᕆᖃᑦᑕᕐᒥᔪᑦ ᓄᓇᖃᖃᑕᐅᔪᓂᒃ ᑕᒫᓂ ᕼᐊᒻᒪᓚᓂᓗ ᐱᓕᕆᔨᐅᔪᓂᒃ 

ᐊᐅᓚᑦᑎᔨᐅᔪᓂᓪᓗ ᐱᖃᓯᐅᔾᔨᓪᓗᑎᒃ.  

 

ᓄᓇᓕᓐᓂ ᒐᕙᒪᓕᕆᔩᑦ ᕼᐊᒻᒪᓚᓂᒃ ᑲᑎᒪᔨᖏᓐᓂᒃ ᐱᓕᕆᖃᑎᖃᖃᑦᑕᖅᑐᑦ ᐊᐅᓚᑦᑎᔨᖏᓐᓂᓪᓗ ᐊᓪᓚᕕᒻᒥ 

ᒪᓕᒐᕐᓂᒃ ᒪᓕᑦᑎᐊᑎᑦᑎᒐᓱᐊᖅᑐᑎᒃ ᐊᒻᒪᓗ ᐊᐅᓚᑦᑎᐊᖅᑐᐃᑦ ᑲᔪᓰᓐᓇᖅᑎᑕᐅᒐᓱᑦᑐᑎᒃ 

ᐃᓕᑉᐹᓪᓕᖅᑎᑕᐅᕙᒃᑐᑎᓪᓗ ᑲᑎᒪᔨᕈᖅᑐᐃᑦ ᐱᔪᓐᓇᐅᑎᒥᓂᒃ ᐱᓕᕆᐊᕆᒋᐊᓕᖏᓐᓂᒃ ᐅᖃᐅᔾᔭᐅᕙᒃᑐᑎᒃ 

ᐅᐊᑦᑎᒋᐊᖃᕐᓂᒥᓪᓗ ᓇᐅᑦᑎᖅᓱᕆᐊᖃᕐᓂᒥᓪᓗ ᑮᓇᐅᔭᓕᕆᔾᔪᑎᖏᓐᓂᒃ ᐃᓕᓴᑎᑕᐅᕙᒃᑐᑎᒃ.  

 

ᐊᒻᒪᑦᑕᐅᖅ ᐱᖁᑎᖏᓐᓂ ᐊᐅᓚᑦᑎᓂᕐᒥᒃ ᐃᓕᓴᑎᑕᐅᕙᒃᑭᓪᓗᑎᒃ ᐊᒻᒪ ᓇᓗᓇᐃᖅᑐᐃᕕᐅᕙᒃᑭᓪᓗᑎᒃ 

ᕼᐊᒻᒪᓚᐅᑉ ᓯᕗᓪᓕᐊᖁᓯᒪᔭᖏᓐᓂᒃ ᓇᑉᐸᖅᑕᐅᔭᕆᐊᓕᓐᓂᒃ ᐊᒻᒪᑦᑕᐅᖅ ᑐᐊᕕᕐᓇᖅᑐᓄᑦ 

ᐊᑐᐃᓐᓇᐅᒐᓗᐊᕐᒪᖔᑕ ᖃᐅᔨᒪᒐᓱᑉᐸᑭᓪᓗᑎᒃ ᑐᐊᕕᕐᓇᖅᑐᖃᓕᕐᓂᖃᓪᓗ ᓱᒋᐊᕈᓐᓇᕆᐊᖃᖅᑐᑎᒃ ᐊᒻᒪᑦᑕᐅᖅ 

ᐃᑲᔪᕈᓐᓇᓂᕐᒥᒃ ᒐᕙᒪᒃᑯᑦ ᐱᓕᕆᔨᖏᓐᓂᒃ ᑎᒍᓯᖃᑦᑕᕐᓗᑎᒃ.  

 

ᓄᓇᓕᓐᓂ ᒐᕙᒪᓕᕆᔨᕗᑦ ᓴᖅᑭᖅᓯᖃᑦᑕᓚᐅᖅᑐᐃᑦ ᓄᑖᓂᒃ ᐊᑐᖅᑕᐅᓚᐅᖅᓯᒪᙱᑦᑐᓂᒃ ᖃᕋᓴᐅᔭᒃᑯᑦ 

ᐊᒻᒪᓗᑦᑕᐅᖅ ᐅᐸᒍᑎᑦᑎᐊᒻᒪᕆᒃᐸᒃᑐᑎᒃ ᓄᓇᓄᑦ ᐱᒻᒪᕆᐊᓗᒻᒥᓂᓛᒃ ᕼᐊᒻᒪᓚᓂᒃ 

ᐱᓕᕆᖃᑎᖃᕐᓂᖃᐃᓐᓇᕐᖓᑕ.  

ᐃᒃᓯᕙᐅᑖᖅ, ᑖᔅᓱᒪ ᐱᓕᕆᔨᐅᑉ ᐱᓕᕆᕕᐅᑉ ᖃᕋᓴᐅᔭᓕᕆᔨᖏᑦ ᑲᒪᔨᐅᒻᒪᑕ ᓄᓇᕗᑉ ᒐᕙᒪᖓᑕ 

ᖃᕋᓴᐅᔭᕈᓘᔭᖏᓐᓂᒃ ᑐᓴᐅᑎᕈᓘᔭᖏᓐᓂᓪᓗ. ᑖᓐᓇ ᐃᓚᖃᖅᑐᖅ ᐊᐅᓚᑦᑎᓂᕐᒥᒃ ᓴᖅᑭᔮᖅᑐᓂᒃ 

ᓴᖅᑭᐸᓪᓕᐊᔪᓂᓪᓗ ᖃᕋᓴᐅᔭᓕᕆᔾᔪᑎᓂᒃ ᖃᕋᓴᐅᔭᓂᓪᓗ ᐱᔭᐅᔭᕆᐊᖃᖅᐸᑦᑐᓂᒃ ᐃᑲᔪᒐᖅᑎᓐᓄᑦ 

ᐱᓕᕆᕕᐅᔪᓄᑦ ᓄᓇᕗᑦ ᒐᕙᒪᖓᑕᓗ ᓇᓕᖅᑲᖁᑎᕈᓘᔭᖏᑦ ᐊᑦᑕᓇᖅᑐᒦᖁᓇᒋᑦ. 

 

ᐃᒃᓯᕙᐅᑖᖅ, ᓄᓇᓕᓐᓂ ᒐᕙᒪᒃᑯᑦ ᐱᔨᑦᑎᕋᖅᑎᒃᑯᑦ ᖃᕋᓴᐅᔭᓕᕆᔨᖏᑦ ᑐᔅᓯᕌᖃᕐᖓᑕ ᐊᐅᓚᒍᑎᔅᓴᓂᒃ 

ᐋᖅᑭᐅᒪᒍᑎᔅᓴᓂᒃ 2023-2024−ᒧᑦ $51,768,000ᓂᒃ. ᑖᓐᓇ ᐃᓚᒋᐊᖅᑕᕗᑦ $7,012,000-ᓂᒃ 2022-2023-

ᒥᓂᑦ. ᖄᖓᒍᒃᑲᓐᓂᖅ ᑮᓇᐅᔭᐃᑦ ᑕᕝᕙᓂ ᐊᑖᓃᑦᑐᑦ ᖃᕋᓴᐅᔭᓕᕆᔨᓂᒃ ᐅᑯᓂᖓ ᐃᑲᔪᖃᑦᑕᓂᐊᕐᒥᔪᐃᑦ 2022-

2023−ᒥ, $5,500,000-ᓂᒃ ᓱᒃᑲᓕᔪᓂᒃ ᖃᕋᓴᐅᔭᒥᒃ ᓴᖅᑭᔮᕈᑎᓂᒃ ᐊᑐᖅᑎᑦᑎᑎᓂᕐᒥᒃ ᐊᑐᕐᓗᑎᒃ 

ᐊᑦᑎᓂᖅᓴᐅᔪᓂᒃ ᖃᖓᑦᑕᖅᑎᑕᐅᓯᒪᔪᓂᒃ.  

 

$514,000 ᐱᖓᓱᓂᒃ ᐃᖅᑲᓇᐃᔮᓂᒃ ᓴᖅᑭᖅᓯᓗᑎᒃ ᓄᑖᒥᒃ ᐱᓕᕆᐊᓄᑦ ᐊᐅᓚᑦᑎᔨᐅᓂᐊᖅᑐᓂᒃ ᓄᓇᕗᑦ 

ᒐᕙᒪᖓᑕ ᐊᓕᒎᔭᕐᓂᒃ ᓄᑭᓪᓚᐅᑎᖁᑎᖏᓐᓂᒃ. $409,000 ᐊᑭᑦᑐᕆᐊᕐᓂᕆᔭᖏᓐᓂᒃ ᖃᕋᓴᐅᔭᓕᕆᔾᔪᑎᖏᑕ 

ᓄᓇᕗᑦ ᒐᕙᒪᖏᑕ ᐊᑐᖅᐸᑦᑕᖏᑦ, ᐊᑐᖅᐸᑦᑕᖏᑦ ᐊᑭᑦᑐᕆᐊᖅᓯᒪᒻᒪᑕ. $589,000ᓂᒃᑕᐅᖅ ᐃᖅᑲᓇᐃᔭᖅᑎᖏᑦ 

ᖃᕋᓴᐅᔭᓕᕆᔨᖏᑦ ᑮᓇᐅᔾᔭᔅᓴᓂᖅᓴᒐᓛᖑᓂᐊᓕᕐᒥᒻᒪᑕ ᑕᒪᓐᓇ ᑕᐃᑲᙶᖅᑐᓂᒃ ᓄᑖᒥᒃ ᐊᖏᖃᑎᒌᒍᑎᖓᓂᒃ 

ᓄᓇᕗᑦ ᒐᕙᒪᖓᑕ ᐊᒻᒪᓗ ᓄᓇᕗᒻᒥ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖓᑕ.  

 

ᐃᒃᓯᕙᐅᑖᖅ, ᖃᕋᓴᐅᔭᓕᕆᓂᖅ ᑖᓐᓇ ᐊᓯᐊᒎᕐᕕᖃᕋᓂ ᐊᑐᕆᐊᖃᖅᐸᓕᕋᑦᑎᒍ ᒐᕙᒪᒃᑯᑦ ᐱᓕᕆᔾᔪᑎᖏᓐᓂᒃ 

ᐱᔨᑦᑎᕋᐅᑎᓂᓪᓗ ᑐᓂᓯᒐᓱᑦᑐᑕ ᓄᓇᕗᒻᒥᐅᑕᕐᓄᑦ. ᑖᓐᓇ 15.6 7%ᓂᒃ ᐊᖏᓪᓕᒋᐊᕋᓱᓐᓂᐊᖅᑕᕗᑦ 

ᖃᕋᓴᐅᔭᓕᕆᔨᑦᑎᓐᓄᑦ ᐃᓚᒋᔭᐅᒻᒪᑦ 2022-2024-ᒧᑦ ᑮᓇᐅᔭᖅᑐᕈᑎᑦᓴᑎᓐᓄᑦ. ᖃᐅᔨᒪᔾᔪᑎᒋᓂᐊᖅᑕᕗᑦ ᑖᒃᑯᐊ 

ᐱᓕᕆᕕᕗᑦ ᓈᒻᒪᑐᓂᒃ ᑮᓇᐅᔭᖃᕐᓂᐊᕋᓗᐊᕐᒪᑕ ᐋᖅᑭᐅᒪᑎᑦᑎᒍᑎᔅᓴᓂᒃ ᐱᐅᓯᒋᐊᕐᓯᒍᑎᔅᓴᐅᔪᓂᓪᓗ 

ᖃᕋᓴᐅᔭᐃᑦ ᑲᑐᖅᓯᒪᓂᖏᓐᓂᒃ ᓄᓇᕗᒻᒥ.  

 

ᐃᒃᓯᕙᐅᑖᖅ, ᑲᑐᔾᔨᓗᑕ ᓇᓗᓇᐃᖅᓯᓯᒪᒻᒪᑦ ᑐᕌᒐᕐᓂᒃ ᐃᓚᖃᖅᑐᓂᒃ ᐃᓪᓗᓕᐅᖃᑦᑕᑎᑦᑎᓂᕐᒥᒃ ᐊᒻᒪᑦᑕᐅᖅ 

ᐊᑯᓂ ᐸᖅᑭᔭᐅᕕᔅᓴᓂᒃ ᐃᓪᓗᓂᒃ. ᑖᒃᑯᐊ ᐱᖁᑎᕐᔪᐊᓕᕆᔨᖏᑦ ᓄᓇᓕᓐᓂ ᒐᕙᒪᒃᑯᓐᓂ ᐱᔨᑦᑎᕋᖅᑎᒃᑯᑦ 

ᐊᑐᐃᓐᓇᖃᖅᐸᑦᑐᐃᑦ ᐊᔾᔨᒌᙱᑦᑐᕈᓘᔮᓗᓐᓂᒃ ᐱᔨᑦᑎᕋᐅᑎᓂᒃ ᓄᓇᕗᑦ ᒐᕙᒪᒃᑯᖏᓐᓄᑦ ᐱᓕᕆᕕᖏᓐᓄᑦ. 

 

ᐃᓚᖃᖅᑐᐃᑦ ᑖᒃᑯᐊ ᐱᕙᓪᓕᐊᑎᑕᐅᓂᖏᓐᓂᒃ, ᓇᐅᑦᑎᑐᖅᑕᐅᓂᖏᓐᓂᓪᓗ ᖃᓄᐃᓕᖓᒋᐊᖃᕐᓂᖏᑦ 

ᓴᓇᔭᐅᓯᒪᔪᐃᑦ ᐊᑭᑐᔪᖅᑐᕈᑎᔅᓴᓂᒃ ᐸᕐᓇᓂᕐᒥᒃ, ᐱᓕᕆᐊᖑᓂᕐᒥᒃ ᐊᐅᓚᓂᕐᒥᒃ ᐋᖅᑭᐅᒪᑎᑦᑏᓐᓇᕋᓱᓐᓂᕐᒥᒃ 

ᓴᓇᒋᐊᖅᓯᖃᑦᑕᓂᕐᒥᒃ ᐃᓪᓗᓂᒃ, ᖃᐅᔨᓴᖃᑦᑕᓂᕐᒥᒃ ᐊᒻᒪᑦᑕᐅᖅ ᓇᐅᑦᓯᖅᑐᕐᓂᓕᒫᑦ ᐱᖁᑎᓕᒫᕌᓗᖏᓐᓂᒃ 

ᓄᓇᕗᑦ ᒐᕙᒪᖓᑕ ᐊᑐᖅᑐᐊᖅᑕᖏᓐᓂᓘᓐᓃᑦ. 

 

ᖄᖓᒍᒃᑲᓐᓂᖅ ᐱᖁᑎᓂᒃ ᐊᐅᓚᑦᑎᓪᓗᑎᒃ ᐊᒻᒪᑦᑕᐅᖅ ᓇᐅᑦᑎᖅᑐᖃᑦᑕᖅᑐᑎᒃ ᐸᕐᓇᓂᕐᒥᒃ 

ᑎᑎᕋᐅᔭᖅᑕᐅᓂᖏᓐᓂᓪᓗ ᓴᓇᔭᐅᓂᖏᓐᓂᓗ ᓄᓇᕗᑦ ᒐᕙᒪᖏᑕ ᐊᑭᑐᔪᖅᑐᖅᑐᖏᑦ. ᑖᒃᑯᐊ ᐱᖁᑎᕐᔪᐊᓕᕆᔩᑦ 

ᑲᒪᔨᐅᒻᒥᒻᒪᑕ 750,000ᓂᒃ ᑭᑉᐹᕆᑦᑐᓂᒃ ᐆᑦᑑᑎᓂᒃ ᐊᑐᖅᑐᐊᖅᑕᐅᔪᓂᒃ ᐊᓪᓚᕕᓐᓂᒃ ᐊᒻᒪ ᐱᒃᑯᕕᐅᔪᓂᒃ 

ᓄᓇᕗᓕᒫᒥ. 

 

ᑐᔅᓯᕌᖑᔪᐃᑦ 2023-2024ᒥ ᐊᐅᓚᒍᑎᔅᓴᐃᑦ ᐋᖅᑭᐅᒪᒍᑎᔅᓴᐃᑦ ᑖᒃᑯᓄᖓ ᐱᖁᑎᕐᔪᐊᓕᕆᔨᓄᑦ $133,000,000 

225,000ᖑᒻᒪᑕ. ᑖᓐᓇ 10.12%ᒥᒃ ᐊᖏᓂᖅᓴᐅᔪᖅ. ᐊᕐᕌᓂ ᐱᔪᔭᑦᑎᓐᓂᒃ ᐊᒻᒪ 

ᐃᓄᒋᐊᔅᓴᑲᓪᓚᓐᓂᕆᓯᒪᔭᖏᓐᓄᑦ ᐅᑯᐊ ᑕᐃᒪᐃᓚᕿᓯᒪᔪᖅ. $10,231,000 ᐊᑭᑦᑐᕆᐊᕐᓂᕆᔭᖏᓐᓂᒃ 

ᐆᒻᒪᖅᑯᑏᑦ ᐊᑭᖏᓐᓄᑦ ᓄᓇᕗᑦ ᐃᓪᓗᖁᑎᖏᓐᓂᒃ, ᒐᕙᒪᒃᑯᑦ ᐃᓪᓗᖁᑎᖏᓐᓂᒃ, ᐃᓕᓴᕕᖁᑎᖏᓐᓂᒃ, 

ᐋᓐᓂᐊᕕᖏᓐᓂᒃ, ᐊᓪᓚᕝᕕᖁᑎᖏᓐᓂᒃ, ᓯᕐᓗᐊᖁᑎᖏᓐᓂᓪᓗ ᐊᓯᖏᓐᓂᓪᓗ. 

 

$975,000 ᐊᑭᑦᑐᐸᓪᓕᐊᔪᓂᒃ ᐊᐅᓚᑦᑎᓂᕐᒧᑦ ᐃᑲᔪᕈᑎᐅᓗᑎᒃ ᐱᖁᑎᓂᓪᓗ ᑖᒃᓯᓂᒃ, ᓇᓪᓕᐅᒃᑯᒫᓄᓪᓗ 

ᐊᒻᒪᑦᑕᐅᖅ ᐊᑐᖅᑐᐊᖅᑕᖏᓐᓄᑦ ᓄᓇᕗᑦ ᒐᕙᒪᒃᑯᖏᑕ. $1,319,000 ᑮᓇᐅᔾᔭᔅᓴᓂᖅᓴᐅᓕᐊᓕᕐᖓᑕ ᓄᓇᕗᑦ 

ᒐᕙᒪᕐᑯᖏᑕ ᐃᖅᑲᓇᐃᔭᖅᑐᐃᑦ ᐱᖁᑎᕐᔪᐊᕕᓕᕆᖓᓃᑦᑐᐃᑦ. ᑖᓐᓇ ᑕᐃᑲᙶᖅᑐᖅ ᓄᑖᒥᒃ ᐊᖏᖃᑎᒌᒍᒥᒃ 

ᓄᓇᕗᑦ ᒐᕙᒪᖓᓂᒃ ᐊᒻᒪᑦᑕᐅᖅ ᓄᓇᕗᒻᒥ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖓᓂᒃ.  

 



ᐊᐃᑉᐱᖅ, ᕕᕝᕗᐊᕆ 28, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ, ᑖᒃᑯᐊ ᐱᖁᑎᕐᔪᐊᓕᕆᓂᕐᒧᑦ ᐱᓕᕆᔩᑦ ᑲᓇᑕᒥ ᒪᓕᒐᓂᒃ ᒪᓕᒐᓂᒃ ᒪᓕᒋᐊᓖᑦ 

ᐊᑦᑕᓇᙱᒃᑲᓗᐊᕐᒪᖔᑦ ᐃᓐᓄᒃᑕᐅᔪᓐᓇᕐᒪᖔᖏᓪᓗ. 21-22ᒥ ᑕᒪᒃᑯᐊ ᐱᓕᕆᐊᕆᔭᐅᔪᑦ ᐃᓚᖃᓚᐅᖅᐳᑦ 

200ᖏᓐᓃᑦᑐᓂᒃ ᓄᓇᓕᖕᓄᑦ ᐳᓚᕋᖅᑏᑦ 2,300ᓂᒃ ᖃᐅᔨᓴᖅᑕᐅᔭᕆᐊᓕᖕᓂᒃ ᖃᐅᔨᓴᐃᔪᓐᓇᕐᓂᐊᕋᑦᑕ ᐊᒻᒪᓗ 

ᓂᕆᐅᒃᐳᖓ ᑖᒃᑯᐊ ᐅᓄᖅᓯᒋᐊᕐᓂᐊᕐᓂᖏᓐᓂᒃ 2023-2024ᒥ ᐊᒻᒪᓗ ᓯᕗᓂᒃᓴᑦᑎᓐᓂ ᑲᑐᔾᔨᓗᑕ 

ᓯᕗᓪᓕᐅᔾᔭᐅᔭᕆᐊᓖᑦ ᑕᒪᒃᑯᐊ ᐱᓕᕆᐊᕆᓯᒪᓂᐊᖅᑕᕗᑦ ᑭᖑᕙᕆᐊᓚᐅᖅᓯᒪᖕᒪᑕ ᓄᕙᒡᔪᐊᕐᓇᖅ ᐱᓪᓗᒍ ᐊᒻᒪᓗ 

ᐱᒋᐊᖅᑕᐅᒃᑲᓐᓂᕆᐊᖃᖅᖢᑎᒃ. 

 

ᐃᒃᓯᕙᐅᑕᖅ, 2023-2024 ᐊᐅᓚᔾᔪᑏᑦ ᒪᑭᒪᐅᑏᓪᓗ ᑮᓇᐅᔭᐃᑦ ᐊᑐᕈᒫᕐᓂᐊᖅᑐᑦ ᐱᖁᑎᕐᔪᐊᓕᕆᔨᒃᑯᓐᓄᑦ 

$133,225 ᐃᓚᖃᖅᖢᑎᒃ $12,238,000ᓂᒃ. ᐊᖏᖅᑕᐅᓯᒪᔪᑦ 2022-2023 ᐊᑐᕈᒫᕐᓂᐊᖅᑐᓂᒃ. ᑖᒃᑯᐊ ᑮᓇᐅᔭᑦ 

ᐊᖏᖅᑕᐅᒃᐸᑕ ᐱᖁᔭᕐᔪᐊᓕᕆᔩᑦ ᑕᒪᒃᑯᐊ ᐊᐅᓚᔾᔪᑎᓄᑦ ᑮᓇᐅᔭᖅᑐᕈᑎᓄᑦ ᑮᓇᐅᔭᓕᖅᑕᐅᔪᓐᓇᕐᓂᐊᖅᑐᖅ 

2023-2024 ᐊᑐᖅᑎᓪᓗᒍ. 

 

ᑖᒃᑯᐊ ᐅᖅᓱᐊᓗᓕᕆᔨᒃᑯᑦ ᓂᐅᕕᖅᑎᐅᕗᑦ ᑐᖅᑯᖅᑕᐅᑦᑎᖃᑦᑕᖅᐳᑦ ᓯᐊᒻᒪᒃᑎᕆᕙᒃᐳᓪᓗ ᐅᖅᓱᐊᓗᖕᓂᒃ 

ᑕᖅᑲᒃᑯᓄᖓ ᐱᔅᓂᓯᐅᔪᓄᑦ, ᖃᖓᑕᓲᖅᑎᓄᑦ ᒐᕙᒪᒃᑯᓐᓄᓪᓗ ᓄᓇᕗᒻᒥ. ᐅᖅᓱᐊᓗᓕᕆᔨᒃᑯᑦ ᑖᒃᑯᑎᒎᓈᖅᖢᑎᒃ 

ᐊᕐᕌᒎᑉ ᐃᓗᐊᓂ ᓂᐅᕕᖅᑕᖏᑦ ᓄᓇᓕᖕᓄᑦ ᐊᒡᔭᖅᑐᖅᑕᐅᖃᑦᑕᖅᑐᑦ ᓂᐅᕐᕈᑕᐅᓪᓗᑎᒡᓗ ᐊᕐᕌᒍᒥ. 

ᐊᐅᔭᐅᑎᓪᓗᒍ ᐊᒻᒪᓗ ᐅᑭᐊᒃᓵᖅ 2022ᒥ ᐊᑕᐅᓯᐅᙱᑦᑐᑦ ᓄᓇᓖᑦ ᑐᖓᐅᑦᑎᓚᐅᖅᑐᑦ ᐅᖅᓱᐃᕈᑎᓪᓘᓐᓃᑦ 

ᐊᔾᔨᒌᙱᑦᑐᓄᑦ ᐅᖅᓱᐊᓗᖕᓄᑦ. 

 

ᑕᒪᒃᑯᐊ ᐱᔨᑦᑎᕈᑏᑦ ᑲᑦᑑᒥᓚᐅᖅᓯᒪᕗᑦ ᑕᒪᓐᓇ ᐱᔾᔪᑎᒋᓪᓗᒍ ᐊᒻᒪᓗ ᑕᐃᒪᐃᒃᑲᓐᓂᖁᙱᒧᑦ 2022ᒥ 

ᐅᖅᓱᐊᓗᓕᕆᔩᑦ 12.5%ᒃᑲᓐᓂᕐᓂᒃ ᐅᖅᓱᐊᓗᒃᑖᓚᐅᖅᑐᑦ ᑐᖓᐅᑦᑎᙱᑦᑐᒪᓪᓗᑎᒃ 2023 

ᐊᑐᖅᐸᓪᓕᐊᓕᖅᑎᓪᓗᒍ. ᐅᖅᓱᐊᓗᓕᕆᔨᒃᑯᑦ ᓄᓇᕗᒻᒥᐅᓂᒃ ᐅᖅᓱᐊᓗᖕᓂᒃ ᐊᑭᑭᓐᓂᖅᐹᖑᔪᓂᒃ 

ᓂᐅᕐᕈᑎᖃᖃᑦᑕᖅᐳᑦ ᑲᓇᑕᓕᒫᖅ ᑕᑯᓐᓇᕐᓗᒍ 2023-2024 ᐊᑐᖅᑎᓪᓗᒍ ᐃᓗᐃᒃᑲᓂᒃ ᐅᖅᓱᐊᓗᖕᓂᒃ 

ᓂᐅᕕᖅᓯᒪᔪᑦ, ᐸᕐᓇᐃᓪᓗᑎᒃ, ᐊᒡᔭᑦᑐᐃᓪᓗᒡᓗ 2023ᒥ ᐅᑭᐊᒃᓵᖅᓯᐅᕐᓂᒃ ᐊᒻᒪᓗ ᓄᓇᓖᑦ 

ᐅᖅᓱᐊᓗᖃᐅᑎᖃᕐᕕᖏᑦ ᕿᒥᕐᕈᓇᒃᖢᓂᔾᔪᒃ ᖃᓄᐃᓕᖓᓂᐊᕐᒪᖔᑦ ᓯᕗᓂᒃᓴᑦᑎᓐᓂ. 

 

(ᑐᓵᔨᑎᒎᕈᓐᓃᖅᑐᖅ) ᐃᒃᓯᕙᐅᑕᖅ, ᑖᒃᑯᐊ ᒪᒃᐱᕈᑎᓄᑦ ᐅᖃᐅᓯᒃᓴᒃᑲ ᐊᒻᒪᓗ ᐅᐱᒍᓱᒃᐳᖓ ᑖᓐᓇ ᐱᓕᕆᕝᕕᒃ 

ᓯᕗᓕᐅᕈᓐᓇᕋᒃᑯ ᐊᖏᔪᒻᒪᕆᐊᓗᖕᒥᒃ ᐱᓕᕆᐊᒃᓴᖃᖅᑎᓪᓗᒍ ᑲᑐᔾᔨᓗᑕᐅᑉ ᐃᓗᐊᓂ ᑖᒃᑯᐊ ᓄᓇᓖᑦ 

ᖃᓄᐃᙱᑦᓯᐊᕐᓗᑎᒃ, ᐊᑦᑕᓇᙱᑦᓯᐊᕐᓗᑎᒃ ᓯᕗᒧᐊᕈᓐᓇᖁᓪᓗᒋᑦ ᐊᒻᒪᓗ ᑖᓐᓇ ᐅᖃᖃᑎᒌᓐᓇᕆᔭᕗᑦ 

ᐅᓪᓗᒥᐅᔪᖅ ᓂᕆᐅᒃᐳᖓ ᐊᐱᖅᑯᑏᑦ ᒪᒃᐱᖅᐸᓪᓕᐊᓂᐊᓕᖅᑎᓪᓗᒋᑦ ᑲᑎᒪᔨᓄᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔨᕋᓛᑦ ᐃᒃᓯᕙᐅᑕᖓᑦ ᐅᖃᐅᓯᒃᓴᖃᖅᐸ? ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐃᒃᓯᕙᐅᑕᖅ, ᖁᕕᐊᓱᒃᑐᖓ ᒪᑐᐃᖅᓯᔾᔪᑎᓂᒃ ᐅᖃᐅᓯᖃᕈᓐᓇᕋᒪ 

ᑭᒡᒐᖅᑐᖅᖢᒋᑦ ᓄᓇᓕᖕᓂ ᑮᓇᐅᔭᓕᐅᕋᓱᐊᕐᓂᕐᒧᓪᓗ ᑲᑎᒪᔨᕋᓛᑦ. ᕿᒥᕐᕈᓇᒃᑕᐅᓚᐅᖅᑎᓪᓗᒋᑦ 2023-2024 

ᐊᑐᕈᒫᕐᓂᐊᖅᑐᑦ ᐊᒻᒪᓗ 2023-2024 ᐱᓕᕆᐊᖑᓂᐊᖅᑐᑦ ᐸᕐᓇᐅᑎᖏᑦ ᓄᓇᓕᖕᓂ ᒐᕙᒪᒃᑯᖏᓪᓗ ᐱᔨᑦᑎᖅᑏᑦ 

ᐱᓕᕆᕕᐊᓄᑦ. 

 

23-24 ᐊᐅᓚᔾᔪᑏᑦ ᒪᑭᒪᐅᑏᓪᓗ $293,797,000ᖑᔪᑦ. ᑖᓐᓇ ᑕᑯᓐᓇᖅᖢᒍ 9.7ᓂᒃ ᐃᓚᒋᐊᖅᓯᒪᔪᖅ 

ᑕᑯᓐᓇᕈᑎᒃᑯᑦ 2022-2023 ᑮᓇᐅᔭᑦ ᐊᑐᕈᒫᕐᓂᐊᖅᑐᑦ ᐊᒻᒪᓗ ᒐᕙᒪᒃᑯᓐᓂ ᐃᖅᑲᓇᐃᔮᑦ 466ᖑᓚᐅᖅᓯᒪᔪᑦ 

468ᖑᓕᖅᑐᑦ. 0.4%ᓂᒃ ᐃᓚᓪᓗᑎᒃ. ᒪᓕᒐᓕᐅᖅᑏᑦ ᐊᑕᐅᓯᐅᙱᑦᑐᓂᒃ ᐃᓱᒫᓘᑎᒥᖕᓂᒃ ᓇᓗᓇᐃᔭᐃᓚᐅᖅᑐᑦ 

ᒥᓂᔅᑕᐅᑉ ᓵᖓᓃᓵᓚᐅᖅᑎᓪᓗᒍ. 

 

ᒥᓂᔅᑕᐃᑦ ᐱᓕᕆᐊᒃᓴᖏᑦᑕ ᑎᑎᖅᑲᖏᑦ ᓴᖅᑭᑕᐅᓚᐅᖅᓯᒪᔪᑦ ᑲᑎᒪᕐᔪᐊᖅᑎᓪᓗᒋᑦ ᓄᕕᐱᕆ 8, 2022ᒥ. 

ᓄᓇᓕᖕᓂ ᒐᕙᒪᒃᑯᓪᓗ ᐱᔨᑦᑎᖅᑏᑦ ᑎᑎᖅᑲᖅᑖᕆᓚᐅᖅᑕᖓᑦ ᐅᖃᖅᓯᒪᔪᖅ ᓯᕗᓪᓕᐅᔾᔭᐅᓯᒪᔪᖅ ᐃᒪᐃᓕᖓᓗᓂ 

ᐃᖅᑲᓇᐃᔭᖃᑎᖃᕐᓗᑎᒃ ᐱᕙᓪᓕᐊᔪᓕᕆᔨᒃᑯᓐᓂᒃ ᐃᖏᕐᕋᔾᔪᑎᓕᕆᔨᒃᑯᓐᓂᒃ ᐃᖅᑲᓇᐃᔭᖅᑐᓕᕆᔨᓂᒃ 

ᑮᓇᐅᔭᓕᕆᔨᓂᒡᓗ ᓇᓖᕌᕈᑎᓂᒃ ᐋᖅᑭᒃᓱᐃᔪᓐᓇᕐᓂᐊᕐᒪᑕ ᐊᒻᒪᓗ ᐱᓕᕆᐊᖑᓂᐊᖅᑐᑦ ᐸᕐᓇᐅᑎᖏᑦ 

ᐃᓱᓕᑦᑕᕐᕕᖏᓐᓂᒡᓗ.  

 



ᐊᐃᑉᐱᖅ, ᕕᕝᕗᐊᕆ 28, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᒃᑯᓇᓂ ᐱᕙᓪᓕᐊᔪᓕᕆᔨᒃᑯᓐᓂᒃ ᐃᖏᕐᕋᔾᔪᑎᓕᕆᔨᒃᑯᓐᓂᒃ ᐊᒻᒪᓗ ᓄᓇᓕᖕᓂ ᒐᕙᒪᒃᑯᖏᓪᓗ ᐱᔨᑦᑎᖅᑏᑦ. 

ᖃᓄᐃᓕᖓᓕᕐᒪᖔᑦ ᑕᒪᒃᑯᐊ ᐅᓂᒃᑳᕐᕕᐅᖃᑦᑕᕐᓂᐊᖅᑐᑦ ᑖᒃᑯᐊ ᑲᑎᒪᔨᕋᓛᑦ. ᒐᕙᒪᒃᑯᑦ 

ᐃᖅᑲᓇᐃᔭᖅᑐᓕᕆᓂᕐᒧᑦ ᐅᓂᒃᑳᖏᑦ ᐅᖃᖅᓯᒪᕗᑦ ᑕᐃᒃᑯᐊ ᓴᐃᒻᒪᒃᑎᕐᕕᐅᓯᒪᔪᓂ ᒥᑦᑎᒪᑕᓕᖕᒥ ᑭᙵᕐᒥᓗ 

ᑎᑎᕋᕐᕖᑦ ᒫᓐᓇ ᐃᓐᓄᒃᑕᐅᓯᒪᙱᑦᑐᑦ. 

 

ᓯᑎᐱᕆ 30, 2022ᒥ 22 33ᖑᑎᓪᓗᒋᑦ ᐃᖅᑲᓇᐃᔮᒃᓴᑦ ᒥᑦᑎᒪᑕᓕᖕᒥ ᐃᓐᓄᒃᑕᐅᓯᒪᓚᐅᙱᑦᑐᑦ ᐊᒻᒪᓗ 

25ᖑᑎᓪᓗᒋᑦ ᐃᖅᑲᓇᐃᔮᒃᓴᐃᑦ 14ᖏᓐᓇᐃᑦ ᐃᓐᓄᒃᑕᐅᓯᒪᓚᐅᖅᑐᑦ ᑭᙵᕐᓂ. ᒐᕙᒪᒃᑯᑦ ᐋᖅᑭᒃᓱᖅᐸᓪᓕᐊᓂᖏᑦ 

ᑖᒃᑯᓄᖓ ᕿᒥᕐᕈᓇᖕᓂᐊᖅᑐᑦ ᓯᐊᒻᒪᑦᑎᕐᕕᐅᑦᑎᖃᑦᑕᕐᓂᖅ ᖃᓄᐃᓕᖓᓂᐊᕐᒪᖔᑦ. 

 

2023-2024 ᑮᓇᐅᔭᑦ ᐊᑐᕈᒫᕐᓂᐊᖅᑐᑦ ᐃᓚᖃᖅᐳᑦ ᑕᒫᓂ $72,600,000ᓂᒃ ᑮᓇᐅᔭᓂᒃ ᐊᔾᔨᒌᙱᑦᑐᓄᑦ 

ᐊᑐᖅᑕᐅᔪᒃᓴᐃᑦ ᕼᐋᒪᓚᒃᑯᓐᓄᑦ ᑐᕌᖓᔪᑦ. ᓄᑖᑦ ᓄᓇᓕᖕᓂ ᐱᕙᓪᓕᐊᑎᑦᑎᓂᕐᒧᑦ ᑮᓇᐅᔭᑦ 

ᐅᑎᖅᑎᒋᐊᑐᙱᑦᑐᑦ ᐊᑐᐊᒐᖓᑦ ᐃᓱᓕᓐᓂᐊᖅᑐᖅ ᐄᐳᓪ 1, 2025ᒥ. 

 

ᑲᑎᒪᔨᕋᓛᑦ ᒥᓂᔅᑕᒥᒃ ᐊᔭᐅᖅᑐᐃᖏᓐᓇᖅᐳᖅ ᐊᕐᕌᒍᑕᒫᖅᓯᐅᑎᓂᒃ ᐅᓂᒃᑳᓂᒃ ᓴᖅᑭᑦᑎᖃᑦᑕᕐᓗᑎᒃ 

ᒪᓕᒐᓕᐅᕐᕕᖕᒧᑦ ᖃᓄᖅ ᑖᓐᓇ ᐊᑐᐊᒐᖅ ᐊᐅᓚᑕᐅᖃᑦᑕᕐᒪᖔᑦ. 

 

2023-2024 ᑮᓇᐅᔭᑦ ᐊᑐᕈᒫᕐᓂᐊᖅᑐᑦ ᐃᓚᖃᖅᐳᑦ ᑕᒫᓂ $4,300,000ᓂᒃ 7ᓄᑦ ᐊᔾᔨᒌᙱᑦᑐᓄᑦ 

ᐊᑐᕐᓂᐊᖅᑐᑦ ᐱᙳᐊᖅᑐᓕᕆᓂᕐᒧᑦ ᑐᕌᖓᔪᑦ ᐊᒻᒪᓗ ᓄᑖᑦ ᐱᙳᐊᖅᑐᓕᕆᓂᕐᒧᑦ ᑮᓇᐅᔭᑦ ᐅᑐᖅᑎᒋᐊᑐᙱᑦᑐᑦ 

ᐊᑐᐊᒐᖓᑦ ᐃᓱᓕᓐᓂᐊᖅᑐᖅ ᓯᑎᐱᕆ 30, 2026ᒥ.  

 

ᐱᓕᕆᕕᐅᑉ 2022-2026 ᐱᓕᕆᐊᖑᓂᐊᖅᑐᑦ ᐸᕐᓇᐅᑎᖏᑦ ᐅᖃᖅᓯᒪᔪᑦ 2022-2023-ᒥ 

ᓯᕗᓪᓕᐅᔾᔭᐅᖃᓯᐅᑎᓪᓗᒍ ᐊᐅᓚᔾᔭᐃᒋᐊᕐᓂᕐᒧᑦ ᐸᕐᓇᐅᑏᑦ, ᓄᓇᓖᑦ ᐊᐅᓚᔪᑦ ᐱᙳᐊᖅᑎᑦ, ᐃᖃᐃᔭᕐᓂᕐᒧᑦ 

ᑐᕌᖓᔪᑦ. ᓂᕆᐅᒃᐳᒍᑦ ᑖᒃᑯᐊ ᕿᒥᕐᕈᓇᖕᓂᐊᕐᓂᑦᑎᓐᓂᒃ.  

 

ᓂᐅᕕᖅᑕᖅᐸᒃᑐᑦ ᓴᐳᒻᒥᐅᓯᖅᑕᐅᓯᒪᖏᓐᓂᒃ ᒪᓕᒐᕐᔪᐊᖅ ᐊᓂᒍᖅᑎᑕᐅᓚᐅᖅᓯᒪᔪᖅ ᒪᓕᒐᓕᐅᖅᑎᓄᑦ 2017-ᒥ. 

ᓯᒃᑮᖃᑦᑕᕐᓂᖅ, ᒐᕙᒪᒃᑯᑦ ᓯᒃᑭᖏᓐᓂᒃ ᐊᓯᖏᓐᓂᓪᓗ ᐱᔾᔪᑎᖃᖅᖢᑎᒃ. 

 

ᑲᑎᒪᔨᕋᓛᑦ ᑲᔪᖏᖅᓴᐃᕗᑦ ᑕᒪᓐᓇ ᕿᒥᕐᕈᓇᒃᑕᐅᖁᓪᓗᒍ ᑕᒪᒃᑯᐊ ᑮᓇᐅᔾᔭᒃᓴᕐᓂᐊᕐᓂᕐᒧᑦ ᐊᑐᖅᑐᐊᕈᑏᑦ 

ᒪᓕᒐᖏᑦ ᐋᖅᑭᒋᐊᖁᓪᓗᒋᑦ. ᐊᒻᒪᓗ, ᒪᑯᐊ ᐊᑭᓕᖅᓱᖅᑕᐅᙱᖦᖢᑎᒃ ᐃᒻᒥᒧᓪᓗ ᑐᕌᖓᔪᑦ ᑮᓇᐅᔭᓂᒃ 

ᐱᕈᖅᓴᐃᓂᖅ, ᑕᒪᒃᑮᖕᓄᒃ ᑎᒥᐅᔪᓄᑦ ᐃᓄᖕᓄᓪᓗ ᐊᑐᖅᐸᓪᓕᐊᑐᐃᓐᓇᓕᕐᒪᑦ. ᓲᕐᓗ ᐃᒪᕐᓂᕐᒥᒃ ᑕᒪᒃᑯᓂᖓ 

ᐊᑐᖃᑦᑕᕐᒪᑕ ᒪᓕᒐᕐᓂᒃ ᑐᑭᓯᓇᑲᐅᑎᒋᔪᓂᒃ ᐱᑕᖃᙱᑎᓪᓗᒍ. ᐃᓄᐃᑦ ᑕᐃᒪᓐᓇ ᑮᓇᐅᔭᓕᐅᕋᓱᒃᓯᒪᒃᐳᑦ 

ᑮᓇᐅᔭᓕᐅᕋᓱᐊᑐᐃᓐᓇᕐᓂᕐᒥᒃ ᐱᔾᔪᑎᖃᖅᖢᑎᒃ.  

 

ᒐᕙᒪᒃᑯᑦ ᐱᓕᕆᕝᕕᖓᓐᓂᒃ ᐊᔭᐅᖅᑐᐃᕗᒍᑦ ᑖᒃᑯᐊ ᒪᓕᒐᐃᑦ ᐃᒪᕐᓂᕐᒧᑦ ᒪᓕᒐᕐᔪᐊᑦ ᑕᒪᒃᑯᓄᖓ 

ᐊᙳᑎᒋᐊᖁᓪᓗᒋᑦ ᐊᒻᒪᓗ ᓯᕗᓪᓕᐅᔾᔭᐅᖃᑕᐅᔪᖅ 2023-2024 ᐱᖁᔭᒃᓴᓕᕆᓂᖅ ᑕᒪᓐᓇ ᑲᔪᓯᖁᓪᓗᒍ 

ᐋᖅᑭᒋᐊᖅᑕᐅᔪᓐᓇᕐᓂᐊᕐᒪᑦ ᐃᒪᕐᓂᕐᒧᑦ ᒪᓕᒐᕐᔪᐊᖅ.  

 

ᑐᐊᕕᕐᓇᖅᑐᓕᕆᓂᕐᒧᑦ ᒪᓕᒐᕐᔪᐊᖅ ᒪᓕᒐᓕᐅᕐᕕᖕᒧᑦ ᐊᓂᒍᖅᑎᑕᐅᓚᐅᖅᓯᒪᔪᖅ 2017-ᒥ. ᓈᓴᐅᑎᓕᒃ 5−ᒥ 9-

ᒧᑦ ᑖᒃᑯᐊ ᐃᓗᐊᓃᑦᑐᑦ ᑐᕌᖓᕗᑦ ᑐᐊᕕᕐᓇᖅᑐᓕᕆᓂᕐᒧᑦ ᐃᓚᒋᔭᐅᖃᑕᐅᓪᓗᑎᒃ ᒐᕙᒪᒃᑯᑦ ᑎᒥᙳᖅᑎᓯᒪᔭᖏᑦ 

ᕼᐊᒻᓚᒃᑯᓪᓗ. 

 

ᑕᐃᒪᐃᒃᑲᓗᐊᖅᑎᓪᓗᒋᑦ ᑖᓐᓇ 15-ᓂᒃ ᐊᕐᕋᒍᖃᓕᕋᓗᐊᖅᑎᓪᓗᒍ ᑖᒃᑯᐊ ᓱᓕ ᐃᓗᓕᖏᑦ 

ᐊᑐᓕᖅᑎᑕᐅᓯᒪᙱᑦᑐᑦ. 

 

ᓄᕖᕝᕙ 17, 2022-ᒥ ᒐᕙᒪᒃᑯᑦ ᐱᓕᕆᕝᕕᖏᑦ ᑳᓐᑐᕌᒃᑦ−ᓴᓂᒃ 22 – 69 ᑐᐊᕕᕐᓇᖅᑐᓕᕆᓂᕐᒧᑦ 

ᓇᖕᒥᓂᖃᕐᓂᒧᓪᓗ ᑲᔪᓯᑎᑦᑎᓂᕐᒧᑦ ᐸᕐᓇᐅᑏᑦ ᑳᓐᑐᕌᒃᑦ−ᓴᐃᑦ ᑕᖅᑲᐅᙵᖅᑕᐅᓚᐅᖅᓯᒪᒧᑦ ᒪᑐᕝᕕᖃᖅᖢᑎᒃ 

ᓯᑏᕝᕙ 15, 2022-ᒥ. ᓇᐅᑦᑎᖅᓱᐃᓇᖅᑕᕗᑦ ᑖᓐᓇ. ᑭᖑᓂᑦᑎᓐᓂ ᐊᕐᕌᒍᑕᒫᖅᓯᐅᑏᑦ ᐊᑭᑐᔪᖅᑐᕈᑏᑦ 

ᐊᑕᐅᓯᐅᙱᑦᑐᓂᒃ ᐃᓗᐃᒃᑲᓂᒃ ᐋᖅᑭᒃᓯᓯᒪᔪᑦ ᐱᖁᑎᕐᔪᐊᓄᑦ, ᐃᒪᓕᕆᓂᕐᒧᑦ ᑐᕌᖓᔪᑦ ᐊᒻᒪᓗ ᐊᒃᑕᕐᕕᖕᓄᑦ. 



ᐊᐃᑉᐱᖅ, ᕕᕝᕗᐊᕆ 28, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

2023-2026 ᐱᓕᕆᐊᖑᓂᐊᖅᑐᑦ ᐸᕐᓇᐅᑎᖏᑦ ᐅᖃᖅᓯᒪᕗᑦ ᓯᕗᓪᓕᐅᔾᔭᐅᖃᑕᐅᔪᑦ 2023-2024-ᒧᑦ, 

ᐊᒃᑐᖅᑕᐅᓂᖅᐹᓂᒃ ᐅᖃᓪᓚᖃᑎᒋᓗᑎᒃ ᐅᖃᓪᓚᖃᑎᖃᕐᓗᑎᒃ ᐋᖅᑭᒃᓱᐃᓂᐊᕋᒥᒃ ᐊᐅᓚᔾᔭᐃᓂᕐᒧᑦ ᐸᕐᓇᐅᑎᖏᑦ 

ᑐᙵᕕᒋᓗᒋᑦ ᐃᒪᑦᑎᐊᕙᓕᕆᓂᐅᑉ ᐋᖅᑭᐅᒪᔾᔪᑎᖏᑦ. 

 

ᐱᖓᔪᖓᓐᓂᒃ ᒪᓕᒐᓕᐅᖅᑏᑦ ᐃᒡᓗᕐᔪᐊᑦ ᓇᓗᓇᐃᒃᑯᑕᖏᑦᑕ ᒪᓕᒐᕐᔪᐊᖓᓂᒃ ᐊᓂᒍᖅᑎᑕᐅᓚᐅᖅᓯᒪᔪᑦ 

ᐊᖏᖅᑕᐅᓪᓗᓂᓗ ᑲᒥᓯᓇᒧᑦ ᔫᓂ 8, 2012-ᒥ. ᒪᓕᒐᓕᐅᖅᑏᑦ ᐊᑕᐅᓯᐅᙱᑦᑐᓂᒃ ᐃᓱᒫᓘᑎᒋᔭᒥᓂᒃ 

ᓴᖅᑭᑦᑏᓚᐅᖅᑐᑦ, ᒪᑯᐊ ᒥᑭᔫᑏᑦ ᓇᖕᒥᓂᖃᖅᑐᓄᑦ ᐊᐅᓚᔾᔭᒃᑕᐅᖃᑦᑕᖅᑐᑦ ᐱᓪᓗᒋᑦ. ᑕᒪᒃᑯᐊ ᐃᓱᒫᓘᑎᒋᔭᐅᔪᑦ 

ᓲᕐᓗ ᖃᐅᔨᓴᐃᔨᖃᖃᑦᑕᙱᒻᒪᑕ ᓄᓇᓕᐊᓛᖑᓂᖅᓴᐅᔪᓂᒃ. 

 

ᒐᕙᒪᒃᑯᑦ ᐱᓕᕆᕝᕕᖏᑦ 2022-2026 ᐱᓕᕆᐊᖑᓂᐊᖅᑐᑦ ᐸᕐᓇᐅᑎᖏᑦ ᐅᖃᖅᓯᒪᔪᑦ ᓯᕗᓪᓕᐅᔾᔭᐅᓂᐊᖅᑐᑦ 

2022-2023 ᕿᒥᕐᕈᓇᐃᓐᓇᖁᓪᓗᒋᑦ ᖃᓄᖅ ᐊᒃᑐᐃᓂᖃᕐᓂᐊᕐᒪᖔᑦ ᓄᓇᕗᒻᒧᑦ ᑐᕌᖓᔪᑦ ᐋᖅᑭᒋᐊᕈᑏᑦ 

ᐊᑐᓕᖅᑎᑕᐅᕙᓪᓕᐊᑎᓪᓗᒋᑦ ᓄᓇᕗᒻᒥ ᐃᒡᓗᓕᐅᖅᑕᐅᔪᓂᒃ ᑲᓇᑕᒥᓗ. 

 

ᒥᓂᔅᑕ ᑲᔪᖏᖅᓴᖅᐸᕗᑦ ᐱᓕᕆᕝᕕᖓᓪᓗ ᕿᒥᕐᕈᓇᒃᑕᐅᖁᓪᓗᒍ ᑖᓐᓇ ᐱᖁᔭᕐᔪᐊᖅ ᐃᓕᖅᑭᖕᓂᖅᓴᐅᖁᓪᓗᒍ 

ᓄᓇᕗᑉ ᖃᓄᐃᑉᐸᓪᓕᐊᓂᖓᓄᑦ. 

 

ᐱᓕᕆᕕᐅᑉ 2023-2024 ᑮᓇᐅᔭᑦ ᐊᑐᕈᒫᕐᓂᐊᖅᑐᖁᑎᖏᑦ ᐃᓚᖃᖅᑐᑦ $536,000-ᓂᒃ ᖃᕆᓴᐅᔭᓕᕆᓂᕐᒧᑦ 

ᑐᕌᖓᔪᓂᒃ ᓄᑖᓂᒃ ᓴᖅᑭᑦᑎᓂᐊᕐᓗᑎᒃ. ᑕᐃᒃᑯᐊ ᓇᓗᓇᐃᖅᓯᒪᔭᖏᑦ ᓯᕗᓪᓕᐅᔾᔭᐅᓯᒪᔪᑦ 2023-2024-ᒥ 

ᑐᑭᓯᓇᑲᐅᑎᒋᙱᑦᑐᑦ. 2017-2018 ᐅᖅᓱᐊᓗᓕᕆᔨᒃᑯᑦ ᐊᕐᕌᒍᑕᒫᖅᓯᐅᑎᖏᑦᑕ ᐅᓂᒃᑳᖏᑦ ᒪᓕᒐᓕᐅᕐᕕᖕᒧᑦ 

ᓴᖅᑭᑕᐅᓚᐅᖅᓯᒪᔪᑦ ᒫᑦᓯ 2, 202`1−ᒥ. 2018-2019, 2019-2020, 2020-2021 ᐊᒻᒪ 2021-2022 

ᐊᕐᕌᒍᑕᒫᖅᓯᐅᑏᑦ ᒪᓕᒐᓕᐅᕐᕕᒻᒧᑦ ᓴᖅᑭᑕᐅᓚᐅᓯᒪᖏᑦᑐᐃᑦ.  

 

ᔫᓂ 28, 2022−ᒥ ᑐᒃᓯᕋᐅᑎᓂᒃ ᓴᖅᑭᑦᑎᓚᐅᖅᓯᒪᔪᑦ 2022-50 ᑮᓇᐅᔭᓕᕆᓂᕐᒧᑦ ᐅᖅᓱᐊᓗᓕᕆᓂᕐᒧᑦ 

ᑮᓇᐅᔭᓕᕆᔩᑦ ᐊᒻᒪᓗ ᐊᐅᓚᑦᓯᔨᖏᑦ, ᒪᑐᓚᐅᖅᑐᑦ ᐊᐅᒡᒍᓯ 5, 2022-ᒥ. 

 

ᑲᑎᒪᔨᕋᓛᑦ ᒥᓂᔅᑐᒥᒃ ᐊᔭᐅᖅᑐᐃᕗᑦ ᑖᓐᓇ ᓴᖅᑭᑕᐅᑯᓪᓗᒍ. ᑕᕝᕙ ᒪᑐᐃᖅᓯᔾᔪᑎᒃᑲ 2023-2024 

ᐊᑐᕈᒫᕐᓂᐊᖅᑐᑦ ᐱᓪᓗᒋᑦ ᐊᒻᒪᓗ 2023-2026 ᐱᓕᕆᐊᖑᓂᐊᖅᑐᑦ ᐸᕐᓇᐅᑎᖏᑦ ᓄᓇᓕᖕᓂ ᒐᕙᒪᒃᑯᖏᓐᓂᓪᓗ 

ᐱᔨᑦᑎᖅᑎᒃᑯᓐᓄᑦ. ᒪ’ᓇ, ᐃᒃᓯᕙᐅᑖᖅ.   

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑐ ᓴᕕᑲᑖᖅ. ᑭᓱᑐᐃᓐᓇᕐᓄᑦ ᑐᕌᕈᑏᑦ. ᒥᔅᑐ ᖂᑭᐊᖅ, ᒪᑐᐃᕈᑎᓄᑦ.  

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᑐᐃᕈᑎᒋᖅᑲᐅᔭᖏᑦ ᒪᑉᐱᒐᖓᓂ 8, ᑖᒃᑯᐊ ᐅᖅᓱᐊᓗᓕᕆᔩᑦ, 

ᐊᓕᐊᓇᐃᑦ!  

 

ᓂᕈᐊᖅᑕᐅᕕᒻᒦᑦᑐᑦ ᒑᓴᓖᕈᑎᔪᒻᒪᑕ ᐊᖑᓇᓱᓐᓇᐅᓪᓗᐊᓕᖅᑎᓪᓗᒍ ᐊᒻᒪ ᐅᖅᓱᐊᓗᑦᑖᖅᑕᐅᑲᓐᓂᕈᓐᓇᓚᐅᕐᒪᑕ 

ᖁᔭᓐᓇᒦᕈᒪᕙᒋᑦ. 

 

ᑕᒪᓐᓇ ᐅᖅᓱᐊᓗᑭᑦᓴᓕᖅᐸᓐᓂᖅ ᒑᓴᓖᖃᕈᓐᓃᕐᓂᓘᓐᓃᑦ ᑕᐃᒪᐃᒃᑲᓐᓂᖁᓇᖏᑦᑐᖅ ᓄᓇᓕᑦᑎᓐᓂᒃ. ᑕᐃᑦᓱᒪᓂ 

ᒑᓴᓖᖃᓗᐊᕈᓐᓃᓚᐅᕋᑉᑕ ᐊᖑᓇᓱᓐᓇᓪᓗᐊᖅᑎᓪᓗᒍ ᑕᐃᒪᐃᒃᑲᓐᓂᖁᒥᓇᖏᑦᑐᖅ ᓯᕗᓂᑉᓴᑎᓐᓂ. 

 

ᖁᔭᓐᓇᒦᕈᒪᑐᐃᓐᓇᖅᑲᐅᕙᒋᑦ ᑖᒃᑯᐊ, ᑕᐃᒻᓇ ᐅᒥᐊᕐᔪᐊᖅ ᐅᖅᓱᐊᓗᓐᓂᐅᑦ ᓴᖑᑎᑕᐅᒍᓐᓇᓚᐅᕐᒪᑦ 

ᓄᓇᓕᑦᑎᓐᓄᑦ ᐊᖑᓇᓱᒍᓐᓇᓯᐊᕐᓂᐊᕐᒪᑕ ᓄᓇᓕᖁᑎᕗᑦ. ᑕᐃᒪᐃᒃᑯᓐᓂᖁᒥᓇᓛᖏᑦᑐᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒍᒪᕌᑖᕋᒃᑯ ᒥᓂᔅᑕ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᓯᐊᓂᓪᓗ ᒪᑐᐃᕈᑎᒧᑦ ᐅᖃᐅᓯᑦᓴᖃᖅᑐᖃᖅᐹ? ᐱᑕᖃᖏᒻᒪᑦ. 

ᒪᑉᐱᒐᖓᓄᑦ  

J−4 ᒧᐊᕐᓗᑕ. ᐊᑐᓃᑦᑕᕐᓂᐊᕋᑦᑎᒍ ᕿᒥᕐᕈᔭᕗᑦ ᓄᓇᓕᓐᓂ ᒐᕙᒪᒃᑯᑦ ᐱᔨᑦᓯᖅᑎᒃᑯᑦ ᐊᐅᓚᑦᓯᕝᕕᖓᑦ HJ-4  



ᐊᐃᑉᐱᖅ, ᕕᕝᕗᐊᕆ 28, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

$13, 658.000 ᒥᔅᑐ ᒪᓕᑭ.  

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪ ᒥᓂᔅᑐ, ᐃᖅᑲᓇᐃᔭᖅᑎᑦᓯᓗ ᑐᙵᓱᒋᑦᓯ. ᑖᓐᓇ ᓯᕗᓪᓕᖅᐹᖑᓗᒍ 

ᐊᐱᖅᑯᑎᒋᒍᒪᔭᕋ. (ᑐᓵᔨᑎᒎᓕᖅᑐᖅ) ᐃᒡᓗᒨᖅᑕᐅᔪᒻᒪᑕ ᑎᑎᖅᑲᖓ ᓅᕕᐱᕆ 8, 2022 ᑖᒃᑯᐊᓗ 

ᐱᓕᕆᐊᖅᓴᖏᑦ ᑎᑎᖅᑲᑦ ᓯᕗᓪᓕᐅᔾᔨᔭᓯᒡᒎᖅ ᐃᓚᖓᑦ. 

 

ᐱᓕᕆᖃᑎᖃᑦᓯᐊᕐᓂᐊᕐᓂᓯ ᐱᕙᓪᓕᐊᔪᓕᕆᔨᒃᑯᓐᓂᒃ, ᐃᖏᕐᕋᔪᓕᕆᔨᒃᑯᓐᓂᒃ, ᐃᖅᑲᓇᐃᔭᖅᑐᓕᕆᒃᑯᓐᓂᒃ, 

ᑮᓇᐅᔭᓕᕆᔨᒃᑯᓂᓪᓗ ᑲᓄᖅᑑᕈᑎᑦᓴᓂᒃ, ᐸᕐᓇᐅᑎᓕᐅᕈᑎᑦᓴᒥᓪᓗ ᐊᒻᒪᓗ ᐅᓪᓗᖅᓯᐅᑎᑦᓴᖏᓐᓂᒃ ᑖᒃᑯᐊ 

ᐋᖅᑭᒋᐊᖅᓯᒪᓂᐊᕐᓂᖏᑦ ᑖᒃᑯᐊ ᓄᓇᓖᓐᓂ ᒐᕙᒪᒃᑯᓪᓗ ᐱᔨᑦᓯᖅᑎᒃᑯᑦ ᐱᓇᓱᑦᑕᖏᓐᓂᒃ. 

 

ᑭᓱᓪᓚᑦᑖᑦ ᐊᓯᔾᔨᖅᑕᐅᕙᓪᓕᐊᓂᐊᕐᒪᑕ. ᖁᔭᓐᓇᒦᒃ, ᐃᑦᓯᕙᐅᑖᖅ.   

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑐ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᖁᔭᓐᓇᒦᒃ ᐊᐱᕆᒐᕕᑦ. ᐃᑦᓯᕙᐅᑖᖅ, 

ᑖᒃᑯᐊ ᐱᕙᓪᓕᐊᔪᓕᕆᔨᒃᑯᑦ, ᐃᖏᕐᕋᔪᓕᕆᔨᒃᑯᑦ, ᐃᖅᑲᓇᐃᔭᖅᑐᓕᕆᔨᒃᑯᑦ, ᑮᓇᐅᔭᓕᕆᔨᒃᑯᑦ 

ᕿᒥᕐᕈᐸᓪᓕᐊᓕᑕᐃᓐᓇᕐᒪᑕ ᐃᓱᐊᓛᒥᒃ ᐱᐅᓯᐅᕈᓐᓇᖅᑐᓂᒃ ᑮᓇᐅᔭᖅᑑᑎᑦᓴᓄᑦ ᐅᓪᓗᖅᓯᐅᑎᖏᓐᓄᓪᓗ, 

ᖃᓄᖅᑑᕈᑎᑦᓴᐅᒍᓐᓇᖅᑐᓂᓪᓗ, ᖃᓄᖅ ᑖᒃᑯᐊ ᐱᔨᑦᓯᕋᐅᑏᑦ ᐱᓕᕆᐊᒃᓴᑦ ᖃᓄᖅ 

ᐋᖅᑭᒋᐊᖅᑕᐅᔪᓐᓇᒋᐊᖏᓐᓂᒃ. 

 

ᒫᓐᓇᒧᑦ ᑎᑭᑦᑐᒍ ᐋᖅᑮᓯᒪᓕᖅᑐᒍᑦ ᓄᑖᒥᒃ ᐃᖅᑲᓇᐃᔮᒥᑦ ᑖᓐᓇ ᐃᑲᔪᖅᑎᐅᓂᐊᖅᑐᖅ ᑐᖏᓕᕐᒧᑦ 

ᑲᖏᖅᓯᓂᕐᒦᓐᓂᐊᓱᓂ, ᑖᑦᓱᒪᖓᑦ ᒥᐊᓂᕆᓂᐊᖅᓱᓂ ᐱᓇᓱᑦᑕᐅᔪᒥᒃ. ᐃᖅᑲᓇᐃᔭᖅᑎᑖᕋᓱᑉᐸᓪᓕᐊᕗᒍᑦ 

ᑖᑦᓱᒧᖓ ᐃᓂᑦᓴᒧᑦ, ᐃᓄᑦᑕᐅᑉᐸᑦ ᕿᒥᕐᕈᕙᓪᓕᐊᒍᒪᓛᖅᑐᑦ ᐋᖅᑭᒋᐊᕈᑎᑦᓴᐅᔪᓐᓇᕋᔭᖅᑐᓄᑦ. 

 

ᑕᕝᕘᓇ ᑭᓱᓪᓚᓪᓛᑯᓗᖏᓐᓂᒃ ᐅᑕᖅᑭᑐᐃᓐᓇᖅᐳᒍᑦ. ᐱᓕᕆᐊᒃᓴᑦ ᐱᔨᑦᓯᕋᐅᑏᑦ ᑕᑯᑉᓗᒋᑦ ᐊᑐᖅᑕᐅᔪᓂᒃ 

ᒐᕙᒪᒃᑯᑦ ᑎᒥᖁᑎᖏᓐᓂᒃ, ᖃᓄᕐᓗ ᐋᖅᑭᒋᐊᖅᑕᐅᑲᓐᓂᕈᓐᓇᕐᒪᖔᑕ ᑲᔪᓯᑎᑕᐅᕙᓐᓂᖏᑦ ᐱᓗᐊᖅᑐᒥᒃ 

ᓄᓇᓕᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᒥᓂᔅᑕ. (ᑐᓵᔨᑎᒎᓕᖅᑐᖅ) ᖃᓄᑎᒋ ᑖᓐᓇ ᐱᓕᕆᐊᖑᓂᐊᖅᐹ 

ᐱᓕᕆᕝᕕᓯᖕᓂᒃ ᐃᖅᑲᓇᐃᔭᖅᑎᖏᓐᓄᑦ ᐊᒻᒪᓗ ᖃᓄᑎᒋ ᐱᓕᕆᖃᑎᖃᕐᓂᐊᖅᐸᑦ ᑕᐃᒃᑯᐊ ᑲᒪᔨᐅᓂᐊᖅᑐᑦ? 

ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᒃᑯᐊ ᓱᖅᑯᐃᒐᓱᓐᓂᕋ ᑭᒃᑯᓐᓄᑦ 

ᑲᒪᒋᔭᐅᒐᔭᕐᒪᖔᑦ ᑭᓇᒧᓪᓗ, ᑖᓐᓇ ᑐᖏᓕᐅᑉ ᐃᑲᔪᖅᑎᖓᑦ ᐱᓕᕆᕝᕕᑎᓐᓂ ᓯᕗᓕᐅᕈᒫᕐᒪᑦ. ᑭᓯᐊᓂᑦᑕᐅᖅ, 

ᑕᐃᒪᐃᑦᑐᓂᒃ ᓇᖕᒥᓂᖁᑎᖃᖅᑐᓂᒃ ᐅᖃᐅᔾᔨᒋᐊᖅᑎᓂᒃ ᐱᓕᕆᖃᑎᖃᖅᐳᒍᑦ. ᑮᓇᐅᔭᓕᕆᓂᕐᒥᒃ ᐊᑭᑐᔫᑎᓂᓪᓗ 

ᐸᕐᓇᖕᓂᖅ ᐊᐅᓚᑦᑎᔾᔪᑎᑦᓴᓄᓪᓗ ᐊᒻᒪᓗ ᒪᑯᐊ ᓇᕝᕚᕆᐊᖃᖅᐸᑦᑐᑦ, ᓂᐅᕕᕆᐊᖃᖅᐸᑦᑐᑦ, ᖃᓄᖅᑑᕈᑏᓪᓗ 

ᐊᒻᒪ ᐃᖅᑲᓇᐃᔭᖅᑏᑦ ᐊᐅᓚᓂᖏᑦ ᐊᒻᒪᓗ ᑖᒃᑯᐊ ᐊᑐᐊᒐᓕᕆᓂᕐᒧᑦ ᐱᔨᔅᓯᖅᑐᓕᕆᓂᕐᒧᓪᓗ. ᑖᒃᑯᐊ ᐅᓪᓗᒥ 

ᐊᐅᓚᑦᓯᒍᑎᐅᕙᒌᖅᑐᖅ ᕿᒥᕐᕈᔭᐅᓛᖅᓱᑎᒃ ᑕᒪᒃᑯᐊ ᑭᓱᑦ ᐱᓕᕆᐊᖑᕙᓪᓕᐊᕙᓐᓂᖏᑦ. ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᓐᓂ, ᒥᔅ ᓄᑕᕋᖅ. 

 

ᓄᑕᕋᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᒋᔪᒪᔭᕋ (ᑐᓵᔨᑎᒎᓕᖅᑐᖅ) ᒐᕙᒪᒃᑯᑦ ᒫᓐᓇᓵᒃᑯᑦ ᐊᕐᕌᒎᑉ ᐃᓗᐊᓂ 

ᓯᑕᒪᐃᖅᓱᑎᒃ ᐅᓂᒃᑳᖏᓐᓂᒃ ᑕᑯᓯᒪᒻᒪ ᐅᓄᕐᓂᖅᓴᐃᒎᖅ ᑎᒥᖁᑎᑦᑎᓐᓂᒃ ᓯᐊᒻᒪᒃᑕᐅᓯᒪᔪᓂᒃ ᒥᑦᑎᒪᑕᓕᒻᒥ, 

ᑭᙵᓂᓪᓗ ᐃᓐᓄᒃᑕᐅᓯᒪᙱᒻᒪᑕ. ᓯᑎᐱᕆ 30, 2022 22−ᖑᔪᑦ 33-ᖑᔪᑦ ᐃᖅᑲᓇᐃᔮᓂᒃ ᒥᑦᑎᒪᑕᓕᒻᒥ 

ᐃᓐᓄᒃᑕᐅᓯᒪᓚᐅᙱᑦᑐᑦ, 14-ᖑᔪᓪᓗ 25−ᖑᔪᓂᑦ ᐃᖅᑲᓇᐃᔮᓂᒃ ᑭᙵᕐᓂ ᐃᓐᓄᒃᑕᐅᓯᒪᙱᑦᓱᑎᒃ. ᓱᒻᒪᒃᑭᐊᖅ 

ᐅᓄᖅᑐᒻᒪᕆᐊᓘᕙᑦ ᐃᓐᓄᒃᑕᐅᓯᒪᙱᑦᑐᑦ ᐃᖅᑲᓇᐃᔮᑦᓴᑦ? ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑐᖏᓕᕋ ᓂᓪᓕᖅᑐᕈᓐᓇᕈᔅᓯᐅᒃ. 

ᐃᓗᓕᒃᑲᓐᑯᓂᖏᓐᓂᒃ ᐃᖅᑲᓇᐃᔭᖅᑎᑖᖅᐸᓐᓂᐅᑉ ᒥᑦᓵᓄᑦ ᐅᖃᐅᓯᑦᓴᖃᕐᓂᐊᕐᒪᑦ, ᖃᓄᕐᓗ ᑖᒃᑯᐊ 

ᐃᓐᓄᒃᑕᐅᕙᓪᓕᐊᔪᓐᓇᕆᐊᖏᓐᓂᒃ. ᑐᓂᒐᒃᑯ ᑐᖏᓕᓐᓄᑦ. ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓰᓕ. 

 

ᓰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᖁᔭᓐᓇᒦᒃ, ᒥᓂᔅᑕ. ᑖᒃᑯᐊ ᐃᓐᓄᒃᓯᒪᙱᑦᑐᑦ ᑭᙵᕐᓂ 

ᒥᑦᑎᒪᑕᓕᒻᒥᓪᓗ ᐊᔾᔨᒌᙱᑦᑐᑦ. ᑕᒪᒃᑯᐊ ᐊᔾᔨᒌᙱᑦᓱᑎᓪᓗ ᖃᓄᖅᑑᕈᑕᐅᔪᓐᓇᕐᓂᖏᑦ. ᐱᔾᔪᑕᐅᔪᓪᓗ 

ᐊᔾᔨᒌᙱᑦᓱᑎᑦ ᒥᑦᑎᒪᑕᓕᒻᒥ ᑕᒪᒃᑯᐊ ᓄᖅᑲᐸᓪᓕᐊᔪᓪᓗ ᑕᐃᒪᐅᕙᒻᒥᒻᒪᑦ. ᒪᑐᐃᖔᓕᖅᓱᑎᒃ. 

ᐃᓐᓄᒃᑕᐅᒃᑲᓐᓂᕆᐊᖃᕐᓂᖏᑦ ᑕᒪᒃᑯᐊ ᐱᓗᐊᖅᑐᒥᖃᐃ ᐊᐅᓚᑦᓯᕙᑦᑐᓄᑦ ᕿᑭᖅᑖᓗᓗᒃᑖᕐᒥᒃ, ᐃᖃᓗᐃᑦ 

ᓯᓚᑖᓃᑦᑐᓄᑦ.  

 

ᑕᒪᒃᑯᐊ ᐊᐅᓚᑦᓯᔾᔪᑎᒧᑦ ᑕᒪᒃᑯᐊ ᓴᓇᔨᒻᒪᕆᐅᓂᕐᒧᑦ ᐃᓐᓄᒋᐊᓖᑦ ᒥᑦᑎᒪᑕᓕᒻᒥ ᐃᓐᓄᒃᑕᐅᔪᓐᓇᖅᓯᒪᙱᓚᑦ. 

ᑕᐃᒪᐃᒃᑲᓗᐊᖅᑎᓪᓗᒍ, ᒪᓂᒪ ᑲᔪᖏᖅᓴᐅᑎᒋᕙᓪᓕᐊᔭᕗᑦ ᐃᓐᓄᒃᑕᐅᕙᓪᓕᐊᓂᐊᓕᖅᓱᑎᓪᓗ ᒥᑦᑎᒪᑕᓕᒻᒥ. 

ᑭᙵᕐᓂᓪᓕ ᑕᒪᒃᑯᐊ ᓄᓇᓕᕆᓂᕐᒨᖓᓂᖅᓴᓄᑦ ᐃᖅᑲᓇᐃᔮᑦ, ᑮᓇᐅᔭᐃᓅᓕᖓᔪᓂᓪᓗ ᑕᒪᒃᑯᐊ 

ᐃᓐᓄᒃᑕᐅᓯᒪᙱᑦᑐᑦ ᐊᑯᓂᐅᒐᓗᐊᖅ ᑭᓯᐊᓂᑦᑕᐅᖅ ᓄᖅᑲᐸᑦᑐᓪᓗ ᐱᕋᑖᓚᐅᕐᒥᒻᒪᑕ ᐃᓐᓄᒃᑕᐅᒐᓱᒍᒫᕐᓂᐊᖅᑐᑦ 

ᕿᓚᒥᐅᔾᔫᒥᔪᒃᑯᑦ. ᑕᒪᒃᑮᓐᓂᒃ ᐊᓪᓚᕝᕕᐅᔫᓐᓂᒃ, ᑕᒪᒃᑯᐊ ᐃᖅᑲᓇᐃᔭᑲᐃᓐᓇᖅᐸᑦᑐᑦ 

ᐃᓕᓐᓂᐊᖅᑎᑕᐅᓯᓐᓈᖅᓱᑎᓪᓗ ᐱᔭᐅᕙᓚᐅᖅᑐᑦ, ᐱᔭᕆᑐᒐᓚᑦᑐᓅᖓᔪᐃᑦ. ᐊᔾᔨᒌᙱᑦᓯᐊᖅᑐᑦ ᐱᔾᔪᑕᐅᔪᑦ 

ᓄᓇᓖᓐᓂᒃ. ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᓐᓂ, ᒥᔅ ᓄᑕᕋᖅ. 

 

ᓄᑕᕋᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ, ᒥᔅᑕ ᓰᓕ. ᐅᓇᓗᑭᐊᖅ ᐃᖅᑲᓇᐃᔭᖅᑐᓕᕆᓂᕐᒧᑦ 

ᐊᐱᖅᑯᑕᐅᓂᐊᖅᐳᖅ. ᑭᒡᒐᖅᑐᖅᑕᒃᑲ ᐱᔪᓐᓇᑦᑎᐊᖅᖢᑎᒃ, ᐊᔪᙱᑦᑎᐊᖅᖢᑎᒃ, ᐱᓇᓱᒃᖢᑎᒃ ᐃᒡᓗᓕᖕᒧᑦ 

ᓇᒃᓯᐅᔾᔨᓪᓗᑎᒃ ᓲᕐᓗ ᓱᕋᒃᓯᒪᔪᓕᕆᓂᕐᒧᑦ ᐅᕝᕙᓘᓐᓃᑦ ᓄᓇᓕᓐᓄᑦ ᒐᕙᒪᓂᓪᓗ ᐱᔨᑦᑎᕋᖅᑎᒃᑯᓐᓄᑦ 

ᐃᖅᑲᓇᐃᔮᒃᓴᕐᒥᒃ ᒪᑐᐃᖓᔪᖃᖅᑎᓪᓗᒍ ᑎᑎᕋᖅᓯᒪᔪᖅ ᐸᐃᑉᐹᖅ ᐱᓇᓲᑎ ᑕᒫᓂ 

ᐱᔪᓐᓇᖅᑕᐃᓐᓇᑦᑎᐊᕆᓪᓗᓂᒋᑦ, ᖃᓄᖅ, ᐊᐱᖅᓱᖅᑕᐅᓂᕐᒧᐊᖅᑕᐅᖃᑦᑕᙱᒻᒪᑕ ᐃᖅᑲᓇᐃᔮᒧᒎᖅ ᓈᒻᒪᙱᒻᒪᑦ. 

 

ᒥᑦᑎᒪᑕᓕᖕᒥ ᐃᓕᓐᓂᐊᖅᓯᒪᐅᖅᑐᐊᓘᖕᒪᑕ ᐊᒻᒪ ᐱᔪᓐᓇᖅᑐᑦ ᖃᐅᔨᒪᑦᑎᐊᖅᖢᒋᑦ ᑭᓯᐊᓂ 

ᑐᓗᖅᑕᕈᑎᑕᖃᖃᑦᑕᕐᒪᑦ ᐃᖅᑲᓇᐃᔮᒧᑦ. ᑖᓐᓇᓗᑭᐊᖅ ᐃᖅᑲᓇᐃᔭᖅᑐᓕᕆᒃᑯᓐᓄᑦ ᐊᐱᖅᑯᑕᐅᕗᖅ. 

ᖃᐅᔨᑎᑕᐅᓂᐊᕋᒪ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᑲᓇᐃᔭᖅᑐᓕᕆᔨᒃᑯᑦ ᐊᖓᔪᖅᑳᖃᕐᕕᒻᒨᖓᖕᒪᑕ. ᑖᓐᓇ ᓈᒻᒪᒃᑐᖅ. 

ᑕᕝᕙᓃᓪᓗᐊᖅᑐᖅ ᐃᖅᑲᓇᐃᔭᖅᑐᓕᕆᔨᒃᑯᑦ ᐊᑖᓃᒻᒪᑕ ᑖᒃᑯᐊ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᒃᑯᓇᙵᑦ ᐃᖅᑲᓇᐃᔭᕈᒪᔪᓂᑦ 

ᑕᑯᒃᑲᓐᓂᕈᒪᑐᐃᓐᓇᖅᑐᒍᑦ ᓄᓇᓕᓐᓂ ᒐᕙᒪᒃᑯᑦ ᐱᔨᑦᓯᖅᑎᓂᒃ ᐊᒻᒪᓗ ᐃᓛᖃᐃ ᐃᒻᒪᖄ ᓴᓇᔪᓕᕆᔨᒃᑯᑦ 

ᐊᐅᓚᑦᑎᔨᖓᓄᑦ ᖃᐅᔨᒃᑲᐅᑎᒍᓐᓇᖅᐸᑕ ᐃᖅᑲᓇᐃᔭᑲᐃᓐᓇᕐᓗᑎᓪᓘᓐᓃᑦ ᐱᒋᐊᕈᑎᒋᓗᒍ ᑕᐃᒪᓐᓇ 

ᐃᓕᓐᓂᐊᖅᓯᓐᓈᕐᓗᑎᒃ, ᐃᓛᒃ, ᐃᓚᖏᑦ ᐃᓕᓐᓂᐊᖅᓯᓐᓈᕐᓗᑎᒃ ᐱᒍᓐᓇᖅᑎᑕᐅᖃᑦᑕᕋᓗᐊᕐᒪᑕ. ᑖᓐᓇᖃᐃ 

ᒪᑉᐱᖓᑎᑐᐃᓐᓇᖅᐸᕋ ᑭᒡᒐᑐᐃᕝᕕᒋᔭᖏᑦ. ᐃᒃᓯᕙᐅᑖᖅ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᓄᑕᕋᖅ. 

ᓄᑕᕋᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᒥᔅᑕ ᔪᐊᓇᓯ. ᐊᒻᒪ ᑎᑭᓕᓵᖅᑐᓂ ᑕᐅᓇᙶᖅᑐᓂᒃ 

ᐃᓕᖅᑯᓯᑦᑎᓐᓂᒃ, ᐱᖅᑯᓯᑦᑎᓐᓂᒃ. ᐱᖅᑯᓯᑦᑎᓐᒃᓂ ᐃᓕᓐᓂᐊᖅᑎᑕᐅᖃᑦᑕᕐᒪᖔᑕ ᓱᓕ ᑖᒃᑯᐊ ᑕᐅᓇᙵᑦ 

ᖃᓪᓗᓈᓃᙶᖅᑐᑦ ᓄᓇᕘᒧᐊᓕᓵᖅᑐᑦ. ᑕᒪᓐᓇ ᓱᓕ ᑲᔪᓯᖃᑦᑕᖅᐹ? ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐃᖅᑲᓇᐃᔭᖅᑏᑦ ᓄᓇᕗᑦ ᒐᕙᒪᒃᑯᓐᓄᑦ 

ᐱᒋᐊᓕᓵᖅᑎᓪᓗᒋᑦ ᐃᓕᓐᓂᐊᕈᑎᑕᖃᖅᑎᑕᐅᖃᑦᑕᖅᑐᑦ. ᑐᑭᓯᐅᒪᔭᑦᑎᒍᑦ ᐃᓕᖅᑯᓯᑦᑎᓐᓄᓪᓗ ᑐᕌᖓᔪᓂᒃ 

ᐊᑐᐃᓐᓇᐅᑎᑕᐅᖃᑦᑕᕆᐊᓖᑦ ᑐᑭᓯᐅᒪᔭᒃᑯᓪᓕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᓄᑕᕋᖅ. 

 

ᓄᑕᕋᖅ: ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪ ᒥᓂᔅᑕ. ᑖᒃᑯᐊ ᐃᓄᐃᑦ ᐱᔪᓐᓇᑦᑎᐊᖅᑎᓪᓗᒋᑦ ᐃᖅᑲᓇᐃᔮᒧᑦ ᑖᔅᓱᒧᖓ 

ᐃᓕᔪᓐᓇᑦᑎᐊᖅᑎᓪᓗᒍ ᖃᓪᓗᓈᕐᒥᒃ ᐃᓇᖏᖅᑕᐅᖃᑦᑕᖦᖤᖅᐳᑦ ᐊᒻᒪ ᑖᒃᑯᐊ ᑎᑭᓕᓵᖅᑐᑦ ᐃᓄᐃᑦ 

ᐃᓕᖅᑯᓯᖏᓐᓂᒃ, ᐱᖅᑯᓯᖏᓐᓂᒃ ᖃᐅᔨᒪᙱᓗᐊᖅᖢᑎᒃ ᐃᓗᐊᙱᑦᑐᒧᑦᑕᐅᖅ ᑎᑭᐅᑎᔭᖃᑦᑕᕐᒪᑦ. ᑕᒪᓐᓇ 

ᖃᐅᔨᒪᔭᐅᖁᓪᓗᒍ. 

 

ᐊᓯᐊᓄᑦ ᐊᐱᖅᑯᑎᖃᕈᒪᔪᖓ. ᑮᓇᐅᔭᕐᒥᒃ ᐊᑐᖅᑐᐊᖃᑦᑕᕐᓂᖅ ᑖᓐᓇ ᓴᖅᑭᑦᑎᓚᐅᖅᓯᒪᒐᔅᓯ. ᖃᓪᓗᓇᐅᔭᕐᓗᒍ. 

(ᑐᓵᔨᑎᒎᓕᖅᑐᖅ) ᐊᑐᐊᕐᓂᖅ ᑮᓇᐅᔾᔭᒃᓴᐅᑎᖓ (ᑐᓵᔨᑎᒎᕈᓐᓃᖅᑐᖅ) ᑕᐃᒃᑯᐊ ᐊᑐᖅᑐᐊᕐᓂᖅ ᑮᓇᐅᔭᕐᓂᒃ. 

ᑕᒪᓐᓇᓗ ᕿᑐᕐᖏᐅᕈᑎᐊ ᐊᖏᔪᓘᖃᑦᑕᕐᒪᑦ ᐊᑐᖅᑐᐊᖅᖢᓂ. (ᑐᓵᔨᑎᒎᓕᖅᑐᖅ) ᓄᓇᕗᑦ ᒐᕙᒪᒃᑯᑦ 

ᐊᐅᓚᑦᓯᔪᓐᓇᖅᐹᑦ ᑮᓇᐅᔾᔭᒃᓵᒧᑦ ᐊᑐᖅᑐᐊᖅᑐᓄᑦ? ᑮᓇᐅᔾᔭᒃᓵᖑᓂᐊᖅᑐᓄᑦ ᐊᑐᖅᑎᑦᓯᒍᓐᓇᖅᐹᑦ? 

ᑕᐃᒪᐃᙱᑉᐸᑦ, ᓱᒻᒪᑦ? ᖁᔭᓐᓇᒦᒃ, ᐅᖃᖅᑎᑦᓯᔩ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᒪᒥᐊᓇᖅ ᐃᒃᓯᕙᐅᑖᖅ. (ᑐᓵᔨᑎᒍᑦ) ᒫᓐᓇᐅᔪᖅ ᓂᐅᕕᖅᐸᑦᑐᓂᒃ ᓴᐳᔾᔨᒍᑎᓄᑦ 

ᑕᒪᒃᑯᐊ ᒪᓕᒋᐊᓖᑦ ᑭᓪᓕᖏᓪᓗ ᓚᐃᓴᓐᓯᑖᖅᐸᓂᕐᒧᑦ ᓇᒻᒥᓂᖁᑎᖃᖅᑐᓄᑦ ᓇᒻᒥᓂᖃᖅᑐᓕᒫᓄᑦ ᑐᕌᖓᖏᒻᒪᑕ. 

ᑖᓐᓇ ᒪᓕᒐᖅ ᕿᒥᕐᕈᔭᐅᔭᕆᐊᖃᕋᔭᖅᐳᖅ ᑕᕝᕙ ᑕᒪᒃᑯᐊ ᐊᑐᖅᑕᐃᑎᑦᓯᕙᒃᑐᑦ ᑲᒻᐸᓂᐅᔪᐃᑦ ᐱᓪᓗᒋᑦ ᐊᓯᖏᓪᓗ 

ᑮᓇᐅᔭᓕᕆᓂᕐᒧᑦ ᐱᓕᕆᔪᑦ, ᐱᓕᕆᕙᓪᓕᐊᓯᒪᕗᒍᑦ ᐊᑐᐊᒐᕐᓂᒃ ᐅᑕᖅᑭᑐᐃᓐᓇᖅᑐᑦ ᐊᖏᖅᑕᐅᓂᖅᓴᖓ 

ᓯᕗᓕᖅᑎᓄᑦ ᐊᒻᒪ ᐅᖃᖃᑎᖃᖅᐸᓪᓕᐊᓗᑕ ᒪᓕᒐᒃᓴᒥᒡᓗ ᑐᑦᓯᕋᓕᕐᓗᑕ ᐋᖅᑭᒋᐊᖅᑕᐅᖁᓪᓗᒍ ᒪᓕᒐᖅ. 

ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᓄᑕᕋᖅ. 

 

ᓄᑕᕋᖅ: ᖁᔭᓐᓇᒦᒃ ᐃᒃᓯᕙᐅᑖᖅ. ᖃᖓ ᑕᒪᓐᓇ ᓴᖅᑭᓐᓂᐊᖅᐸ? ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᐱᖅᑯᑎᒋᓪᓗᐊᖅᑕᓐᓂᒃ ᐊᐱᕆᕗᑎᑦ. ᒥᓂᔅᑐ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᒫᓐᓇ ᐅᖃᕈᓐᓇᖏᑦᑐᖓ ᖃᖓᐅᒐᔭᕐᒪᖔᑦ ᑭᓯᐊᓂ ᑖᓐᓇ 

ᐱᓕᕆᐊᒋᒍᒪᔭᑦᑕ ᐃᓗᐊᓃᖃᓯᐅᑎᔫᒐᓗᐊᖅ. ᓇᓗᓇᕈᓐᓃᖅᐸᑦ ᖃᐅᔨᑎᑦᓯᒐᔭᕆᕗᒍᑦ ᒪᓕᒐᓕᐅᖅᑎᐅᖃᑎᓐᓄᑦ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᓯᐊᓄᐊᓚᐅᖏᓐᓂᓐᓂᒃ ᑖᒃᑯᓂᖓ ᒥᔅ ᓄᑕᕋᐅᑉ ᐊᐱᖅᑯᑎᒋᔭᖓᓂᒃ 

ᓇᓗᓇᐃᖅᓯᒃᑲᓐᓂᕐᓗᖓ. ᑕᐃᒃᑯᐊ 36−ᖑᔪᑦ ᐃᓐᓄᒃᓯᒪᖏᑦᑐᑦ ᒥᑦᑎᒪᑕᓕᖕᒥ ᑭᙵᕐᓂᓪᓗ ᒥᔅᑐ ᓰᓕ 

ᐅᖃᐅᓯᕆᖅᑲᐅᔭᖓ ᐃᓚᖏᓪᓗ ᐅᓄᕐᓂᕆᔭᖏᑦ ᐃᖅᑲᓇᐃᔭᖅᑏᑦ ᐃᖅᑲᓇᐃᔭᖅᑎᑖᕆᔭᐅᔭᕆᐊᓖᓪᓗ ᒫᓐᓇ 

ᐱᓕᕆᕕᖓᑦ ᐃᓗᓕᑯᓘᔭᖏᓐᓂᒃ ᓈᓴᐅᑎᖃᖅᑐᓂᒃ ᑐᓂᓯᕚᑦ ᑎᑎᖅᑲᑎᒎᕐᓗᑎᒃ ᐅᕙᓐᓅᑦ? ᒥᓂᔅᑕ ᔪᐊᓇᓯ. 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᐊᒡᒍᖅᑐᖅᓯᒪᔪᑦ ᑖᒃᑯᐊ, ᐊᒡᒍᖅᑐᖅᓯᒪᓂᕐᒥᒃ ᐱᓕᕆᐊᖏᑎᒍᑦ ᒫᓐᓇᐅᔪᖅ 

81−ᖑᔪᑦ ᐃᖅᑲᓇᐃᔮᒃᓴᐃᑦ. ᐅᐊᑦᑎᐊᕈᐊᐃ, ᖃᐅᔨᒋᐊᒃᑲᓐᓂᕆᐊᖃᕐᓂᐊᕋᒃᑯ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᒋᔭᕋ, ᒥᔅᑐ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᖃᐅᔨᒋᐊᒃᑲᓐᓂᕈᒪᓪᓗᒍ ᑕᐃᓐᓇ ᐋᖅᑭᒃᓱᐃᒃᑲᓐᓂᕈᑕᐅᔪᖅ ᒥᔅᑐ 

ᒪᓕᑭᐅᑉ ᐊᐱᖅᑯᑎᒋᖅᑲᐅᔭᖓ ᓇᓗᓇᐃᖅᓯᖁᓪᓗᒍ ᑐᓴᑦᑎᐊᖅᑲᐅᒐᒪ. ᒥᓂᔅᑕ ᐅᖃᖅᑲᐅᕚ 

ᐃᖅᑲᓇᐃᔭᖅᑎᑖᕐᓂᐊᖅᐸ ᐃᑲᔪᖅᑎᒋᓂᐊᖅᑕᖓᓂᒃ ᑐᖏᓕᕆᔭᖓᓂᒃ ᑖᒃᑯᓂᖓ ᑲᒪᖃᑦᑕᕐᓂᐊᖅᑐᓃᒃ? 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᑐᓴᑦᑎᐊᖅᑕᖓ. ᐄ, ᑐᓴᑦᑎᐊᖅᑲᐅᔭᖓ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᒃᓯᕙᐅᑖᓚᖃᑦᑕᓚᐅᕆᑦ ᐱᔭᕇᕌᖓᕕᑦ, ᒥᔅᑐ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑖᒃᑯᐊ ᓇᓗᓇᐃᒃᑲᓐᓂᕈᒪᓪᓗᒋᑦ ᐊᐱᖅᑯᑎᒋᓚᐅᖏᓐᓂᓐᓂᑦ 

ᑐᖏᓕᖓ ᑕᐃᖕᓇ, ᒥᓂᔅᑕ ᑲᖏᖅᖠᓂᕐᒧᑦ ᓄᒃᑎᕐᓂᐊᖅᐹ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᖃᐅᔨᒪᔭᒃᑯᑦ ᐋᒃᑲ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕᐅᒐᕕᑦ ᖃᐅᔨᒪᖏᑦᑐᖅ, ᐋᒃᑲᐅᖑᔪᒃᓴᐅᔪᖅ, ᖃᐅᔨᒪᙱ ᒥᓂᔅᑕ. ᒥᔅᑐ 

ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑕᒪᓐᓇ ᐊᐅᓚᓂᖃᕐᒪᑦ ᐃᓱᒪᒋᔭᒃᑲ ᒪᓕᒃᖢᒋᑦ ᑖᓐᓇ ᓯᕗᓕᖅᑕ 

ᒥᓂᔅᑕᐅᑉ ᐅᖃᐅᓯᕆᔭᖓᓄᑦ ᕖᕝᕗᐊᕆ 27−ᒥᑦ ᑕᐃᒃᑯᐊ ᑐᖏᓕᕆᔭᖓᒎᖅ ᒥᓂᔅᑕ, ᐃᒪᓐᓇ ᐅᖃᓚᐅᖅᑐᖅ 

ᑖᒃᑯᐊ ᐱᓕᕆᐊᒃᓴᐅᔪᑦ ᑖᒃᑯᐊ ᓄᓇᕗᑦ ᐃᓄᐃᓐᓇᐃᑦ, ᐃᓄᐃᓂᓛᒃ ᐊᔪᖏᔾᔪᑎᖃᖅᑐᑦ ᐃᖅᑲᓇᐃᔭᖅᑎᑖᖁᓪᓗᒋᑦ 

ᐱᓕᒻᒪᒃᓴᖁᓪᓗᒋᓪᓗ ᑕᐃᒃᑯᑎᒎᓇᖅ ᐊᖓᔪᖅᑳᖑᓂᕐᒧᑦ ᐋᖅᑭᒃᓱᐃᖃᑎᒌᒡᓗᑎᒡᓗ. ᑕᐃᒃᑯᐊ ᐱᖃᑎᒋᓗᓂᐅᒃ 

ᐊᖓᔪᖅᑳᖃᕐᓗᓂ ᑐᖏᓕᖓᑕ ᒥᓂᔅᑕᐅᑉ ᐅᕝᕙᓘᓐᓃᑦ ᐱᓕᕆᕕᖕᒧᑦ ᐅᕝᕙᓘᓐᓃᑦ ᑎᒥᖁᑎᒋᔭᐅᔪᒧᑦ. ᑖᓐᓇ 

ᑐᖏᓕᖓ ᒥᓂᔅᑕᐅᑉ ᐃᖅᑲᓇᐃᖏᑉᐸᑦ ᑖᒃᑯᓂᖓ ᐃᑲᔪᖅᑎᒋᔭᖓᓂᒃ. ᑖᓐᓇ ᑕᕝᕙ ᐅᖃᐅᓯᖅ ᓱᓕᙱᓛᖅ? ᑖᓐᓇ 

ᓇᓗᓇᐃᖅᑕᐅᖁᕙᕋ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑖᓐᓇ ᐃᑲᔪᖅᑎᐅᔪᖅ ᐊᖓᔪᖅᑳᖃᕋᔭᖅᑐᖅ 

ᑐᖏᓕᖓᓄᑦ ᒥᓂᔅᑕᐅᑉ. ᐅᖓᓯᒌᒃᑲᓗᐊᕐᓗᑎᒃ ᐅᓂᒃᑳᑦ ᐊᔾᔨᒌᖏᑦᑐᑦ ᐊᖓᔪᖅᑳᖃᕐᓂᐊᖅᑐᑦ 

ᐅᓂᒃᑳᕐᕕᒋᖃᑦᑕᕐᓂᐊᖅᑕᒥᓐᓄᑦ. ᐃᖅᑲᓇᐃᔭᖅᑐᒍᑦ ᑕᕝᕙᓂ ᑖᔅᓱᒪ ᒥᒃᓵᓄᑦ ᐱᓕᕆᔪᒍᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᐃᒻᒪᖕᓂᐊᖏᓐᓇᑦᑕ ᑖᓐᓇ ᐃᑲᔪᖅᑎᖓᑦ ᒥᓂᔅᑕᐅᑉ ᑐᖏᓕᖓᑕ ᑖᒃᑯᓂᖓ 

ᐊᑐᕈᒫᖅᑐᓂᒃ ᑮᓇᐅᔭᓂᒃ ᐱᓕᕆᔾᔪᑎᒋᓚᐅᖅᑐᖅ. ᒫᓐᓇ ᐃᖅᑲᓇᐃᔮᒃᓴᖅ ᓴᖅᑭᑕᐅᔪᖅ ᑖᒃᑯᐊ ᑲᒪᖃᑦᑕᕐᓂᐊᕐᒪᑕ 

ᖃᓄᐃᓕᐅᖅᑕᐅᓂᐊᕐᒪᖔᑕ ᓄᓇᓕᖕᓂ ᒐᕙᒪᒃᑯᓐᓄᓪᓗ. ᑖᒃᑯᐊ ᐱᓕᕆᕕᖓᓄᑦ ᓄᓇᓕᖕᓂ ᒐᕙᒪᒃᑯᖏᑕ ᑖᒃᑯᐊ, 

ᑖᓐᓇᓴᐃᓐᓇᐅᖏᑦᑐᖅ ᓯᕗᓕᖅᑎᐅᑉ ᐅᖃᐅᓯᕆᓚᐅᖅᑕᖓᑕᖓ. ᑐᑭᓯᓇᖅᓯᕚᓪᓕᖅᐳᖃᐃ? ᑖᓐᓇᓪᓚᑦᑖᖅ 

ᐃᖅᑲᓇᐃᔮᓪᓚᑦᑖᖅ ᐱᓕᕆᔨᐅᓂᐊᕐᓗᓂ ᓯᕗᓕᖅᑎᐅᓪᓕ ᐅᖃᐅᓯᕆᓚᐅᖅᑕᖓ ᑖᒃᑯᐊ ᐊᓯᒋᓚᐅᕐᒥᔭᖏᑦ. ᒥᔅᑐ 

ᓴᕕᑲᑖᖅ. 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᐃᒻᒪᒃᓯᒪᒐᒪ. ᓄᓇᓕᖕᓂ ᒐᕙᒪᒃᑯᓐᓄᓪᓗ ᐱᔨᔅᓯᖅᑎᒃᑯᓐᓄ ᒪᕐᕉᖕᓂᒃ 

ᐃᖅᑲᓇᐃᔭᖅᑎᑖᕐᓂᐊᖅᐸ ᐃᑲᔪᖅᑎᒋᓂᐊᖅᑕᖓᓂᒃ ᑐᖏᓕᒃ ᐊᐃᑉᐸᖓ ᑲᖏᖅᖠᓂᕐᒥᑦ ᐊᒻᒪᓗᑦᑕᐅᖅ ᐊᓯᐊᓂᒃ 

ᐃᖅᑲᓇᐃᔭᖅᑎᑖᕐᓂᐊᖅᐹ ᐃᖃᓗᖕᓃᑦᑐᒥᒃ ᒪᓕᑲᑕᖃᑦᑕᕐᓂᐊᕐᓗᓂ ᐃᓕᓐᓂᐊᖅᑎᑕᐅᓗᓂ. ᓄᓇᓕᖕᓂ 

ᒐᕙᒪᓕᕆᔨᒃᑯᑦ ᐱᓕᕆᕕᖓᑦ ᐊᑕᐅᓯᕐᒥᒃ ᐃᑲᔪᖅᑎᖃᕐᓗᓂ ᑐᖏᓕᖓ ᒪᕐᕉᖕᓂᓪᓘᓐᓃᑦ. 

ᑕᐃᒪᓐᓇᐃᑦᑐᖃᕐᓂᐊᖅᑐᖅ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᐱᖅᑯᑎᒃᓴᑦᑎᐊᕙᒃ. ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐋᒃᑲ, ᑕᐃᒪᓐᓇ ᓂᕆᐅᖏᑦᑐᖓ. ᒪᕐᕉᖕᓂᒃ 

ᐃᖅᑲᓇᐃᔭᖅᑎᑖᕆᐊᒃᓴᖅ ᑐᖏᓕᖏᓐᓂᒃ ᒥᓂᔅᑕᐅᑉ ᐃᑲᔪᖅᑎᐅᓂᐊᖅᑐᓂᒃ ᑖᓐᓇ ᑲᖏᖅᖠᓂᕐᒦᓐᓂᐊᖅᑐᖅ. 

ᐋᖅᑭᒃᓱᖅᑕᐅᒃᑲᓐᓂᓕᖅᐸᑦ ᑖᒃᑯᐊ ᐱᖃᓯᐅᔾᔨᓯᒪᓂᐊᖅᑐᑦ ᕿᒥᕐᕈᓇᒡᓗᑎᒃ ᖃᓄᕐᓗ ᐊᐅᓚᑦᑎᔨᒃᑯᓐᓂᒃ 

ᐊᐅᓚᑦᑎᔨᓄᑦ ᓇᐅᑦᑎᖅᓱᐃᖃᑦᑕᕐᓗᓂ ᐱᓕᕆᔭᐅᔪᓂᒃ ᐊᐅᓚᑕᐅᔪᓂᒃ ᑲᖏᖅᖠᓂᕐᒥ. ᒫᓐᓇᐅᔪᖅ 

ᐊᑐᑲᐃᓐᓇᖅᑕᕗᑦ ᑕᐃᓐᓇ ᐊᖓᔪᖅᑳᖃᖅᖢᓂ ᑐᖏᓕᖓᓂᒃ ᒥᓂᔅᑕᐅᑉ ᑕᒫᓂ. ᑕᐃᒪᓐᓇ ᑕᕝᕙ ᓯᕗᒧᐊᒐᓱᒃᑕᕗᑦ 

ᑖᓐᓇ ᐱᓕᕆᔾᔪᑎᒋᔭᕗᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐊᐱᖅᑯᑎᒋᖅᑲᐅᔭᕋ ᐱᔾᔪᑎᒋᓪᓗᒍ ᐅᖃᖅᓯᒪᑦᑎᐊᕐᒪᑦ ᑖᓐᓇ 

ᐃᑲᔪᖅᑎ ᑐᖏᓕᖓᑕ ᒥᓂᔅᑕᐅᑉ ᒪᓕᑲᑕᖃᑦᑕᕐᓂᐊᕐᒪᑦ ᐃᓕᓐᓂᐊᕐᓗᓂ ᐃᒪᓐᓇ ᒪᓕᑲᑕᒡᓗᓂ 

ᐃᖅᑲᓇᐃᔭᖃᑎᒋᑦᑎᐊᕐᓗᒍ ᐊᒡᓚᒡᕕᐅᑉ ᐃᓗᐊᓂ. ᑕᕝᕙᓂ ᐃᓕᓴᖅᑕᐅᒐᒥ ᓲᖅᑲᐃᒻᒪ ᐊᖓᔪᖅᑳᖃᕇᖅᑐᖅ 

ᑐᑭᓯᔭᕋ. ᓄᓇᖅᑲᑎᒋᖏᒃᑲᓗᐊᕐᓗᒍ ᐊᖓᔪᖅᑳᖃᕈᓐᓇᕐᒪᑦ ᑖᔅᓱᒥᖓᓗ ᐅᖃᐅᓯᕆᖅᑲᐅᔭᖓ 

ᒪᓕᑲᑕᖃᑦᑕᕐᓂᐊᕐᓂᖓᓂᒃ ᐃᓕᓐᓂᐊᖅᑎᑕᐅᓗᓂ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐃᒻᒪᖄ, ᑲᑎᒪᔨᐅᑉ ᐊᐱᖅᑯᑎᒋᔭᖓ 

ᓯᕗᓕᖅᑎᐅᓪᓗ ᐅᖃᐅᓯᕆᔭᖓ ᖃᐅᔨᔪᒪᒍᓂ ᑖᔅᓱᒧᖓ ᖃᐅᔨᒋᐊᕈᓐᓇᖅᑐᖅ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ ᓴᕕᑲᑖᖅ, ᑐᑭᓯᓇᖅᓯᑦᑎᐊᖅᑎᓚᐅᕈᒃ ᐊᐱᖅᑯᑏᑦ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐊᐱᖅᑯᑎᒋᔭᕋ ᐅᓇ, ᓯᕗᓕᖅᑎ ᐅᖃᓚᐅᕐᒪᑦ ᐃᑲᔪᖅᑏᑦ 

ᒪᓕᖃᑦᑕᕐᓂᐊᖅᑐᑦ ᑐᖏᓕᖓᓂᒃ ᒥᓂᔅᑕᐅᑉ ᐊᖓᔪᖅᑳᖃᕐᓗᑎᒃ. ᒐᕙᒪᒃᑯᑦ ᑯᐊᐳᕇᓴᖓᓄᑦ ᑖᓐᓇ ᐊᑕᐅᓯᕐᒥᒎᖅ 

ᐃᖅᑲᓇᐃᔭᖅᑎᑖᕐᓂᐊᖅᑐᖅ ᐃᖃᔪᖅᑎᖓᓂᒃ ᑐᖏᓕᖓᓂᒃ ᒥᓂᔅᑕᐅᑉ ᑖᓐᓇ ᐃᓂᐅᔪᖅ ᒥᓂᔅᑕ ᖃᐅᔨᒪᔪᖅ, 

ᖃᐅᔨᒪᖏᑦᑐᕐᓘᓐᓃᑦ. ᑲᖏᖅᖠᓂᕐᒧᐊᔾᔮᖏᑦᑐᖅ ᑖᓐᓇ ᐊᐱᖅᑯᑎᖃᖅᑲᐅᔪᖓ ᓄᑖᖅ ᑕᐃᓐᓇ 

ᐃᖅᑲᓇᐃᔭᖅᑎᒃᓴᖅ ᒪᓕᑲᑕᖃᑦᑕᕐᓂᐊᖅᑐᖅ ᐃᓕᓐᓂᐊᖅᑎᑕᐅᓂᐊᖅᑐᖅ ᑐᖏᓕᖓᓄᑦ ᒥᓂᔅᑕᐅᑉ. 

 

ᒪᓕᑲᑕᖃᑦᑕᕐᓗᓂ ᐃᒪᓐᓇ ᐃᖅᑲᓇᐃᔭᖃᑎᖃᓪᓚᑦᑖᕐᓗᓂ ᑖᔅᓱᒥᖓ ᑕᕝᕙᓂᔅᓴᐃᓐᓇᖅ ᐊᔪᕆᖅᓲᔾᔨᖃᑦᑕᕐᓂᐊᕐᒪᑦ 

ᐃᖅᑲᓇᐃᔮᖅ ᑭᓱᓕᕆᔨᐅᖕᒪᖔᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑐ ᓴᕕᑲᑖᖅ. ᑖᓐᓇ ᐅᐃᒻᒪᒃᑎᑦᑕᐃᓕᒪᖅᑲᐅᔭᕋᓗᐊᕋ ᒪᕐᕉᓕᖅᑲᖓᖕᒪᑕ 

ᑖᒃᑯᐊ  ᐃᖅᑲᓇᐃᔮᒃ. ᐱᖃᑖ ᒥᓂᔅᑕᐅᑉ ᐃᑲᔪᖅᑎᖓᑕ ᑖᒃᑯᐊ ᐱᓕᕆᕕᒃ ᒫᓐᓇ ᑮᓇᐅᔭᓂᒃ ᐱᓇᓱᒃᑐᑦ 

ᐊᔾᔨᒌᖏᒻᒪᑕ. ᐅᖃᐅᓯᕆᓚᐅᖅᑕᖓᑦ ᓯᕗᓕᖅᑎᐅᑉ. ᐸᔾᔭᕐᓗᒃᓯᒪᓪᓗᑎᒃ ᑖᒃᑯᐊ ᒐᕙᒪᐅᔪᓪᓗ. ᒪᕐᕉᖕᓂᒃ 

ᐅᖃᐅᓯᖃᕋᕕᑦ ᐃᖅᑲᓇᐃᔮᖕᓂᒃ ᑕᕝᕙ ᑖᒃᑯᐊ ᒥᓂᔅᑐ ᓇᓗᓇᐃᖅᓯᒃᑲᓐᓂᕈᒪᕕᑦ ᑖᔅᓱᒥᖓ? ᑕᒻᒪᖏᒃᑯᒪ? 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑕᐃᓐᓇ ᒪᓕᒐᓕᐅᖅᑎᐅᖃᑎᒐ 

ᐅᖃᓕᒫᓚᐅᖅᑕᖓ ᐊᒡᓚᒡᕕᖓᑎᒍᑦ ᓯᕗᓕᖅᑎᐅᑉ ᐅᕙᖓᐅᓚᐅᖏᑦᑐᖅ. ᑖᓐᓇ ᐃᑲᔪᖅᑎ ᑐᖏᓕᖓᓄᑦ 

ᒥᓂᔅᑕᐅᑉ ᐱᑐᐃᓐᓇᐅᖏᑦᑐᓂᒃ ᐃᓕᓐᓂᐊᖅᓯᒪᔭᕆᐊᖃᖅᑐᖅ ᓱᖅᑯᐃᖅᓯᒪᔭᑎᒍᑦ. ᐱᕙᓪᓕᐊᔪᓕᕆᔨᒃᑯᑦ 

ᓄᒃᑕᐅᓯᕆᔨᖓᑦ ᐱᓕᕆᕕᖓᑦ ᑖᒃᑯᐊ ᑕᐃᒪᐃᑦᑐᒥᒃᑕᐅᖅ ᐱᓕᕆᐊᒃᓴᖃᓕᕐᒥᖕᒪᑕ ᐊᔾᔨᖓᓂᒃ. ᐃᑲᔪᖅᑎᒋᔭᖓᑕ 

ᐃᖅᑲᓇᐃᔭᖅᑎᑖᕆᓂᐊᖅᑕᖓ ᐊᒻᒪ ᐋᖅᑭᒃᓱᑦᑕᐅᑦᑎᐊᒃᑲᓐᓂᕋᓱᖕᒪᑦ ᑖᒃᑯᐊ ᐱᓕᕆᕕᖕᒥ ᐱᓕᕆᔾᔪᑏᑦ 

ᐱᔨᔅᓯᕈᑏᔾᓗ ᑲᖏᖅᖠᓂᕐᒥᒃ.  

 

ᑖᓐᓇ ᐊᑑᑎᖃᓪᓚᕆᖕᓂᐊᖅᑐᖅ ᐱᓕᕆᐊᒃᓴᖏᓐᓄᑦ ᐅᖅᓱᐊᓗᓕᕆᔨᒃᑯᑦ ᐱᓪᓗᒋᑦ ᐅᖃᐅᓯᕆᖅᑲᐅᔭᒃᑲ 

ᐊᒻᒪᓗᑦᑕᐅ ᐊᓯᖏᑦ ᐱᓕᕆᕕᑦᑕ ᐱᓕᕆᐊᕆᖃᑦᑕᖅᑕᖏᑦ ᐊᐅᓚᑕᐅᓪᓗᑎᒃ ᑲᖏᖅᖠᓂᐅᑉ ᐊᒡᓚᒡᕕᖓᓂᑦ. ᑖᒃᑯᐊ 

ᐱᓕᕆᑦᑎᐊᕋᓱᒃᑕᕗᑦ ᖃᓄᖅ ᐱᓕᕆᔪᓐᓇᕐᒪᖔᑦᑎᒍᑦ ᐊᑐᑦᑎᐊᕐᓗᑎᒃ. ᐅᐃᒻᒪᒃᑎᑦᑎᒃᑲᓐᓂᕈᒪᖏᓐᓇᑦᑕ ᑖᓐᓇ 

ᐱᓪᓗᒍ. ᐊᐱᖅᑯᑎ ᑖᓐᓇ ᓯᕗᓕᖅᑎᒧᑦ ᑐᕌᖅᑎᑦᑐᒪᒐᕕᐅᒃ ᐃᓱᒪᖅᓱᖅᐳᑎᑦ ᑭᓯᐊᓂ ᒫᓐᓇ ᕿᓚᒻᒥᐅᓗᐊᖅᑐᒃᑯᑦ 

ᖃᐅᔨᒃᑲᖅᑕᐅᓯᒪᖕᒪᑦ ᐊᐱᖅᑯᑎ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑖᓐᓇ ᓯᕗᓕᖅᑎᒧᐊᕆᐊᖃᖏᑦᑐᖅ ᒪᕐᕉᖕᒪᑎᒃ ᐃᖅᑲᓇᐃᔮᒃᓵᒃ. 

ᓇᓗᓇᐃᒃᑲᓐᓂᐊᕐᔪᑐᐃᓐᓇᕐᓗᒍ ᑖᒃᑯᐊ ᐃᖅᑲᓇᐃᔮᒃᓵᒃ ᒫᓐᓇ ᐱᔭᐅᓇᓱᒃᑑᒃ. ᐃᓚᖓᑦ ᐊᑖᓃᑦᑐᖅ 

ᐅᖅᓱᐊᓗᓕᕆᔨᒃᑯᓐᓄᑦ. ᓇᓗᓇᐃᖅᓯᔪᓐᓇᖅᐲᑦ ᑖᓐᓇ ᑕᕝᕙ ᐃᖅᑲᓇᐃᔮᒃᓴᖅ ᒫᓐᓇ ᐃᓐᓄᒃᑕᐅᓇᓱᒃᐸ? ᓇᓕᐊᒡᓕ 

ᐃᖅᑲᓇᐃᔮᒃᓴᖅ ᐱᖓᓱᓂᒃ ᑖᒃᑯᓂᖓ ᐃᓐᓄᒃᑕᐅᓇᓱᖕᓂᐊᖅᐸ ᐅᕝᕙᓘᓐᓃᑦ ᑖᓐᓇᐅᕙᓘᓐᓃᑦ ᐃᖅᑲᓇᐃᔮᒃᓴᖅ. 

ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑖᓐᓇ ᐃᑲᔪᖅᑎᖓᑦ ᑐᖏᓕᖓ 

ᐃᖅᑲᓇᐃᔮᖅ ᑖᓐᓇ ᐲᖅᑕᐅᓪᓗᓂ ᑖᓐᓇ ᓴᖅᑭᑕᐅᖔᕐᓂᐊᕐᒪᑦ ᐃᖅᑲᓇᐃᔭᒃᓴᖅ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐱᓕᕆᐊᒃᓴᓂᒃ ᐸᕐᓇᐅᑎ ᐊᔾᔨᒌᖏᑦᑐᑦ ᐃᖅᑲᓇᐃᔮᒃᓴᐃᑦ ᐃᓯᖅᐸᓪᓕᐊᔪᑦ 

ᐊᓂᕙᓪᓕᐊᔪᑦ ᐆᒃᑑᑎᒋᓪᓗᒋᑦ ᑖᒃᑯᐊ ᑐᓴᒐᒃᓴᕗᑦ ᒪᓕᒃᖢᒋᑦ ᐱᓯᒪᔭᕗᑦ ᑖᒃᑯᐊ. 

 

ᑲᑎᒪᔨᕋᓛᓃᑦᑐᑦ ᐱᖓᓲᓚᐅᕐᒪᑕ ᐃᖅᑲᓇᐃᔮᒃᓴᑦ ᐅᖄᓚᐅᓯᕆᔨ ᐊᒻᒪᓗᑦᑕᐅᖅ ᓂᐅᕐᕈᑎᖃᕐᓂᕐᒧᑦ ᐅᑕᐅᓯᕐᓕ 

ᐃᖅᑲᓇᐃᔮᖅ ᐅᖅᓱᐊᓗᓕᕆᔨᒃᑯᓐᓄᑦ ᐊᒻᒪ ᒪᕐᕉᒃ ᐲᖅᑕᐅᓪᓗᑎᒃ ᑕᐃᒃᑯᐊ ᐃᒡᓗᒥᒃ ᑲᒪᔨᐅᖃᑦᑕᖅᑐᑦ ᑖᒃᑯᐊ 

ᑐᑭᓯᓇᖅᓯᑦᑎᐊᖁᓪᓗᒋᑦ ᐅᖃᐅᓯᕆᔭᐅᔪᑦ ᑕᒫᓂ.  

 

ᑐᑭᓯᓇᖅᓯᑎᑕᐅᓗᑎᒃ ᑕᐃᒃᑯᐊ ᐅᖃᐅᓯᕆᔭᕗᑦ ᒫᓐᓇ ᑐᓴᒐᒃᓴᒧᑦ ᑖᒃᑯᐊ ᑲᑎᒪᔨᕋᓛᓄᑦ ᐅᖃᐅᓯᕆᔭᐅᓗᑎᒃ. 

ᑕᐃᒪᓐᓇᐃᑦᑐᓂᒃ ᐅᐃᒻᒪᒃᑎᑦᑎᓂᐊᖏᒻᒪᑕ ᑲᑎᒪᔨᓂᒃ. ᐲᖅᑕᐅᓚᐅᖅᖢᑎᒃ ᐃᖅᑲᓇᐃᔮᒃᓴᐃᑦ ᐊᓯᐊᓂᒃ 

ᐃᓕᓯᓪᓗᑎᒃ ᐃᖅᑲᓇᐃᔮᒃᓴᓂᒃ ᑕᐃᒪᓐᓇ, ᑕᐃᒪᓐᓇ ᐅᓂᒃᑳᑦᑎᐊᕈᔅᓯ ᐅᐃᒻᒪᒃᑎᑦᑎᒐᔭᖏᒃᑲᓗᐊᖅᑐᓯ. ᒥᔅᑐ 

ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑖᓐᓇ ᐃᖃᔪᖅᑎᖓ ᑐᖏᓕᖓᑕ ᒥᓂᔅᑕᐅᑉ ᑖᓐᓇ 

ᐱᓕᕆᑐᐃᓐᓇᕐᓂᐊᖅᐹ ᓄᓇᕗᑦ ᐃᓄᐃᓐᓇᖏᓐᓄᑦ ᑐᕌᖓᓂᐊᖅᐸ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ ᑐᖏᓕᖓᑕ ᐃᑲᔪᖅᑎᖓ ᓄᓇᕗᑦ ᐃᓄᖕᒥᒃ 

ᐃᑲᔪᖅᑎᑖᕈᒪᔪᒍᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑐ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐊᓯᐊᓄᐊᓕᕐᓗᖓ. ᑖᔅᓱᒪ ᐱᓕᕆᐊᒃᓴᔅᓯᓐᓂᒃ ᐅᖃᖅᓯᒪᖕᒪᑕ 

2022/2023−ᒥᑦ ᑕᐃᓐᓇ ᐃᒪᖅᑕᐅᒻᒧᑦ ᒪᓕᒐᕐᔪᐊᖅ ᕿᒥᕐᕈᓇᒃᑕᐅᓕᕐᒪᑦ ᐋᖅᑭᑕᐅᒍᓐᓇᕐᓗᓂ 2023/2024−ᒥ 

ᐊᒻᒪᓗᑦᑕᐅᖅ ᓯᕗᓪᓕᐅᔾᔭᐅᓯᒪᔪᑦ ᑕᕝᕙᓂ ᐋᖅᑮᔭᖅᑕᐅᔪᒪᓪᓗᓂ ᐃᒪᖅᑕᐅᒻᒧᑦ ᒪᓕᒐᕐᔪᐊᖅ. ᖃᐅᔨᒪᔪᐃᓐᓇᐅᒐᑦᑕ 

ᕙᐃᔅᐳᒃᑯᑦ ᓴᖅᑭᔮᖃᑦᑕᕐᒪᑕ ᑕᐃᒃᑯᐊ ᐅᓄᖅᑐᒻᒪᕆᐊᓗᐃᑦ ᓇᓚᐅᖅᑖᖅᑎᑦᑐᑦ ᐊᑭᓖᓪᓗᑎᒃ ᓵᓚᒃᓴᕋᓱᖃᑦᑕᖅᑐᑦ 

ᑭᓱᑐᐃᓐᓇᕐᓂᒃ.  

 

ᒥᓂᔅᑕ ᐊᐱᕆᔪᒪᔭᕋ ᒪᓕᒐᕐᒥᒃ ᓯᖁᒥᑦᑎᓪᓗᑎᒃ ᑕᐃᒪᐃᓕᐅᖃᑦᑕᖅᐹᑦ ᐅᕝᕙᓘᓐᓃᑦ ᒪᓕᒐᕐᓂᒃ ᒪᓕᒃᓯᕙᑦ? 

ᐅᕝᕙᓘᓐᓃᑦ ᒥᓂᔅᑕ ᖃᐅᔨᒪᙱᓚᖅ. ᑐᑭᓯᓇᖅᓯᑎᑕᐅᖁᑐᐃᓐᓇᖅᑕᕋ ᑖᓐᓇ. ᖁᔭᓐᓇᒦᒃ ᐃᒃᓯᕙᐅᑖᖅ. 



ᐊᐃᑉᐱᖅ, ᕕᕝᕗᐊᕆ 28, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᓚᐃᓴᓐᓯᖃᖅᑐᑦ ᐊᑎᖃᖅᑐᓪᓗ 

ᐃᒪᖅᑕᖃᑦᑕᖅᑎᑦᑎᓂᕐᒧᑦ ᐱᖁᔭᕐᓂᒃ ᒪᓕᒋᐊᓖᑦ. ᐊᑖᓃᖏᒻᒪᑕ ᐱᓕᕆᔪᓐᓇᕐᓂᑦᑕ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ ᐅᐃᒻᒪᑦᑎᐊᕐᒥᔪᖅ ᐅᕙᑦᑎᑐᑦ ᐊᐱᖅᓱᕈᒪᖕᒥᔪᖅ, ᒥᔅᑕ 

ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᓇᓗᓇᐃᑦᑎᐊᒃᑲᓐᓂᖁᓪᓗᒍ ᑭᓇᑐᐃᓐᓇ ᑎᒥᐅᔪᓪᓘᓐᓃᑦ 

ᑕᐃᒪᓐᓇ ᓚᐃᓚᓐᓯᖃᙱᒃᑯᓂ ᓇᓚᐅᑦᑖᖅᑎᑦᑎᖃᑦᑕᕐᓂᕐᒧᑦ ᐃᒥᖅᑕᖅᑎᒧᓪᓗ ᐊᑭᓖᑎᑦᑎᓪᓗᑎᒃ ᑕᐃᒪᓐᓇ 

ᓵᓚᒃᓴᖅᑎᓪᓗᒋᑦ. ᑖᓐᓇ ᑐᑭᖃᖅᑰᕐᒪᑦ ᓲᕐᓗ ᐃᒥᖅᑕᖅᑎᑦᑎᓂᖅ ᓚᐃᓴᓐᓯᖃᖅᐳᖅ. ᐊᐅᓚᑦᑐᑦ ᐅᖃᖅᐹᑦ 

ᐊᐅᑦᑐᓐᓇᖏᑦᑐᖅ ᐃᓱᒪᖅᓲᑎᒋᔭᐅᔫᖅ ᑕᐃᒪᓐᓇ ᓚᐃᓴᓐᓯᖃᖏᒃᑯᑦᑕ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓚᐃᓴᖃᖅᑎᓐᓇᒋᑦ ᓇᓚᐅᑦᑖᓂᕐᒧᑦ 

ᒪᓕᒐᖅ ᑕᐃᒃᑯᓄᖓᑐᐊᖅ ᑐᕌᖓᖕᒪᑦ ᓚᐃᓴᖅᑐᓄᑦ ᐊᑎᓕᐅᖅᓯᒪᔪᓄᑦ. ᐊᑎᓕᐅᖅᓯᒪᖏᑉᐸᑕ ᓚᐃᓴᖃᙱᑉᐸᑕᓕ 

ᑕᐃᒪ ᒪᓕᒐᕐᓂᒃ ᒪᓕᑦᑎᒐᔅᓴᐅᓐᖏᓚᑦ, ᐅᕙᒍᑦ ᒪᓕᒐᖏᓐᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒥᐊᓇᖅ, ᒥᔅᑕ ᓴᕕᑲᑖᖅ. ᓱᒻᒪᓪᓕ ᓚᐃᓴᑖᖅᑐᖃᕋᔭᖅᑲᑦ ᑕᐃᒪᐃᑎᓪᓗᒍ? ᖁᔭᓐᓇᒦᒃ. 

ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᑕᕝᕙᓂ ᑖᔅᓱᒪ ᐊᑖᒍᑦ ᓇᓚᐅᑦᑖᓂᕐᒧᑦ ᒪᓕᒐᐅᑉ, ᐃᓚᖏᑦ ᓚᐃᓴᓖᑦ 

ᑐᓂᔭᐅᖃᑦᑕᓲᖑᒻᒪᑕ ᕼᐋᒻᒪᓚᓄᑦ, ᐃᓚᖏᓪᓗ ᓂᐅᕕᖅᑐᓕᕆᔨᒃᑯᑎᒍᑦ. ᑎᒥᐅᔪᓄᑦ ᐃᓄᑐᐃᓐᓄᓪᓗ 

ᑐᔅᓯᕋᖅᑐᖃᕋᐃᒻᒪᑦ ᑐᔅᓯᕋᖅᑐᖃᕐᓂᐊᖅᑲᑦ ᓚᐃᓴᑖᖅᑳᕆᐊᓖᑦ ᐊᑐᖅᑐᐊᓂᐊᖅᑲᑕ ᐃᓪᓗᒥ. ᑕᒪᔾᔭ ᐱᔾᔪᑎᐅᕗᑦ 

ᓚᐃᓴᑖᕆᐊᖃᕈᑎᐅᕗᑦ. ᑕᕝᕙᙵ ᓂᐅᕕᖅᑕᖅᑐᓕᕆᖁᑎᑦᑎᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᒥᓂᔅᑕᖓᓄᖓ ᓇᓗᓕᖅᑎᑦᑎᑐᐃᓐᓇᐸᓪᓚᐃᒻᒪᑦ 

ᐱᔮᕆᕙᓪᓚᐃᖏᑦᑑᒐᓗᐊᖅ. ᐊᐱᕆᑐᐃᓐᓇᖅᑐᕋᓗᐊᕋ, ᑭᓇᑐᐃᓐᓇ ᑎᒥᐅᔪᕐᓘᓐᓃᑦ ᓚᐃᓴᑖᖏᑉᐸᑦ 

ᓇᓚᐅᑦᑖᖅᑎᑦᑎᓂᕐᒧᑦ ᐊᒻᒪ ᓂᐅᕕᐊᔅᓴᖃᖃᑦᑕᕐᓗᑎᒃ ᓇᓚᐅᑦᑖᕈᑎᓂᒃ. 

 

ᐆᑦᑑᑎᒋᓗᒍ ᑕᐃᒪᐃᑦᑐᖃᐃᓐᓇᐸᑦᑐᖅ, ᓇᓚᐅᑦᑖᕈᑎᓂᒃ ᓂᐅᕕᐊᔅᓴᖃᖅᑐᖃᖅᐸᑦᑐᖅ ᖁᓕᑦᑕᐅᔭᖅᑖᕋᓱᐊᖅᑐᑎᒃ. 

ᑮᓇᐅᔭᑦᑕᖅᑯᐃᑦ $20-ᓘᓐᓃᑦ, $50-ᓘᓐᓃᑦ ᖁᓕᑦᑕᐅᔭᖅᑖᕋᓱᑦᑐᑎᒃ. ᐊᒧᔭᐅᑉᐸᑦ ᑕᐃᒪ 

ᖁᓕᑦᑕᐅᔭᖅᑖᕐᓂᐊᖅᑐᓂ. ᑕᒪᓐᓇ ᒪᓕᒐᕐᓂᒃ ᓱᕋᐃᕚ ᐅᕝᕙᓘᓐᓃᑦ ᓱᕋᐃᙱᓚᖅ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᕙᖓᓕ ᑐᑭᓯᓯᒪᔭᖓᒍᑦ, ᒪᓕᒐᕐᓂᒃ 

ᒪᓕᖏᑦᑐᖅ, ᒪᓕᒐᕐᓂᐊᖅᑎᒧᑦ. ᑖᓐᓇ ᑭᐅᔭᐅᑎᒍᓐᓇᕋᓗᐊᓯ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᕐᓂᒃ ᒪᓕᒐᕐᓂᓪᓕ ᒪᓕᙱᑉᐹᑦ, ᓱᔪᖃᖅᐸᓐᖏᓚᕐᓕ 

ᓱᔭᐅᔪᖃᖅᐸᓐᖏᓛᖅ ᓱᒻᒪ? ᒥᓂᔅᑕ ᐅᖃᕋᑖᕐᖓᑦ, ᑕᐃᒫᒃ ᓇᓚᐅᑦᑖᕈᑎᓂᒃ ᓂᐅᕕᐊᔅᓴᖃᖃᑦᑕᕐᓂᖅ ᒪᓕᒐᕐᓂᒃ 

ᓱᕋᐃᒻᒪᑦ. ᑭᓯᐊᓂ ᓱᕙᓐᓇᓯᓘ? ᖁᔭᓐᓇᒦᒃ. 



ᐊᐃᑉᐱᖅ, ᕕᕝᕗᐊᕆ 28, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑮᓇᐅᑐᐃᓐᓇᖅ ᒪᓕᒐᕐᓂᒃ ᓱᕋᐃᓪᓗᑎᒃ 

ᓇᓚᐅᑦᑖᑎᑦᑎᔪᖃᖃᑦᑕᖅᑐᒋᔭᐅᑉᐸᑦ ᐸᓖᓯᒃᑯᑦ ᖃᐅᔨᒃᑲᖅᑕᐅᖃᑦᑕᕆᐊᓖᑦ. ᓂᐅᕕᖅᑕᖅᑐᓕᕆᔨᕗᑦ ᒪᓕᒐᕐᓂᒃ 

ᒪᓕᑦᑎᑦᑎᔨᐅᖃᑦᑕᖏᒻᒪᑦ ᓇᓚᐅᑦᑖᖅᑐᖃᕈᓘᔭᖅᑎᓪᓗᒍ.  

 

ᕿᒥᕐᕈᑎᓪᓗᑕ ᒪᓕᒐᕐᔪᐊᕐᓂᒃ ᑕᐃᒪᐃᑦᑐᓂᒃ ᓇᓚᐅᑦᑖᑎᑦᑎᓂᕈᓘᔭᕐᓂᓘᓐᓃᑦ ᐅᖃᐅᓯᐅᖃᑦᑕᕋᑖᖅᑐᓂᒃ,  

ᕿᒥᕐᕈᔭᐅᓚᐅᖅᓯᒪᕙᓪᓚᐃᓂᖏᒻᒪᑕᐅᑯᐊ. ᑕᐃᒪᙵᑦ ᑖᓐᓇ ᐅᐊᑦᑎᐊᕈᕐᓂᓴᑲᓪᓚᐅᓕᕐᒥᒻᒪᑦ ᒪᓕᒐᕐᔪᐊᖅ. 

ᑕᐃᒃᑯᐊᓗ ᐊᔾᔨᒋᔪᓐᓃᖅᑐᓂᒋᑦ ᓇᓚᐅᑦᑖᕈᑎᐅᖃᑦᑕᕈᓐᓇᓕᖅᑐᐃᑦ ᐅᓪᓗᒥ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᕐᕉᓐᓂᒃ ᑕᕝᕙᓂ ᐃᓱᒫᓗᓇᖅᑐᖃᖅᑑᔮᖅᑐᖅ. ᐊᑕᐅᓯᖅ 

ᐱᓕᕆᕕᖑᖃᑦᑕᖅᑯᖅ ᓚᐃᓴᑖᖏᑉᐸᑕ ᑲᒪᒋᔪᓐᓇᔭᓐᖏᓛᑦ. ᑕᐃᒪᓕ ᓱᕈᐃᒻᒥᑉᐸᑕ ᒪᓕᒐᕐᒥᒃ 

ᓱᔭᐅᒍᓐᓇᖏᒻᒥᔪᑦᑕᐅᖅ ᑖᒃᑯᓄᖓ ᐸᓖᓯᒃᑯᓐᓄᑦ ᑭᓯᐊᓂ ᐅᖃᐅᓯᐅᒋᐊᓕᒃ. 

 

ᑕᐃᒫᓪᓕ ᑲᒪᒋᔭᖃᕋᓱᓐᓂᐊᖅᑲᑕ ᓚᐃᓴᖃᖅᑎᑕᓕᒫᖏᓐᓂᒃ ᐊᑐᐊᒐᓕᒫᖏᓐᓂᓪᓗ ᐊᐅᓚᑦᑎᐊᕈᔭᖏᒻᒪᑦ. 

ᒥᓂᔅᑕᐃᓛᒃ ᕿᒥᕐᕈᓂᕋᕋᑖᖅᑑᒐᓗᐊᖅ ᓇᓚᐃᑦᑖᓂᕐᒧᑦ ᒪᓕᒐᕐᔪᐊᕐᒥᒃ. ᑭᓯᐊᓂᓕ ᒪᓕᒐᖅ ᓱᕙᓕᑭᐊᖑᒻᒪᑦ 

ᐱᑕᖃᖅᑎᑕᐅᒐᓱᑉᐸ ᒪᓕᑦᑕᐅᑎᑕᐅᖃᑦᑕᔾᔮᖏᑉᐸᑦ.  

 

ᑕᐃᒪᓕ ᒪᓕᑦᑕᐅᑎᑦᑎᒐᓱᖃᑦᑕᔾᔮᖏᒃᑯᓯ ᐃᓕᔅᓯ ᓇᒻᒥᓂᖅ ᐱᖁᔭᖁᑎᔅᓯᓐᓂ ᐊᓯᔾᔨᓕᖅᓯᐅᒃ. ᐱᓕᕆᕕᓯ 

ᓇᓚᐅᑦᑖᖃᑦᑕᕈᓘᔭᖁᔨᖃᑦᑕᖁᔨᑉᐸᑦ ᕕᙴᖃᑦᑕᖅᑐᓂᓪᓗ ᒪᓕᒐᖃᖁᔨᖏᑉᐸᑕ, ᑖᓐᓇ ᒪᓕᒐᖅ ᐊᓯᔾᔨᖅᑕᐅᓕᕐᓕ 

ᑕᐃᒪᐃᒍᓐᓇᑎᑦᑎᓗᓯ.  

 

ᐱᓕᕆᐊᕆᒐᔅᓯᐅ ᖃᐅᔨᒪᒐᒪ, ᑕᐃᒪᓕ ᒥᓂᔅᑕ ᐊᓯᔾᔨᖅᓯᓂᐊᓕᖅᑳ ᓇᓚᐅᑦᑖᕈᑎᓂᒃ 

ᓂᐅᕕᐊᖅᓴᖃᖅᑐᖃᖃᑦᑕᕈᒪᒐᐃᑉᐸᑦ ᓚᐃᓴᖃᖃᑦᑕᕆᐊᖃᔾᔮᒍᓐᓃᖅᑲᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᓖᕌᕋᔅᓴᐅᕆᔭᕗᑦ ᑖᓐᓇ 

ᐃᓚᒋᓂᐊᖅᑕᖓ, ᓄᓇᕘᒻᒥᐅᓂᑦᑕᐅᖅ ᑐᓴᕈᒪᓂᐊᕐᒥᒐᑦᑕ. ᖃᐅᔨᒋᐊᕐᓂᖃᓛᖅᑐᒍᑦ ᖃᓄᖅ ᐃᓱᒪᖃᕐᕕᐅᒻᒪᖔᑕ.  

 

ᒐᕙᒪᑦ ᐊᓯᑦᑎᓐᓂᒃ ᒐᕙᒪᖃᖅᑐᓂᑦᑕᐅᖅ ᓴᓂᖃᖅᑎᑦᑎᓯᒪᒻᒥᔪᒍᑦ, ᐃᓚᖏᑦ ᐱᓕᕆᐊᖑᔭᕆᐊᓖᑦ 

ᐱᖁᔭᓕᐊᖑᒐᓱᑦᑐᑦ ᕿᒥᕈᔭᐅᑎᓪᓗᒍ ᑭᓱᑦ ᑭᓱᓂᒃ ᒪᓕᒐᖃᕆᐊᖃᕐᓂᐊᕐᒪᖔᖅ ᐃᓗᓕᕆᓂᐊᖅᑕᖏᓐᓂᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᓂᐅᕕᐊᔅᓴᖃᖃᑦᑕᕐᓂᖅ ᓇᓚᐅᑦᑖᕈᑎᓂᒃ 

ᓚᐃᓴᑖᙱᑦᑕᑐᐊᕈᔅᓯ ᖃᓄᐃᙱᑦᑑᔮᓕᖅᑑᖅ. ᒪᓕᒐᕐᓂᒃ ᒪᓕᑦᑎᑕᐅᔾᔮᖏᑦᑐᑦ ᑖᒃᑯᓄᖓ ᐸᓖᓯᒃᑯᓐᓄᖔᖅ 

ᐅᖃᐅᓯᐅᒋᐊᓖᑦ. ᑕᐃᒪᓕ ᖃᓄᐃᒃᑲᔭᓐᓂᕚ ᒪᑉᐱᖅᑐᒐᕐᓂᒃ ᐊᑐᐃᓐᓇᖃᖃᑦᑕᕐᓂᖅ ᑮᓇᐅᔭᓂᒃ ᓄᐊᓴᐃᔾᔪᑎᒋᓗᒋᑦ 

ᓚᐃᓴᖃᖏᓪᓗᑎᒃ, ᐱᓕᕆᕕᓰ ᓱᔾᔮᖏᒻᒥᔫᖅ, ᐸᓖᓯᒃᑯᓐᓄᑦ ᐅᖃᐅᓯᐅᖁᑐᐃᓐᓇᕋᔭᕐᒥᔭᓯ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓚᐃᓵᖃᙱᑉᐸᑕ ᑕᐃᒫᔅᓴᐃᓐᓇᐅᔪᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  



ᐊᐃᑉᐱᖅ, ᕕᕝᕗᐊᕆ 28, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ ᑭᖑᓪᓕᖅᐸᕆᓂᐊᓕᖅᑕᕋ ᐅᖃᐅᓯᔅᓴᑐᐃᓐᓇᐅᓗᒍ ᑖᔅᓱᒪ 

ᒥᔅᓵᓄᑦ. 

 

ᑲᔪᖏᖅᓴᓪᓚᕆᑦᑕᕋ ᒥᓂᔅᑕ ᓱᖁᓪᓗᒍ, ᓇᓚᐅᑦᑖᕐᓂᐅᑉ ᒥᔅᓵᓄᑦ ᐅᕝᕙᓗᓐᓃᑦ ᒪᓕᒐᕐᓂᒃ ᓱᕋᐃᒍᓐᓃᑎᑦᑎᓗᓯ 

ᐅᕝᕙᓘᓐᓃᑦ ᒪᓕᒐᐅᔪᒥᒃ ᒫᓐᓇ ᒪᓕᑦᑕᐅᑎᑦᑎᓗᓯ, ᓇᓕᐊᑐᐃᓐᓇᖏᓛᒃ ᒪᓕᓪᓗᓯᐅᒃ. 

 

ᑕᑯᒥᓇᙱᕕᐅᑎᒻᒪᑦ ᒪᓕᒐᖃᕆᐊᔅᓴᖅ ᒪᓕᑦᑕᐅᑎᑕᐅᔾᔮᒍᓐᓇᖏᑦᑐᒥᒃ ᒪᓕᑦᑕᐅᑎᑕᐅᔾᔮᖏᑦᑐᒥᓪᓘᓐᓃᑦ. ᑕᐃᒪ 

ᖃᐅᔨᒋᐊᕈᔅᓯ ᖃᓄᖅ ᐃᓱᒪᖃᕐᕕᐅᒻᒪᖔᑕ ᓄᓇᕗᒻᒥᐅᓄᑦ ᐅᖃᐅᔾᔭᐅᒍᔅᓯ, ᑕᐃᒪᓕ ᓇᓚᐅᑦᑖᕈᑎᓂᒃ 

ᓂᐅᕕᐊᔅᓴᖃᖃᑦᑕᕐᓂᖅ ᒪᓕᒐᕐᓂᒃ ᓱᕋᐃᓂᐅᓂᕋᖅᑕᐅᖏᓪᓗᓂ ᒪᓕᔅᓴᑐᐃᓐᓇᕋᔭᖅᑭᓰ? ᓇᓕᐊᓐᓄᑐᐃᓐᓇᖅ 

ᐃᖏᕐᕋᕙᓪᓕᐊᒍᔅᓯ ᐊᑐᓕᖁᔨᕗᖓᓕ ᐅᖃᐅᑎᒋᐊᕐᓗᓯ, ᐋᖅᑭᑦᑕᐅᑎᒋᒐᓱᓚᐅᖅᓯᐅᕐᖑᓇ ᓄᓇᕗᒻᒥ 

ᖃᐅᔨᒪᑦᑎᐊᓂᐊᕐᖓᑕ ᑭᓱᑦ ᒪᓕᒐᕐᓂᒃ ᓱᕋᐃᒻᒪᖔᑕ. ᑭᓱᓪᓗ ᒪᓕᒐᕐᓂᒃ ᓱᕋᐃᙱᒻᒪᖔᑕ, ᓱᕋᐃᒻᒪᖔᑕᓗ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑖᓐᓇ ᐅᖃᐅᓯᔅᓴᑦᑎᐊᕙᒃ. ᑭᐅᔾᔪᑎᒋᖃᑦᑕᕋᑖᖅᑕᖏᓪᓗ ᑐᓴᖃᑦᑕᕋᑖᕋᒃᑭᑦ, 

ᐅᖃᖅᑐᖃᕆᐊᓕᒃ ᓴᓂᓪᓕᕆᔭᖓᑕᓘᓐᓃᑦ ᐃᓚᖓᑕᓘᓐᓃᑦ ᐅᖃᕆᐊᖃᕋᔭᖅᑐᖅ. ᒥᓂᔅᑕᕐᖑᓇ ᒪᓕᒐᓕᐅᖅᑎᐅᑉ 

ᐊᑐᓕᖁᔭᓕᐊᕆᕋᑖᖅᑕᖓᓂᒃ ᒪᓕᔅᓴᖁᓇᑦᑕᕋᓗᐊᖅᑯᑦ. ᑕᐃᒪ ᑭᖑᓪᓕᐅᓕᕐᒥᔪᖅ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ ᐃᒃᓯᕙᐅᑖᖅ. ᑖᔅᓱᒫ ᑖᒃᑯᐊ ᓇᓚᐅᑦᑖᖅᑎᑦᑎᓂᕐᒧᑦ ᐱᔪᓐᓇᐅᑎ ᐃᓗᐊᓃᑦᑐᑦ ᒪᓕᒐᐃᑦ 

ᓄᓇᓕᖕᓄᑦ Hᐋᒻᒪᓚᐅᔪᓄᑦ ᐊᒥᓱᓄᑦ ᑲᒪᒋᔭᐅᖃᑦᑕᖅᑰᕐᒪᑕ ᓚᐃᓴᓐᓯᑖᕋᓱᖕᓂᖅ ᐱᙴᖅᑎᑦᑎᓂᕐᒧᑦ ᐅᕝᕙᓘᓐᓃᑦ 

ᑮᓇᔾᔭᒃᓴᕋᓱᖕᓂᕐᒧᑦ ᑖᒃᑯᐊ ᒪᓕᒐᐃᑦ Hᐋᒻᒪᓚᒃᑯᓐᓄᑦ ᑐᓴᐅᒪᔭᐅᑦᑎᐊᕐᒪᖔᑦ ᖃᐅᔨᔪᒪᔪᖓ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᒪᒥᐊᓇᖅ ᑖᒃᑯᐊ ᓇᓚᐅᑦᑖᖅᑎᑦᑎᓂᕐᒧᑦ ᑖᒃᑯᐊ Hᐋᒻᒪᓚᐃᑦ ᑐᑭᓯᒋᐊᕈᑎᒃᓴᓂᒃ 

ᐃᓕᓐᓂᐊᕈᑎᓂᒃ ᐱᓕᕆᑎᑕᐅᖃᑦᑕᖅᓯᒪᔫᒐᓗᐊᑦ ᓄᓇᓕᖕᓂᑦ ᑖᒃᑯᐊ ᓂᐅᕕᐊᒃᓴᖃᖅᑐᓕᕆᔨᒃᑯᑦ ᑐᓴᕆᐊᕈᑎᓂᒃ 

ᐱᒋᐊᖅᑎᑦᓯᒃᑲᓐᓂᓚᐅᖅᑑᒐᓗᐊᑦ ᒪᐃ 2000/2022-ᖑᑎᓪᓗᒍ ᑕᒪᒃᑯᓇᙵᓗ ᐊᔾᔨᒌᖏᑦᑐᓂᒃ ᑎᒥᐅᔪᓂᒃ 

ᓚᐃᓴᓐᓯᑖᕋᓱᐊᕈᒪᖃᑦᑕᖅᑐᓂᒃ ᖃᓄᐃᓕᐅᕆᐊᖃᖅᑕᒥᓐᓂᒃ ᑐᑭᓯᒪᕚᓪᓕᕈᓐᓇᖁᓪᓗᒋᑦ. ᑐᑭᓯᓇᕐᓂᕈᒪ 

ᐃᒃᓯᕙᐅᑖᖅ. ᑕᒫᓂ ᐅᑐᐱᕆᐅᑎᓪᓗᒍ ᓴᓂᕋᔭᖕᒧᑦ ᐃᓪᓗᓕᖕᒧᓪᓗ ᑐᕋᕐᓂᐊᓚᐅᖅᑑᒐᓗᐊᑦ ᑭᓯᐊᓂ 

ᐃᖅᑲᓇᐃᔭᖅᑎᒃᓴᑭᓗᐊᕐᓂᓐᓄᑦ ᐊᒻᒪᓗ ᑕᒪᒃᑯᐊ ᐊᓯᐊᓄᑦ ᐋᖅᑭᒃᑕᐅᒋᐊᖃᖅᓯᒪᓕᖅᑑᒐᓗᐊᑦ ᑭᓯᐊᓂ 

ᐱᒋᐊᒃᑲᓐᓂᖅᓯᒪᓕᖅᑐᖅ ᑕᒪᓐᓇ ᓄᓇᓕᓐᓄᐊᖃᑦᑕᕐᓂᖅ ᑕᒪᓐᓇ ᑐᑭᓯᕚᓪᓕᖅᑕᐅᒍᓐᓇᖁᓪᓗᒍ Hᐋᒻᒪᓚᒃᑯᓐᓄᑦ 

ᐊᒻᒪᓗ ᑎᒥᐅᔪᓄᑦ ᑮᓇᐅᔾᔭᒃᓴᕋᓱᒃᑎᐅᖏᑦᑐᓄᑦ. ᑐᑭᓯᓇᕐᓂᖅᐸᑦ ᐃᒃᓯᕙᐅᑖ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ ᒪᓕᑭ. 

 

ᒪᓕᑭ: ᖁᔭᓐᓇᒦᒃ ᐃᒃᓯᕙᐅᑖᖅ ᐊᒻᒪ ᖁᔭᓐᓇᒦᒃ ᒥᓂᔅᑕ. ᑖᓐᓇ ᐃᑲᔪᖅᑐᑦᑎᐊᖅᐸᕋ ᓄᓇᓖᑦ ᑕᐃᒃᑯᐊ 

ᓚᐃᓴᓐᓯᑖᖅᑎᑦᑎᖃᑦᑕᖅᑐᐃᑦ ᐊᒃᓱᕈᕐᓇᖅᑐᒧᐊᖃᑦᑕᕐᒪᑕ ᓱᓇ ᐊᔪᕐᓇᕐᒪᖔᑦ ᓱᓇ ᐊᔪᕐᓇᖏᒻᒪᖔᑦ 

ᓇᓗᓕᐅᖅᑲᓪᓗᑎᒃ ᑖᓐᓇ ᑕᑯᓯᒪᓪᓗᒍ ᓇᖕᒥᓂᖅ ᐊᒻᒪ ᓄᓇᓖᑦ ᐊᓯᖏᑦ ᑕᐃᒪᐃᑦᑐᒃᓴᐅᖕᒥᖕᒪᑕ ᑕᒪᕐᒥᑦᑎᐊᖅ 

ᓄᓇᓖᑦ ᐳᓚᕋᖅᑕᐅᖁᓪᓗᒋᑦ ᐊᔭᐅᖅᑐᒃᑲᓐᓂᖅᐸᕋ ᒥᓂᔅᑕ. ᐊᑲᐅᙱᓕᐅᕈᑎᒥᒃ ᓴᖅᑭᔮᖅᑐᖃᓗᐊᖁᓇᒍ.  

 

ᐊᒻᒪ ᐊᐱᖅᑯᑎᒋᔪᒪᓕᕐᒥᔭᕋ, ᑕᐃᒃᑯᐊ Hᐋᒻᒪᓚᒃᑯᑐᐊᖑᖏᑦᑐᐃᑦ ᑮᓇᐅᔾᔭᒃᓴᕋᓱᖃᑦᑕᖅᑐᐃᑦ 

ᐃᓕᓐᓂᐊᖅᑎᑕᐅᒃᑲᓐᓂᖁᓪᓗᒋᑦ ᓲᕐᓗ ᐸᐃᑉᐹᕐᒥᒃ ᓴᖅᑭᑦᑎᔭᕆᐊᖃᖃᑦᑕᕐᒪᑕ ᑮᓇᐅᔭᓕᐅᕌᓂᒃᑳᖓᑕ ᓱᓇ 

ᑕᑕᑎᕆᐊᖃᕐᒪᖔᑦ ᑕᒪᒃᑯᓂᖓ ᐃᓗᓕᓗᒃᑖᖏᑦ ᐃᓕᓐᓂᐊᖅᑎᑦᑎᒃᑲᓐᓂᖁᔨᓪᓗᖓ ᐊᔭᐅᖅᑐᒃᑲᓐᓂᖅᐸᕋ, ᑖᓐᓇᓗ 

ᑭᖑᓪᓕᖅᐹᕆᓪᓗᒍ. ᖁᔭᓐᓇᒦᒃ ᐃᒃᓯᕙᐅᑖᖅ. 

 



ᐊᐃᑉᐱᖅ, ᕕᕝᕗᐊᕆ 28, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ ᐃᒃᓯᕙᐅᑖᖅ. ᐄ, ᑕᒪᒃᑯᐊ ᐃᓚᖏᑦ ᓄᓇᓖᑦ ᑕᒪᒃᑯᓇᙵ 

ᓚᐃᓴᓐᓯᓂᒃ ᑐᓂᓯᔭᐅᖃᑦᑕᖅᑎᓪᓗᒋᑦ Hᐋᒻᒪᓚᒃᑯ ᐱᓕᕆᖃᑎᒋᒋᐊᒃᑲᓐᓂᕈᓐᓇᕋᔭᖅᑲᕗᑦ ᐱᔭᒃᓴᖏᓐᓂᒃ ᐃᓚᖏᑦ 

ᑕᒪᒃᑯᓇᙵᑦ ᑎᒍᒥᐊᖅᑎᐅᑎᓪᓗᒋᑦ ᑭᓯᐊᓂᑦᑕᐅᖅ ᐊᓯᖏᑦ ᓂᐅᕕᐊᒃᓴᖃᖅᑐᓕᕆᔨᒃᑯᑦ ᑐᒃᓯᕋᖃᑦᑕᕆᐊᖃᕐᒪᑕ 

ᑖᓐᓇ ᖃᐅᔨᒪᔭᐅᑦᓯᐊᕆᐊᓕᐅᒐᓗᐊᖅ ᐊᒻᒪᓗ ᑐᑭᓯᕚᓪᓕᕈᑎᒃᓴᓂᒃ ᐱᑕᓕᐅᒐᓗᐊᖅ ᐃᒻᒪᖄ ᐊᓪᓚᕝᕕᔅᓯᑦᑕᐅᖅ 

ᐊᖅᑯᑎᒋᓗᒍ ᑕᒪᒃᑯᓄᖓ ᑐᑭᓯᒋᐊᕈᑎᒃᓴᓂᒃ ᑐᓂᓯᒋᐊᐳᓐᓇᕋᔭᖅᑯᒍᑦ ᐊᑐᐃᓐᓇᐅᒍᓐᓇᕐᓂᐊᕐᒪᑕ 

ᓂᕈᐊᖅᑎᒋᔭᔅᓯᓐᓄᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑭᖑᓪᓕᐅᓕᕐᒥᔪᖅ ᒥᔅᑐ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐅᓐᓄᓴᒃᑯᑦ ᒥᓂᔅᑖ. ᐃᖏᕐᕋᑦᑎᐊᖁᓇᕋᓗᐊᖅᑯᖅ 

ᕿᒥᕐᕈᓕᕆᓂᐊᖅᑕᓯ ᐊᐅᓚᒍᑎᔅᓯᓐᓂᒃ ᐋᖅᑭᐅᒪᒍᑎᔅᓯᓐᓂᒃ ᕿᓚᒥᖁᓘᖁᓇᖅᑑᒐᓗᐊᖅ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂᒃ ᕿᓚᒻᒥᐅᖁᓇᖅᑑᒐᓗᐊᖅ.  

 

ᐱᒋᐊᖅᑳᕈᒪᔪᖓᓕ ᐃᓄᐃᑦ ᐃᖅᑲᓇᐃᔭᖅᑎᑕᐅᓂᖏᓐᓄᑦ ᐸᕐᓇᐅᑎᔅᓯᓐᓄᑦ. ᑕᐃᒪ ᐱᑕᓕᕕᔾᔪᐊᕌᓘᒻᒪᑦ 

ᑎᑎᕋᑦᑎᐊᖅᓯᒪᔪᑯᓗᓐᓂᒃ ᐅᖃᓕᒫᕋᔅᓴᓂᒃ ᐃᓄᐃᑦ ᐃᖅᑲᓇᐃᔭᖅᑎᑕᐅᓂᖏᓐᓂᒃ ᐸᕐᓇᐅᑎᖏᓐᓂᒃ CGS−ᒃᑯᑦ 

ᐱᓕᕆᐊᒃᓴᓄᑦ ᐸᕐᓇᐅᑎᖏᓐᓂᒃ.  

 

ᐊᒻᒪᓗ ᑕᐃᒃᑯᐊ ᐱᓕᕆᐊᕆᒍᒪᔭᓯ ᑐᕌᒐᓕᐊᕆᓯᒪᔭᓯ ᑎᑭᐅᑎᒋᔭᐃᓐᓈᓗᖁᓇᑦᑕᕋᓗᐊᖅᐳᑦ. ᑭᓯᐊᓂᓕ ᑕᐃᒫᒃ 

ᐅᖃᑦᑎᐊᖅᓯᒪᔪᐊᓘᒐᓗᐊᖅᑎᓪᓗᒋᑦ ᑐᑭᖃᓗᐊᓲᖑᖏᒻᒥᒪᑕ ᓱᒋᐊᖅᑐᖃᕐᓂᐊᖏᑉᐸᑦ ᑕᐃᒪᐃᓐᓂᐊᖅᑐᒋᓪᓗᓯ 

ᐅᖃᖏᒃᑲᓗᐊᖅᑐᖓ ᑭᓯᐊᓂ ᐅᖃᕈᒪᑐᐃᓪᓇᕋᑖᕋᒃᑯ ᑖᓐᓇ. CGS−ᒃᑯᓪᓕ ᐃᓄᓐᓂᒃ ᐃᖅᑲᓇᐃᔭᖅᑎᖏᑦ 

ᖃᔅᓰᓐᓇᐅᓂᖅᑕᐅᖏᓐᓇᕈᔪᔅᓯᒪᒻᒪᑕ ᐊᓯᖏᓐᓂᒃ ᒐᕙᒪᒃᑯᑦ ᐱᓕᕆᕕᖏᑕ. ᐊᓪᓛᑦ ᓄᓇᓕᓐᓂ.  

 

ᓄᓇᓖᑦ ᐃᖃᓗᐃᑦ ᓯᓚᑖᓃᑦᑐᐃᑦ ᐊᓯᖏᓪᓕ ᒐᕙᒪᒃᑯᑦ ᐱᓕᕆᕕᖏᑦ ᐊᒥᓲᓂᕐᓴᕕᔾᔪᐊᕌᓗᓐᓂ ᐃᓄᓐᓂᒃ 

ᐃᖅᑲᓇᐃᔭᖅᑎᖃᖃᑦᑕᕐᖓᑕ ᐊᒻᒪ ᖃᑦᑎᒻᒪᕆᐅᒻᒪᑕᑭᐊᖅ ᓄᓇᓖᑦ CGS−ᒃᑯᑦ ᐃᓄᓐᓂᒃ 

ᐃᖅᑲᓇᐃᔭᖅᑎᖃᖏᑦᓯᐊᒪᕆᖕᒪᑕ ᐃᓚᖏᓐᓂᒃ ᓄᓇᓕᓐᓂᒃ. ᐊᓯᐊᑦᑕᐅᖅ ᑕᕝᕙ ᐊᖏᔪᑲᓪᓚᐅᒻᒥᔪᖅ 

ᐱᔭᐅᒋᐊᖃᕐᒥᔪᖅ ᑭᒡᒐᖅᑐᖅᑕᐅᑦᑎᐊᕐᓗᑕ ᐃᖅᑲᓇᐃᔭᖅᑎᖃᕋᔭᕋᑦᑕ ᐱᓕᒻᒪᔅᓴᐃᓂᖅ ᐱᕙᓪᓕᐊᑎᑦᑎᓂᖅ ᒫᓐᓇ 

ᐃᖅᑲᓇᐃᔭᖅᑎᖁᑎᒋᔭᑦᑎᓐᓂᒃ. 

 

ᐊᒻᒪᑦᑕᐅᖅ ᐱᓕᒻᒪᔅᓴᐃᑎᑦᑎᖃᑦᑕᕐᓗᓯ ᐊᔪᕈᓐᓃᖅᑎᑦᑎᖃᑦᑕᕐᓗᓯ ᐊᐅᓪᓛᖅᑎᑦᑎᑲᐃᓐᓇᖃᑦᑕᕐᓗᓯ ᐊᓯᖏᓐᓄᑦ 

ᐃᖅᑲᓇᐃᔮᓄᑦ ᐊᒻᒪ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑕ ᐅᓂᒃᑳᓕᐊᒥᓂᖏᑦ ᓇᓗᓇᐃᖅᓯᓯᒪᖕᒪᑕ CGS−ᒃᑯᑦ 

ᑲᑦᑏᓐᓇᑯᓗᓐᓂᒡᒎᖅ ᐃᓄᓐᓂᒃ ᐃᖅᑲᓇᐃᔭᖅᑎᖃᕐᖓᑕ ᐊᐅᓪᓛᖃᑦᑕᓲᓂᒃ. ᑕᐃᒃᑯᐊᓪᓗ ᓈᓴᖅᑕᐅᓯᒪᔪᐃᑦ 

ᑕᐃᒪᐃᓕᖓᓚᐅᕐᖓᑕ.  

 

ᒥᓂᔅᑕ ᐅᓪᓗᒥᒨᖓᔪᓂᒃ ᓇᓗᓇᐃᖅᑐᐃᒍᓐᓇᖅᑳ ᖃᑦᑎᐅᓕᕐᒪᖔᑕ ᐊᐅᓪᓛᖅᑎᑕᐅᖃᑦᑕᕈᓐᓇᖅᑐᐃᑦ 

ᐃᖅᑲᓇᐃᔭᖅᑏᑦ ᐊᓯᖏᓐᓄᑦ ᐃᖅᑲᓇᐃᔮᖏᓐᓄᑦ ᐊᐅᓪᓛᑲᐃᓐᓇᕈᓐᓇᖅᑐᐃᑦ. ᐊᒻᒪᑦᑕᐅᖅ ᐃᓄᐃᑦ 

ᐃᖅᑲᓇᐃᔭᖅᑎᓯ ᐊᐅᓪᓛᖅᑎᑕᐅᑲᐃᓐᓇᖃᑦᑕᕐᒥᔪᐃᑦᑕᐅᖅ ᐊᓯᒧᑦ ᐊᓯᐊᓄᑦ ᐃᖅᑲᓇᐃᔮᓄᑦ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ. ᐱᓕᕆᕕᐅᓪᓗᑕ ᒫᓂ 21−ᖏᓐᓃᑦᑐᒍᑦ ᐱᓕᕆᕕᑦᑕ 

ᐃᓗᐊᓂ ᐱᓕᕆᔪᑦ 11-ᖑᓪᓗᑎᒃ ᐃᓄᐃᑦ ᓄᒃᑎᖅᑕᕕᓃᑦ ᐱᓕᕆᕕᑦᑕ ᐃᓗᐊᓂ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑐ ᓚᐃᑦᓯᑑᓐ. 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᒃ, ᐄ, ᑐᓴᕈᒥᓇᖅᑐᖅ. ᐃᒻᒪᖄ ᑕᐃᒃᑯᐊᓗᑭᐊᖅ 

ᐃᓇᖏᖅᑏᑦ ᒥᒃᓵᓄᑦ ᐅᖃᐅᓯᒃᓴᖃᕆᕕᑦ? ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑖᒃᑯᓄᖔᖅᑐᓂᒃ ᐃᓗᓕᖃᐅᑯᓘᔭᖅᑐᓂᒃ 

ᐱᓯᒪᖏᑦᑐᒎᒐᓗᐊᖅ ᑭᓯᐊᓂ ᐃᓛᓐᓂᒃᑯᓂᒃᑯᐊ ᐃᓇᖏᖅᑏᑦ ᕿᓚᒥᑯᓗᒃ ᐃᓕᓯᒪᑲᐃᓐᓇᖃᑦᑕᕐᒪᑕ ᐃᓚᖏᓪᓗ 

ᐊᑯᓂᐅᓂᖅᓴᐅᓲᖑᓪᓗᑎᒃ. ᑕᐃᒪᐃᓕᖓᕗᒍᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᒻᒪᓗ ᒥᔅᑐ ᓚᐃᑦᓯᑑᓐ, ᐅᓇ ᐊᐱᖅᑯᑎᒋᖃᑦᑕᖅᓯᒪᖕᒥᖕᒪᒍ 

ᐃᓅᓯᖃᑦᑎᐊᕐᓂᕐᒧᑦ ᑲᑎᒪᔨᕋᓛᑦ ᒥᒃᓵᓄᑦ. ᒪᒥᐊᓇᖅ ᐱᕙᓪᓕᐊᔪᓕᕆᔨᒃᑯᑦ ᑕᐃᒃᑯᐊ ᐊᐱᖅᑯᑎᒋᔭᐅᓚᐅᖏᒻᒪᑦ. 

ᒥᔅᑐ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ ᑖᓐᓇ ᓇᓗᓇᐃᕋᖕᓂ, ᐃᓚᖏᓂᒃᑯᐊ 

ᐃᓇᖏᖅᑎᑦᑎᔪᑦ ᐃᓇᖏᖅᓯᔪᑦ ᐃᓚᒥᑯᓗᒃ ᐃᓕᓯᒪᑲᐃᓐᓇᖃᑦᑕᕐᒪᑕ ᒪᑯᓇᓂ ᐊᖓᔪᖅᑲᐅᑕᐅᕈᔪᒃᑐᑦ ᐃᓂᖏᓐᓄᑦ 

ᑭᓯᐊᓂ ᐊᕐᕌᒎᖕᓄᒃ ᒪᕐᕉᖕᓄᓂᒃᑯᐊ ᑎᑭᖃᑦᑕᖅᑰᖅᑐᑦ. ᑕᐃᒃᑯᐊ ᐃᓇᖏᖅᑎᐅᑲᐃᓐᓇᖅᑐᑦ ᐊᒻᒪᓗ 

ᐱᔪᓐᓇᕐᓂᖃᐅᑦᑎᐊᕆᐊᖃᖅᖢᑎᒃ ᑕᐃᒃᑯᐊ ᐃᓇᖏᖅᑎᒋᔭᐅᖃᑦᑕᖅᑐᑦ ᑕᒪᒃᑯᓄᖓ ᐃᖅᑲᓇᐃᔮᓄᑦ ᐊᒻᒪᓗ 

ᐃᓗᖕᓂᒃ ᑕᑯᔪᒥᓇᒃᑲᓐᓂᓲᖑᓪᓗᑎᒃ ᑕᒪᒃᓄᖓ ᐃᓕᐅᖅᑲᖅᑕᐅᑲᐃᓐᓇᖅᑐᓄᑦ. 

 

ᐃᓄᐃᑦ ᐃᖅᑲᓇᐃᔭᖅᑎᑕᐅᖏᓐᓂᖏᓐᓄᑦ ᐸᕐᓇᐅᑏᑦ ᑖᒃᑯᓇᓂ ᓯᕗᓪᓕᐅᔾᔭᐅᔪᓂᒃ ᐊᒃᓱᐊᓗᒃ ᑐᓴᕈᒥᓇᖅᑐᓂᒃ 

ᐱᑕᖃᐅᕐᒪᑦ. ᐃᓕᓐᓂᐊᕐᕖᑦ ᒪᑐᐃᕌᖓᑕ ᐃᓕᑲᐃᓐᓇᖃᑦᑕᖅᑐᑦ ᑕᐃᒃᑯᐊ ᑐᓴᕈᒥᓇᓪᓚᕆᖅᑲᐅᒋᕗᖅ 

ᓯᕗᓪᓕᐅᔾᔭᐅᓯᒪᔪᓂᒃ ᐋᖅᑭᒃᓯᔭᕆᐊᖃᖅᑲᐅᒐᑦᑕ ᒪᑯᐊ ᒪᒃᑯᒃᑐᑦ ᐃᖅᑲᓇᐃᔮᖃᒃᑲᓐᓂᖁᓪᓗᒋᑦ 

ᐱᓕᒻᒪᒃᓴᐅᑎᒋᓯᓐᓈᓪᓗᓂᔾᔪᒃ ᐱᖃᑦᑕᓲᖑᖕᒪᑕ. 

 

ᓂᖃᐃᓱᖅᑎᑐᐃᓐᓇᐅᖁᓇᖏᒃᑲᓗᐊᕐᒪᑕ. ᒪᒃᐱᖅᑐᒐᖅ 226, ᐃᓕᓐᓂᐊᕐᓇᐅᑉ ᐃᓱᓕᑎᓪᓗᒍ 

ᐱᓕᕆᑎᑕᐅᑲᐃᓐᓇᕐᒪᑕᐃᒃᑯᐊ ᐃᓕᓐᓂᐊᕐᕕᐅᑉ ᐃᓗᐊᓂ.  

 

ᒥᓂᔅᑕᖃᐃ ᐅᓂᒃᑲᐅᓯᖃᒃᑲᓐᓂᑲᐃᓐᓇᕈᓐᓇᖅᐸ ᖃᓄᐃᑦᑐᓂᒃ ᐱᕚᓪᓕᐅᑎᒃᓴᒃᑲᓐᓂᐅᔪᓐᓇᖅᑐᓂᒃ 

ᐱᑕᖃᕈᓐᓇᕐᒪᖔᑦ ᐊᒻᒪᓗ ᐃᖅᑲᓇᐃᔮᖅᑖᕆᔭᐅᔪᓐᓇᖅᑐᑦ ᑕᒪᒃᑯᐊ ᐃᓕᓐᓂᐊᕌᓂᒃᑎᓪᓗᒋᑦ ᐱᔪᒪᔪᑦ 

ᐃᖅᑲᓇᐃᔮᕆᔪᓐᓇᖅᑕᖏᓐᓂᒃ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐄ, ᐃᓄᐃᑦ ᐃᖅᑲᓇᐃᔮᖅᑖᕆᓂᐊᖅᑕᖏᑕ 

ᒥᒃᓵᓅᖓᔪᓂᒃ ᐋᖅᑭᒃᓯᓯᒪᔪᒍᑦ ᒐᕙᒪᑦᑕ ᐃᓗᐊᓂ ᐊᑐᖅᑕᐅᖃᑦᑕᖅᑐᑦ ᖁᕝᕙᖅᐸᓪᓕᐊᔪᓐᓇᕐᓂᐊᕐᒪᑕ 

ᐃᖅᑲᓇᐃᔮᒥᓂᒃ ᐊᒻᒪᓗ ᐊᓯᖏᓐᓂᒃ ᐊᑐᖃᑦᑕᕐᒥᔪᒍᑦ ᐃᓕᓐᓂᐊᖅᑎᑕᐅᓯᓐᓈᖅ ᐃᖅᑲᓇᐃᔭᖅᑎᑦ. 

 

ᑕᒪᒃᑯᐊᓗ ᐃᖅᑲᓇᐃᔮᒥᓂᒃ ᖁᕝᕙᖅᐹᓪᓕᕈᓐᓇᕐᓂᐊᕐᒪᑎᒃ. ᑕᐃᒃᑯᐊ ᐃᓕᓐᓂᐊᖅᑐᑦ ᓱᓕ ᐃᖅᑲᓇᐃᔮᓄᑦ 

ᐃᓯᖅᐸᓪᓕᐊᖁᓪᓗᒋᑦ ᐃᓕᓐᓂᐊᕌᓂᒃᑳᖓᑕ ᐃᖅᑲᓇᐃᔭᖅᑎᑕᐅᑲᐃᓐᓇᖅᑐᑦ ᐃᓚᒋᔭᐅᖃᑕᐅᓪᓗᑕ 

ᐊᕙᑎᓕᕆᔨᒃᑯᓪᓗ ᓲᕐᓗ ᑐᙵᓇᕐᓂᕗᑦ ᑕᒪᒃᑯᐊ ᐃᒃᐱᒋᔭᐅᖃᑦᑕᕈᓐᓇᕐᓂᐊᕐᒪᑕ ᐃᓕᓐᓂᐊᖅᑐᑯᓗᖕᓄᑦ. 

ᕿᖅᑲᓇᐃᔭᕈᒪᓂᕐᒧᑦ ᑲᔪᖏᖅᓴᐅᑏᑦ ᑖᒃᑯᐊ ᐱᓕᕆᕕᑦᑕ ᐃᓗᐊᓂ ᑕᐃᒪᐃᓕᐅᖃᑦᑕᖅᑐᒍᑦ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑖᓐᓇ ᐃᕐᓂᖓ ᑕᕝᕙᓃᖅᑲᐅᖕᒪᑦ ᑕᐃᒪ ᐃᓕᓐᓂᐊᖅᑎᑕᐅᔪᓐᓇᖅᑐᖅ. ᒥᔅᑐ 

ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᖁᔭᓐᓇᒦᒃ ᒥᓂᔅᑕ. ᐊᐱᖅᑯᑎᒋᒃᑲᓐᓂᕐᓗᒍ ᓄᓇᓕᖕᓂ 

ᒐᕙᒪᒃᑯᓐᓂᓪᓗ ᐱᔨᑦᑎᖅᑏᑦ ᐊᑕᐅᓯᕐᒥᒃ ᐃᖅᑲᓇᐃᔮᒥᒃ ᐋᖅᑭᒃᓯᓯᒪᖕᒪᑦ ᐃᓕᓐᓂᐊᓯᓐᓈᖅ ᐃᖅᑲᓇᐃᔭᕐᓗᓂ ᐊᒻᒪ 

2022−ᒥ ᐅᓂᒃᑳᑦ ᐅᖃᖅᓯᒪᔪᑦ. ᑖᓐᓇ ᐃᖅᑲᓇᐃᔮᖅ ᐃᓕᓐᓂᐊᓯᓐᓈᖅ ᐃᖅᑲᓇᐃᔭᕐᓇᐅᑉ ᐃᓂᖓ 

ᐃᓄᖃᖏᒻᒪᒡᒎᖅ.  

 

ᑖᓐᓇ ᖃᓄᐃᓕᐊᓕᕐᒪᖔᑦ ᐅᓂᒃᑳᕐᕕᐅᔪᒪᔪᖓ ᐊᒻᒪᓗ ᐊᐱᕆᔪᒋᓪᓗᑕ ᓯᕗᓕᖅᑎᒃᓴᒃᑰᖅᑐᒥᒃ ᐃᓕᓐᓂᐊᖅᑐᒥᒃ 

ᐱᑕᖃᓚᐅᕐᒪᖔᑦ ᖃᖓᐅᑎᓪᓗᒍ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᒫᓐᓇ ᐃᓚᐅᔪᖃᖏᑦᑐᖅ ᐱᓕᕆᕕᑦᑕ 

ᐃᓗᐊᓂ, ᑕᒻᒪᖏᒃᑯᒪ, ᐊᕐᕌᓂ ᑭᖑᓪᓕᖅᐹᒥᒃ ᐃᓕᓐᓂᐊᓯᓐᓈᖅᑐᒥᒃ ᐃᖅᑲᓇᐃᔭᖅᑎᖃᓚᐅᖅᑐᒍᑦ. ᑭᓯᐊᓂ 

ᑕᐃᒃᑯᐊ ᐱᓕᒻᒪᒃᓴᐃᔨᓂᒃ ᐱᑕᖃᕆᐊᖃᕐᒥᒐᑦᑕ ᓯᕗᓕᖅᑎᒃᓴᓂᒃ ᐃᓕᓐᓂᐊᖅᑐᑦ ᑕᐃᑯᖓ ᐃᓕᔪᓐᓇᕐᓂᐊᖅᐸᑕ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑐ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᓰᒃ ᒥᓂᔅᑕ. ᒥᓂᔅᑕ ᐊᔭᐅᖅᑐᖅᐸᕋ 

ᐃᖅᑲᓇᐃᔭᖅᑎᑎᓪᓗ ᓯᕗᓕᖅᑎᒃᓴᑦ ᑖᒃᑯᑎᒎᓈᖅᑐᒥᒃ ᐃᖅᑲᓇᐃᔭᖅᑎᑖᕋᓱᒡᓗᑎᒃ. ᐃᓂᒃᓴᖓᓗ ᑕᐃᓐᓇ 

ᑲᔪᖏᖅᓴᐅᑎᑎᒍᑦ ᓴᖅᑭᑎᓪᓗᒍ ᐃᓐᓄᒃᑕᐅᔪᓐᓇᕐᓂᐊᕐᒪᑦ ᐊᕐᕌᒍ. ᐃᓄᐃᑦ ᐃᖅᑲᓇᐃᔭᖅᑎᑕᐅᓂᖏᓐᓄᑦ 

ᐸᕐᓇᐅᑏᑦ, ᑖᒃᑯᐊᖑᓚᐅᖅᑎᓪᓗᒋᑦ ᓂᐅᕕᖅᑎᓄᑦ ᓴᐳᒻᒥᐅᓯᖅᑕᐅᓯᒪᓂᖏᓐᓄᑦ ᑐᕌᖓᔪᓂᒃ 

ᐊᐱᖅᑯᑎᖃᕈᒪᓕᕐᒥᔪᖓ. 

 

ᒪᓕᒐᖅᑎᒍᓄᑯᐊ ᓲᕐᓗᖃᐃ ᓂᐅᕕᕐᕖᑦ, ᓂᐅᕕᕐᕖᑦ ᒪᑯᐊ ᓂᐅᕐᕈᑎᒃᓴᓕᒫᖏᑦ ᖃᑦᓯᓂᒃ ᐊᑭᖃᕐᒪᖔᑕ 

ᓇᓗᓇᐃᖅᑕᐅᓯᒪᖃᑦᑕᖅᑐᐃᓐᓇᐅᔭᕆᐊᓖᑦ. ᕼᐄᓛᒃ ᐅᕝᕙᓘᓐᓃᒃ ᐋᒃᑲ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐱᖅᑯᑎᑦᑎᐊᕙᒃ. ᖃᓄ ᑭᐅᔭᕆᐊᒃᓴᖅ ᓇᓗᓪᓗᖓ. 

ᑭᓯᐊᓂ ᓂᐅᕕᕐᕖᑦ ᐃᖏᕐᕋᑦᑎᐊᕈᒪᒍᑎ ᖃᑦᓯᓂᒃ ᐊᑭᖃᕐᒪᖔᑕ ᓇᓗᓇᐃᖅᑕᐅᓯᒪᑉᐸᑦ ᐱᐅᓂᖅᓴᐅᓇᔭᖅᑐᑦ. 

 

ᐃᓗᓕᑯᓘᔭᖏᓐᓅᕈᓐᓇᙱᑦᑐᖓ ᒪᓕᒐᕐᔪᐊᖅᑎᒍᑦ ᑕᐃᒪᓐᓇ ᐅᓇ ᖃᑦᓯᓂᒃ ᐊᑭᖃᕐᒪᖔᑕ 

ᓇᓗᓇᐃᖅᓯᒪᔭᕆᐊᖃᖅᑐᖅ ᓚᓯᒪᔪᖃᖏᑎᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᒥᓂᔅᑖ. ᑖᓐᓇ ᐅᖃᐅᓯᕆᒃᑲᓐᓂᓛᖅᐸᕋ. 

ᓂᐅᕕᖅᐸᑦᑐᓄᑦ ᐊᒻᒪᓗ ᖃᑦᓯᓂᒃ ᐊᑭᖃᕐᒪᖔᑕ ᑖᓐᓇ ᐅᖃᐅᓯᕆᒃᑲᓐᓂᕐᓗᒍ. ᐅᖃᐅᔾᔭᐅᓚᐅᖅᓯᒪᒐᒪ 

ᐃᓚᖏᓐᓂᒃᑯᐊ ᑲᒻᐸᓂᐅᔪᑦ ᓄᓇᕗᒻᒥ ᐱᖓᓱᐃᓕᖓᔪᓂᒎᖅ ᐊᑭᓕᖅᓲᑕᐅᔪᔅᓴᓂᒃ ᐋᖅᑭᑦᓯᓯᒪᖃᑦᑕᕐᒪᑕ.  

 

ᐃᓄᒃ ᓂᐅᕕᖅᑐᖅ ᕼᐊᒻᓚᒃᑯᓪᓘᓐᓃᑦ ᓂᐅᕕᖅᐸᑦ, ᒐᕙᒪᒃᑯᓘᓐᓃᑦ ᓂᐅᕕᖅᐸᑕ ᐊᔾᔨᒌᖏᑦᑐᓂᒎᖅ 

ᐊᑭᓖᑎᑦᑎᖃᑦᑕᕐᒪᑕ ᑖᔅᓱᒧᖓᔅᓴᐃᓐᓇᖅ.  

 

ᑕᐃᒪᓐᓇᖃᐃ ᖃᐅᔨᒪᕕᑦ ᐱᖓᓱᐃᓕᖓᔪᓂᒃ ᐊᑭᖃᖅᑎᑦᓯᓲᓂᒃ ᑎᒥᐅᔪᓂᒃ ᓂᐅᕕᕐᕕᓂᒡᓘᓐᓃᑦ? ᐅᕝᕙᓘᓐᓂᑦ 

ᖃᓄᖅ ᑕᒪᓐᓇ ᐋᖅᑭᒋᐊᕐᕕᑦᓴᖃᖅᐸ? ᖁᔭᓐᓇᒦᒃ, ᐃᒃᓯᕙᐅᑖᖅ. 

  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ. ᐆᑦᑑᑎᖃᕈᓐᓇᖅᑐᖓ, ᓲᕐᓗ ᕼᐊᒻᓚᒃᑯᓂᒃᑯᐊ ᐃᒥᕐᒧᑦ 

ᐊᓯᖏᓐᓄᓘ ᐊᑭᓖᑎᑦᑎᖃᑦᑕᕐᒪᑕ ᒪᑯᓄᖓ ᓇᒻᒥᓂᖃᖅᑐᓄᑦ, ᐊᔾᔨᒌᖏᑦᑐᓂᑦ ᐊᑭᓖᑎᑦᑎᖃᑦᑕᖅᑐᑦ ᐃᒥᕐᓂᒃ, 



ᐊᐃᑉᐱᖅ, ᕕᕝᕗᐊᕆ 28, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑭᓈᓗᒃᑕᕐᓂᒧᓪᓗ ᐊᒻᒪᓗ ᑲᖓᑕᓲᖅᑏᑦ ᐊᔩᖃᑎᒌᓐᓂᒃᑰᖅᖢᑎᒃ ᖃᔅᓯᓂᒃ ᐊᑭᓖᖃᑦᑕᕐᓂᐊᕐᒪᖔᑦ 

ᐋᖅᑭᔅᓯᖃᑦᑕᕐᒪᑕ, ᒪᑯᓄᖓ ᑎᑭᓵᕕᓂᕐᓄᑦ ᑲᖓᑕᓲᒃᑯᑦ ᑎᑭᑕᐅᔭᕆᐊᖃᖅᑐᓄᑦ. ᐊᒡᒍᖅᑐᖅᑕᐅᓯᒪᓪᓗᑎᒃ ᐊᑭᖏᑦ 

ᐋᖅᑭᑦᓱᖅᑕᐅᖃᑦᑕᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᖃᕈᓐᓃᕋᒪ. ᒪᑉᐱᖅᑐᒐᖅ J4 ᑐᑦᑕᕐᕕᒃ. ᓄᓇᓕᖕᓂ ᒐᕙᒪᒃᑯᓂᓪᓗ 

ᐱᔨᑦᑎᖅᑏᑦ, ᒥᔅᑐ ᖃᐃᕐᓂᖅ. ᒪᒥᐊᓇᖅ ᑕᑯᖅᑲᐅᙱᓐᓇᒃᑭᑦ.  

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᐅᓐᓄᒃᑯᑦ ᒥᔅᑐ ᒥᓂᔅᑕ, ᐃᖅᑲᓇᐃᔭᖅᑎᑎᓪᓗ. 

 

ᑕᐃᒃᑯᐊ ᓂᐅᕕᖅᑕᖅᐸᑦᑐᐃᑦ ᓱᓕ ᐅᖃᐅᓯᕆᓪᓗᒋᑦ. ᑖᓐᓇ ᓄᓇᕘᓕᒫᒥ ᐊᑲᐅᖏᓪᓕᐅᕈᑕᐅᖅᑰᕐᒪᑦ. ᑕᒪᒃᑯᐊ 

ᓂᐅᕕᖅᐸᑦᑐᑦ ᓴᐳᒻᒥᐅᓯᖅᑕᐅᓯᒪᓂᖏᑕ ᒥᒃᓵᓄᑦ ᐅᖃᐅᓯᖃᖅᑎᓪᓗᑕ. ᐆᑦᑑᑎᖃᕐᓗᖓ ᓂᐅᕕᕐᕕᖕᒥᒃ 

ᓂᐅᕕᕆᐊᕈᒪ ᓂᐅᕕᕐᓂᕈᒪ ᐃᖕᒧᒃᑖᕐᓗᖓ ᐅᓛᕈᕐᒥᑕᖅᑖᕐᓗᖓᓗ ᑎᒥᒧᑦ ᐱᐅᔪᓂᒃ ᓂᐅᕕᕈᒪ. 

 

ᑕᐃᒪ ᑖᒃᑯᐊ ᑲᒻᐸᓂᐅᔪᑦ ᐊᑭᖅᑐᖅᓯᑲᓪᓚᒍᓐᓇᖅᐹᑦ ᑖᒃᑯᐊ ᓂᐅᕕᖅᑐᑦ ᖃᐅᔨᒃᑲᖏᓪᓗᒋᑦ? ᑕᒪᒃᑯᓂᖓᖃᐃ 

ᕿᓂᖃᑦᑕᖅᐱᓯ ᖃᐅᔨᓴᖃᑦᑕᖅᐱᓯᓘᓐᓃᑦ? ᓲᕐᓗ ᓂᐅᕕᕐᕕᑦᑕᖃᕐᒪᑦ ᓄᓇᓕᖕᓂ ᐊᑕᐅᓯᑐᐊᑯᓘᓪᓗᓂ ᑖᓐᓇ 

ᓂᐅᕕᕐᕕᒃ. ᑕᐃᒃᑯᐊᓗ ᖃᖓᑕᓲᒃᑯᑦ ᑭᓯᐊᓂ ᓵᑕᒃᑯᓪᓘᓐᓃᑦ ᓂᖀᑦ ᑎᑭᓵᕆᔭᐅᕙᒃᖢᑎᒃ ᐊᔾᔭᖅᑕᐅᕙᒃᖢᑎᒃ. 

 

ᐱᓕᕆᕝᕕᓰ ᖃᓄᖅᑑᕈᑎᖃᖅᓯᒪᕙ ᑕᒪᑐᒥᖓ ᐊᑭᑦᑐᖅᐸᒡᓕᑲᓪᓚᒃᑎᑦᑎᖃᑦᑕᕐᓂᖅ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᓂᐅᕕᖅᐸᑦᑐᓂᒃ ᓴᐳᒻᒥᐅᓯᖅᓯᔩᑦ 

ᓇᒻᒥᓂᖃᑦᓯᐊᓂᕐᒧᑦ ᑎᒥᖁᑎᖃᕐᒪᑕ, ᓲᕐᓗ ᐊᑲᖅᓴᖏᒃᑯᕕᑦ ᑕᐃᑯᖓ ᐅᖄᓚᒍᓐᓇᖅᑐᑎᒃ, 

“ᐃᒪᐃᓕᐅᓕᖅᑐᓂᒃᑯᐊ”−ᓚᕝᕕᒋᓗᒋᑦ.  

 

ᓇᓕᐊᑐᐃᓐᓇᖅ ᓇᒻᒥᓂᖃᖅᑎᐅᔪᖅ ᓄᓇᕗᑦ ᐃᓗᐊᓂ ᓂᐅᕕᐊᒃᓴᖃᖃᑦᑕᖅᑐᑦ, ᕿᒥᕐᕈᓇᖃᑦᑕᖏᓐᓇᑦᑕ ᑖᒃᑯᐊ 

ᑲᑉᐸᓂᐅᔪᑦ ᖃᔅᓯᓂᑦ ᑳᖏᕐᓂᑯᓕᐅᕐᒪᖔᑦ ᐅᕝᕙᓘᓐᓃᑦ ᐅᖓᑕᐅᑎᓗᐊᖅᖢᑎᒃ ᑮᓇᐅᔭᓕᐅᓕᕐᒪᖔᖏᑦ. 

 

ᑖᒃᑯᐊ ᓂᐅᕕᖅᐸᑦᑐᓂᒃ ᓴᐳᒻᒥᐅᓯᖅᓯᔩᑦ ᒪᑯᓂᖓ ᓵᖓᖔᓲᑦ ᑐᓴᐅᒪᑦᑎᐊᕋᓗᐊᕐᒪᖔᖓ ᑕᖅᑲᒃᑯᐊ 

ᓂᐅᕕᕐᓂᐊᕈᑎᒃ ᑭᓱᑐᐃᓐᓇᕐᓂᒃ. (ᑐᓵᔨᒃᑰᖏᑦᑐᖅ) ᑐᑭᓯᓇᕐᓂᖅᐸᑦ ᐃᒃᓯᕙᐅᑖᖅ (ᑐᓵᔨᑎᒍᑦ) ᖃᓄᑭᐊᖅ 

ᓇᒻᒧᖓᕋᓱᒻᒪᖔᑦ ᑖᓐᓇ ᐊᐱᖅᓱᖅᑐᖅ ᓇᓗᒐᓗᐊᖅᖢᖓ ᑕᐃᒪᐃᓕᑐᐃᓐᓇᖅᐳᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᕆᐊᖅᑎᒍᓐᓇᕈᕕᖓ ᒥᔅᑐ ᖃᐃᕐᓂᖅ. ᑖᓐᓇ ᐊᐱᖅᓲᑎᖃᖅᑰᕐᒪᑦ ᑖᒃᑯᐊ ᐊᑭᖏᑦ 

ᑕᑯᕌᖓᑦᑎᒍ ᐋᖅᑭᑦᓯᒪᓂᖏᑦ, ᓲᕐᓗ ᓂᕿᑖᕐᕕᖏᓐᓂ, ᑯᐊᐸᒃᑰᑉᐸᑦ ᓂᐅᕕᖅᑎᑰᑉᐸᑕᓘᓐᓃᑦ ᐊᔾᔨᒌᖏᒡᒍᔪᒻᒪᑕ 

ᐋᖅᑭᑦᑕᐅᕙᓐᓂᖏᑦ ᐊᑭᖏᑦ. 

 

ᐅᓇ ᐊᐱᖅᑯᑎᐅᖅᑰᕐᒪᑦ, ᖃᓄᖅ ᕿᒥᕐᕈᑲᓐᓂᖃᓲᖑᕕᓯ ᐱᓕᕆᕝᕕᓯᓐᓂᒃ ᑖᒃᑯᐊ ᓇᒻᒥᓂᖁᑎᖃᖅᑐᓄᑦ 

ᐱᓕᕆᓗᐊᖅᑐᑦ. ᐃᒻᒪᖄ ᓂᐅᕕᖅᐸᑦᑐᑦ ᖃᓄᐃᓕᐅᒍᓐᓇᑐᑦᓴᐅᒻᒪᑕ, ᖃᓄᖅᑑᕈᑎᑦᓴᐅᔪᓂᖃᐃ 

ᑎᑎᖅᓯᓯᒪᒍᓐᓇᕈᕕᑦ ᐊᑐᖅᑕᐅᔪᓐᓇᕋᔭᖅᑐᓂᒃ ᓂᐅᕕᖅᐸᑦᑐᓄᑦ ᐅᓐᓂᓗᑦᑐᑦ. ᓇᓪᓕᐊᓂᒃ ᓇᒥᓂᖁᑎᖃᖅᑐᖅ 

ᐱᔾᔪᑕᐅᓗᓂ? ᖁᔭᓐᓇᒦᒃ. ᒥᔅᑐ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓴᖅᑭᓵᕋᕕᐅᒃ ᑖᒃᑯᐊ. ᐅᓂᕐᓗᐸᑦᑐᓄᑦ 

ᓂᐅᕕᖅᐸᑦᑐᑦ ᑕᑕᑎᕆᐊᓕᓐᓂᒃ ᐱᑕᖃᕐᒥᒻᒪᑦ ᓂᐅᕕᖅᐸᑦᑐᓕᕆᔨᖁᑎᑦᑎᓐᓂᒃ, ᐅᓂᕐᓗᕕᐅᔪᓐᓇᖅᓱᑏᑦ 

ᑐᓴᕋᑦᓴᐃᓪᓗ ᐅᕙᒍᑦ ᐃᑭᐊᖅᑭᕕᖏᓐᓃᑦᑐᑦ ᖃᓄᕐᓗ ᖃᓄᐃᓕᐅᕈᓐᓇᕐᓂᖏᓐᓂᒃ ᓂᐅᕕᖅᐸᑦᑐᑦ, ᑕᒪᒃᑯᐊ 

ᑭᒃᑰᓂᑦᑎᓐᓂᒃ ᑭᓪᓕᓐᓂᕋᖅᑕᐅᕙᑦᑐᑦ ᒪᑯᓂᖓ ᖃᐅᔨᒪᒍᑎᒋᓲᑦᑎᓐᓂᒃ ᑭᑉᐸᕆᑦᑑᑉᐸᑕ, ᑕᒪᒃᑯᐊ 

ᐊᑐᐃᓐᓇᐅᑦᓯᐊᖅᑐᑦ ᑐᓴᕋᒃᓴᐅᔪᑦ. 

 

ᐄᓛᒃ, ᐆᑦᑑᑎᒋᓗᒍ ᑕᑕᕐᕕᑦᓴᖅ, ᐊᑐᐃᓐᓇᐅᑎᒋᐊᕈᓐᓇᖅᑕᕗᑦ ᓄᓇᓕᖁᑎᑦᓯᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ ᖃᐃᕐᓂᖅ. 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᑦᓱᒪᖓᑦ ᐊᐱᖅᑯᑎᒋᒋᐊᖅᑲᐅᒐᒃᑯ ᑕᒪᒃᑯᐊ 

ᓇᒻᒥᓂᖁᑎᖃᖅᑐᑦ ᐊᑭᑦᑐᕆᐊᕆᕙᓐᓂᖏᓐᓂᒃ, ᐱᓗᐊᖅᑐᒥᒃ ᐃᓄᓕᕆᕙᑦᑐᓄᑦ ᓄᓇᕗᒻᒥ ᐊᑲᐃᓪᓕᐅᕈᑕᐅᒻᒪᑦ 

ᐅᖃᐅᓯᕆᖅᑲᐅᕙᕋ ᑕᐃᒪᓐᓇ. ᐊᒻᒪᓗ ᐃᓱᒻᒥᕈᑎᑦᓴᒥᖅᑲᐃ, ᑕᐅᑐᒃᖢᓂ ᑖᒃᑯᐊ ᓂᐅᕕᖅᐸᑦᑐᓕᕆᔩᑦ ᑕᒪᒃᑯᐊᓗ 

ᓇᓪᓕᐅᒃᑯᒫᒐᓚᓐᓄᑦ? 

 

ᖃᓄᖅ ᐱᓇᓱᑦᓯᒪᕕᑦ ᓴᐳᔾᔭᐅᓯᒪᖁᓪᓗᒋᑦ ᓂᐅᕕᖅᐸᑦᑐᑦ ᐃᓕᓐᓂᐊᖅᑎᑕᐅᒃᑲᓐᓂᕈᓐᓇᖁᓪᓗᒋᓪᓗ ᑕᒪᒃᑯᐊ 

ᓴᓇᔪᓕᕆᔨᒃᑯᓐᓄᑦ ᓄᓇᓕᓐᓂ ᒐᕙᒪᒃᑯᓐᓄᓪᓗ ᐱᔨᑦᓯᖅᑎᒃᑯᓐᓂᒃ ᕿᒥᕈᔭᐅᒃᑲᓐᓂᓪᓚᕆᒋᐊᖃᖅᑐᖅ 

ᖃᓄᖅᑑᕈᑕᐅᓪᓚᕆᓕᕐᓗᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓂᓪᓕᕈᒪᕋᑖᖅᐲᑦ ᒥᓂᔅᑖ? ᐅᕙᑦᑎᐊᖅ ᐅᖃᖅᑲᐅᒻᒥᒐᕕ 

ᒪᓕᒐᖅᑕᐅᖁᔭᑦᓯᓐᓂᒃ ᑭᓪᓕᖃᖅᑲᐅᖏᑦᑑᒐᓗᐊᖅ ᑭᓯᐊᓂ ᖃᖓᐅᓕᖅᑐᖅ ᕿᒥᕐᕈᔭᐅᓕᕋᔭᕐᒪᖔᑦ ᓂᓪᓕᕈᓐᓇᕈᕕᑦ 

ᒪᓕᒐᑦᓴᖅ. ᒥᔅᑐ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓗᖅᓯᐊᑎᒥᒃ 

ᐋᖅᑮᓚᑦᑖᖅᓯᒪᙱᒃᑲᓗᐊᖅᑐᖓ. ᐃᓱᒪᒋᐅᒋᐊᙵᓚᐅᖅᓯᒪᒻᒪᑦ ᒪᓕᒐᑦᓴᒥᒃ ᓴᖅᑮᓗᑕ, 

ᐅᖃᖃᑎᒌᑉᐸᓪᓕᐊᓕᕋᔭᖅᓱᑕᓗ ᑭᖑᓂᐊᓂ. ᐃᒃᓯᕙᐅᑖᖅ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᓐᓃᕐᒥᔪᖅ, ᒥᔅ ᕿᓕᖅᑎ. 

 

ᕿᓕᖅᑎ: ᐅᑎᕐᕕᒋᔪᒪᑐᐃᓐᓇᖅᑕᕋ ᑕᐃᓐᓇ ᐊᐱᖅᑯᑕᐅᖅᑲᐅᔪᒧᑦ ᐃᖅᑲᓇᐃᔮᔅᓴᐃᑦ ᑕᐃᒃᑯᐊ ᑭᙵᕐᓂ, 

ᒥᑦᑎᒪᑕᓕᒻᒥᓗ ᐅᑎᕐᕕᒋᔪᒪᑲᐃᓐᓇᕋᒃᑯ. 

 

ᑕᖅᑭᓂᒃ 17−ᓂᒃ ᐅᑕᖅᑭᓯᒪᒻᒪᑕ ᐊᕐᕌᒎᓗᐊᖅᑐᒥᒃ. ᖃᓄᐃᒻᒪᑦ, ᑭᓱᓗ ᐱᔾᔪᑎᒋᓪᓗᒍ ᓇᓗᓇᐃᑦᑎᐊᕈᓐᓇᖅᑭᐅᖅ, 

ᐃᒡᓗ ᐱᔾᔪᑎᒋᓪᓗᒎ? ᐅᕝᕙᓗ ᐱᔪᓐᓇᖏᓗᐊᖅᑐᐃᑦ ᓄᓇᓕᓐᓂ? ᑖᒃᑯᐊ ᒪᕐᕉᒃ ᓄᓇᓖᒃ ᐊᒥᓲᒻᒪᑕ ᐱᔾᔪᑎᒋᓪᓗᒋᑦ 

ᐃᖅᑲᓇᐃᔮᔅᓴᕕᔾᔪᐊᑯᓘᒐᓗᐊᕐᖓᑕ, ᐄ, ᓇᓗᓇᐃᖅᓯᒪᔪᐃᑦ ᐅᑯᓂᖓ ᖃᐅᔨᒪᔪᓐᓇᕆᐊᓖᑦ 

ᖁᑦᑎᑦᑐᒡᒍᑎᐅᓪᓗᑎᓪᓗ.  

 

ᑭᓯᐊᓂ ᑕᐃᒃᑯᐊ ᑲᑐᔾᔨᓗᑖᒧᓪᓗ ᐱᕙᓪᓕᐊᑎᑦᑎᓂᕐᒥᒃ ᐃᓄᐃᑦ ᐃᖅᑲᓇᐃᔭᕈᓐᓇᖅᓯᑎᑦᑎᓂᕐᒥᓪᓗ 

ᑕᒪᒃᑯᐊᖑᑎᓪᓗᒋᑦ. ᐃᒫᒃ, ᐊᑯᓂᐊᓗᒃ ᐃᓄᖃᙱᑦᑐᑦ, ᑖᓐᓇ ᒐᕙᒪ ᑭᓱᒥᒃ ᐱᔪᒪᑎᓪᓗᒍ ᓄᓇᓕᓐᓂᒃ 

ᑐᔅᓯᕋᕐᕕᐅᑎᓪᓗᑕ ᐱᕕᖃᒐᓛᑐᐃᓐᓇᓯᐅᖑᑦᑕᖅᑯᒍᑦ, ᑐᓴᑦᑕᐅᑎᒋᔪᒪᓪᓗᓯᓗ, ᐱᓕᕆᐊᖑᖁᔨᑦᑕᐅᑎᒋᓯᓪᓗᓯᓗ. 

 

ᑖᓐᓇ ᐊᖑᑎᓯᒪᒋᐊᖃᕐᓂᖓ ᐋᖅᑭᒋᐊᕆᐊᖃᓪᓚᕆᓐᓂᖓᓂᒃ ᐅᖃᐅᓯᕆᔪᒪᕙᕋ. ᐃᔅᓯᕙᐅᑖᖅ, ᖃᓄᐃᒻᒪᑦ, ᑭᓱ 

ᐱᔾᔪᑎᒋᓪᓗᒍ? ᐱᔾᔪᑎᓪᓚᕆᖓᓂᒃ ᓇᓗᓇᐃᖅᓯᖁᒐᓗᐊᕆᒃᑭᑦ.  

 

ᐊᒻᒪ ᐊᐃᑉᐸᖓ, ᑭᐅᔪᓐᓇᓂᐊᖏᒃᑯᕕᐅᒃ. ᑕᒪᓐᓇ ᖃᖓ ᕿᒥᕐᕈᔭᐅᑎᒋᐊᕐᓂᐊᖅᑭᐅᖅ, ᕿᒥᕐᕈᓂᐊᖅᑭᐅᒃ ᐅᕝᕙᓗ 

ᕿᒥᕐᕈᔭᐅᑎᒋᐊᕐᓂᐊᖅᑭᐅᖅ ᐃᕝᕕᑦ ᐃᖅᑲᓇᐃᔭᖅᑎᖏᓐᓄᑦ? ᒥᑦᑎᒪᑕᓕᐅᑉ ᒪᓕᒐᓕᐅᖅᑎᖓ 

ᓇᓗᓇᐃᖅᓯᖃᐅᒻᒪᑦ, ᖃᐅᔨᒪᓯᐅᖑᒐᑦᑕ ᐱᔪᓐᓇᑎᐊᖅᑐᓂᒃ, ᐃᓕᓴᕆᓯᒪᑦᑎᐊᖅᑐᑎᒍ ᐱᔪᓐᓇᖅᑐᐃᑦ, 

ᑕᐃᒪᐃᓕᐅᖅᑲᐅᒻᒪᑦ, ᐃᓚᖏᑦ ᐃᓂᒋᔭᐅᔪᓐᓇᖃᑦᑕᕆᐊᖏᓐᓂᒃ−ᔫᔮᕐᓂᖏᓐᓂᒃ? ᑕᐃᒪᓐᓇᓕ ᑐᑭᓯᖅᑲᐅᒐᒪ. 

ᑖᒃᑯᐊ ᒪᕐᕉᒃ ᐊᐱᖅᑯᑏᒃᑲ, ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᕿᓕᖅᑏ. ᖃᐅᔨᒪᓪᓗᖓ ᒥᓂᔅᑐ 

ᑐᓴᖅᑎᑦᓯᒋᐊᒃᑲᓐᓂᕐᓂᐊᕐᓂᕋᖅᑲᐅᒻᒪᑦ ᖃᑦᓯᑦ ᐃᖅᑲᓇᐃᔮᑦ ᒪᑐᐃᖓᒻᒪᖔᑕ. ᓇᓪᓕᐊᖑᕙᑦ? ᓇᓪᓕᐊᓪᓗ 

ᐃᖅᑲᓇᐃᔭᖅᑎᐅᑲᐃᓐᓇᖅᐸᑦᑐᓄᑦ ᐱᕙ?  

ᐃᒻᒪᖃ ᐅᖃᓕᖅᑭᒍᓐᓇᕈᕕᑦ ᒥᔅᑐ ᓰᓕᐅᑉ ᐅᖃᖅᑲᐅᔭᖏᓐᓂᒃ ᖃᓄᖅ ᐊᔪᕈᑕᐅᕙᑦᑐᓂᒃ ᐃᖅᑲᓇᐃᔭᖅᑎᑖᕆᐊᖓ 

ᑖᒃᑯᓇᓂ ᓄᓇᓕᓐᓂ. ᒥᔅᑐ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᒋᐊᓚᐅᖅᑎᒡᓗᖓ ᑭᓯᐊᓂ ᑐᖏᓕᕋᓄᑦ 

ᑐᓂᒍᓐᓇᕐᓂᐊᕈᒃᑯ.  

 

ᑭᓯᐊᓂ ᑕᒪᒃᑯᐊ ᐃᖅᑲᓇᐃᔮᑦ ᐃᓐᓄᑦᑕᐅᓯᒪᖏᑦᑐᑦ ᐊᒥᓲᑎᓪᓗᒋᑦ ᐃᓐᓄᑦᑕᐅᒐᓱᐊᖅᑎᒡᓗᒋᑦ ᑖᒃᑯᐊ 

ᐃᖅᑲᓇᐃᔭᖅᑐᓕᕆᔨᒃᑯᑦᑕᐅᖅ ᐱᓕᕆᖃᑎᒋᒋᐊᖃᖃᑦᑕᕋᑦᑎᒍ, ᑖᒃᑯᐊᓗ ᐃᖅᑲᓇᐃᔭᖅᑐᓕᕆᔨᒃᑯᑦ 

ᐃᖅᑲᓇᐃᔭᖅᑎᑭᑦᓱᖃᑕᐅᒻᒥᒻᒪᑕᑦᑕᐅᖅ ᐅᕙᒍᑎᑐᑦ.  

 

ᑖᓐᓇ ᐃᓚᒋᖅᑰᒥᒻᒪᒍ ᐊᐳᕈᑎᐅᖃᑦᑕᖅᑐᖅ ᐃᓐᓄᒃᓯᒐᓱᐊᖅᑎᓪᓗᑕ, ᓲᕐᓗ ᐊᐅᓚᑦᓯᔨᐅᓂᐊᖅᑐᓂᒃ 

ᐃᓐᓄᒃᓯᒪᔪᑕᖃᖏᑎᓪᓗᒍ, ᑕᒪᒃᑯᓇᖓᑦ ᐃᖅᑲᓇᐃᔭᖅᑎᑖᖅᑎᑦᓯᒐᓱᐊᖅᑎᑦᓯᔨᐅᓂᒃ ᐊᐅᓚᑦᓯᔨᑕᖃᖅᑎᓐᓇᒍ, 

ᑖᓐᓇ ᐆᑦᑑᑎᒋᑐᐃᓐᓇᖅᑕᕋ. 

 

ᑖᓐᓇ, ᐃᒻᒪᖄ ᑐᖏᓕᕋᖃᐃ ᐅᓂᒃᑳᖅᑎᒍᓐᓇᕈᕕᐅᒃ ᖃᓄᐃᓕᐅᖃᑦᑕᕐᒪᖔᑦ ᐃᓐᓄᒃᓯᒐᓱᐊᖅᑎᒡᓗᒋᑦ 

ᐃᖅᑲᓇᐃᔮᓂᒃ ᐃᓐᓄᒋᐊᓕᓐᓂᒃ. ᐃᒃᓯᕙᐅᑖᖅ, ᖁᔭᓐᓇᒦᒃ.  

 

ᐃᒃᓯᕙᐅᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑐ ᓰᓕ. 

 

ᓰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᒥᓂᔅᑕᐅᑉ ᐅᖃᑦᓯᐊᖅᑰᒻᒪᒍ. ᑕᒪᒃᑯᐊ ᐃᖅᑲᓇᐃᔮᑦ 

ᐃᓐᓄᑦᓯᒪᖏᑦᑐᑦ, ᓄᓇᓕᓐᓂᑑᖏᑦᑐᑦ ᑖᒃᑯᓂᖓ, ᕿᑭᖅᑕᓂ ᑭᓯᐊᓂ ᓄᓇᕘᓗᑦᑖᒥ ᑕᐃᒪᐃᑦᑐᑲᓪᓚᐅᒥᒻᒪᑦ. 

 

ᐃᖅᑲᓇᐃᔭᖅᑎᑖᕆᐊᖃᕋᑦᑕ ᐃᖅᑲᓇᐃᔭᖅᑎᑖᕈᓐᓇᖅᑐᓂᒃ ᐱᒋᐊᖅᑎᑦᓯᒋᐊᖃᓲᖑᒐᑦᑕ 

ᐃᖅᑲᓇᐃᔭᖅᑎᑖᖅᐸᓪᓕᐊᒐᓱᖕᓂᕐᒧᑦ. 

 

ᐱᒻᒪᕆᐅᒻᒪᑦ ᓄᓇᕗᒻᒥᐅᓂᒃ ᐃᖅᑲᓇᐃᔭᖅᑎᑦᓯᕙᓪᓕᐊᑎᓪᓗᑕ, ᐊᐅᓚᑦᓯᔨᖃᑦᑎᐊᖁᑉᓗᒋᑦ ᐊᒻᒪᓗ 

ᖃᐅᔨᒪᑎᑕᐅᑦᑎᐊᕈᓐᓇᕐᓗᑎᒃ ᐃᖅᑲᓇᐃᔭᕈᒪᒋᐊᖏᓐᓂᓪᓗ ᐱᓗᓂ ᓄᓇᕗᑦ ᒐᕙᒪᒃᑯᖏᖕᓄᑦ. ᑖᒃᑯᐊ 

ᓱᒃᑲᓕᔾᔫᒥᒐᓱᑉᐸᑦᑕᕗᑦ ᐃᖅᑲᓇᐃᔭᖅᑐᓕᕆᔨᒃᑯᑦ ᐱᓕᕆᖃᑎᒋᓗᑎᒍᑦ ᖃᓄᖅᑑᕈᑎᑦᓴᓂᒃ, ᐊᑐᕆᐊᖅᓱᑎᓪᓗ 

ᑕᒪᒃᑯᐊ ᐃᒻᒥᒃᑰᖓᔪᑦ ᐃᖅᑲᓇᐃᔭᖅᑎᑖᕋᓱᒃᑐᑕᓗ ᓇᐅᑦᓯᖅᑐᓪᓚᕆᑉᐸᑦᑕᕗᑦ. 

 

ᐅᓇᑦᑕᐅᖅ ᐊᐱᖅᑯᑎᒋᕋᑖᖅᑕᖓᓄᑦ ᑕᒪᒃᑯᐊ ᐊᔪᙱᓐᓂᖃᐅᖅᑐᑦ ᐊᐱᖅᓱᖅᑕᐅᑎᓪᓗᒋᑦ ᓄᓇᓕᓐᓂ 

ᕿᒥᕐᕈᔭᐅᓲᖑᔪᑦ ᐃᖅᑲᓇᐃᔮᖅᑖᕈᓐᓇᕐᒪᖔᑕ. ᐊᒻᒪᓗ ᐊᑲᐅᓈᕆᐊᓲᖑᒻᒥᔪᒍᑦ ᓲᕐᓗ ᐃᓕᓐᓂᐊᕇᖅᑐᓄᑦ 

ᐱᓕᕆᐊᒃᓴᖃᖅᓱᑕ ᐃᖅᑲᓇᐃᔭᖅᐸᑦᑐᓄᓪᓗ ᐃᖅᑲᓇᐃᔭᖅᑎᑖᕋᓱᒃᐸᒻᒥᒐᑦᑕ ᐃᖅᑲᓇᐃᔭᑲᐃᓐᓇᖅᑐᑦᓴᓂᒃ 

ᓄᓇᕗᓗᒃᑖᕐᒥ. ᐊᒻᒪ ᖃᕆᑕᐅᔭᒃᑯᑦ ᓄᑖᓄᑦ ᖃᐅᒪᑦᓯᐊᖁᑉᓗᒋᑦ ᐱᓲᖑᒻᒥᔪᒍᑦ ᐱᖅᑯᓯᕆᔭᑦᑎᓐᓂᒃ ᒐᕙᒪᒃᑯᑦ, 

ᑖᒃᑯᐊ ᐊᑐᒐᐃᑦ ᐋᖅᑭᑦᓯᒪᑦᑎᐊᓕᕐᓗᑎᒃ. 

 

ᐄ, ᓱᓕᕗᑎᑦ ᐊᑦᓱᕈᕐᓇᓲᖑᔪᖅ ᐃᖅᑲᓇᐃᔭᖅᑎᓇᓱᒋᐊᖏᑦ. ᑕᒪᓐᓇ ᖃᓄᖅᑑᕈᑎᒋᒋᐊᖃᕐᓂᐊᖅᑕᕗᑦ 

ᐅᓄᖅᓯᒋᐊᒃᑲᓐᓂᖁᑉᓗᒋᑦ ᐃᖅᑲᓇᐃᔭᖅᑐᒃᓴᑦ ᑖᒃᑯᓇᓂ ᓄᓇᓕᖕᓂ. ᐱᔨᔅᓯᕋᐅᑎᓂᒃ ᐱᒻᒪᕆᖕᓂᒃ ᐱᕙᒻᒪᑕ. 

ᑭᓯᐊᓂ, ᕿᓚᒥᐅᔾᔫᒥᔪᒃᑯᑦ ᐃᖅᑲᓇᐃᔮᑦᓴᖅ ᐃᓐᓄᒃᓯᒪᙱᑦᑐᑦ ᑲᒪᒋᒐᓱᒻᒪᕆᓛᖅᑕᕗᑦ. ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᔅᓯᕙᐅᑖᖅ. ᓇᓗᓇᐃᕆᐊᑦᑎᐊᖅᑕᐅᔪᒪᓪᓗᒋᑦ. ᐃᓚᖓᓂᒃ ᑐᑭᓯᓯᒪᖅᑲᐅᔭᕋᓗᐊᕋ. 

ᑭᓯᐊᓂ, ᐊᐱᖅᑯᑎᒋᑦᑎᐊᑲᓐᓂᕈᒪᓯᑳᓪᓚᖅᑲᐅᒐᒃᑯ. ᑕᐃᒪᓕ ᐊᐱᖅᑯᑎᖃᓕᕈᒪᓕᖅᑯᖓ ᑕᐃᒃᑯᐊ 

ᖃᐅᔨᓴᐅᑕᐅᖃᑦᑕᖅᑐᐃᑦ ᖃᓪᓗᓈᑐᑦ ᖃᐅᔨᓴᖅᑕᐅᔪᑦ, ᖃᓄᖅ, ᖃᓄᑎᒋ ᑖᓐᓇ ᖃᐅᔨᓴᐅᑎᒋᕙᑦᑕᓯ 

ᖃᐅᔨᔭᐅᑕᐅᖃᑦᑕᖅᑐᖅ ᓇᒻᒪᖃᖅᑐᓴᐅᒻᒪᑕ ᑭᒃᑯᓐᓄᑦ ᐋᖅᑭᓱᖅᑕᐅᓯᒪᓪᓗᑎᒃ, ᖃᓄᑎᒋᓗ ᐱᑐᖃᐅᓕᖅᐸ 

ᓄᑖᖑᕙᓘᓐᓃᑦ. ᖃᓄᐃᓕᖓᒻᒪᖔᖅ ᐊᐱᖅᑯᑎᒋᓕᖅᑲᕋ. ᑕᕝᕗᖓᑐᐊᖅ. ᓂᓪᓕᑲᓐᓂᔾᔮᖅᑰᙱᑦᑐᖓ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 



ᐊᐃᑉᐱᖅ, ᕕᕝᕗᐊᕆ 28, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐃᖅᑲᓇᐃᔭᖅᑐᓕᕆᔨᒃᑯᑦ ᐋᖅᑭᒃᓱᐃᕙᒻᒪᑕ 

ᖃᓄᖅ ᐃᖅᑲᓇᐃᔭᖅᑎᑖᕆᐊᖃᕐᒪᖔᑦᑕ. ᐱᓕᕆᕝᕕᐅᔪᐃᑦ ᓲᕐᓗ, ᒪᓕᒐᓕᐅᖅᓯᒪᔭᖏᑦ ᐊᑐᐊᒐᓕᐅᖅᓯᒪᔭᖏᑦ 

ᐊᑐᖅᓱᒋᑦ ᐃᖅᑲᓇᐃᔭᖅᑎᑖᕋᓱᐊᖃᑦᑕᖅᐳᒍᑦ ᐊᐱᖅᓱᖅᑕᐅᔾᔪᑏᑦ ᖃᐅᔨᓵᖑᔪᑦ ᒪᑯᐊ ᑖᒃᑯᐊ 

ᐋᖅᑭᓱᖅᑕᐅᖃᑦᑕᖅᑐᑦ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ. ᑕᐃᒫᒃ ᑐᑭᓯᐅᒪᔭᕋ. ᐃᑦᓯᕙᐅᑖᖅ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᔅᓯᕙᐅᑖᖅ. ᕿᒥᕐᕈᕙᑉᐱᓯᐅᒃ ᐋᖅᑭᓱᖅᑕᒥᓂᐅᑎᓪᓗᒋᑦ ᑕᐃᒃᑯᐊ ᐱᔪᓐᓇᕆᐊᖃᖅᑕᖏᑦ 

ᓇᒻᒪᖏᑦ ᐋᖅᑭᓱᖅᓯᒪᔪᑦ? ᓲᖅ ᐃᒫᒃ, ᐅᖓᑕᐅᔾᔨᓯᒪᓗᐊᙱᒃᑲᓗᐊᕐᒪᖔᑕ, ᓈᒻᒪᒻᒪᖔᑕ, ᐃᕕᖅᑎᑦᓯᒪᒻᒪᖔᑕ 

ᑕᒪᐅᖓ. ᓂᓪᓕᓱᖓᖅᑯᖓᖃᐃ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᕿᓕᖅᑎᐅᑉ ᐅᖃᐅᓯᕆᒐᓱᐊᖅᑕᖓ, ᖃᓄᖅ ᐱᓕᕆᖃᑎᖃᖅᐸᑉᐱᓯ 

ᐃᖅᑲᓇᐃᔭᖅᑐᓕᕆᔨᒃᑯᓐᓂᒃ ᐊᔾᔨᒌᔾᔫᒥᔪᓂᒃ ᓇᓂᓯᒋᐊᖓ ᐃᖅᑲᓇᐃᔭᕈᓐᓇᖅᑐᓂᒃ, ᐊᔪᙱᓐᓂᖃᖅᑐᓂᓪᓗ 

ᓄᓇᕗᒻᒥᐅᑦ ᐊᐱᖅᓱᖅᑕᐅᑦᓯᐊᕈᓐᓇᓕᖁᑉᓗᒋᑦ, ᐃᖅᑲᓇᐃᔮᕐᒥᓗ ᐱᔪᓐᓇᕐᓂᖏᓐᓂᒃ ᐃᓕᑕᕆᔭᐅᖁᓪᓗᒋᑦ. ᒥᓂᔅᑕ 

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑐᑭᓯᓯᒪᔭᒃᑯᑦ ᓲᕐᓗ 

ᐊᑭᑦᑐᕋᐅᑎᖃᖅᑎᓪᓗᒍ ᐃᖅᑲᓇᐃᔮᔅᓴᒧᑦ ᕿᒥᕐᕈᓂᐊᖅᑐᑦ ᐃᓚᐅᕙᒻᒪᑕ. ᐊᒻᒪᓗ ᐃᖅᑲᓇᐃᔭᖅᑐᓕᕆᔨᒃᑯᑦ 

ᑕᐃᒪᐃᒻᒪᑕ, ᑕᐃᒪᐃᑉᐸᒻᒥᒻᒪᑕ ᐊᔾᔨᑲᔾᔭᓂᒃ ᐱᔪᓐᓇᕐᓂᖃᖅᑐᑦ ᖃᓄᕐᓘᓐᓃᑦ ᐱᑕᖃᕌᖓᑦ. ᐃᖅᑲᓇᐃᔮᕐᒧᓪᓗ 

ᓇᓗᓇᐃᔭᕈᑎᖏᑦ ᐊᑐᖅᑕᐅᓪᓚᕆᑉᐸᒻᒥᒻᒪᑕ ᖃᓄᕐᓗ ᓯᕗᒧᑉᐳᓪᓕᐊᒍᓐᓇᓲᖑᒻᒪᖔᑕ ᐃᖅᑲᓇᐃᔮᖅᑖᕋᓱᑦᑐᑦ. 

ᑕᒪᒃᑯᐊ ᐱᓪᓗᒋᑦ ᐅᖃᖃᑎᒋᕙᓪᓕᐊᓴᐃᓐᓇᕐᓂᐊᖅᐸᕗᑦ ᐃᖅᑲᓇᐃᔭᖅᑐᓕᕆᔨᒃᑯᑦ. ᑭᓯᐊᓂ, 

ᓂᓪᓕᐅᑎᓗᐊᕈᒪᙱᓐᓇᒃᑭᑦ ᑕᐃᑉᑯᐊ ᐃᖅᑲᓇᐃᔭᖅᑐᓕᕆᔨᒃᑯᑦ. 

 

ᐊᒥᓱᓂᒃ ᐃᓐᓄᑦᓴᕆᐊᓖᑦ ᐱᑕᖃᐅᖅᑑᒐᓗᐊᑦ ᑭᓯᐊᓂ ᐃᓐᓄᒃᑕᐅᑎᒐᓱᒍᒪᓲᕆᒐᑦᑎᒍᑦ ᑭᓯᐊᓂ 

ᐱᐅᓯᕆᒋᐊᖃᖅᐸᑦᑕᕗᑦ ᐃᒪᐃᑦᑑᕙᓐᓂᖏᓐᓄᑦ. ᐊᔾᔨᒌᙱᑦᑐᓂᓪᓗ ᓯᕗᒧᓵᓕᒐᓱᐊᖃᑦᑕᖅᑕᕗᑦ 

ᐃᓐᓄᒃᑕᐅᓯᒪᙱᑦᑐᑦ ᐃᓐᓄᒃᑕᐅᓕᓵᓕᖃᑦᑕᖁᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑭᖑᓪᓕᖅᐹᖅ ᐊᑎᖁᑎᓐᓃᑦᑐᖅ, ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᔅᓱᒥᖓ ᓇᓛᒎᙱᒃᑯᒪ ᐅᖃᐅᓯᐅᔫᑉ, ᐃᓂᖅᑎᑕᐅᔪᓐᓇᖅᑐᖓ. 

ᓄᓇᓕᖕᓂ ᒐᕙᒪᒃᑯᓐᓄᓪᓗ ᐱᔨᔅᓯᖅᑎᒃᑯᑦ ᑕᐃᒪᓐᓇ ᐃᒡᓗᓂᒃ ᓴᓇᖃᑦᑕᕐᒪᑕ ᐃᓕᓐᓂᐊᕐᕕᖕᓂᑦ ᓱᕋᒃᓯᒪᔪᓂᑦ ᐊᒻᒪ 

ᐋᓐᓂᐊᕕᖕᓂ. ᐊᒻᒪ, ᒫᓐᓇᕋᑖᖑᓚᐅᖅᑐᖅ ᓇᑦᑎᓕᒃ ᐃᓕᓐᓂᐊᕐᕕᖓᓐᓄᑦ ᐅᖅᓱᐊᓗᖕᒥᒃ ᑯᕕᓚᐅᖅᓯᒪᖕᒪᑕ 

ᑕᓗᕐᔪᐊᕐᒥ ᐃᓕᓐᓂᐊᖃᑦᑕᕈᓐᓃᕐᒪᑕ ᐊᑯᓂᑲᓪᓚᒃ ᕖᕝᕗᐊᕆ 7−ᒥᒃ ᑯᕕᓚᐅᖅᑐᖅ ᓇᑦᑎᓕᒃ ᐃᓕᓐᓂᐊᕐᕕᖓᓂᒃ 

ᓱᓪᓗᓕᒃ ᐅᖅᓱᐊᓗᒃ. 

 

ᓱᖅᑯᐃᖅᓯᒪᔭᒃᑯᓪᓕ ᐅᖅᓱᐊᓗᒃ ᑯᕕᔭᐅᔪᖅ ᑕᒻᒪᖅᖢᑎᒃ ᐃᖅᑲᓇᐃᔭᖅᑏᑦ ᑯᕕᓐᓂᕐᒪᑕ ᑕᐃᓐᓇ ᑕᒻᒪᖅᖢᑎᒃ 

ᓄᓇᓕᖕᓃᙶᖅᓯᒪᙱᑦᑐᖅ ᑕᐃᓐᓇ ᑯᕕᑎᑦᑎᔪᕕᓂᖅ. ᖃᓄᕐᓕ ᐱᓕᕆᕕᓯ ᓄᓇᓕᖕᓂ 

ᑳᓐᑐᕌᒃᑦ−ᒍᑕᐅᖃᑦᑕᖅᑐᓂᒃ ᐱᓕᕆᔾᔪᑎᖃᖃᑦᑕᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖂᑭᐊᖅ. ᐊᐱᖅᑯᑎᑦᑎᐊᕙᒃ. ᑭᓯᐊᓂ J-7 ᐃᓗᐊᓃᑦᑐᑦ ᑭᓯᐊᓂ 

ᑕᕝᕘᓇ ᐊᐱᖅᑯᑎᒃᓴᖃᑐᐊᕈᕕᑦ. ᒥᓂᔅᑕ ᔪᐊᓇᓯ ᑭᐅᑎᓐᓇᓱᓐᓂᐊᖅᐸᕋ. ᐱᕕᖃᑦᑎᐊᕐᓂᐊᕋᑦᑕ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᖏᓕᕋ ᑖᓐᓇ ᑭᐅᔪᓐᓇᖅᐸᑦ 

ᐊᐱᖅᑯᑎᒋᔭᐅᔪᒧᑦ, ᑭᐅᑎᑦᑐᓐᓇᕈᕕᐅᒃ. ᖁᔭᓐᓇᒦᒃ, ᐃᒃᓯᔭᐅᑖᖅ. 

 



ᐊᐃᑉᐱᖅ, ᕕᕝᕗᐊᕆ 28, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᒥᔅᑕ ᓰᓕ. 

 

ᓰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᓱᖅᑯᐃᑦᑎᐊᕈᒃᑭᑦ ᐊᐱᖅᑯᑎᒋᔭᖓ, ᒪᕐᕉᖕᒪᑎᒃ ᑖᒃᑯᐊ 

ᑭᒡᒍᓯᑕᖃᕐᒪᑦ ᑳᓐᑐᕌᒃᑦ−ᑎᐅᖃᑦᑕᖅᑐᖅ ᐅᖅᓱᖅᓴᐃᖃᑦᑕᖅᖢᑎᒃ. ᑖᒃᑯᐊ ᐊᖏᖃᑎᒌᒍᑎᖃᖅᓯᒪᓪᓗᑎᑦ 

ᑳᓐᑐᕌᒃᑦ−ᑕᐅᓯᒪᔪᑦ ᐱᔨᔅᓯᓪᓗᑎᒃ ᐅᖅᓱᐊᓗᓕᕆᔨᒃᑯᓐᓄᑦ. ᑕᐃᓐᓇ ᑳᓐᑐᕌᒃᑦ−ᑕᐅᓯᒪᔪᖅ ᐅᖅᓱᓴᒃᓴᐃᓂᕐᒧᑦ 

ᑕᐃᒃᑯᐊ ᐊᐅᓚᑦᑎᔨᐅᖃᑦᑕᖅᖢᑎᒃ ᐱᖁᑎᕐᔪᐊᕆᔭᑦᑎᓐᓂᒃ ᓲᕐᓗ ᑲᒪᔪᑦ ᐱᓕᕆᕕᑦᑎᓐᓂ. ᑖᒃᑯᐊ ᐃᖅᑲᓇᐃᔭᖅᑏᑦ 

ᐃᒡᓗᓂᒃ ᖃᐅᔨᓴᐃᖃᑦᑕᐃᓐᓇᕆᓪᓗᑎᒃ.  

 

ᐃᓄᒻᒧᑦ ᑕᒻᒪᖅᑐᖃᖅᑎᓪᓗᒍ ᑖᓐᓇ ᐃᒡᓗ ᓇᓗᓇᐃᖅᓯᓚᐅᖅᑐᑦ ᑕᕝᕙᓂ ᑭᓱᑦ ᖃᓄᐃᓚᐅᕐᒪᖔᑦ. ᑖᒃᑯᐊ 

ᐊᐅᓚᑦᑎᔩᑦ ᐱᓕᕆᕝᕕᖓᓐᓂᒃ ᐱᓕᕆᐊᒃᓴᐃᑦ ᑖᒃᑯᐊ ᑯᕕᕕᖕᒥ ᑲᒪᒋᔭᐅᓂᐊᖅᑐᑦ ᑳᓐᑐᕌᒃᑦ−ᑕᐅᓯᒪᔪᑦ ᑕᐃᒃᑯᐊ 

ᐊᐅᓚᑦᑎᔾᔪᓰᑦ ᒪᓕᒐᖃᖅᑐᑦ ᐊᔾᔨᒌᓕᖅᑎᑕᐅᓯᒪᔪᑦ. ᒪᓕᒃᑕᐅᓐᓂᕐᒪᖔᑕ ᒪᓕᒃᑕᐅᓐᓂᙱᒻᒪᖔᓪᓘᓐᓃᑦ 

ᐅᖅᓱᐊᓗᓕᕆᔨᒃᑯᓐᓂᒃ ᕿᒥᕐᕈᓇᒃᑕᐅᖃᑦᑕᖅᑐᑦ ᑖᒃᑯᐊ ᑳᓐᑐᕌᒃᑦ−ᑕᐅᔪᑦ ᐱᓕᕆᕕᐅᑉ ᐃᓗᐊᓃᙶᖅᑐᖅ 

ᓇᓕᐊᒃᑎᖅ ᓇᓕᐊᒃ ᒥᐊᓂᖅᓯᒻᒪᖔᖅ ᑳᓐᑐᕌᒃᑦ−ᑕᐅᓯᒪᔪᓂᒃ. ᑕᐃᒃᑯᐊ ᐃᒡᓘᑉ ᐃᓗᐊᓂ ᐊᒻᒪ ᓯᓚᑖᓂ 

ᑳᓐᑐᕌᒃᑦ−ᑕᐅᓯᒪᖕᒪᑕ. ᑖᒃᑯᐊ ᖃᓄᐃᓐᓂᕆᔭᖓ ᒪᓕᒃᓯᒪᒐᔭᖅᑐᖅ. 

 

ᐃᖅᑲᓇᐃᔭᖅᑕᐅᔪᖅ ᑕᐃᒡᓱᒪᓂ ᑭᓱᓕᕆᓚᐅᕐᒪᑕ. ᑖᒃᑯᐊᓗ ᐃᓗᓕᑯᓘᔭᖃᕐᓂᖅᓴᓂᒃ ᐅᓂᒃᑳᕈᓐᓇᕋᓗᐊᖅᑐᖓ 

ᐱᔪᒪᒃᐸᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑖᔅᓱᒧᖓᑦᑕᐃᓐᓇᖅ ᐊᐱᖅᑯᑎᒃᓴᖃᖅᐲᑦ? ᒥᔅᑕ ᑰᕿᐊᖅ. ᐅᕝᕙᓘᓐᓃᑦ ᑖᔅᓱᒧᖓ 

ᐊᖓᔪᖅᑳᖃᕐᕕᒻᒧᑦ J-4−ᒧᑦ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒥᔅᑕ ᓰᓕ ᑭᐅᕋᑖᕋᕕᑦ. ᑎᑎᕋᖅᓯᒪᔪᓂᒃ 

ᐱᔪᒪᒐᓗᐊᖅᑐᖓ. ᑖᒃᑯᐊ ᐅᑭᐅᖅ ᑲᑎᒪᕐᔪᐊᖅᑎᓪᓗᑕ ᐊᓂᒍᓚᐅᖅᑎᓐᓇᒍ ᐱᔪᒪᓐᓇᐅᒐᓗᐊᖅ. ᑕᐃᒃᑯᐊ 

ᐅᖃᐅᓯᒃᑯᑦ ᐊᐱᖅᑯᑎᒃᓴᖃᕈᓐᓇᕐᓂᐊᕋᒪ ᐅᑭᐅᒃᑯᑦ ᑲᑎᒪᕐᔪᐊᖅᑎᓪᓗᑕ.  

 

ᐊᒻᒪᓗᑦᑕᐅᖅ, ᑖᓐᓇ ᐊᓯᐊᓄᐊᕐᓂᐊᕐᒪᑦ ᑕᐃᒃᑯᓂᖓ ᓚᐃᓴᓐᓯᑖᖅᑎᑦᑎᖃᑦᑕᕐᓂᕐᒧᑦ ᐃᒥᖅᑕᕐᓂᖅ, ᐃᒪᖅᑕᕐᓂᕐᒧᑦ. 

ᑕᐃᒃᑯᐊ ᓚᐃᓴᓐᓯᖃᖅᑎᑦᑎᖃᑦᑕᕐᒪᑕ ᓇᓚᐅᒃᑖᖅᑎᑦᑎᔾᔪᑎᒃᓴᓄᑦ ᓲᕐᓗ ᐆᒃᑑᑎᒋᓗᒍ ᐃᖃᓪᓕᐊᖅᑎᑦᑎᓗᑎᒃ 

ᐃᖃᓗᓐᓂᑭᓴᐅᑎᓪᓗᑎᒃ ᐊᑭᑐᔪᓂᓪᓗ ᓵᓚᒃᓴᐅᓯᐊᖃᑦᑕᖅᖢᑎᒃ.  

 

ᐃᕐᕈᑎᔪᓐᓇᙱᓐᓇᑦᑕ ᑖᔅᓱᒥᖓ, ᑕᖅᑲᒃᑯᓇᙵᑦ ᐊᑐᕐᓂᕐᓗᒃᑕᐅᕙᓪᓕᐊᖃᑦᑕᓕᕐᒪᑦ. ᑖᓐᓇ ᐱᔾᔪᑎᒋᓪᓗᒍ, 

ᐊᑐᕐᓂᕐᓗᐃᖃᑦᑕᖅᑎᓪᓗᒍ ᐱᐅᔪᓄᑦ ᑐᕌᖓᒐᓗᐊᖅᑎᓪᓗᒍ ᐆᑦᑑᑎᒋᓗᒍ ᑕᐃᒪ ᐃᖃᓪᓕᐊᕐᓂᑭᓴᐅᓂᐊᖅᑎᓪᓗᒋᑦ 

ᐊᓯᖏᓐᓂᓘᓐᓃᑦ ᖃᓄᐃᓕᐅᖅᑎᑦᑎᓂᐊᖅᑎᓪᓗᒋᑦ ᑲᑎᒪᔨᕋᓛᑦ ᑮᓇᐅᔭᓂᒃ ᐱᕈᖅᓴᐃᔪᒪᔪᓐᓃᖅᖢᑎᒃ, 

ᑮᓇᐅᔭᕐᔪᐊᖃᖅᖢᑎᒡᓗ. ᑖᒃᑯᐊ ᑮᓇᐅᔭᐃᑦ ᐊᑐᕐᓂᕐᓗᒃᑕᐅᖃᑦᑕᖅᑰᕐᒪᑕ ᕿᒥᕐᕈᓇᒃᑎᐊᕆᐊᖃᖅᑰᖅᑐᒍᑦ 

ᓇᓚᐅᑦᑖᖅᑎᑦᑎᓂᕐᒧᑦ ᒪᓕᒐᕐᔪᐊᑦ ᑕᐃᒃᑯᐊ ᐃᒪᖅᑕᕐᓂᕐᒧᑦ, ᐅᐱᕐᖔᒃᑯᓪᓘᓐᓃᖅᑲᐃ ᑲᑎᒪᕐᔪᐊᖅᑎᓪᓗᑕ 

ᐅᕝᕙᓘᓐᓃᑦ ᐅᑭᐅᒃᑯᑦ ᑲᑎᒪᕐᔪᐊᕐᓂᖅ ᐱᔭᕇᓚᐅᙱᓐᓂᖓᓂᒃ.  

 

ᐱᓕᕆᕕᖕᒧᑦ ᐊᐱᖅᓱᕋᓱᓐᓂᐊᖅᑐᖓ ᑖᒃᑯᐊ ᐊᓯᔾᔨᖅᑕᐅᔪᓐᓇᕐᒪᖔᑦ ᑕᐃᒃᑯᐊ ᑮᓇᐅᔭᓂᒃ ᐱᕈᖅᓴᐃᓂᕐᒧᑦ, ᓲᕐᓗ, 

ᐱᓕᕆᔭᐅᔪᓐᓇᕐᓂᐊᕐᒪᑦ ᑐᓴᕈᒥᓇᕐᓂᐊᖅᑐᖅ ᒥᓂᔅᑕᐅᑉ ᖃᓄᖅ ᐃᓱᒪᒋᖕᒪᖔᒍ. ᑭᖑᓪᓕᖅᐹᖅ ᐊᐱᖅᑯᑎᒐ ᑖᓐᓇ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑖᓐᓇᒎᖅ ᒪᓕᒐᕐᒥᒃ ᑖᒃᑯᓂᖓ ᕿᒥᕐᕈᓇᖕᓂᐊᕐᒪᑦ ᑖᔅᓱᒥᖓ ᐊᖏᕈᑎᖃᕇᖅᑲᐅᖕᒪᑦ 

ᐱᕕᖃᖅᑎᑕᐅᔪᖅ. ᐊᖏᕇᖅᑲᐅᔪᕐᓕ ᑖᓐᓇ ᒥᓂᔅᑕ, ᑖᒃᑯᐊᒎᖅ ᒪᓕᒐᖏᑦ ᕿᒥᕐᕈᓇᒋᐊᕐᓂᐊᖅᑕᖓ. J-4−ᒦᒃᑲᑦᑕ. 

ᓄᓇᓕᖕᓂ ᒐᕙᒪᒃᑯᓐᓄᓪᓗ ᐊᖓᔪᖅᑳᖃᕐᕕᒃ, $13,658,000. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᒃᐱᒐᖅ J-5-ᒧᐊᓚᐅᕐᒥᒋᑦᑎ. ᓄᓇᓕᖕᓂ ᒐᕙᒪᒃᑯᓐᓄᓪᓗ ᐱᔨᔅᓯᖅᑏᑦ 

$95,146,000. ᒥᔅᑕ ᓴᒻᒧᖅᑐᖅ. 

ᓴᒻᒧᖅᑐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐱᓕᕆᕝᕕᒋᔭᑎᑦ 2022-2026-ᒧᑦ ᐱᓕᕆᐊᒃᓴᒧᑦ 

ᐅᖃᖅᓯᒪᖕᒪᑕ ᓯᕗᓪᓕᐅᔾᔭᐅᓯᒪᔪᑦ 2022-2023 ᑮᓇᐅᔭᓕᕆᓂᖅ ᐱᖓᓄᑦ ᓴᓇᔪᒪᓪᓗᑎᒃ ᐃᒥᕐᒧᑦ 

ᓴᓗᒻᒪᖅᓴᐃᕕᖕᒥ ᑲᒪᔾᔪᑎᖏᔭᑦ. ᐱᓕᕆᕝᕕᒋᔭᓯ 2022-2023-ᒥ, 2026−ᒧᑦ ᐅᖃᖅᓯᒪᖕᒪᑦ 2013−ᒥ 

ᐱᓕᕆᐊᒃᓴᖅ ᑖᓐᓇ ᐸᕐᓇᒃᑕᐅᓯᒪᓂᖓ ᓴᐅᓂᖓ ᓄᖅᑲᖅᑎᑕᐅᑲᐃᓐᓇᕐᒪᑦ ᑖᒃᑯᐊ ᐃᒥᕐᒧᑦ ᒪᓕᒐᕋᓛᖏᑦ 

ᐋᖅᑭᒃᓱᖅᑕᐅᑎᓪᓗᒋᑦ ᑖᒃᑯᐊ ᒪᓕᒐᕋᓛᖏᓐᓄᑦ ᑐᕌᖓᓂᖅᓴᐅᓂᐊᖅᐸᑦ. ᓂᕆᐅᒃᑐᑦ ᑖᒃᑯᐊ ᐊᐅᓚᔾᔭᐃᔾᔪᑎᒃᓴᓄᑦ 

ᐸᕐᓇᐅᑏᑦ ᑖᒃᑯᓄᖓ ᐃᖅᑲᓇᐃᖅᑕᐅᓂᐊᕐᒪᑦ ᓄᙳᐊᓂ ᒫᑦᓯ 2023-ᒧᑦ. 

 

ᐅᓪᓗᒥ ᑎᑭᖦᖢᒍ ᖃᓄᐃᓕᖓᓕᖅᐸᑦ ᑖᔅᓱᒧᖓ ᐃᖅᑲᓇᐃᔭᕈᑕᐅᔪᖅ ᓴᓇᔪᒪᓪᓗᑎᒃ ᐃᒥᕐᒧᑦ 

ᐅᐸᓗᖓᐃᔭᐅᑎᒃᓴᒥᒃ, ᐊᐅᓚᔾᔭᐃᔾᔪᑎᒃᓴᖅ ᐃᖅᑲᓇᐃᔭᕈᑎᒃᓴᖅ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᓕᕆᕕᕗᑦ ᑖᒃᑯᐊ ᓴᓇᕙᓪᓕᐊᔪᑦ 

ᑖᒃᑯᓂᖓ ᐅᐸᓗᖓᐃᔭᐅᑎᓄᑦ ᐋᖅᑭᒃᓱᐃᔾᔪᑎᒃᓴᓂᐊᖅᑐᓄᑦ. ᐱᓕᕆᕕᕗᑦ ᑖᓐᓇ ᓯᕗᒃᑲᖅᑕᖅᑎᐅᓂᐊᖅᑐᖅ 

ᓴᓇᑎᓪᓗᒋᑦ ᐅᐸᓗᖓᐃᔭᐅᑎᒃᓴᓂᒃ ᐸᕐᓇᐅᑎᐅᓂᐊᖅᑐᓂᒃ. ᑖᒃᑯᐊ ᐃᑲᔪᖅᑐᐃᓯᒪᖕᒥᔪᑦ ᐱᓕᕆᕗᑦ ᑖᓐᓇ 

ᐅᐸᓗᖓᐃᔭᐅᑎᓄᑦ ᐸᕐᓇᐅᑎ ᓴᓇᔭᐅᑎᓪᓗᒍ. ᑖᒃᑯᓄᖓ ᐃᑲᔪᖅᑕᐅᓂᐊᖅᑐᑦ, ᑖᒃᑯᐊᓗ ᐊᐅᓚᔾᔭᐃᔾᔪᑎᒃᓴᓄᑦ 

ᐸᕐᓇᐅᑎᒋᔭᖓ ᐱᓕᕆᕕᖓ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᓄᓇᓖᓪᓗ ᒐᕙᒪᖏᑕ ᑲᑐᔾᔨᖃᑎᒌᖏᑦ 

ᐱᖃᓯᐅᔾᔭᐅᓯᒪᓂᐊᖅᑐᑦ ᓴᓇᑎᓪᓗᒋᑦ ᐊᐅᓚᔾᔭᐃᔾᔪᑎᒃᓴᓄᑦ ᐸᕐᓇᐅᑎ. 

 

ᐅᓄᕐᓂᖅᓴᐃᑦ ᑕᐃᒃᑯᐊ ᐃᒥᖁᑎᒋᔭᖏᑦ ᐊᐅᓚᑕᐅᖕᒪᑕ ᓄᓇᓖᑦ ᒐᕙᒪᖏᖕᓄᑦ. ᐃᓱᒪᔪᒍᑦ ᑖᒃᑯᐊ ᓄᓇᕗᑦ 

ᒐᕙᒪᒃᑯᖏᑦ ᐱᓕᕆᐊᒃᓴᖏᑦ ᐊᐅᓚᔾᔭᐃᔾᔪᑎᒃᓴᓄᑦ ᐸᕐᓇᐅᑎᓕᐅᕋᔭᕐᒪᑕ ᓯᕗᒧᐊᑦᑎᐅᖁᓪᓗᒋᑦ ᑕᐃᒃᑯᐊ 

ᓴᓇᔭᐅᑎᓪᓗᒋᑦ ᐃᒥᓕᕆᓂᕐᒧᑦ ᐱᓕᕆᔾᔪᑎᒃᓴᐅᓂᐊᖅᑐᑦ ᑖᒃᑯᐊ ᐱᔭᕇᖅᑕᐅᓂᐊᕐᒪᑕ ᓄᓇᕗᒻᒥ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ ᓴᒻᒧᖅᑐᖅ. 

 

ᓴᒻᒧᖅᑐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) 2022-2026-ᒥ ᐱᓕᕆᐊᒃᓴᓄᑦ ᐅᖃᖅᓯᒪᖕᒪᑕ 

ᓯᕗᓪᓕᐅᑎᓯᒪᔭᖏᑦ 2022-2023 ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓄᑦ, ᐃᒪᐃᑦᑐᒪᓪᓗᑎᑦ: ᑲᔪᓯᓗᑎᒃ 

ᐃᖅᑲᓇᐃᔭᖃᑎᖃᕐᓗᑎᒃ ᓯᕗᒃᑲᖅᑕᖅᑎᓂᑦ ᑎᒥᐅᔪᑦ ᐱᓕᕆᕕᖏᓐᓂ ᐊᓯᖏᓐᓂᓪᓗ ᐊᒃᑐᖅᑕᐅᓯᒪᔪᓂᒃ 

ᓴᓇᖁᓪᓗᒋᑦ ᑕᖏᓖᓐᓄᑦ ᐃᒋᑕᐅᖃᑦᑕᖅᑐᓄᑦ ᐊᒃᑕᕐᕕᖕᒧᑦ ᐅᐸᓗᖓᐃᔭᐅᑎᓂᒃ ᑖᒃᑯᐊᓗ 

ᒪᓕᒐᕋᓛᓕᐅᖅᑕᐅᓪᓗᑎᒃ ᐱᓕᕆᕕᓯ ᓴᓇᔭᖏᑦ 2023-2026-ᒥ ᐸᕐᓇᐅᑎᓕᐊᖏᑦ ᐱᓕᕆᐊᒃᓴᖏᑦ ᒪᒃᐱᒐᖅ 

240−ᒥ. ᐃᓕᓴᖅᓯᓯᒪᖕᒪᑦ ᐊᒡᒍᖅᑐᖅᓯᒪᓂᒃᑯᑦ ᖃᐅᔨᓴᐃᔪᒪᖕᒪᑕ ᑖᒃᑯᓄᖓ ᐱᔭᕇᖅᑕᐅᓚᐅᖅᑐᑦ. ᑭᓯᐊᓂᓕ, 

ᐱᓕᕆᔭᐅᒃᑲᓐᓂᕈᓐᓇᐃᓪᓕᖕᒪᑦ ᑐᓗᖅᑕᐅᑎᖃᕐᓂᖏᓐᓄᑦ. 

 

ᓇᓗᓇᐃᖅᓯᔪᓐᓇᖅᐲᑦ ᓇᓕᐊᒃ ᐃᖅᑲᓇᐃᔭᖅᑎᑭᒃᓴᕐᓂᕐᒧᑦ ᑭᓱᒧᑦ ᑐᓗᖅᑕᐅᑎᖃᖅᐸ, ᐊᒃᑐᐃᓂᖃᖅᐸ ᑖᓐᓇ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᓇᑯᕐᒦᒃ, ᐃᒃᓯᕙᐅᑖᖅ. ᐃᖅᑲᓇᐃᔭᖃᑎᖃᖃᑦᑕᕋᑦᑕ ᐊᓯᖏᓐᓂᒃ 

ᒪᓕᒐᕋᓛᓕᐅᓕᖅᑎᐅᔪᓂᒃ ᑖᔅᓱᒥᖓ ᐊᒻᒪᓗ ᐱᓕᕆᕕᖓᖕᓂᒃ ᐊᕙᑎᓕᕆᔨᒃᑯᑦ. ᑕᐃᒪᓕ ᒪᓕᒐᕋᓛᑦ ᑖᒃᑯᐊ 

ᐋᖅᑭᒃᑕᐅᑉᐸᑕ ᐱᓕᕆᕕᒃ ᑕᐃᓐᓇ ᐃᑲᔪᖅᑐᐃᓂᐊᖅᑐᖅ ᐅᕙᑦᑎᓐᓂᒃ ᐱᓕᕆᔭᑦᑎᓐᓄᑦ. ᑕᕝᕙ ᑭᐅᔾᔪᑎᒐ 

ᑲᑎᒪᔨᓄᑦ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᒐ, ᒥᔅᑕ ᖂᑭᐊᖅ. 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᓕᕆᕕᓯ ᓄᓇᓕᖕᓂ ᑖᒃᑯᓂᖓ ᐊᑐᐊᒐᓂᒃ ᐃᑲᔪᖅᑐᐃᔾᔪᑏᑦ 

ᐊᑐᐊᒐᖓ ᓄᕖᕝᕙ 2020-ᒥ ᐋᖅᑭᒋᐊᖅᑕᐅᓪᓗᑎᒃ ᒫᑦᓯ 2020-ᒥ ᐃᓱᓕᓐᓂᐊᕐᒪᑦ ᒫᑦᓯ 1, 2025-ᒥ. 

ᖃᓄᐃᑦᑐᓂᒃ ᐊᓯᔾᔩᓂᐊᖅᐱᓯ ᐊᑐᐊᒐᕐᓂᒃ ᐱᓕᕆᕕᔅᓴᓂᒃ? ᑭᓱᓂᒃ ᐃᓱᒪᒃᓴᖅᓯᐅᕈᑎᖃᖅᐱᓯ ᐊᓯᔾᔩᔾᔪᑎᒃᓴᓂᒃ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᖏᓕᕋ ᑭᐅᔪᓐᓇᖅᑎᒃᑯᕕᒃ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑏ, ᒥᔅᑕ ᓰᓖ. 

 

ᓰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑐᐊᒐᐃᑦ ᒫᓐᓇᐅᔪᖅ ᐊᑐᓕᖅᑎᑕᐅᓯᒪᓕᖅᑐᖅ ᕿᒥᕐᕈᓇᖃᑦᑕᖅᑐᒍᑦ 

ᐊᕐᕌᖑᑕᒫᑦᑎᐊᖅ ᓄᓇᓕᖕᓂ ᒐᕙᒪᖏᓐᓂᒃ ᑐᓴᓚᐅᖅᑎᓪᓗᑕ ᐋᖅᑭᒋᐊᕈᑎᒃᓴᓂᒃ ᐃᓱᒪᒃᓴᖅᓯᐅᕈᑎᖃᖅᑐᒍᑦ ᒫᓐᓇ 

ᐊᑐᐊᒐᒃᓴᐅᓂᐊᖅᑐᓂᒃ ᓄᓇᓖᑦ ᒐᕙᒪᖏᑦ ᐱᓪᓗᒋᑦ. ᐊᒻᒪᓗᑦᑕᐅᖅ ᐱᔾᔪᑎᒋᓪᓗᒍ ᐱᓕᕆᐊᒃᓴᐃᑦ ᑕᐃᒃᑯᐊ 

ᓄᓇᓕᖕᓂ ᐱᓕᕆᐊᒃᓴᕆᔭᐅᔪᒪᔪᑦ ᓇᓗᓇᐃᖅᑕᐅᓯᒪᔪᑦ ᐱᔪᓐᓇᕐᒥᖕᒪᑕ ᑮᓇᐅᔭᓕᐅᕋᓱᐊᙱᑦᑐᑦ 

ᑎᒥᖁᑎᒋᔭᖏᓐᓄᑦ. ᒫᓐᓇᐅᔪᖅ ᐊᐅᓚᔾᔭᐃᓯᓯᒪᙱᑦᑐᒍᑦ ᑐᓴᕋᓱᐊᕐᓂᕐᒥᒃ ᓄᓇᓕᖕᓄᑦ ᐊᑐᐊᒐᖅ ᐱᔾᔪᑎᒋᓪᓗᒍ 

ᓄᑖᖑᖕᒪᑦ. ᑭᓯᐊᓂ, ᐊᑐᐊᒐᖅ ᑖᓐᓇ ᐃᓱᓕᓚᐅᙱᓐᓂᖓᓂᒃ ᐊᑐᖅᑕᐅᔪᓐᓇᕐᓂᖓ ᐊᔪᙱᔾᔪᑎᖃᖅᑐᓕᒫᓂᒃ 

ᑕᐃᒃᑯᓂᖓ ᑮᓇᐅᔭᓂᒃ ᐱᔭᕆᐊᖃᕐᒪᖔᑕ ᖃᐅᔨᓴᐃᓐᓇᖅᐳᒍᑦ ᐊᐅᓚᑦᑎᔾᔪᑎᒃᓴᐅᓂᐊᖅᑐᓂᒃ 

ᐃᑲᔪᖅᑐᐃᔾᔪᑎᒃᓴᐅᓂᐊᖅᑐᓂᒡᓗ ᑖᒃᑯᓂᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃᑕᐅᖅ ᒥᔅᑕ ᓰᓕ ᑭᐅᒐᕕᑦ. ᐱᓕᕆᕕᓯ ᑎᑎᕋᖅᓯᒪᔭᖏᑦ 

2023-2024−ᒥ ᐊᐅᓚᔾᔪᑎᒃᓴᓄᑦ ᐊᑐᕈᒫᖅᑐᑦ ᐊᒻᒪᓗᑦᑕᐅᖅ ᐅᒃᑐᕋᐅᑎᓕᐊᖑᔪᑦ 2023-2026-ᒧᑦ ᐸᕐᓇᐅᑏᑦ 

ᐱᓕᕆᐊᒃᓴᖏᓐᓂᒃ ᑮᓇᐅᔭᖅᑐᕈᑎᖏᓐᓄᑦ ᓄᓇᓖᑦ ᒐᕙᒪᖏᑕ ᐅᓄᖅᓯᒋᐊᓚᐅᕐᒪᑦ $10.7%−ᒥ. $49.003 

ᒥᓕᐊᓐᓂᒃ ᑮᓇᐅᔭᓂᒃ 2022-2023 ᑮᓇᐅᔭᓕᕆᓐᓇᑉ ᐊᕐᕌᒍᐊᓂ, $54.231 ᒥᓕᐊᓐ ᑮᓇᐅᔭᑦ 2023-2024−ᒥ. 

ᖃᓄᕐᓕ ᑖᓐᓇ ᐅᓄᕐᓂᕆᔭᖓᑦ ᐋᖅᑭᒃᑕᐅᓚᐅᖅᐸ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. $.228 ᒥᓕᐊᙳᖅᑰᖅᑐᕐᖏᓐᓇ ᑖᒃᑯᓂᖓ 

ᐊᑭᑦᑐᕆᐊᕈᑕᐅᓂᐊᖅᑐᖅ ᐊᒻᒪ ᐆᒻᒪᖅᑯᑏᑦ, ᐃᑯᒻᒪᖅᑯᑏᑦ ᐊᑭᑦᑐᕆᐊᕐᓂᖏᓐᓄᑦ, ᐊᑭᑐᕆᐊᖅᓯᒪᔪᑦ. ᓄᓇᓖᑦ 

ᒐᕙᒪᒃᑯᖏᓐᓄᑦ ᐃᑲᔪᖅᑐᐃᔾᔪᑎᒃᓴᐅᓪᓗᓂ $400,000. ᑖᒃᑯᐊ ᑐᓐᓂᖅᑯᑎᒃᓴᐃᑦ ᑖᒃᓰᔭᙱᖔᕐᓗᑎᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᒥᓂᔅᑕ ᑭᐅᒐᕕᑦ. ᒫᓐᓇᕋᑖᖑᓚᐅᖅᑐᖅ 

ᑎᑎᖅᑲᖅ ᑲᑎᒪᔨᕋᓛᓄᑦ ᐅᓪᓗᓕᖅᓯᒪᓪᓗᓂ ᔮᓐᓄᐊᕆ 10, 2023−ᒥ ᐅᖃᖅᓯᒪᓚᐅᕐᒪᑦ, ᐱᓕᕆᕕᓯ 

ᓈᓴᐃᓚᐅᕐᒪᑕᒎᖅ ᐃᖅᑲᓇᐃᔭᖅᑎᑖᕆᔭᐅᔭᕆᐊᖃᖅᑐᓂᒃ ᑖᒃᓰᔭᙱᑦᑐᓂᒃ ᓄᓇᓖᑦ ᒐᕙᒪᖏᓐᓂᒃ ᒫᑦᓯ 2022-

ᖓᑎᓪᓗᒍ. ᐊᒻᒪᓗᑦᑕᐅᖅ ᐱᓕᕆᕕᓯ ᖃᐅᔨᓚᐅᕐᒪᑕ ᖄᒃᑲᓐᓂᐊᒍᑦ ᖃᐅᔨᓴᐃᔭᕆᐊᖃᕐᓂᐊᖅᑐᑦ 

ᑮᓇᐅᔭᖅᑖᖅᑎᑕᐅᔪᓐᓇᕐᓂᐊᕐᒪᑕ ᐊᐅᓚᑦᑎᔾᔪᑎᒃᓴᖏᓐᓂᒃ ᓄᓇᓖᑦ ᒐᕙᒪᖏᑕ ᐃᖅᑲᓇᐃᔮᒃᓴᖏᑕ. 

 

ᐊᒻᒪᐃᓛᒃ ᒪᓕᒡᓗᒋᑦ ᐊᐅᓚᑦᑎᔾᔪᑎᒃᓴᓂᒃ ᑮᓇᐅᔭᖅᑐᕈᑎᒃᓴᖏᑦ ᐃᓗᓕᖏᖕᓂᙶᖅᑐᑦ ᓄᓇᓖᑦ ᒐᕙᒪᖏᑕ 

ᑮᓇᐅᔭᖃᖅᑎᑕᐅᓂᖓ. ᖃᖓᓕ ᑖᓐᓇ ᐃᖅᑲᓇᐃᖅᑕᐅᓂᐊᖅᐸ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᔪᐊᓇᓯ. 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᓗᓇᐃᖅᓯᓯᒪᙱᓐᓇᑦᑕ ᖃᖓ 

ᐃᖅᑲᓇᐃᖅᑕᐅᓂᐊᕐᒪᖔᖅ ᑭᓯᐊᓂ ᐱᓕᕆᖃᑎᒋᒐᓱᑦᑕᕗᑦ ᓄᓇᕗᒻᒥᐅᑦ ᑕᐃᒃᑯᐊ ᓄᓇᓖᑦ ᒐᕙᒪᒃᑯᖏᑕ 

ᑲᑐᔾᔨᖃᑎᒌᒋᔭᖏᓐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ, ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᙳᐊᖅᑐᓕᕆᓂᕐᒧᑦ ᐱᓕᕆᕕᓯ ᓄᑖᖅ ᐱᙳᐊᖅᑐᓕᕆᓂᕐᒧᑦ 

ᑮᓇᐅᔭᖃᖅᑎᑦᑎᓂᕐᒧᑦ ᐊᑐᐊᒐᖅ ᑖᓐᓇ ᐋᖅᑭᒋᐊᖅᑕᐅᓚᐅᕐᒪᑦ ᔪᓚᐃ 2022-ᒥ ᐱᔭᕇᕐᓂᐊᖅᑐᖅ ᐃᓱᓕᕐᓗᓂ 

ᓯᑎᐱᕆ 30, 2026-ᒥ. ᖃᓄᐃᑦᑐᓂᒃ ᐱᐅᓯᒋᐊᖅᓯᑦᑎᔾᔪᑎᖃᕐᓂᐊᖅᐱᓯ ᐊᑐᐊᒐᕐᒧᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᒥᑭᔪᑯᓗᖕᓂᑦ ᓯᕐᓚᑯᓗᒃ 

ᐋᖅᑭᒋᐊᖅᓯᒪᔭᕗᑦ ᐱᙳᐊᓂᕐᒧᑦ ᐃᖃᐃᓕᓴᕐᓂᒧᓪᓗ ᐊᑐᐊᒐᕗᑦ. ᓄᓇᕗᒻᒥ ᐱᙳᐊᖅᑐᓄᑦ ᑎᒥᐅᔪᐃᑦ ᐱᓪᓗᒋᑦ, 

ᐅᖃᕐᕕᐅᓗᐊᓚᐅᙱᑦᑎᐊᕋᑦᑕ ᐱᓕᕆᐊᕆᓪᓗᑎᒍᑦ ᑖᒃᑯᐊ ᐋᖅᑭᒋᐊᕌᕐᔪᒃᑕᕗᑦ ᒪᓕᔅᓴᕆᐊᖅᓯᒪᔪᐃᑦ 

ᐱᓕᕆᐊᕆᓯᒪᔭᖏᓐᓂᒃ ᐱᙳᐊᖅᑐᓕᕆᓪᓗᑎᒃ. 

 

ᐱᒻᒪᕆᐊᓘᒻᒪᑦ ᑖᓐᓇ ᓄᓇᓕᓐᓂ ᓴᖅᑭᔮᖁᔭᐅᖃᑦᑕᕐᖓᑦ ᐊᒻᒪ ᖁᔭᓕᓇᖅᑐᖅ ᑖᓐᓇ ᒪᓕᒐᓕᐅᖅᑎ 

ᐅᖃᐅᓯᖃᖅᑲᐅᒻᒪᑦ ᐱᙳᐊᕐᓂᐅᑉ ᒥᔅᓵᓄᑦ, ᐱᙳᐊᕕᔾᔪᐊᕐᓂᐅᓪᓗ ᒥᔅᓵᓄᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ, ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᖁᔭᓐᓇᒦᑦᑕᐅᖅ ᒥᓂᔅᑕ. ᑭᖑᓪᓕᖅᐹᖅ ᐊᐱᖅᑯᑎᒐ ᐱᓕᕆᕕᓯ 

ᑎᑎᕋᕆᐊᙵᐅᑎᖏᑦ 2023-2026−ᒧᑦ ᐱᓕᕆᐊᔅᓴᓄᑦ ᐸᕐᓇᐅᑎᖓ ᓇᓗᓇᐃᖅᓯᒪᒻᒪᑦ ᒪᑉᐱᒐᖓ 214-ᒥ. 

ᐱᓕᕆᒋᐊᕐᓂᕐᒧᑦ ᐸᕐᓇᐅᑎᖓᒎᖅ ᓄᓇᓖᑦ ᐊᐅᓚᔪᑦ ᐱᙳᐊᖅᑐᓕᕆᓂᕐᒧᑦ ᐊᐅᓚᔭᓐᓂᕐᒧᑦ ᐃᖃᐃᓕᓴᕐᓂᒧᓪᓗ 

ᐋᖅᑭᑎᖅᑕᐅᓯᒪᔪᑦ. ᓴᓇᔭᐅᓯᒪᓕᕐᖓᑕᒎᖅ ᐅᑕᖅᑭᒻᒪᑕᒎᖅ ᐃᓄᒃᑎᑑᓕᖅᑕᐅᓯᖅᑐᑎᒃ. ᖃᖓ ᑖᓐᓇ 

ᒪᓕᒐᓕᐅᕐᕕᒻᒧᑦ ᓴᖅᑭᖅᑕᐅᒍᓐᓇᖅᓯᓛᖅᑐᒋᕕᓯᐅᒃ? ᖁᔭᓐᓇᒦᒃ. ᑖᓐᓇ ᑭᖑᓪᓕᖅᐹᖁᑎᒐ ᐊᐱᖅᑯᑎ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᓂᕆᐅᑦᑐᒍᑦ ᒪᓕᒐᓕᐅᕐᕕᒻᒧᑦ 

ᓴᖅᑭᕈᓐᓇᓛᕐᓗᑎᒍᑦ ᐅᐱᕐᖔᖅ ᐃᔅᓯᕙᓂᖃᓕᕈᑦᑕ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ. ᑭᖑᓪᓕᐅᓕᕐᒥᔪᖅ, ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᑯᓂᖓ ᐊᐱᖅᑯᑎᒃᓴᖃᕈᒪᔪᖓ ᑐᐊᕕᕐᓇᖅᑐᓕᕆᓂᕐᒧᑦ ᒪᓕᒐᖏᓐᓂᒃ. 

(ᑐᓵᔨᑎᒎᓕᖅᑐᖅ) ᓄᓇᕗᒻᒥ ᑐᐊᕕᕐᓇᖅᑐᓕᕆᓂᕐᒧᑦ ᒪᓕᒐᕐᔪᐊᖓ ᐊᖏᖅᑕᐅᓚᐅᖅᓯᒪᒻᒪᑦ ᒪᓕᒐᓕᐅᕐᕕᒻᒥ ᒪᐃ 

30, 2022-ᖑᑎᓪᓗᒍ. ᐃᓗᓕᖏᓪᓗ ᒪᑉᐱᒐᖓᓂ. ᕼᐃ, 2017-ᒥ ᐊᖏᖅᑕᐅᓚᐅᖅᓯᒪᒻᒪᑦ, ᐃᓗᓕᖏᓪᓗ 5-ᒥ 

9−ᒧᑦ, ᑖᒃᑯᐊ ᑐᐊᕕᕐᓇᖅᑐᓕᕆᔾᔪᑏᑦ ᐱᓕᕆᒋᐊᖃᕐᓂᕆᔭᖏᑦ ᒐᕙᒪᐃᑦ ᐊᒻᒪ ᓄᓇᓖᑦ ᑲᑎᒪᔨᖏᑦ. 

 

ᑭᓯᐊᓂᓕ, ᑕᒪᒃᑯᐊ ᐃᓗᓕᖏᑦ ᒪᓕᒐᐅᑉ ᐊᑐᓕᖅᑎᑕᐅᓯᒪᙱᒻᒪᑕ ᓱᓕ. ᖃᖓᒧᑦ ᐋᖅᑭᔅᓯᓯᒪᕕᓯ 

ᐊᑐᓕᖅᑎᑦᑎᓛᕐᓗᓯ ᐃᓗᓕᖏᖕᓂᑦ ᐊᑐᓕᖅᑎᑕᐅᓯᒪᙱᑦᑐᓂᒃ ᑐᐊᕕᕐᓇᖅᑐᓕᕆᓂᕐᒧᑦ ᒪᓕᒐᐅᑉ ᐃᓗᐊᓃᑦᑐᓂᒃ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᑳᓐᑐᕌᒃᑦ−ᓯᓯᒪᔪᒍᑦ ᑳᓐᑐᕌᒃᑦ−ᑯᑦ 

ᐱᓕᕆᑎᑦᑎᔪᒍᑦ ᐊᖏᖃᑎᒌᒍᑎᑎᒍᑦ. ᓄᓇᕗᑦ ᒐᕙᒪᖓᑕ ᐱᓕᕆᕕᓕᒫᕌᓗᖏᑦ ᐱᓕᕆᐊᔅᓴᓄᑦ ᑲᔪᓯᓂᕐᒧᑦ 



ᐊᐃᑉᐱᖅ, ᕕᕝᕗᐊᕆ 28, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

55 

ᐸᕐᓇᐅᑎᓕᒫᖏᑦ; ᑭᓯᐊᓂᓕ, ᑖᓐᓇ ᑎᓴᒪᓄᑦ ᑕᖅᑭᓅᖓᔪᖅ. ᑎᓴᒪᓂᒃ ᑕᖅᑭᓂᒃ ᐱᕕᖃᕆᐊᖃᕐᓂᐊᖅᑐᒋᔪᒍᑦ. 

ᒪᓕᔅᓴᕆᐊᕈᓐᓇᖅᓯᓗᑕ ᐃᓗᓕᖏᓐᓂᒃ 5-ᒥ 9-ᒧᑦ. ᑎᑎᕋᖅᓯᒪᓂᖏᓐᓂᒃ 5-ᒥ 9-ᒧᑦ ᒪᓕᒐᐅᑉ ᐃᓗᐊᓃᑦᑐᓂᒃ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᒥᓂᔅᑕ. ᐊᒻᒪ ᑖᒃᑯᐊ ᓄᓇᓖᑦ ᐸᕐᓇᐅᑎᓕᐅᕆᐊᖃᖅᓯᒪᖃᑦᑕᕐᒪᑕ 

ᑐᐊᕕᕐᓇᖅᑐᓕᕆᓂᐅᑉ ᓄᓇᓕᐅᑉ ᐱᔭᕇᖅᓯᒪᔭᕆᐊᖃᖅᖢᑎᒃ ᐅᓪᓗᖅ ᑖᓐᓇ ᐋᖅᑭᒃᑕᐅᓯᒪᔪᖅ ᑖᒃᑯᐊ ᓄᓇᓖᑦ 

ᑕᒪᕐᒥᒃ ᐸᕐᓇᐅᑎᒥᓂᒃ ᐋᖅᑭᒃᓱᐃᕌᓂᒃᓯᒪᓕᖅᐸᑦ ᓄᓇᕗᒻᒥ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. (ᑐᓵᔨᑎᒎᕈᓐᓃᖅᑐᖅ) ᑖᒃᑯᐊ ᐃᓚᖏᑦ 

ᓄᓇᓖᑦ ᐅᓪᓗᒥᒨᖓᓂᖅᐹᓂᒃ ᓄᓇᓕᖏᑦᑕ ᑐᐊᕕᕐᓇᖅᑐᓕᕆᐅᑎᖏᑦᑕ ᐸᕐᓇᐅᑎᖏᓐᓂᒃ ᐱᓯᒪᑦᑎᔪᐃᑦ ᓴᓂᕋᔭᒃ, 

ᖃᒪᓂ’ᑐᐊᖅ, ᐃᒡᓗᓕᒑᕐᔪᒃ, ᓴᓪᓕᖅ, ᓇᐅᔮᑦ, ᐃᖃᓗᒃᑑᑦᓯᐊᖅ ᐊᒻᒪ ᐅᖅᓱᖅᑑᖅ. ᑖᒃᑯᐊ 

ᐃᑲᔪᕋᓱᐊᖃᑦᑕᕆᓪᓗᑎᒍᑦ ᕼᐊᒻᓚᐃᑦ ᑕᒪᒃᑯᓂᖓ ᐸᕐᓇᐅᑎᒥᓂᒃ ᑐᐊᕕᕐᓇᖅᑐᓕᕆᔾᔪᑎᓄᑦ ᐱᓕᕆᒋᐊᖃᕈᑎᒃ, 

ᐱᓕᒻᒪᒃᓴᖅᑎᑕᐅᖃᑦᑕᕐᒥᔪᑦ (ᑐᓵᔨᑎᒎᓕᖅᑐᖅ) ᓄᓇᕗᑦ ᑐᐊᕕᕐᓇᖅᑐᓕᕆᓂᕐᒧᑦ ᐊᐅᓚᑦᑎᔨᑎᒍᑦ. 

(ᑐᓵᔨᑎᒎᕈᓐᓂᖅᑐᖅ) ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪ ᖁᔭᓐᓇᒦᒃ, ᒥᓂᔅᑕ. (ᑐᓵᔨᑎᒎᓕᖅᑐᖅ) ᑕᐃᒪ ᓄᕖᕝᕙ 17−ᖑᑎᓪᓗᒍ 

2022−ᒥ, ᐱᓕᕆᕕᓯ ᑳᓐᑐᕌᒃᑦ−ᒥ ᐱᒐᓱᐊᕋᔅᓴᒥᒃ ᓴᖅᑭᖅᓯᓚᐅᖅᓯᒪᒻᒪᑕ 2022 – 69−ᒥᒃ ᓈᓴᐅᑎᓕᒻᒥᒃ, 

ᑐᐊᕕᕐᓇᖅᑐᓕᕆᓂᕐᒥᒃ ᐸᕐᓇᓂᕐᒥᒃ. ᐊᒻᒪ ᑖᓐᓇ ᒪᑐᓚᐅᖅᓯᒪᒻᒪᑦ ᑎᓰᕝᕙ 15, 2022-ᖑᑎᓪᓗᒍ. ᑭᒃᑯᑦ 

ᓇᒻᒥᓂᖃᐅᑎᓖᑦ ᑳᓐᑐᕌᒃᑦ−ᒥ ᑐᓂᓯᔭᐅᓐᓂᖅᑲᑦ ᑖᔅᓱᒥᖓ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᑭᖑᓪᓕᖅᐹᖅ ᑐᓴᖅᑎᑕᐅᓂᕆᓯᒪᔭᕗᑦ 

ᑖᓐᓇ ᕿᒥᕐᕈᔭᐅᓂᕋᖅᑕᐅᓚᐅᖅᑐᖅ ᓱᓕ ᑳᓐᑐᕌᒃᑦ ᐱᒐᓱᐊᕋᔅᓴᖅ. ᐱᔭᕇᖅᐸᓪᓕᐊᓕᖅᑑᒐᓗᐊᕐᖑᓇ. 

ᐱᔭᕇᖅᐸᓪᓕᐊᕙᓪᓚᐃᓕᖅᑑᒐᓗᐊᖅ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪ ᖁᔭᓐᓇᒦᒃ, ᒥᓂᔅᑕ. ᐊᒻᒪ ᑕᒡᕗᖓ ᓅᓕᕐᒥᓗᖓ ᓄᓇᓖᑦ ᐸᕐᓇᐅᑎᖏᓐᓄᑦ 

(ᑐᓵᔨᑎᒎᓕᖅᑐᖅ) ᒥᓂᔅᑕᐅᑉ ᑐᕌᖅᑕᐅᖁᔭᖏᓐᓂᒃ ᑎᑎᖅᑲᖅ ᑐᓂᐅᖅᑲᖅᑕᐅᓚᐅᕐᖓᑕ ᓄᕖᕝᕙ 8, 2022-

ᖑᑎᓪᓗᒍ.  

 

ᑕᐃᓐᓇᓗ ᑎᑎᖅᑲᐃᑦ ᓇᓗᓇᐃᖅᓯᓯᒪᓚᐅᕐᖓᑦ ᐃᓚᖓᒎᖅ ᐱᓕᕆᕕᓯ ᓯᕗᓪᓕᐅᑎᒍᒪᔭᖓ, ᑲᑐᔾᔨᖃᑎᖃᕐᓗᓯ 

ᐱᓕᕆᖃᑎᖃᕐᓗᓯ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᓐᓂᒃ. ᐃᓪᓗᖃᕐᕕᔅᓴᓕᐅᖅᑎᑦᑎᓗᓯ ᐊᑭᑐᓗᐊᙱᑦᑐᓂᒃ 

ᓇᒻᒥᖃᐅᑎᓕᓐᓄᑦ ᐊᒻᒪ ᐃᓪᓗᓕᐅᕐᕕᔅᓴᐅᒐᔭᖅᑐᓂᒃ. 

 

ᐱᓕᕆᐊᔅᓴᓯᓗ, ᐱᓕᕆᕕᓯᓗ ᑎᑎᕋᕆᐊᙵᐅᑎᖏᑦ 2023-2026 ᐱᓕᕆᐊᔅᓴᓄᑦ ᐸᕐᓇᐅᑎ ᓇᓗᓇᐃᖅᓯᓯᒪᒻᒪᑦ 

ᒪᑉᐱᒐᖓᓂ 214, ᐸᕐᓇᐃᔨᖏᒡᒎᖅ ᓄᓇᓕᕆᔨᖏᓪᓗ ᐃᖅᑲᓇᐃᔭᕐᖓᑕ, ᐅᖃᓕᒫᕐᓗᒋᑦ “ᐃᑲᔪᖅᓰᔪᑦ ᓄᓇᐃᑦ 

ᐱᕙᓪᓕᐊᔭᐅᒋᐊᖃᕐᓂᖏᓐᓂᒃ ᓄᓇᕗᓕᒫᒥ. ᐊᒻᒪ ᓇᓗᓇᐃᖅᑐᐃᒐᓱᐊᖏᓐᓇᓂᐊᖅᑐᐃᑦ ᓇᐅᒃᑯᑦ 

ᑲᑐᔾᔨᖃᑎᖃᕈᓐᓇᕐᒪᖔᑕ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᓐᓂ ᐃᓪᓗᓕᐅᕐᓂᕆᓂᐊᖅᑕᖏᓐᓂᒃ ᐸᕐᓇᐅᑎᖏᓐᓂᒃ.” 

ᖃᓄᐃᑦᑐᓚᑦᑖᓂᒃ ᑕᐃᒪ ᑲᑐᔾᔨᖃᑎᒌᕝᕕᔅᓴᐅᔪᓂᒃ ᓇᓗᓇᐃᖅᓯᓯᒪᕕᓯ ᐅᓪᓗᒥᒧᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 



ᐊᐃᑉᐱᖅ, ᕕᕝᕗᐊᕆ 28, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐅᑕᖅᑭᒐᓛᑲᐃᓐᓇᕆᓇᐃ. ᖁᔭᓐᓇᒦᒃ, 

ᐃᔅᓯᕙᐅᑖᖅ. ᒪᒥᐊᓇᖅ ᐅᑕᖅᑭᑎᑦᑎᒍᒪ. ᑲᑐᔾᔨᖃᑎᖃᖅᑐᑕ ᐃᓪᓗᓕᕆᔨᕐᔪᐊᒃᑯᓐᓂᒃ ᖃᐅᔨᒐᓱᔅᓯᒪᔪᒍᑦ ᑭᓱᑦ 

ᐊᑐᐃᓐᓇᐅᒻᒪᖔᑕ, ᖃᓄᐃᑦᑐᓂᒃ ᐊᑐᐃᓐᓇᐅᒻᒪᖔᑕ ᐃᓪᓗᖃᕐᕕᔅᓴᐃᑦ. 

 

ᑭᓱᑦ, ᖃᓄᐃᑦᑐᓪᓗ, ᓇᓕᐊᓪᓗ ᐊᑐᐃᓐᓇᕈᖅᑕᐅᒍᓐᓇᕐᒪᖔᑕ ᕼᐊᒻᓚᒃᑯᑎᒍᑦ. ᐃᓚᖏᑦ ᑕᐃᒪ ᐊᖏᔫᑕᐅᓂᖅᓴᓄᑦ 

ᐃᓪᓗᓄᑦ ᓈᒻᒪᓂᖅᓴᐅᒻᒪᑕ ᓄᓇᐃᑦ, ᐃᓪᓗᖃᕐᕕᔅᓴᐃᑦ. ᖃᓄᐃᑦᑐᓪᓗ ᓇᓕᐊᓪᓗ 

ᐊᑐᐃᓐᓇᕈᖅᑕᐅᖅᑕᐅᒍᓐᓇᕐᒪᖔᑕ ᕼᐋᒪᓚᒃᑯᑎᒍᑦ. ᐃᓚᖏᑦ ᑕᐃᒪ ᐊᖏᔫᑕᐅᓂᖅᓴᓄᑦ ᐃᓪᓗᓄᑦ 

ᓈᒻᒪᓂᖅᓴᐅᒻᒪᑕ ᓄᓇᐃᑦ ᐃᓪᓗᖃᕐᕕᔅᓴᐃᑦ. ᕼᐋᒪᓚᐃᑦ ᐱᓕᕆᖃᑎᒋᖃᑦᑕᖅᑕᕗᑦ ᖃᓄᐃᑦᑐᓂᒃ ᑐᐊᐸᓂᒃ 

ᐊᑐᐃᓐᓇᖃᐅᕐᒪᖔᑕ ᐅᔭᕋᓛᓂᒃ. ᑕᒪᔾᔭ ᑕᐃᒪ ᐅᖃᖃᑎᒌᓐᓂᕆᖃᑦᑕᖅᑕᕗᑦ ᕼᐋᒪᓚᓂᒃ ᖁᔭᓐᓇᒦᒃ ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ ᐃᒃᓯᕙᐅᑕᖅ. ᑖᒃᑯᐊ ᓄᓇᓕᕆᑎᓪᓗᖓ ᓄᓇᓕᖕᓂᒃ ᒐᕙᒪᒃᑯᓐᓂᒡᓗ ᐱᔨᑦᑎᕋᖅᑏᑦ 

ᐱᓕᕆᐊᒃᓴᖃᕐᒪᑕ ᑖᒃᑯᐊ ᓄᓇᓖᑦ ᕼᐋᒪᓚᐅᔪᐃᑦ ᓄᓇᓕᖕᓂᒃ ᓄᓇᕗᒻᒦᓛᒃ. ᐃᒡᓗᖃᕐᕕᐅᔪᑦ ᒪᓕᒐᕋᓛᖏᑦ 

ᐸᕐᓇᒃᑕᐅᓯᒪᑦᑎᐊᕐᒪᖔᑦ ᓄᓇᓖᑦ ᑕᒪᕐᒥᒃ ᑖᒃᓱᒥᖓ ᐃᒡᓗᕐᔪᐊᓕᐅᒐᒃᓴᐃᑦ ᐊᒥᓲᓂᐊᖅᑎᓪᓗᒋᑦ ᓄᓇᕗᒻᒧᑦ ᑖᒃᑯᐊ 

ᐱᓕᕆᐊᖑᓯᒪᕙᑦ ᑕᒪᕐᒥᒃ ᓄᓇᓕᖕᓄᑦ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ. ᑖᒃᑯᐊ ᕼᐋᒪᓚᐃᑦ ᐃᒡᓗᐊᕐᕕᐅᔪᓄᑦ ᒪᓕᒐᕋᓛᖁᑎᖏᓐᓂᒃ 

ᐱᓕᕆᖃᑦᑕᖅᑎᓪᓗᒋᑦ ᐄ, ᐃᑲᔪᖃᑦᑕᕐᒥᔭᕗᑦ ᐅᕝᕙᓗ ᕿᒥᕐᕈᖃᑦᑕᕐᒥᔭᕗᑦ ᐊᓯᔾᔨᖅᑕᐅᔾᔪᑎᖃᕆᐊᖃᕈᓂ 

ᑕᒪᒃᑯᓇᙵᑦ ᓄᓇᐃᑦ ᖃᓄᖅ ᐊᑐᖅᑕᐅᒻᒪᖔᑕ ᑭᓯᐊᓂᑦᑕᐅᖅ ᐃᒡᓗᓕᕆᔨᕐᔪᐊᒃᑯᑦ ᓇᓗᓇᐃᔭᖅᓯᒪᖕᒪᑕ ᑕᕝᕙᓂ 

ᓇᓕᐊᖕᓂᒃ ᐊᑐᐃᓐᓇᐅᕙᑦ, ᓇᓕᐊᑦ ᓄᓇᓖᑦ ᑖᒃᑯᐊᓗ ᓯᕗᓂᒃᓴᒧᑦᑕᐅᖅ ᐸᕐᓈᕆᔭᐅᒍᒫᕐᓂᐊᖅᑐᓂᒃ 

ᕿᒥᕐᕈᕙᓪᓕᐊᒋᕗᒍᑦᑕᐅᖅ ᓄᓇᒃᓴᕆᒐᔭᖅᑕᖏᑦ ᑖᒃᑯᐊ ᐃᒡᓗᐃᑦ ᖃᓄᕐᓗ ᐱᔭᕆᐊᖃᕋᔭᕐᒪᖔᑦᑕ 

ᐊᑐᐃᓐᓇᐅᒍᓐᓇᖁᓪᓗᒋᑦ ᓯᕗᓂᒃᓴᑦᑎᓐᓄᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ ᐃᒃᓯᕙᐅᑕᖅ ᐊᒻᒪ ᖁᔭᓐᓇᒦᒃ ᒥᓂᔅᑕ. ᑖᒃᑯᐊ ᕼᐋᒪᓚᒃᑯᑦ ᒪᓕᒐᖁᑎᖏᑦ ᐊᑐᖅᖢᒋᑦ ᑖᒃᑯᐊ 

ᒐᕙᒪᒃᑯᓐᓄᑦ ᐊᑐᖅᑕᐅᔭᕆᐊᖃᖅᓯᒪᖃᑦᑕᕐᒪᑕ ᐃᒡᓗᒃᓴᐅᖕᒪᑦ ᐃᓂᒃᓴᕆᔭᐅᓂᐊᖅᑐᐃᑦ ᐸᕐᓇᒃᑕᐅᓯᒪᔪᑦ ᐅᑭᐅᓄᑦ 

ᐊᕗᖓ ᐊᒡᒋᖅᑐᓄᑦ ᐸᕐᓇᐃᖃᑦᑕᖅᓯᒪᔭᕆᐊᖃᕐᒪᑕ. ᑖᒃᑯᐊ ᓄᓇᓖᑦ ᑭᒡᒐᖅᑐᖅᑕᒃᑲ ᐱᓗᐊᙳᐊᖅᖢᒋᑦ 

ᐸᕐᓇᐅᑎᖏᓐᓂᒃ ᐃᑲᔪᖅᑕᐅᒃᑲᓐᓂᖁᔭᒃᑲ ᓯᕗᓂᒃᓴᒧᑦ ᐃᓂᒃᓴᖃᖁᓪᓗᒋᑦ ᐃᒡᓗᕐᔪᐊᑦ ᑕᐃᑲᓂ ᑭᒡᒐᖅᑐᖅᑕᓐᓂᒃ 

ᑕᒪᐃᓐᓂᒃ. ᖁᔭᓐᓇᒦᒃ ᐃᒃᓯᕙᐅᑕᖅ. ᑖᓐᓇᓗ ᑭᖑᓪᓕᖅᐹᖅ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᐄ, ᖁᔭᓐᓇᒦᒃ. ᐄ, ᑖᒃᑯᐊ ᖃᐅᔨᒪᑦᑎᐊᖅᑕᕗᑦ ᐊᑐᐃᓐᓇᐅᑦᓯᐊᕆᐊᖃᕐᒪᑕ 

ᓄᓇᓕᐅᑉ ᐃᓗᐊᓂ ᐃᒡᓗᓕᐅᕐᓂᐊᖅᑎᓪᓗᒋᑦ ᐊᒻᒪᓗ ᓴᓪᓕᕐᓗ ᓇᐅᔮᓪᓗ ᐃᑲᔪᖅᑐᕋᓱᐊᕐᓂᐊᕆᕙᕗᑦᑕᐅᖅ 

ᑕᒪᐃᓐᓂᓕᒫᑦ ᓄᓇᓖᑦ. ᑖᒃᑯᐊᑦᑕᐅᖅ ᑭᒡᒐᖅᑐᖅᑕᖏᑦᑕ ᐃᓚᒋᓪᓗᒋᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑭᖑᓪᓕᐅᓕᕐᒥᔪᖅ, ᒥᔅᑕ ᐊᓇᕕᓗᒃ. 

 

ᐊᓇᕕᓗᒃ (ᑐᓵᔨᑎᒍᑦ): ᒪᒃᐱᒐᕐᒨᕈᒪᔪᖓ 211. ᓄᓇᓕᓐᓂ ᓄᓇᓖᑦ ᒐᕙᒪᖏᓐᓂᒃ ᐃᑲᔪᖅᓰᓂᕐᒥᒃ. 

ᐊᐅᓚᒍᑎᔅᓴᓂᒃ ᐊᑭᑐᔪᕈᑎᔅᓴᓂᒃ ᑮᓇᐅᔭᖃᖅᑎᑕᐅᓲᖑᒻᒪᑕ ᕼᐋᒪᓚᐃᑦ ᐸᕐᓇᒍᑎᒋᓂᐊᖅᑕᖏᓐᓂᒃ ᐊᒻᒪᓗᑦᑕᐅᖅ 

ᕼᐋᒪᓚᒃᑯᓐᓄᑦ ᓴᖅᑭᔮᖅᑎᑕᖏᓐᓄᑦ ᐱᓕᕆᔾᔪᑎᔅᓴᐅᓂᐊᖅᑐᓂᒃ. 

 



ᐊᐃᑉᐱᖅ, ᕕᕝᕗᐊᕆ 28, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓇᓗᓇᐃᕆᐊᕈᓐᓇᖅᑭᐅᒃ ᕼᐋᒪᓚᒃᑯᑦ ᐱᓕᕆᔾᔪᑎᖏᑦ ᖃᓄᐃᑦᑑᒻᒪᖔᑕ ᐅᖃᐅᓯᐅᔪᑦ? ᖁᔭᓐᓇᒦᒃ ᐃᔅᓯᐅᕙᐅᑕᖅ. 

ᐱᔨᑦᑎᕋᐅᑎᖏᓪᓗ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑕᖅ. ᐃᓛᒃᑯᑦ ᕼᐋᒪᓚᐃᑦ ᓄᓇᓖᑦ ᒐᕙᒪᖏᑦ 

ᐱᓕᕆᔾᔪᑎᖃᕐᖓᑕ ᓄᓇᓕᖏᓐᓂ ᐊᑐᕆᐊᖃᑦᑎᐊᑎᑦᑎᓂᕐᒥᒃ ᐊᒻᒪ ᐱᔨᑦᑎᕋᖃᑦᑕᓂᕐᒥᒃ. ᐃᓪᓗᖁᑎᖃᕐᓂᒥᓪᓗ 

ᑭᒃᑯᑐᐃᓐᓇᕐᓄᑦ ᐊᑐᕋᔅᓴᐅᔪᓂᒃ. ᑐᑭᓯᒐᓱᔅᓯᒪᔪᒍᑦ ᕼᐋᒪᓚᓂᒃ ᖃᑦᑎᓂᒃ ᐃᓄᖃᐅᕐᒪᖔᑕᓗ ᐊᒻᒪᓗ ᖃᓄᑎᒋ 

ᐃᒥᖅᑕᖅᑕᐅᓂᖃᕆᐊᖃᕐᒪᖔᑕ ᑭᓈᓗᑦᑕᖅᑕᐅᓂᖃᕆᐊᖃᕐᒪᖔᑕᓗ. ᑕᐃᒪᐃᓕᐅᖅᑐᑦ ᐅᑯᐊ. ᖁᔭᓐᓇᒦᒃ 

ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅᑕ ᐊᓇᕕᓗᒃ. 

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᖃᖓᒃᑲᓐᓂᖅ ᐅᓇ ᐅᖃᐅᓯᕆᓚᐅᖅᓯᒪᖅᑰᕋᓗᐊᖅᑕᕋ. ᒪᑯᐊ 

ᐋᓐᓂᐊᔪᖅᑕᐅᑏᑦ ᓲᕐᓗ ᑐᐊᕕᕐᓇᖅᑐᓕᕆᔨᖃᙱᑎᓪᓗᒍ. ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ ᑖᓐᓇ 

ᐊᐱᖅᑯᑎᒋᔭᐅᖁᔭᐅᓚᐅᖅᓯᒪᖕᒪᑦ ᐊᒻᒪ ᐅᖃᐅᔾᔭᐅᒋᓪᓗᖓ ᕼᐋᒪᓚᒃᑯᒡᒎᖅ ᑕᐃᑯᙵᐅᔾᔨᒋᐊᖃᕐᓂᕋᖅᑕᐅᓪᓗᑕ 

ᐋᓐᓂᐊᕕᖕᒧᑦ. 

 

ᐱᓕᕆᕝᕕᔅᓯᓐᓂ ᓱᑯᑦᑎᐊᓃᑉᐸᓕ ᑕᒪᒃᑯᓄᖓ ᑐᕌᖓᔪᑦ? ᖁᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐄ, ᕼᐋᒪᓚᒃᑯᑦ ᐱᔪᓐᓇᕐᓂᖅᑖᖅᑎᑕᐅᓯᒪᔪᑦ 

ᑭᓯᐊᓂ ᐃᓄᒃᑕᐅᑎᓂᒃ ᑕᒪᒃᑯᓂᖓ ᐊᑐᐃᓐᓇᕈᐃᒋᐊᑐᙱᑦᑐᑦ ᐊᒻᒪᓗ ᖃᐅᔨᒪᓪᓗᑕ ᐱᑕᖃᕆᐊᖃᕐᓂᖏᓐᓂᒃ 

ᑭᓯᐊᓂ ᐃᓄᒃᑕᐅᑏᑦ ᐋᓐᓂᐊᔪᖅᑕᐅᑏᑦ ᑕᒪᒃᑯᓄᖓ ᑐᕌᖓᔪᓂᒃ ᐋᖅᑭᒃᓯᓯᒪᔪᒍᑦ ᕼᐋᒪᓚᒃᑯᓐᓄᑦ 

ᐊᑐᖅᑕᐅᖃᑦᑕᕋᔭᖅᑐᓂᒃ ᒫᓐᓇᓗ ᐊᑐᕈᒫᕐᓂᐊᖅᑐᖁᑎᕗᑦ ᐋᖅᑭᒃᓯᒪᓂᖓ ᒪᓕᒡᓗᒍ ᐋᖅᑭᒃᓯᓯᒪᖕᒥᔪᒍᑦ 

ᐱᓕᕆᐊᖑᓂᐊᖅᑐᑦ ᐸᕐᓇᐅᑎᖏᑎᒍᑦ. ᑖᒃᑯᑎᒎᓈᖅᓯᒪᔪᑦ. 

 

ᖃᐅᔨᒪᓪᓗᑕ ᐃᓚᖏᓐᓂ ᐃᓚᖏᑦ ᓄᓇᓖᑦ ᐃᒃᑯᐊ ᐊᑭᖃᙱᑦᑐᓂᒃ ᐋᓐᓂᐊᔪᖅᑕᐅᑎᓂᒃ 

ᐱᑖᖅᑎᑕᐅᓚᐅᖅᓯᒪᖕᒪᑕ ᖃᖓᐅᓕᖅᑐᑭᐊᖅ ᕼᐋᒪᓚᒃᑯᓐᓄᓪᓗ ᑐᓐᓂᖅᑯᑕᐅᓪᓗᑎᒃ ᑮᓇᐅᔭᓕᖅᑕᐅᓯᒪᙱᖦᖢᑎᒃ 

ᐊᐅᓚᔾᔪᑎᓄᑦ ᒪᑭᒪᐅᑎᓄᓪᓗ ᐊᑐᖅᑐᒃᓴᓂᒃ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑕᐃᒪ? J5ᒦᑦᑐᒍ. ᓄᓇᓕᖕᓂ ᒐᕙᒪᓕᕆᓂᕐᒧᑦ $95,146,000. ᒥᔅᑕ 

ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐅᓇ ᓴᖅᑭᑲᓪᓚᖕᒪᑦ ᒪᒃᐱᖅᑐᒐᖅ 214. ᑖᒃᑯᓂᖓ 

ᑲᑐᔾᔨᖃᑎᒌᖕᓂᒃᑰᖃᑎᖃᕐᓗᑎᒃ ᖃᐅᔨᒪᓪᓗᖓ ᐃᒡᓗᓕᕆᔨᕐᔪᐊᒃᑯᑦ ᑕᒪᒃᑯᐊ ᓇᖕᒥᓂᖃᖅᑐᓄᑦ ᐃᒡᓗᑦ 

ᓄᓇᒃᓴᖏᓐᓂᒃ ᐋᖅᑭᒃᓱᐃᓗᑎᒃ. ᑭᓲᖕᒪᑦ ᑖᓐᓇ? ᖃᓄᖅ ᓄᓇᓕᖕᓄᑦ ᑐᓐᓂᖅᑯᑎᖃᕐᓂᐊᕋᔅᓯ ᓄᓇᒥᒃ 

ᐃᓗᐃᒃᑳᓗᖕᒥᒃ ᐃᒡᓗᓕᐅᕐᕕᐅᓂᐊᖅᑐᒥᒃ ᐊᖅᑯᓯᐅᕐᕕᐅᓂᐊᖅᑐᒥᒡᓗ ᑖᓐᓇᖃᐃ ᓇᓗᓇᐃᒃᑲᓐᓂᑲᐃᓐᓇᕈᖕᓂ? 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᑖᓐᓇ ᓇᓖᕌᕈᑎᓕᐊᕆᔭᕗᑦ ᐃᒡᓗᓕᕆᔨᕐᔪᐊᒃᑯᓐᓄᑦ 

ᑕᐃᒪᐃᑦᑐᖅᑕᖃᕈᓐᓇᕐᒪᖔᑦ ᕿᒥᕐᕈᓇᒃᑐᒍᑦ. ᐊᑐᕈᓐᓇᕈᑦᑎᒃᑯᑦ ᑮᓇᐅᔭᖅᑐᓗᐊᙱᑉᐸᓪᓗ ᓄᓇᕗᒻᒥ ᑕᐃᒪᐃᑦᑐᓂᒃ 

ᑕᑯᕙᓪᓕᐊᔪᒪᔪᒍᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᓄᓇᓕᕋᓛᖑᓂᖅᓴᐅᔪᓪᓕᑭᐊᖅ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ. ᕼᐋᒪᓚᒃᑯᑦ ᐊᑐᓂ ᓇᓗᓇᐃᔭᐃᕈᓐᓇᖅᑐᑦ 

ᑕᒪᒃᑯᓄᖔᖅᑐᓄᒃ ᓄᓇᒥᑦᑕ ᐸᕐᓇᐅᑎᖏᑦ ᒪᓕᒡᓗᒋᑦ. ᖃᐅᔨᑦᑎᐊᕈᓐᓇᕐᓂᐊᖅᑐᒍᑦ ᖃᓄᖅ ᑭᓱᑦ 

ᑲᔪᓯᑎᑕᐅᓂᐊᕐᒪᖔᑦ ᓄᓇᓕᖕᓂ ᐊᑐᓂ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᓲᕐᓗ ᓄᓇᓕᖕᓂ ᓄᓇᐃᑦ ᐊᑐᖅᑕᐅᓂᖏᓐᓂᒃ 

ᐸᕐᓇᐅᑕᐅᔭᕆᐊᖃᕐᓂᐊᖅᑐᑦ ᐃᒃᑯᐊ ᓂᐅᕕᕐᕕᖕᓄᑦ ᐱᔅᓇᓯᓄᓪᓘᓐᓃᑦ ᓄᓇᒃᓴᓕᐅᖃᑦᑕᕐᒪᑕ ᐃᖕᒥᒨᖓᔪᓪᓕ 

ᑕᐃᒃᑯᐊ ᓄᓇᐃᑦ ᓴᓂᕐᕙᒃᑕᐅᔪᒪᔪᑦ?  

 

ᐃᒃᓯᕙᐅᑕᖅ: ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓪᓇᒦᒃ ᐃᒃᓯᕙᐅᑕᖅ. ᑐᖏᓕᕋᖃᐃᑦ ᑖᓐᓇ ᑭᐅᑎᒃᑯᒃᑯ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑏ. 

 

ᓰᓕ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᕼᐋᒪᓚᒃᑯᑦ ᑭᒡᓕᓕᐅᖅᑕᐅᓯᒪᓂᖏᓐᓄᑦ ᑐᕌᖓᔪᓂᒃ ᓄᓇᓂᒃ 

ᐊᐅᓚᑦᑎᓲᖑᖕᒪᑕ. ᑕᐃᒃᑯᐊ ᓄᓇᓕᖕᓂ ᐸᕐᓇᐅᑏᑦ ᒪᓕᒡᓗᒋᑦ ᑕᐃᓐᓇ ᐊᓂᒍᖅᑎᑕᐅᓚᐅᕐᓗᓂ 

ᑭᓯᐊᓂᐅᓇᔭᖅᑐᖅ. ᐃᒡᓗᓕᕆᔨᕐᔪᐊᒃᑯᑦ ᑖᒃᑯᐊ ᐱᖃᑎᒋᓗᒋᑦ ᑖᓐᓇᓗ ᐊᑐᖅᑕᐅᔪᓐᓇᖅᐸᑦ ᐃᓗᐃᒃᑲᓂᒃ 

ᓴᓂᕐᕙᐃᖃᑦᑕᕐᓗᑕ ᓄᓇᓂᒃ ᓴᓇᔭᐅᓗᑎᒃ ᐸᕐᓇᐅᑏᑦ ᒪᓕᒡᓗᒋᑦ. 

 

ᐄ, ᕼᐋᒪᓚᒃᑯᑦ ᐊᐅᓚᑦᑎᔨᓪᓗᐊᑕᐅᖃᑦᑕᖅᑐᑦ ᓄᓇᓂᒃ ᕼᐋᒪᓚᒃᑯᑦ ᑭᒡᓕᓕᐅᖅᑕᐅᓯᒪᓂᖏᑦᑕ ᐃᓗᐊᓃᑦᑐᓂᒃ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᕼᐋᒪᓚᒃᑯᑦ ᑕᐃᒪᐃᑦᑐᓂᒃ ᐱᔪᒪᕙᑦ ᓂᐅᕕᕈᓐᓇᕐᒪᖔᖏᓪᓘᓐᓃᑦ 

ᓄᓇᓂᒃ ᑕᐃᒪᙵᓂᑦ ᐃᓱᒪᓯᐅᖅᑕᐅᓂᒃᑯᑦ ᐃᓱᒪᓯᐅᖅᑕᐅᓪᓗᑎᒃ ᓂᕈᐊᕐᓂᖅᑕᖃᖅᑎᑕᐅᓚᐅᖅᑎᓪᓗᒋᑦ? 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ):ᖃᐅᔨᒪᔭᒃᑯᑦ ᐋᒃᑲ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. $95,146,000 ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᒃᐱᖅᑐᒐᖅ J6. ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ (ᑐᓵᓕᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᓄᖅᑲᖅᐸᓪᓕᐊᔪᒪᓕᖅᖢᖓ. ᖁᔭᓐᓇᒦᒃ ᐃᒃᓯᕙᐅᑕᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᖁᔨᕗᖔᖅᑕᖃᕐᒪᑦ ᓄᖅᑲᖅᐸᓪᓕᐊᔪᒪᓕᖅᖢᑎᒃ. ᐊᖏᖅᑐᐃᓐᓇᐃᑦ. ᐊᑭᕋᖅᑐᖅᑐᑦ. 

ᐱᖁᔨᕗᖔᕈᑦ ᑲᔪᓯᕗᖅ. ᓇᖏᖅᓯᓂᐊᓕᕋᒪ ᐅᖃᖅᑎ ᒪᐅᙵᖁᓪᓗᒍ. ᒪᒥᐊᓇᖅ, ᑖᒃᑯᐊ ᐊᓂᑎᑲᐃᓐᓇᒃᑭᑦ 

ᓵᑦᑎᓐᓃᑦᑐᑦ. 

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᑦ. ᒥᔅᑕ ᕼᐃᒃᔅ.  

 

ᑲᑎᒪᔾᔪᑎᒃᓴᖅ 21: ᑲᑎᒪᔨᕋᓛᑦ ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᖃᑎᒪᔨᕋᓛᖁᑎᑎᑦ ᒪᓕᒐᒃᓴᖅ 18ᒥᒃ ᑲᑎᒪᔾᔪᑎᖃᖅᑲᐅᔪᖅ ᐊᒻᒪᓗ 

ᑖᒃᑯᐊ ᐅᓂᒃᑳᑦ ᐊᖏᖅᑕᐅᖁᓪᓗᒋᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᖅᑕᖃᕐᒪᑦ. ᐊᐃᑉᐲᔩᖃᑕᖅᐸ? ᒥᔅᑕ ᓴᒻᒧᖅᑐᖅ. ᐱᖁᔨᕗᖔᕈᑦ ᓈᒻᒪᖕᒪᑦ. 

ᐱᖁᔨᕗᖔᕐᒧᑦ ᐊᖏᖅᑐᐃᓐᓇᐃᑦ. ᐊᑭᕋᖅᑐᖅᑐᑦ. ᐱᖁᔨᕗᖔᕈᑦ ᑲᔪᓯᕗᖅ. 22. ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. 23. ᑲᑎᒪᔾᔪᑎᒃᓴᑦ. ᒥᔅᑕ ᐹᓪ. 

 

ᑲᑎᒪᔾᔪᑎᒃᓴᖅ 23: ᑲᑎᒪᔾᔪᑎᒃᓴᐃᑦ 

 

ᐹᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐃᖅᑲᐃᑎᑦᑎᒋᐊᒃᑲᓐᓂᕈᒪᓪᓗᖓ ᐱᖁᔭᓕᕆᓂᕐᒧᑦ ᑲᑎᒪᔨᕋᓛᑦ ᓇᓅᑉ 

ᑲᑎᒪᕝᕕᖓᓂ 9−ᒧᐊᖅᐸᑦ ᑲᑎᒪᓂᐊᖅᑐᑦ.   

 

ᑲᑎᒪᔾᔪᑎᔅᓴᐃᑦ: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᒃ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᑭᐅᔾᔪᑎᑦ ᑮᓇᐅᔭᖅᑐᕈᑎᒃᓴᓄᑦ ᐅᓂᒃᑳᒧᑦ 

11. ᐊᑎᓕᐅᕈᑕᐅᓯᒪᔪᑦ 

12. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

13. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᓂᒃ ᐊᓯᖏᓐᓂᓪᓗ ᐅᓂᒃᑳᖏᑦ 

14. ᑎᑎᖅᑲᓂᒃ ᓴᖅᑭᑎᕆᓂᖅ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᒃ 

16. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᒃ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

17. ᐱᒋᐊᖅᑎᑕᐃᑦ 



ᐊᐃᑉᐱᖅ, ᕕᕝᕗᐊᕆ 28, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

18. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

19. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

20. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

 ᒪᓕᒐᒃᓴᖅ 12 

 ᒪᓕᒐᒃᓴᖅ 16 

 ᒪᓕᒐᒃᓴᖅ 17 

 ᒪᓕᒐᒃᓴᖅ 18 

 ᒪᓕᒐᒃᓴᖅ 21 

21. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

22. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

23. ᑲᑎᒪᔾᔪᑎᒃᓴᐃᑦ 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓄᖅᑲᑲᐃᓐᓇᖅᐳᒍᑦ ᐱᖓᔪᐊᙳᕋᓱᓐᓂᖓᓂᒃ ᒫᑦᓯ 1, 2023, 1:30−ᒧᐊᖅᐸᑦ 

ᐅᓐᓄᓴᒃᑯᑦ.  

 

ᐃᖅᓱᖅᑎ. 

 

>>ᑲᑎᒪᓂᖅ ᓄᖅᑲᖅᑐᖅ 18:11ᒧᐊᖅᑎᓪᓗᒍ



 

 

 


